
ᐊᐃᑉᐹᓂᒃ ᑲᑎᒪᓂᖅ ᐱᖓᓲᔪᖅᑐᖓᓐᓂᒃ ᒪᓕᒐᓕᐅᖅᑏᑦ 
 

 

 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 

ᑎᑎᕋᐅᑕᐅᒋᐊᓐᖓᖅᑐᑦ 
 

ᐅᓪᓗᖅ 52 
 

ᓇᒡᒐᔾᔭᐅ, ᐅᑐᐱᕆ 23, 2023 
 

 

ᖁᑉᐱᕐᓂᓖᑦ 3235ᒥᒃ 3295ᒧᑦ 
 

 

ᐃᖃᓗᐃᑦ 
 

 

ᐅᖃᖅᑎ: ᐊᖓᔪᖅᑳᖅ ᑑᓂ ᐋᖁᐊᖅ, ᒪᓕᒐᓕᐅᖅᑎ 



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑑᓂ ᐋᖁᐊᖅ 

(ᐅᖅᓱᖅᑑᖅ) 
 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᑦᑐᖅ) 

ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ ᒪᓕᒐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑐᓕᕆᓂᕐᒥᒃ 
 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᓐᖒ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᑖᖅᐸᓕᐊᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ 
 

ᐹᐱ ᐊᓇᕕᓗᒃ 

(ᖁᕐᓗᖅᑑᖅ) 
 

ᐱᑦᓯᐅᓛᖅ ᐳᕉᔅᑐ 

(ᐃᖃᓗᐃᑦ-ᓯᓈ) 

(ᐃᖃᓗᒃᑑᑦᑎᐊᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ 
 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  
 

ᒥᐊᓕ ᕿᓕᖅᑎ 

(ᐅᖅᑯᒻᒥᐅᑦ) 
 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒥ ᐃᒡᓗᓕᕆᔨᕐᔪᐊᒃᑯᓐᓂᑦ 
 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 
 

ᓵᓚᒪᓐ ᒪᓕᑭ 

(ᐊᐃᕕᓕᒃ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

ᑭᐊᕆᓐ ᓄᑕᕋᖅ 

(ᑐᓄᓂᖅ) 
 

ᐊᖓᔪᖅᑳᖅ ᑖᓂᐅ ᖃᕝᕕᒃ 

 (ᑕᓯᐅᔭᕐᔪᐊᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᑦ 

ᓯᓚᑦᑐᖅᓴᕐᕕᒃᑯᓐᓂᑦ 
 

ᔪᐊᓇ ᖁᐊᓴ 

(ᐊᒡᒍ) 
 

ᐃᓐᓇᖓᔪᖅ ᖂᑭᐊᖅ 

(ᓇᑦᓯᓕᒃ) 
 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 
 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ 

ᑲᑎᒪᔨᖏᑦ 
 

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

3235 

ᐃᖃᓗᐃᑦ, ᓄᓇᕗᑦ 

ᓇᒡᒐᔾᔭᐅ, ᐅᑐᐱᕆ 23, 2023 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᓯᕗᓕᖅᑎ ᐸᐅᓗᓯ 

ᐊᕿᐊᕈᖅ, ᐅᖃᖅᑎ ᑑᓂ ᐋᖁᐊᖅ, ᐹᐱ ᐊᓇᕕᓗᒃ, 

ᐱᑦᓯᐅᓛᖅ ᐳᕉᔅᑐ, ᐊᖓᔪᖅᑳᖅ ᐹᒥᓚ ᒍᕌᔅ, ᔪᐊᔾ 

ᕼᐃᒃᔅ, ᐊᖓᔪᖅᑳᖅ ᑕᐃᕕᑎ ᔪᐊᓇᓯ, ᐊᖓᔪᖅᑳᖅ  

ᔪᐃᓕ ᖃᐃᕐᓂᖅ, ᒥᐊᓕ ᕿᓕᖅᑎ, ᐊᖓᔪᖅᑳᖅ 

ᖁᐊᓴ ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐊᖓᔪᖅᑳᖅ ᐋᕐᓗᒃ 

ᒪᐃᓐ, ᓵᓚᒪᓐ ᒪᓕᑭ, ᐊᖓᔪᖅᑳᖅ ᒫᒡᒍᓚ ᓇᑲᓱᒃ, 

ᑭᐊᕋᓐ ᓄᑕᕋᖅ, ᐊᖓᔪᖅᑳᖅ ᑖᓂᐅ ᖃᕝᕕᒃ, ᔪᐊᓇ 

ᖁᐊᓴ, ᐃᓐᓇᖓᔪᖅ ᖂᑭᐊᖅ, ᐋᓕᒃᓵᓐᑐ ᓴᒻᒧᖅᑐᖅ, 

ᔫ ᓴᕕᑲᑖᖅ, ᑯᕋᐃᒃ ᓯᒪᐃᓚᒃ.  

 

>>ᑲᑎᒪᓯᒋᐊᖅᑐᑦ 13:30ᒥ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑑᓂ ᐋᖁᐊᖅ): ᐅᑉᓛᒃᑯᑦ.  

ᐱᒋᐊᕐᓂᐊᓕᖅᑎᓪᓗᑕ, ᒥᔅᑕ ᓯᒪᐃᓚᒃ,  

ᑐᒃᓯᐊᕐᓂᒃᑯᑦ ᐊᖕᒪᐃᔪᓐᓇᖅᑮᑦ?  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᐊᓇᖅᑯᑎᑦ, ᑲᑎᒪᔨᐅᖃᑎᒃᑲᑦ. 

(ᑐᓵᔨᑎᒍᑦ) ᐱᓇᓱᐊᕈᓯᐅᑉ ᓄᓐᖑᐊᓂ 

ᐊᓕᐊᓇᐃᒍᓱᑦᑎᐊᓚᐅᖅᑐᔅᓴᐅᕗᓯ ᑕᒪᕐᒥᒃ 

ᑕᒪᑐᒪᓂ ᐱᓇᓱᐊᕈᓯᕐᒥ ᐱᓕᕆᐊᕆᓂᐊᖅᑕᕗᑦ 

ᑲᒪᒋᔪᓐᓇᑎᐊᕐᓂᐊᕋᑦᑎᒍᑦ. 

 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᓯᕗᓕᖅᑎ ᓄᓇᕗᒻᒧᑦ, 

ᒥᔅᑕ ᐸᐅᓗᓯ ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 276 - 6(2): ᐅᖃᖅᑎ 

ᑐᓐᖓᓴᐃᔪᖅ ᓯᕗᓕᖅᑎᒥᒃ ᐅᖅᓱᖅᑑᒧᑦ 

(ᐊᕿᐊᕈᖅ, ᐸ) 

ᓯᕗᓕᖅᑎ ᐸᐅᓗᓯ ᐊᕿᐊᕈᖅ: ᐅᓐᓄᓴᒃᑯᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑰᖅᐸᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᓄᓇᕗᒻᒥᐅᑕᐃᑦ 

ᓈᓚᑦᑐᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, 

ᑲᒪᓇᖅᑐᐊᓘᒌᓐᓇᐅᔭᖅᐸᕋ ᑲᔾᔮᕐᓇᕐᓂᖓᓄᑦ 

ᓄᓇᕗᑦ ᐱᖓᓐᓇᖅᐸᓯᐊ. ᖃᖓᑦᑎᐊᖅ 

ᐳᓛᕆᐊᕐᓂᕆᓚᐅᖅᑕᕋ ᕿᑎᕐᒥᐅᑦ ᓄᓇᓕᖓᓐᓄᑦ 

ᐅᖅᓱᖅᑑᕐᒧᐊᓚᐅᖅᑕᕋ ᐊᔾᔨᐅᓐᖏᑦᑑᓚᐅᓐᖏᑦᑐᖅ.  

 

ᑐᓐᖓᓱᒃᑎᑦᑎᑎᓪᓗᑎᑦ, ᐅᖃᖅᑎᑦᑎᔩ, 

ᐅᖅᓱᖅᑑᓕᐊᓚᐅᕋᒪ ᐋᒡᒌᓯ 1-ᒥ ᐊᒻᒪ 2-ᒥ. 

ᖁᔭᓐᓇᒦᕈᒪᕙᒋᑦ ᓄᓕᐊᓪᓗ ᐋᓂ 

ᑐᓐᖓᓇᑦᑎᐊᓚᐅᕋᔅᓯᒃ.  

 

>>ᐸᑦᑕᑐᖅᑐᑦ 

 

ᐅᖅᓱᖅᑑᒥ ᑐᓐᖓᓱᒃᑎᑕᐅᓚᐅᖅᐳᒍᑦ ᒪᐃᔭ ᒪᐃᒐᓐ  

ᐳᐊᑕᒧᑦ. ᐅᖅᑰᔪᒻᒪᕆᐅᓚᐅᖅᐳᖅ 

ᓯᕿᓐᓂᑦᑎᐊᖅᖢᓂᓗ, ᐊᒻᒪ ᐅᐱᒍᓱᓚᐅᖅᐳᖓ 

ᓂᕆᑎᑦᑎᔪᓐᓇᓚᐅᕋᒪ ᐅᖅᓱᖅᑑᕐᒥᐅᓂᒃ 

ᓂᕆᕕᒡᔪᐊᕆᐊᖅᑐᓚᐅᖅᑐᓂᒃ.  

 

ᐅᖃᖅᑎᑦᑎᔩ, ᐊᐅᓚᑦᑎᓂᔅᓯᓐᓄᑦ ᐅᐸᒍᑎᓚᐅᕋᒪ 

ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ ᓈᓚᒋᐊᖅᑐᖅᖢᖓ 

ᑭᐅᔭᖅᑐᖅᖢᖓᓗ ᐊᐱᖅᑯᑕᐅᔪᒥᒃ. 

ᐃᒃᓯᕚᖃᑎᒋᓚᐅᖅᐸᒃᑲ ᕿᑭᖅᑕᖅ ᐃᒡᓗᓕᕆᔨᒃᑯᑦ 

ᓇᖏᖃᑎᒋᓪᓗᒋᑦ ᓄᓇᖃᕐᕕᐅᔪᓂᒃ ᓄᓇᕗᑦ 

3000-ᓂᒃ ᐃᒡᓗᓕᐅᖅᐸᓪᓕᐊᓕᖅᑎᓪᓗᒋᑦ 

ᐊᐅᔭᐅᓚᐅᖅᑐᖅ. ᐳᓛᕆᐊᓚᐅᕋᒃᑯ ᐆᒻᒪᕆᒃᑐᖅ 

ᐋᓐᓂᐊᕕᒃ ᐊᐅᓚᑕᐅᓪᓗᓂ ᐱᓕᕆᒃᑲᒻᒪᕆᖕᓄᑦ 

ᐃᖅᑲᓇᐃᔭᖅᑎᓄᑦ. 

ᑲᒪᒋᔭᐅᖏᓐᓇᕆᐊᖃᖅᑐᒃᑯᕕᖕᒥ, ᐃᓐᓇᕐᓂᒃ 

ᐅᖃᖃᑎᖃᓚᐅᖅᐳᖓ ᓄᓇᓕᖕᓂᓐᖔᖅᑐᓂᒃ 

ᖃᐅᔨᓚᐅᖅᐳᖓᓗ ᑯᓕᓂᒃ ᐃᒡᓕᓕᒃ ᐅᐸᒃᑕᕐᕕᒃ 

ᓄᓇᓕᖕᓂ ᐃᖅᑲᓇᐃᔭᕐᕕᓪᓗᐊᑕᐅᓂᖓᓂᒃ.  

 

ᐱᒻᒪᕆᐅᓂᖅᓴᒃᑯᑦ, ᐳᓛᕆᐊᓚᐅᕋᒪ ᓄᓇᓕᖕᓂ 

ᑐᖁᖓᔪᒃᑯᕕᖕᒧᑦ, ᐃᒡᓗᑐᖃᐅᔪᖅ 

ᐅᖅᑰᓇᕐᓂᖃᕋᓂ. ᑖᓐᓇ ᐆᒃᑑᑎᐅᔪᖅ ᖃᓄᖅ 

ᐊᑯᓂᐅᑎᒋᔪᖅ ᓄᓇᕗᒻᒥ ᓄᓇᓖᑦ 

ᐊᐅᓚᔪᓐᓇᐅᑎᖏᓐᓄᑦ ᐱᑕᖃᓐᖏᓐᓂᐅᔪᑦ 

ᑎᑭᐅᑎᔪᓐᓇᕐᒪᖔᑕ, ᐊᒃᑐᐃᔾᔪᑕᐅᔪᓐᓇᕋᓗᐊᕐᓗᓂ 

ᐃᓅᔪᓐᓃᖅᑐᒧᑦ ᑲᒪᒋᔭᐅᓂᖓᓄᑦ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓕᓴᕆᓂᐊᖅᐸᕋ ᐅᖃᖅᑎᑦᑎᔩ, ᓂᐅᕐᕈᓯᒪᓚᐅᕋᒪ 

ᓄᓇᓕᖕᒥᐅᑦ ᕿᒃᓵᖕᓇᖅᑐᒃᑰᓵᖅᑎᓪᓗᒋᑦ 

ᐃᓅᔪᓐᓃᖅᑐᖃᓚᐅᖅᑎᓪᓗᒍ 

ᓄᓇᖅᑲᑎᒋᓚᐅᖅᑕᖓᓐᓂᒃ. ᓄᒫᓇᕋᓗᐊᖅᑎᓪᓗᒍ, 

ᐅᖅᓱᖅᑑᕐᒥᐅᑦ ᑐᓐᖓᓇᑦᑎᐊᓚᐅᖅᐳᑦ ᐊᒻᒪ 

ᓴᐱᓕᓚᐅᓐᖏᖦᖢᑎᒡᓗ. ᐃᓄᐃᑦ ᐃᓕᖅᑯᓯᖓ 

ᐆᒪᖕᒪᑦ ᐊᒻᒪᓗ ᖃᓄᐃᓐᖏᑎᐊᖅᖢᑎᒃ ᑕᕝᕙᓂ 

ᓄᓇᖅᑲᑎᒌᑦ. ᖁᔭᓐᓇᒦᒃ ᑕᐃᓃᑦ ᐊᔮᔮᖅᑏᑦ 

ᕿᓚᐅᔾᔭᖅᑎᓕᒫᓪᓗ, ᒪᒃᑯᒃᑐᓂᒃ ᐃᓐᓇᕐᓄᑦ, 

ᑕᒪᑐᒥᖓ ᐊᑐᓚᐅᖅᑐᑦ ᐱᖅᑯᓯᑐᖃᒃᑯᑦ.   
 

ᑕᐃᒪᓐᓇ ᐅᖃᐃᓐᓇᖃᑦᑕᕋᑦᑕ, ᑭᓯᐊᓂ 

ᖃᐅᔨᐊᓪᓚᓚᐅᖅᑎᓪᓗᑎᒍᑦ ᑐᓐᖓᓇᑦᑎᐊᕐᓂᖏᑦ 

ᑲᔾᔮᕐᓇᖅᑐᐊᓘᓂᖓᓗ ᐅᖅᓱᖅᑑᖅ, ᐅᖃᕕᒃᖢᖓ 

ᐅᖃᖅᑐᖓ, “ᖁᔭᓐᓇᒦᒃ, ᐅᖃᖅᑎᑦᑎᔩ.”   
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᖏᓐᓂ 

ᐅᖃᓚᐅᓐᖏᓂᓐᓂ, ᐅᖃᕈᒪᔪᖓ ᐃᓱᒪᒋᔭᖃᕋᑦᑕ 

ᐅᖅᓱᖅᑑᕐᒥᐅᓂᒃ, ᐅᓐᓄᒃ ᑐᓴᕋᑖᓚᐅᕋᑦᑕ, 

ᓄᓇᖅᑲᑎᒋᔭᐅᔪᒥᒃ ᐊᓯᐅᔨᓚᐅᖅᑐᑦ. ᐃᓱᒪᒋᕙᕗᑦ 

ᓄᓇᓕᖁᑎᒐ.  
 

ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ 

ᐋᓐᓂᖃᕐᓇᓐᖏᑦᑐᓕᕆᓂᕐᒧᑦ, ᒥᔅᑕ ᒪᐃᓐ.  
 

ᐊᖓᔪᖅᑳᑉ ᐅᖃᐅᓯᖓ 277 - 6(2): 

ᓄᕙᒡᔪᐊᓐᓇᖅ 19 ᐅᑭᐊᒃᓵᒃᑯᑦ ᑲᐴᑎᓪᓗ 

ᓄᕙᓐᓂᕐᒧᑦ (ᒪᐃᓐ) 
 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᑎᔩ. 

ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑳ.  
 

ᐅᖃᖅᑎᑦᑎᔩ, ᒫᓐᓇ ᓄᓇᕗᒻᒥ ᐋᓐᓂᐊᓕᖅᑐᑦ 

ᐊᒥᓱᓐᖑᖅᐸᓪᓕᐊ’ᒪᑕ ᓄᕙᓐᓇᕐᔪᐊᕐᒥᒃ 

ᐋᓐᓂᐊᓇᖅᑖᖅᐸᓪᓕᐊᔪᑦ ᐊᒻᒪᓗ 

ᓄᕙᓐᓇᑐᐃᓐᓇᕐᒥᒃ, ᐊᓯᖏᑦᑕᐅᖅ ᓄᕙᓐᓇᐃᑦ 

ᐊᒥᓱᓐᖑᖅᐸᓪᓕᐊᒋᓪᓗᑎᒃ. ᑕᐃᒪ ᑕᒪᓐᓇ ᒪᓕᒃᖢᒍ 

ᓄᓇᕗᒻᒥᐅᑦ ᐊᔭᐅᖅᑐᑲᓐᓂᕈᐊᕋᓗᐊᖅᐸᒃᑲ 

ᐊᔭᐅᖅᑐᑲᓐᓂᕈᐊᖅᐸᕗᑦ ᑲᐴᑎᓂᒃ 

ᐋᓐᓂᐊᓕᕇᒃᑯᑕᐅᔪᓂᒃ ᓄᕙᓐᓇᕐᔪᐊᕐᒧᑦ ᐊᒻᒪᓗ 

ᓄᕙᓐᓂᑐᐃᓐᓇᕐᒧᑦ ᐊᑐᐃᓐᓇᖅᑕᖃᓕᕐᒪᑦ. 

ᑲᐱᔭᐅᒋᐊᖅᑐᕈᒫᖅᐳᓯ.  
 

(ᑐᓵᔨᑎᒍᑦ) ᐅᑭᐅᕐᓂᐊᓕᖅᑎᓪᓗᒍ, 

ᓄᑖᓐᖑᕆᐊᖅᓯᒪᔪᖅ ᓄᕙᒡᔪᐊᕐᓇᖅ-19-ᒧᑦ 

ᑲᐱᔭᐅᓂᖅ ᓄᕙᓗᐊᕐᓇᓐᖏᑦᑐᒧᓪᓗ ᑲᐱᔭᐅᓂᖅ 

ᐃᑲᔪᖅᐸᒃᐳᖅ ᓴᐳᔾᔨᓯᒪᓂᕐᒥᒃ ᖁᐱᕐᕈᓂᒃ 

ᐊᐃᑦᑐᐃᓐᓇᖅᑐᓂᒃ ᐅᕙᑦᑎᓐᓂᒃ 

ᐋᓐᓂᐊᓕᖅᑎᑦᑎᔪᓐᓇᖅᑐᓂᒃ, ᑕᒪᓐᓇᓗ 

ᐋᓐᓂᐊᕕᖕᒧᐊᖅᑎᑦᑎᔪᓐᓇᖅᖢᓂ, 

ᑐᐊᕕᕐᓇᖅᑐᒃᑯᓪᓘᓐᓃᑦ 

ᐊᐅᓪᓚᖅᑎᑕᐅᔭᕆᐊᖃᓕᕐᓗᑕ ᑐᐊᕕᕐᓇᖅᑐᒃᑯᑦ 

ᑲᒪᒋᔭᐅᓂᐊᕐᓗᑕ. 
 

ᑕᒪᕐᒥᒃ ᓄᕙᒡᔪᐊᕐᓇᖅ-19-ᒧᑦ ᑲᐱᔭᐅᓂᖅ ᐊᒻᒪ 

ᓄᕙᓗᐊᕐᓇᓐᖏᑦᑐᒧᑦ ᑲᐱᔭᐅᓂᖅ, ᑐᑭᖃᖅᐳᖅ 

ᓯᐊᒻᒪᒃᑎᕆᓐᖏᓐᓂᖅᓴᐅᓗᓂ 

ᐋᓐᓂᐊᓕᕈᑕᐅᔪᓐᓇᖅᑐᒥᒃ ᓄᓇᓕᖕᓂ. ᑖᓐᓇ 

ᓴᐳᔾᔨᔾᔪᑕᐅᕗᖅ ᐃᓄᖕᓄᑦ ᐊᒻᒪ ᐃᓚᒌᓄᑦ, ᑭᓯᐊᓂ 

ᖃᐅᔨᒪᔭᐅᑎᑦᑎᕙᒃᑭᓪᓗᓂ ᓴᐳᔾᔨᔾᔪᑕᐅᒐᓗᐊᕐᒪᖔᑦ 

ᓄᓇᕗᒻᒥ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ 

ᐱᓕᕆᔾᔪᓯᕐᒧᑦ - ᑲᒪᒋᔪᓐᓇᕐᓂᐊᕋᑦᑎᒍᑦ ᑕᐃᒃᑯᐊ 

ᑲᒪᒋᔭᐅᒋᐊᖃᖅᐸᒃᑐᑦ ᖃᐅᑕᒫᑦ.  
 

ᓄᓇᕗᒻᒥ ᐅᑭᐊᒃᓵᒃᑯᑦ ᓄᕙᒡᔪᐊᕐᓇᒧᑦ ᑲᐱᔭᐅᓂᖅ 

ᑐᓐᖓᕕᖃᖅᐳᖅ ᐊᔪᕆᖅᓲᔾᔨᓯᒪᔪᓂᒃ ᑲᓇᑕᒥ 

ᐅᖃᐅᔾᔨᒋᐊᖅᑎᑦ ᑲᑎᒪᔨᕋᓛᓂᒃ 

ᐋᓐᓂᐊᕇᒃᑯᓯᖅᑕᐅᓂᕐᒧᑦ. ᐃᓄᐃᑦ 

ᒪᓕᖁᔭᐅᓪᓚᕆᒃᐳᑦ 'ᐊᕐᕕᓂᓕᖕᓂᒃ 

ᒪᓕᒋᐊᖃᖅᑎᑕᓂᒃ' - ᑕᖅᑭᑦ ᐊᕐᕕᓂᓕᑦ 

ᐊᓂᒍᖅᓯᒪᓕᖅᐸᑕ ᓄᕙᒡᔪᐊᕐᓇᖅ-19-ᒧᑦ 

ᑲᐱᔭᐅᓚᐅᖅᑎᓪᓗᒋᑦ, ᐅᕝᕙᓘᓐᓃᑦ ᑕᖅᑭᑦ 

ᐊᕐᕕᓂᓕᑦ (6) ᐊᓂᒍᓚᐅᖅᑎᓪᓗᒋᑦ ᓄᕙᒡᔪᐊᕐᓇᖅ-

19-ᒧᑦ ᑲᐱᔭᐅᓚᐅᖅᑎᓪᓗᒋᑦ, ᓄᕙᒡᔪᐊᕐᓇᖅ-19-ᒧᑦ 

ᑲᐱᔭᐅᓪᓗᐊᖅᐳᑎᑦ.  
 

ᓄᕙᓗᐊᕐᓇᓐᖏᑦᑐᒧᑦ ᓄᕙᒡᔪᐊᕐᓇᖅ-19-ᒧᓪᓗ 

ᑲᐱᔭᐅᓃᑦ ᓱᓕ ᐊᑐᐃᓐᓇᐅᕗᑦ ᑕᒪᐃᓐᓂ 

ᐋᓐᓂᐊᕕᖕᓂᒃ ᓄᓇᕗᒻᒥ. ᐊᑦᑕᕐᓇᓐᖏᑦᑐᖅ 

ᐱᖁᔭᐅᓪᓗᓂᓗ ᑕᒪᐃᓐᓄᑦ ᓄᕙᖕᓇᒧᑦ 

ᓄᕙᒡᔪᐊᕐᓇᒧᓪᓗ ᐋᓐᓂᐊᓕᕇᒃᑯᑎᒧᑦ 

ᑕᐃᑲᓂᑦᑕᐃᓐᓇᖅ ᐃᓂᒃᓴᓕᐅᖅᑕᐅᓯᒪᑎᓪᓗᒋᑦ. 
 

ᐅᖃᖅᑎᑦᑎᔩ, ᒪᓕᒐᓕᐅᕐᕕᖕᒥ ᐅᓪᓗᒥ 

ᐱᕕᒃᓴᖅᑕᖃᖅᐳᖅ ᑲᐱᔭᐅᔪᓐᓇᕐᓂᕐᒥᒃ 

ᓴᐳᑎᓯᒪᓗᒋᓪᓗ ᓇᒡᓕᒋᔭᕗᑦ ᓄᓇᖅᑲᑎᕗᓪᓗ 

ᓄᕙᒡᔪᐊᕐᓇᖅ-19-ᒧᑦ ᐊᒻᒪ ᓄᕙᒡᔪᐊᕐᓇᒧᑦ. 

ᐅᓐᓄᒃᓴᒃᑯᑦ ᓄᖅᑲᖓᓐᓇᒥ, 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᐱᓕᕆᔨᖏᑦ 

ᐱᓇᔪᖃᑕᐅᓂᐊᖅᑐᑦ ᐊᐅᓚᑦᑎᔭᖅᑐᕐᓗᑎᒃ 

ᓄᕙᒡᔪᐊᕐᓇᖅ-19-ᒧᑦ ᓄᕙᓗᐊᕐᓇᓐᖏᑦᑐᒧᓪᓗ 

ᑲᐱᔭᐅᓂᕐᒥᒃ. ᒪᓕᒐᓕᐅᖅᑎᓕᒫᑦ ᒥᓂᔅᑕᐃᓪᓗ 

ᐃᓚᐅᖁᕙᒃᑲ.  
 

 (ᑐᓵᔨᑎᒎᕈᓐᓃᖅᑐᖅ) ᑕᒪᒃᑯᐊ ᑲᐴᑎᑦ 

ᐋᓐᓂᐊᓕᕇᒃᑯᑕᐅᔪᑦ ᐅᓗᕆᐊᓇᓐᖏᒻᒪᑕ 

ᖃᐅᔨᓴᖅᑕᐅᕌᓂᒃᓯᒪᑦᓯᐊᖅᑐᑎᓪᓗ ᐊᒻᒪ 

ᐊᑑᑎᖃᑦᓯᐊᖅᑐᑎᒃ. ᐊᑏ, ᓄᓇᕗᒻᒥᐅᑦ 

ᐊᑐᐃᓐᓇᖅᑕᖃᓚᐅᕐᓂᖓᓂᒃ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᐱᔭᐅᒋᐊᖅᑐᕈᒫᖅᐳᓯ ᓄᕙᓐᓇᕐᔪᐊᕐᒧᑦ 

ᓄᕙᓐᓇᑐᐃᓐᓇᕐᒧᓪᓗ ᐋᓐᓂᐊᓕᕇᒃᑯᑕᐅᔪᓂᒃ 

ᑲᐴᑎᓂᒃ. ᐊᑏ, ᑲᐱᔭᐅᒋᐊᖅᑐᕈᒫᖅᐳᓯ. ᒪ’ᓇ, 

ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ, ᒥᔅ ᓇᑲᓱᒃ.  

 

ᐊᖓᔪᖅᑳᑉ ᐅᖃᐅᓯᖓ 278 - 6(2): ᓄᑖᖅ 

ᐊᖓᔪᖅᑳᖅ ᐊᒻᒪᓗ ᐊᐅᓚᑦᑎᔨᒻᒪᕆᒃ 

ᑎᑎᕋᕐᕕᒻᒥ (ᓇᑲᓱᒃ) 

 

ᐊᖓᔪᖅᑳᖅ ᒫᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐅᓐᓄᓴᒃᑯᑦ, ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪ ᓄᓇᕗᒻᒥᐅᑦ, ᐸᓐᓂᖅᑑᒥᐅᑕᐃᓪᓗ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᕗᖓ ᐅᓐᓄᓴ ᕆᒃ 

ᕼᐊᓐᑦ, ᐊᖓᔪᖅᑳᕆᔭᐅᓂᐅᓴᔪᖅ ᐊᒻᒪ (ᑐᓵᔨᑎᒍᑦ) 

ᐊᐅᓚᑦᑎᔨᒻᒪᕆᒃ (ᑐᓵᔨᑎᒎᕈᓐᓃᖅᑐᖅ) 

ᐋᓐᓂᖅᑐᓕᕆᔨᒃᑯᓐᓄᑦ. ᑖᓐᓇ ᒥᔅᑕ ᕼᐊᓐᑦ 

ᐃᓚᒋᔭᐅᓕᖅᑐᖅ ᐋᓐᓂᖅᑕᐃᓕᒪᔪᓕᕆᔨᒃᑯᓐᓄᑦ 

ᐱᓕᕆᓯᒪᕗᖅ 20-ᓂᒃ ᐊᕐᕌᒍᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓄᑦ. ᑖᔅᓱᒪ 

ᐃᖅᑲᓇᐃᔭᕐᓂᕆᓯᒪᔭᖓ ᖃᐅᔨᒪᓂᖓᓗ ᐊᔅᓱᐊᓗᒃ 

ᐃᑲᔫᑎᕗᖅ ᐅᕙᑦᑎᓐᓄᑦ ᐱᓗᐊᖅᑐᒥᒃ 

ᑐᑭᒧᐊᑦᑎᑦᑎᔨᐅᖃᑕᐅᑎᓪᓗᒍ ᑖᒃᑯᓄᖓ 

ᐆᒻᒪᖅᑯᑎᓕᕆᔨᒃᑯᓐᓄᑦ.  

 

(ᑐᓵᔨᑎᒍᑦ) ᑖᓐᓇ ᓇᓗᓇᐃᖅᓯᕗᖅ 

ᓯᕗᓪᓕᖅᐹᑦᑎᐊᕐᒥᒃ ᑲᑎᒪᔨᖏᑦ ᐊᖓᔪᖅᑳᖓ 

ᐃᖃᓗᓐᓃᓐᓂᐊᕐᓂᖓᓂᒃ ᔭᓗᓇᐃᒥᐅᓐᖏᖔᖅᑐᖅ. 

ᒪᓕᒐᓕᐅᖅᑎ ᐹᓕ ᓯᓐᓇ, ᓄᓇᑦᑎᐊᕐᒥ ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᓇᐃᔭᖅᑎᓄᑦ 

ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ, ᐊᒻᒪ 

ᐃᑲᔪᖅᑐᐃᑦᑎᐊᕐᒥᔪᖓ ᒥᔅᑕ ᕼᐃᓐᑦ 

ᑎᒃᑯᐊᖅᑕᐅᓂᖓᓂᒃ ᐊᒻᒪ ᐅᒃᐱᕈᓱᒃᖢᖓ 

ᐃᖅᑲᓇᐃᔭᕐᕕᖕᒥ 

ᐊᑦᑕᕐᓇᖅᑕᐃᓕᒪᑎᑦᑎᓂᐊᕐᓂᖓᓂᒃ ᑕᒪᐃᓐᓂᒃ 

ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᓐᓄᑦ, ᒥᔅᑕ ᔪᐊᓇᓯ.  

ᐃᒥᑦᑎᐊᕙᒻᒥᒃ ᐊᑐᐃᓐᓇᖃᖅᑎᑦᑎᓂᖅ 

ᓄᓇᓕᓐᓂ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ, 

ᐊᒻᒪᓗ ᓄᓇᖅᑲᑎᓯ ᐃᓱᒪᒋᕙᕗᑦ. ᐅᓪᓗᒃᑯᑦ, 

ᓄᓇᕗᒻᒥᐅᑦ.  

 

ᐅᖃᖅᑏ, ᑲᑎᒪᓕᓵᖅᑎᓪᓗᑕ ᓴᖅᑭᑦᑎᓚᐅᕋᒪ 

ᐅᓂᒃᑳᕐᒥᒃ ᕿᒥᕐᕈᔭᐅᓯᒪᔪᒥᒃ 

ᑐᐊᕕᕐᓇᖅᑐᓕᕆᓂᕐᒧᑦ ᐱᓕᕆᐊᖑᓯᒪᔪᒥᒃ 

ᐱᓕᕆᕝᕕᑦᑎᓐᓂᒃ. ᑖᒃᑯᐊ ᑭᐅᔾᔪᑕᐅᑎᓪᓗᑎᒃ 

2021-ᒥ ᐃᒥᕐᒧᑦ ᓱᕈᕐᓇᖅᑐᖃᓚᐅᖅᑐᒧᑦ 

ᐃᖃᓗᓐᓂ. ᑕᒪᓐᓇ ᖃᓄᐃᓐᖏᓐᓂᕆᔭᐅᔪᖅ 

ᓇᓗᓇᐃᖅᓯᓚᐅᖅᑐᖅ ᐃᒥᑦᑎᐊᕙᒻᒥᒃ 

ᐃᒥᖃᖁᓐᓇᕐᓂᖅ ᐱᒻᒪᕆᐅᒻᒪᑦ ᓄᓇᓖᑦ 

ᐃᓅᓯᖏᓐᓄᑦ ᓴᓐᖏᒃᑎᒋᐊᖅᑎᑦᑎᑲᓐᓂᖅᑐᓂᓗ 

ᐱᒻᒪᕆᐊᓘᓂᖓᓂᒃ ᑲᔪᓰᓐᓇᖅᑐᒥᒃ 

ᐃᓕᐅᖅᑲᐃᓂᐊᕐᓗᓂ ᐃᒥᕐᒧᑦ 

ᓴᓗᒻᒪᖅᓴᐃᕕᖃᖅᑎᑦᑎᓂᕐᒧᑦ ᓄᓇᓕᑦᑎᓐᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᐃᒥᕆᕙᒃᑕᕗᑦ 

ᐊᖑᒻᒪᑎᑦᑎᐊᖁᓪᓗᒍ ᐃᓄᒋᐊᔅᓯᕙᓪᓕᐊᔪᓄᑦ 

ᐊᒻᒪᓗ ᑲᓇᑕᒥ ᐊᑐᐊᒐᐃᑦ ᑲᓇᑕᒥ ᐃᒥᐅᑉ 

ᐱᐅᓂᕆᔭᖓ ᐱᑕᖃᕆᐊᖃᕐᓂᐊᕐᒪᑦ 

ᐊᖏᔪᒻᒪᕆᒻᒥᒃ, ᑲᔪᓯᔪᒥᒃ ᐱᕈᕐᓴᐃᓗᑎᒃ 

ᑭᖑᕝᕕᖅᓯᓂᕐᒥᒃ, ᐱᐅᓯᒋᐊᖅᓯᓗᑎᒃ ᐊᒻᒪᓗ 

ᐋᖅᑭᐅᒪᑎᑦᑎᓗᑎᒃ ᐃᒥᕐᒧᑦ ᓴᓗᒻᒪᖅᓴᐃᕕᐅᑉ 

ᒪᑭᒪᐅᑎᖏᓐᓂᒃ ᓄᓇᓕᓕᒫᓂ ᓄᓇᕗᒻᒥ. 

 

2024-25-ᒥᑐᐊᖅ, ᐱᓕᕆᕕᒐ ᑐᒃᓯᕋᖅᑐᖅ 

ᐱᓕᕆᐊᖑᔪᓐᓇᖅᑐᓂᒃ ᐃᒥᕐᒧᑦ ᓴᓗᒻᒪᖅᓴᐃᕕᖕᓂᒃ  

ᓄᑖᓐᖑᕆᐊᖅᑕᐅᖁᔨᓪᓗᑎᒃ ᐊᕐᕕᓂᓕᖕᓂᒃ 

ᓄᓇᓕᖕᓂ ᖃᐅᔨᒪᖁᓪᓗᒋᑦ ᐃᒥᕐᒧᑦ 

ᓴᓗᒻᒪᖅᓴᐃᕕᖏᑦ ᐃᒥᑦᑎᐊᕙᖕᒥᒃ 

ᐃᒥᖅᑕᕈᓐᓇᑦᑎᐊᖁᓪᓗᒋᑦ ᐊᖏᕐᕋᖏᓐᓂᒃ, 

ᓇᖕᒥᓂᖃᕐᕕᐅᔪᓂᒃ ᐊᒻᒪ ᒐᕙᒪᒃᑯᑦ 

ᐃᓪᓗᖁᑎᖏᓐᓂᒃ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᑖᒃᑯᐊ 

ᐸᕐᓇᑕᐅᓯᒪᔪᑦ ᓄᑖᓐᖑᕆᐊᖅᑕᐅᓂᐊᖅᑐᑦ 

ᓄᓇᓕᓐᓂ ᐃᒥᕐᒧᑦ ᓴᓗᒻᒪᖅᓴᐃᕕᖕᒧᑦ 

ᓈᒻᒪᑦᑎᐊᖁᓪᓗᒋᑦ ᓯᕗᓂᑦᑎᓐᓂᒃ ᓄᓇᓖᑦ 

ᐱᕈᖅᐸᓪᓕᐊᑎᓪᓗᒋᑦ, ᐊᒻᒪᓗ ᖄᒃᑲᓐᓂᐊᒍᑦ 

ᐋᖅᑭᐅᒪᐃᓐᓇᖁᓪᓗᒋᑦ ᐊᒻᒪᓗ 

ᓄᑖᕈᕆᐊᖅᑕᐅᓗᑎᒃ ᐃᒥᕐᒧᑦ ᓴᓗᒻᒪᖅᓴᐃᕖᑦ 

ᓄᓇᑦᑎᓐᓂ. 

 

(ᑐᓵᔨᑎᒍᑦ) ᐅᖃᖅᑏ, ᑕᑯᒃᓴᐅᑎᑦᑎᔪᖃᓐᖏᓚᖅ 

ᖃᓄᑎᒋ ᐱᒻᒪᕆᐅᑎᒋᒻᒪᖔᖅ ᐊᑦᕐᑕᓇᓐᖏᑦᑐᒥᒃ 

ᐃᒥᑦᑎᐊᕙᖃᕐᓂᖅ ᐱᑕᖃᖅᑎᓐᓇᒍᑦ. ᑕᖅᑭᑦ 

ᐊᕐᕕᓂᓕᑦ ᐊᓂᒍᖅᑐᓂᒃ, ᐱᓕᕆᕝᕕᒐ 

ᐱᓕᕆᐊᖃᓯᑲᐅᑎᒋᓯᒪᕗᖅ 

ᓴᓇᔭᐅᒃᑲᓐᓂᕆᐊᓕᖕᓄᑦ ᐊᒻᒪ ᐱᐅᓯᒋᐊᕈᑎᓄᑦ 

ᐃᒥᕐᒧᑦ ᓴᓗᒻᒪᖅᓴᐃᕕᖕᒧᑦ ᐊᐅᓚᔪᓐᓇᐅᑎᓂᒃ 8-

ᓂᒃ ᓄᓇᓕᖕᓂ. ᑖᒃᑯᐊ ᐱᓕᕆᐊᖑᓚᐅᖅᑐᑦ 

ᐅᑯᓂᖓ ᐃᓚᖃᓚᐅᖅᐳᑦ: ᐊᕐᕕᐊᓂ 

ᐃᒥᖅᑕᕐᕕᖓᑕ ᐊᕙᓗᐊ, ᓄᑖᓐᖑᕆᐊᖅᑕᐅᓗᑎᒃ 

ᖃᒪᓂ'ᑐᐊᕐᒥ ᐊᒻᒪ ᐊᐅᓱᐃᑦᑐᒥ ᐃᒥᖅᑕᕐᕕᖏᑦ, 

ᖁᕐᓗᖅᑑᕐᒥᐅᑦ ᐃᒥᖅᑕᕐᕕᖓ ᓴᓇᔭᐅᓗᓂ, 

ᒥᓪᓗᐊᕈᑎᖓ ᐊᓯᔾᔨᖅᑕᐅᓗᓂ ᐃᒡᓗᓕᒑᕐᔪᖕᒥ 

ᐸᓐᓂᖅᑑᒥᓗ, ᐊᒻᒪ ᓄᑭᓪᓚᐅᑎᖏᑦ ᐃᒃᐱᐊᕐᔪᖕᒥ.  

ᑭᖑᓪᓕᖅᐹᒥᒃ, ᓴᓇᔭᐅᑦᑕᐅᑎᒋᓪᓗᓂ 

ᒥᓪᓗᐊᕈᑎᖃᕐᕕᒃ ᐊᒻᒪᓗ ᐃᒥᕐᒧᑦ ᓴᓗᒻᒪᖅᓴᐃᕕᒃ 

ᓂᕈᐊᖅᑕᐅᕕᒋᓯᒪᔭᓐᓂ ᑭᓐᖓᕐᓂ ᓱᕋᖃᑦᑕᑎᓪᓗᒍ 

ᐊᒻᒪᓗ ᓱᓇᒃᑯᑖᖏᑦ ᓱᕋᑦᑐᖃᖅᑐᒥᓂᐅᑎᓪᓗᒍ 

ᑮᓇᐅᔭᓂᒃ ᐊᑐᕆᐊᖃᖅᓯᒪᒻᒪᑕ 

ᐃᒥᖅᑕᖅᑕᐅᒍᓐᓇᖁᓪᓗᒍ ᑕᒫᓂ 

ᐅᑭᐅᒥ. ᐱᓕᕆᕝᕕᒐ ᐃᑲᔪᖅᑐᐃᖏᓐᓇᕐᓂᐊᖅᑐᖅ 

ᖃᐅᔨᒪᔭᐅᖁᓪᓗᒍ ᐃᒥᑦᑎᐊᕙᖕᒥᒃ 

ᐃᒥᑦᑎᐊᕙᖃᕋᓗᐊᕐᒪᖔᑦ ᓄᓇᓕᖕᓂ 

ᑭᐅᑲᐅᑦᑐᕈᓐᓇᕐᓗᑎᒡᓗ ᐊᐅᓚᓂᕆᔭᐅᔪᑦ 

ᐃᑲᔪᖅᑕᐅᔭᕆᐊᖃᕌᖓᑕ. 

 

ᐅᖃᖅᑎᑦᑎᔩ, ᐱᓕᕆᕕᒐ ᐊᖏᖅᓯᒪᕗ ᓄᓇᕗᒻᒥᐅᑦ 

ᐃᒥᑦᑎᐊᕙᖕᒥᒃ ᐊᑐᐃᓐᓇᖃᐃᓐᓇᖁᓪᓗᒋᑦ 

ᕿᓚᒻᒥᐅᔪᒃᑯᑦ, ᐊᑯᓐᓂᖅᓱᖅᑐᒃᑯᑦ ᐊᑯᓂᐅᔪᒃᑯᓪᓗ. 

ᐃᓕᓴᕆᔪᒪᕙᒃᑲ ᓄᓇᓕᖕᓂ ᒐᕙᒪᐅᖃᑎᕗᑦ 

ᐱᓕᕆᐊᖃᓪᓚᕆᓚᐅᕐᓂᖏᓐᓄᑦ ᐊᐅᓚᑦᑎᓂᕐᒥᒃ 

ᐃᒥᕐᒧᑦ ᓴᓗᒻᒪᖅᓴᐃᓂᕐᒥᒃ ᑐᓂᐅᖅᑲᐃᕙᖕᓂᕐᒥᓪᓗ 

ᓄᓇᓕᓐᓂ ᐊᒻᒪ ᓴᐱᓕᖅᓴᕋᐃᖏᓐᓂᖏᓐᓂᒃ 

ᕿᓄᐃᓵᕈᓐᓇᕐᓂᖏᓐᓂᓪᓗ ᓄᓇᓕᖕᒥᐅᖁᑎᕗᑦ. 

(ᑐᓵᔨᑎᒎᕈᓐᓃᖅᑐᖅ) ᓇᑯᕐᒦᒃ, ᐅᖃᖅᑏ.  
 

>>ᐸᑦᑕᑐᖅᑐᑦ 
 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐃᓕᓐᓂᐊᕐᓕᕆᔨᒃᑯᓐᓄᑦ, ᒥᔅ ᒍᕌᔅ.  

ᐊᖓᔪᖅᑳᑉ ᐅᖃᐅᓯᖓ 280 - 6(2): 2023-24 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ 

ᐅᒃᑑᑕᐅᓂᖓ (ᒍᕌᔅ) 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ,  (ᑐᓵᔨᑎᒍᑦ) 

ᐅᖃᖅᑎᑦᑎᔩ. ᐅᓪᓗᒃᑯᑦ ᒪᓕᒐᓕᐅᕐᕕᒦᑦᑐᑦ ᐊᒻᒪᓗ 

ᓄᓇᕗᒻᒥᐅᑕᐃᑦ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ 

ᐃᓕᓐᓂᐊᕐᓂᓕᕆᔨᒃᑯᑦ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᒃ ᖃᐅᔨᓴᖅᑎᑦᑎᓂᖓ 

ᐱᒋᐊᖅᑎᑕᐅᓯᒪᓕᕐᓂᖓᓂᒃ ᑕᓪᓕᒪᓂᒃ ᓄᓇᓕᖕᓂ 

ᓄᓇᕘᓕᒫᒥ. ᐃᓕᓐᓂᐊᕐᕖᑦ ᓂᐊᖁᓐᖒᒥ, 

ᐃᒡᓗᓕᒑᕐᔪᖕᒥ, ᑭᒻᒥᕈᒻᒥ, ᖁᕐᓗᖅᑐᕐᒥ, ᐊᒻᒪ 

ᑎᑭᕋᕐᔪᐊᕐᒥ ᐃᓕᓐᓂᐊᓕᓵᖅᑐᓂᒃ ᐅᓪᓗᓕᒫᖅ 

ᐃᓕᓐᓂᐊᖅᑎᑦᑎᖃᑦᑕᓕᖅᐳᑦ. 

 

ᐅᖃᖅᑎᑦᑎᔩ, ᖁᕕᐊᓱᒃᐳᒍᑦ ᓴᖅᑭᑎᑕᐅᓂᖓᓂᒃ 

ᑖᓐᓇ ᐆᒃᑑᒪᔭᒍᑕᐅᔪᖅ. ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᑦ ᐃᓕᓐᓂᐊᖅᑎᓂᒃ 

ᐱᕕᒃᓴᖃᖅᑎᑦᑎᕙᒃᐳᑦ 

ᐃᓕᓐᓂᐊᖅᑎᑦᑎᒃᑲᓐᓂᕐᓂᕐᒧᑦ ᐱᕕᒃᓴᒥᒃ 

ᐊᖏᒡᓕᕙᓪᓕᐊᑎᑦᑎᔪᒪᓪᓗᑎᒃ ᖃᐅᔨᒪᓂᕆᔭᒥᓂᒃ 

ᐊᔪᕈᓐᓃᖅᓯᒪᔭᒥᓂᒡᓗ ᐊᒃᑐᐊᓂᓕᖕᓂᒃ ᐃᓄᐃᑦ 

ᐅᖃᐅᓯᖏᓐᓄᑦ ᐃᓕᖅᑯᓯᖏᓐᓄᓪᓗ, 

ᐅᖃᓕᒫᕈᓐᓇᕐᓂᕐᒧᑦ/ᑎᑎᕋᕈᓐᓇᕐᓂᕐᒧᑦ, 

ᓈᓴᐅᓯᕆᓂᕐᒧᓪᓗ, ᑕᐃᒪᐃᓕᐅᕐᓂᕐᒥᓂᓗ 

ᐅᔾᔨᕐᓇᖅᓯᑎᑦᑎᐅᔮᕐᔪᒃᖢᑎᒃ ᑎᒥᒃᑯᑦ 

ᐃᓅᖃᑎᒌᖕᓂᕐᒧᓪᓗ-ᐃᒃᐱᒋᔭᖃᕐᓂᕐᒧᑦ 

ᖃᓄᐃᓐᖏᑦᑎᐊᕈᓐᓇᕐᓂᕐᒥᓪᓗ.  
 

ᖃᐅᔨᓴᐅᑏᑦ ᑕᑯᒃᓴᐅᑎᑦᑎᕗᑦ ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᓂᒃ ᐃᓕᓐᓂᐊᖅᑎᓂᒃ 

ᑐᓐᖓᕕᖃᑦᑎᐊᕈᑕᐅᓲᖑᓂᖓᓂᒃ ᐱᐅᔪᒃᑯᑦ 

ᐊᒃᑐᐃᔾᔪᑕᐅᓲᓂᒃ ᓯᕗᓂᒃᓴᒥᒃ 

ᐃᓕᓐᓂᐊᖃᑦᑕᓛᖅᑕᖏᓐᓂᒃ. ᖄᒃᑲᓐᓂᐊᒍᓪᓗ 

ᐊᒥᓱᑦ ᐱᕚᓪᓕᕈᑕᐅᕙᒃᑐᑦ ᐃᓕᓐᓂᐊᖅᑎᓄᑦ, 

ᐱᑎᑦᑎᕙᒃᑭᕗᖅᑕᐅᖅ ᐊᖓᔪᖅᑳᓂᒃ ᖄᒃᑲᓐᓂᐊᒍᑦ 

ᐸᐃᕆᕕᖃᕈᓐᓇᕐᓂᕐᒥᒃ.  
 

ᐅᖃᖅᑎᑦᑎᔩ, 2023-24 ᐅᓪᓗᓕᒫᖅ 

ᐃᓕᓐᓂᐊᓕᓵᖅᑐᑦ ᓯᕗᓪᓕᖅᐹᒥᒃ 

ᖃᐅᔨᓴᕐᖓᐅᑎᖓ ᓯᕗᓪᓕᖅᐹᖑᕗᖅ 

ᐃᑲᔪᕐᓂᐊᕐᓗᓂ ᐊᑐᖅᑕᐅᕙᓪᓕᐊᔪᒥᒃ ᐊᑕᖐᔪᒥᒃ 

ᐊᑐᖅᑕᐅᕙᓪᓕᐊᔪᒥᒃ. ᖃᐅᔨᓴᕈᑕᐅᓂᐊᖅᑐᖅ 

ᐅᓪᓗᓕᒫᖅ  ᐃᓕᓐᓂᐊᓕᓵᖅᑐᑦ 

ᐃᓕᓐᓂᐊᕈᓐᓇᕐᒪᖔᑦ ᑕᓪᓕᒪᓂᒃ 

ᓂᕈᐊᖅᑕᐅᓯᒪᔪᓂᒃ ᐃᓕᓐᓂᐊᕐᕕᖕᓂ 

ᓇᓗᓇᐃᖅᓯᔾᔪᑕᐅᓂᐊᖅᐳᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓚᒋᐊᖅᑕᐅᔪᑦ ᐱᓕᕆᐊᒃᓴᐃᑦ ᐃᑲᔪᕐᓂᖃᕐᒪᖔᑕ 

ᐃᓕᓐᓂᐊᖅᑎᓄᑦ ᐃᖅᑲᓇᐃᔭᖅᑎᓄᓪᓗ.  

 

ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᓴᕐᓂᐊᖅᐳᑦ 

ᖃᐅᔨᓴᕈᑕᐅᔪᖅ ᖃᓄᐃᑉᐸᓪᓕᐊᓂᖓᓂᒃ 

ᐃᓕᓐᓂᐊᕐᓇᒥ ᐊᕐᕌᒍ ᐊᑐᖅᑎᓪᓗᒍ. 

ᖃᐅᔨᓴᕈᑕᐅᔪᒥᒃ ᐃᓕᑕᐅᔪᑦ ᐊᑐᖅᑕᐅᓂᐊᖅᐳᑦ 

ᑐᓴᖅᑎᑦᑎᔾᔪᑕᐅᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂ 

ᐊᑯᓂᐅᔪᒧᑦ ᐸᕐᓇᐅᑎᖓᓂᒃ ᐊᒻᒪᓗ 

ᓇᓗᓇᐃᖅᓯᓗᑎᒃ ᐊᑐᓕᖅᑎᑕᐅᖏᓐᓇᕈᓐᓇᕐᒪᖔᑕ 

ᐅᓪᓗᓕᒫᖅ ᐃᓕᓐᓂᐊᓕᓵᖅᑐᑦ 

ᐃᓕᓐᓂᐊᖃᑦᑕᓕᕐᓗᑎᒃ ᐃᓕᓐᓂᐊᕐᕕᓕᒫᓂ 

ᓄᓇᕗᒻᒥ. 

 

ᐅᖃᖅᑎᑦᑎᔩ, ᖁᔭᓕᕙᒃᑲ ᒪᓕᒐᓕᐅᖅᑎᐅᔪᑦ  

ᑕᕝᕙᓂ ᒪᓕᒐᓕᐅᕐᕕᖕᒥ ᑭᒡᒐᖅᑐᐃᓂᖏᓐᓄᑦ, 

ᐃᓚᒋᔭᐅᓪᓗᑎᒃ ᐱᓪᓗᐊᑕᐃᑦ 

ᖃᓄᐃᓕᐅᖁᔭᐅᓯᒪᔪᑦ ᐃᓚᒋᔭᐅᔪᓂᒃ 

ᐱᑐᐃᓐᓇᐅᓐᖏᑦᑐᓂᒃ ᑲᑎᒪᔨᕋᓛᓂᒃ 

ᕿᒥᕐᕈᐊᒃᑲᓐᓂᕐᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ 

ᒪᓕᒐᕐᒥᒃ ᐃᑲᔪᓚᐅᖅᑐᒥᒃ ᐋᖅᑭᒃᓱᐃᓂᕐᒥᒃ 

ᑕᒪᑐᒥᖓ ᐊᑐᖅᑕᐅᖃᑦᑕᕐᓂᐊᖅᑐᒥᒃ ᑕᒪᒃᑯᓄᖓ 

ᓱᕈᓯᕐᓄᑦ ᐃᓕᓐᓂᐊᖅᑎᓄᑦ ᓯᕗᓂᒃᓴᒥᓗ 

ᓯᕗᓕᖅᑎᒃᓴᓄᑦ. (ᑐᓵᔨᑎᒎᕈᓐᓂᖅᑐᖅ) ᖁᐊᓇ, 

(ᑐᓵᔨᑎᒍᑦ) ᐅᖃᖅᑎᖅᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ, ᒥᔅᑕ ᑕᐃᕕᑎ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 281 - 6(2): ᐃᖃᓗᓐᓂ 

ᐃᑎᔪᒥᒃ ᐃᒪᕕᖕᒧᑦ ᑐᓚᒃᑕᕐᕕᒃ 

ᒪᑐᐃᖅᑕᐅᓂᖓ (ᐊᕿᐊᕈᖅ, ᑕ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ 

ᒪᓕᒐᓕᐅᖅᑎᐅᖃᑎᒃᑲ ᑐᓴᖅᑎᑦᑐᒪᕙᒃᑲ 

ᖁᕕᐊᓇᑦᑎᐊᖅᑐᒥᒃ ᐱᓕᕆᐊᒃᓴᒥᒃ: ᐃᖃᓗᖕᓂ 

ᐃᑎᔪᒥᒃ ᐃᒪᕕᖕᒧᑦ ᑐᓚᒃᑕᕐᕕᒃ.  

 

ᐊᕐᕌᒍᒐᓵᓗᖕᓄᑦ ᐱᓕᕆᓚᐅᖅᑎᓪᓗᒋᑦ 

ᑳᓐᑐᓛᒃᑎᑦᑎᔨᓄᑦ, ᑎᑎᕋᐅᔭᖅᑎᓄᑦ ᐊᒻᒪ 

ᐱᓕᕆᐊᒃᓴᓄᑦ ᐊᐅᓚᑦᑎᔨᓄᑦ, ᐱᓕᕆᕝᕕᒋᔭᒃᑲ 

ᖁᕕᐊᓲᑎᖃᓚᐅᖅᐳᑦ ᐃᖃᓗᖕᓂ ᐅᒥᐊᕐᔪᐊᒃᑯᑦ 

ᑐᓚᒃᑕᕐᕕᒃ ᒪᒃᐱᖅᑕᐅᑦᑎᐊᓚᐅᕐᓂᖓᓂᒃ ᔪᓚᐃ 

25-ᖑᑎᓪᓗᒍ ᑕᒪᑐᒪᓂ ᐊᕐᕌᒍᒥ. ᒪᑐᐃᖅᑕᐅᑎᓪᓗᒍ 

ᐅᐸᒃᑕᐅᑦᑎᐊᓚᐅᖅᑐᖅ ᑭᒃᑯᑐᐃᓐᓇᕐᓄᑦ, 

ᓴᓇᕕᐅᔪᓄᑦ, ᐊᒻᒪᓗ ᐊᖓᔪᖅᑲᐅᑎᐅᔪᓄᑦ. 

ᒪᑐᐃᖅᓯᓂᖃᖅᑎᓪᓗᒋᑦ ᐃᖃᓗᖕᒥᐅᓂᒃ 

ᑕᑯᔪᓐᓇᖅᓯᓚᐅᖅᑐᑦ ᐃᓪᓗᒥᒃ ᒪᑐᔪᒥᒃ, ᐊᒻᒪᓗ 

ᐅᒥᐊᕐᔪᐊᒃᑯᑦ ᐅᓯᑲᑦᑕᖅᑎᓂᒃ ᐊᒻᒪᓗ 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

ᑕᑯᒃᓴᐅᑎᑦᑎᓗᑎᒃ ᑐᓚᑦᑕᕐᕕᐅᑉ ᐊᐅᓚᓂᖓᓂᒃ. 

ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ 

ᐃᓚᐅᖃᑕᐅᓚᐅᖅᑐᑦ ᒪᑐᐃᖅᑕᐅᑎᓪᓗᒍ, ᐊᒻᒪᓗ 

ᐃᖅᑲᓇᐃᔭᖅᑏᑦ ᐱᓕᕆᕕᖕᒥ ᐊᐅᓚᑦᑎᓚᐅᕐᒪᑕ 

ᑕᒪᑐᒥᖓ. ᖁᔭᓐᓇᒦᕈᒪᖕᒥᔭᒃᑲ ᒐᕙᒪᑐᖃᒃᑯᑦ 

ᐱᓕᕆᖃᑎᖏᑦ ᐊᓯᖏᓪᓗ ᐱᓕᕆᕝᕖᑦ 

ᐃᑲᔪᓚᐅᖅᑐᑦ ᐱᔭᕇᕋᓱᒡᓗᒍ ᑖᓐᓇ ᐱᓕᕆᐊᒃᓴᖅ.  

 

ᐅᖃᖅᑏ, ᐱᓇᓱᐊᕈᓯᐅᓂᐊᖅᑐᓂᒃ, 

ᓯᕗᓪᓕᖅᐹᖓᓂᒃ ᐊᐅᓚᓂᐅᑉ ᐃᖃᓗᐃᑦ ᐃᑎᔪᒥᒃ 

ᑐᓚᒃᑕᕐᕕᖕᒥᒃ ᒪᑐᓛᓕᕐᒪᑦ. ᐃᓘᓐᓇᖏᑎᒍᑦ 

ᓇᐅᒃᑯᓕᒫᖅ, ᐊᕐᕌᒎᑉ ᐃᓚᖓᓂᒃ 

ᑲᔪᓯᑦᑎᐊᖅᓯᒪᔪᖅ.  

 

ᑕᐃᒪᓕ, ᐅᒥᐊᕐᔪᐊᒃᑯᑦ ᐅᓯᑲᖅᑕᖅᑏᑦ ᐊᒻᒪᓗ 

ᐅᖅᓴᒃᓴᐃᔩᑦ ᑎᑭᒍᓐᓇᖅᑐᑦ ᐊᒻᒪᓗ ᓂᐅᕋᐃᓗᑎᒃ 

ᓯᔾᔭᒥ ᐅᕝᕙᓘᓐᓃᑦ ᓱᓪᓗᓕᖕᒧᑦ, ᑕᑯᓯᒪᔪᑦ 

ᐃᑲᔫᑎᒻᒪᕆᐅᔪᓂᒃ. ᑐᓚᒃᑕᕐᕕᖕᒦᓐᓂᖏᑦ 

ᒥᒃᖠᒋᐊᖅᑕᐅᓯᒪᓕᖅᑐᑦ 2/3-ᒧᑦ ᑎᑭᖦᖢᒍ.  

 

ᐊᐅᓚᓂᕆᔭᐅᔪᑦ ᓴᖅᑭᕈᓐᓇᓐᖏᑦᑐᑦ ᑐᓚᒃᑕᕐᕕᐅᑉ 

ᓴᓂᐊᒍᑦ ᑕᑯᕙᓪᓕᐊᖕᒥᔪᑦ ᐃᑲᔫᑎᕐᔪᐊᓂᒃ. 

ᓯᓕᒃᑐᖅ, ᓯᕕᖓᓂᖓ, ᑎᓂᓐᖓᑎᓪᓗᒍ, ᐊᒻᒪ 

ᐅᒥᐊᕐᔪᐊᖃᕐᕕᒃ ᓱᒃᑲᔪᒥᒃ 

ᐃᖏᕐᕋᑦᑎᐊᕈᓐᓇᖅᑎᑦᑎᓪᓗᓂ ᐅᓯᔭᐅᔪᑦ ᐃᓄᖕᓄᑦ.  

 

ᐅᖃᖅᑏ, ᑖᓐᓇ ᐅᒥᐊᕐᔪᐊᒃᑯᑦ ᑎᑭᓚᐅᖅᑐᖅ 

ᑎᓯᐱᕆᐅᓚᐅᖅᑐᒥ ᒪᕐᕉᒃ ᐅᖅᓱᐊᓗᖃᕐᕖᒃ 

ᑎᑭᒻᒪᑎᒃ ᐊᕐᕌᒎᑉ ᓄᓐᖑᐊᓂ ᐊᒻᒪᓗ 

ᐱᔭᕇᑦᑎᐊᕈᓐᓇᖅᓯᓪᓗᑎᒃ. ᑕᖅᑭᐅᑉ ᓄᓐᖑᐊᓂ, 

ᒪᕐᕉᒃ ᐅᒥᐊᕐᔪᐊᒃ ᐊᒻᒪ ᐅᖅᓱᐊᓗᖃᐅᑎᑦ 

ᐊᑕᐅᑦᑎᒃᑯᑦ ᑐᓚᒃᑕᕐᕕᖕᒦᓐᓂᐊᖅᑑᒃ. ᐃᓱᒪᒋᓪᓗᒍ 

ᐊᓯᔾᔨᒐᒃᓴᐅᓂᖓ ᐊᒻᒪ ᐊᑑᑎᖃᑦᑎᐊᕐᓂᖓ 

ᑐᓚᒃᑕᕐᕕᐅᑉ ᒫᓐᓇᒧᑦ ᑎᑭᖦᖢᒍ, ᓇᓗᓐᖏᓚᖓ 

ᑖᓐᓇ ᑐᓚᒃᑕᕐᕕᒃ ᑕᒪᑐᒥᖓ ᐊᒃᓱᕈᕐᓇᖅᑐᒥᒃ 

ᖃᓄᐃᑦᑑᑎᑦᑎᔮᖏᑦᑐᖅ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ.  

ᑲᔪᓯᑦᑎᐊᓐᓂᖓ ᐊᐅᔭᒃᑯᑦ ᐃᓕᓐᓂᐊᖅᑏᑦ 

ᐃᖅᑲᓇᐃᔭᑲᐃᓐᓇᖅᑎᑕᐅᓂᖏᑦ 

ᐊᐅᓱᐃᑦᑐᒥ (ᖃᕝᕕᒃ) 

 

ᐊᖓᔪᖅᑳᖅ ᑖᓂᐅᓪ ᖃᕝᕕᒃ: ᓇᑯᕐᒦᒃ, ᐅᖃᖅᑏ. 

ᐃᓱᒪᒋᓚᖓᕙᕗᑦ ᓄᓇᓕᕆᔭᐃᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, (ᑐᓵᔨᑎᒎᕈᓐᓃᖅᑐᖅ) 

ᐅᖃᖅᑎᑦᑎᔩ, ᐊᐅᓱᐃᑦᑐᖅ ᓄᓇᓕᕋᓛᖑᒐᓗᐊᕐᓗᓂ 

ᓄᓇᕗᒻᒥ, ᐱᓕᕆᕝᕕᒋᔭᕋ ᒪᕐᕈᐃᖅᓱᓪᓗᐊᖅᑐᒥᒃ 

ᐃᓚᐅᔪᓐᓇᓚᐅᖅᐳᑦ ᑕᒪᑐᒪᓂ ᐊᐅᔭᒥ ᖁᔭᓐᓇᒦᒃ 

ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑦᑎᕙᖕᓂᕐᒧᑦ ᐱᓕᕆᐊᖑᕙᒃᑐᑦ.   

 

ᐅᖃᖅᑎᑦᑎᔩ, ᐸᓖᓯ ᑯᕆᔅᑎᐊᓐᓴᓐ 

ᑲᔪᖏᖅᓴᐃᔨᒋᔭᐅᓚᐅᖅᐳᖅ ᑕᐃᕕᑦ ᐅᐊᑦᔅᑯ 

ᓄᑲᖅᖠᕐᒧᑦ, ᑕᐃᔭᐅᕙᒃᑭᓪᓗᓂ "ᑏᔭᐃ" 

ᐱᒻᒪᕆᐅᓂᖏᓐᓂᒃ ᐃᖅᑲᓇᐃᔭᖅᓯᓐᓈᑦ 

ᐱᓕᕆᖃᑦᑕᖅᓯᒪᓂᑰᓪᓗᓂ.  

 

ᑏᔭᐃ ᐊᐅᓱᐃᑦᑐᒥᐅᑕᒃᓴᔭᖅ ᐊᕐᕌᒍᒥ ᑐᒡᓕᐊᓂᒃ 

ᐃᓕᓐᓂᐊᖃᑕᐅᓪᓗᓂ ᐊᕙᑎᓕᕆᓂᕐᒧᑦ 

ᐃᓕᓐᓂᐊᒐᒃᓴᒥᒃ ᓄᓇᕗᒻᒥ ᓯᓚᑦᑐᖅᓴᕐᕕᖕᒥ 

ᐃᖃᓗᖕᓂ.   

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑏᔭᐃ ᐱᔪᓐᓇᓚᐅᖅᑐᖅ 

ᐃᖅᑲᓇᐃᔭᖅᓯᓐᓈᑦ ᐱᓕᒻᒪᒃᓴᓂᕐᒥᒃ ᐊᒻᒪᓗ 

ᖃᐅᔨᕚᓪᓕᕈᓐᓇᓚᐅᖅᑐᖅ ᑕᒪᐃᓐᓂᒃ ᑎᑎᕋᕐᕕᖕᒥ 

ᐊᒻᒪᓗ ᓄᓇᐃᓐᓇᕐᒥ ᐱᓕᕆᐊᖑᔪᒃᓴᓂᒃ. ᑏᔭᐃ 

ᐃᑲᔪᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᓐᓂᒃ ᐆᒪᔪᓂᒃ 

ᖃᐅᔨᓴᕐᓂᓕᕆᔪᓂᒃ ᐅᒥᖕᒪᖕᓂᒃ ᐊᐅᓱᐃᑦᑑᑉ 

ᕿᑭᖅᑖᓗᐊᓂ.  

 

ᐅᖃᖅᑎᑦᑎᔩ, ᓇᓗᓇᐃᖅᓯᔪᒪᕗᖓ ᐊᐅᔭᒃᑯᑦ 

ᐃᓕᓐᓂᐊᖅᑎᓂᒃ ᐃᖅᑲᓇᐃᔭᖅᑎᑦᑎᖃᑦᑕᕐᓂᖅ 

ᐱᕕᒃᓴᐅᔪᓐᓇᖅᑐᓂᒃ ᓲᕐᓗ ᐃᖅᑲᓇᐃᔭᖅᓯᓐᓇᕐᓗᑎᒃ 

ᐊᔪᕈᓐᓃᖅᓴᖅᑎᑕᐅᓂᕐᒥᒃ. ᑏᔭᐃ ᓂᕆᐅᒋᔭᖃᖅᑐᖅ 

ᐃᓚᐅᖃᑕᐅᓂᐊᕐᓂᕐᒥᒃ ᐊᐅᔭᒃᑯᑦ ᐃᓕᓐᓂᐊᖅᑎᓂᒃ 

ᐃᖅᑲᓇᐃᔭᖅᑎᑕᐅᓕᕐᒥᒃᐸᑕ ᐊᐅᔭᐅᒃᑲᓐᓂᓛᖅᑐᖅ 

ᑲᔪᓯᖁᓪᓗᒍ ᐃᖅᑲᓇᐃᔮᖓ ᐊᕙᑎᓕᕆᔨᒃᑯᓐᓂᒃ.  

ᓇᑯᕐᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 3. 

ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ ᐊᒡᒍᒧᑦ, 

ᒥᔅ ᖁᐊᓴ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

ᐃᓄᐃᑦ ᐱᖅᑯᓯᖏᓐᓂᒃ ᐱᓕᒻᒪᒃᓴᐃᔪᑦ 

ᐃᒡᓗᓕᐅᑉ ᐃᓕᓐᓂᐊᕐᕕᐊᓗᐊᓂ (ᖁᐊᓴ)  

 

ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ,  

ᑲᑎᒪᔨᐅᖃᑎᒃᑲ. ᐅᓪᓗᒃᑰᖅᐸᒃᑲᓗ ᐃᒡᓗᓕᖕᒥᐅᑦ.  

 

ᐅᖃᖅᑎᑦᑎᔩ, ᓯᕗᓪᓕᕐᒥᒃ, ᖁᔭᒋᔪᒪᔭᒃᑲ ᑕᐃᒃᑯᐊ 

ᑭᓪᓕᖅᐹᒥ ᐃᓕᓐᓂᐊᕐᕕᐊᓗᖕᒥ ᐃᓕᓐᓂᐊᖅᑐᑦ.  

ᐱᓇᓱᐊᕈᓯᐅᓚᐅᖅᑑᖕᓂᒃ ᒪᕐᕉᖕᓂᒃ 

ᐃᓕᓐᓂᐊᖅᑎᑕᐅᓵᕐᒪᑕ ᓯᑯᓵᖅᑎᓪᓗᒍ ᑕᓯᖅ 

ᑐᒐᓕᐊᕐᓂᕐᒥᒃ. ᑐᒐᓕᐊᕐᓂᕐᒥᒃ 

ᐃᓕᓐᓂᐊᖅᑎᑕᐅᓚᐅᖅᐳᑦ ᐃᓄᖕᓄᑦ ᓂᓚᖕᓂᒃ 

ᐱᔭᐅᖃᑦᑕᕈᓐᓇᕐᓂᐊᖅᑐᓂᒃ ᐃᓄᐃᑦ ᓂᓚᖕᓂᒃ 

ᑏᑐᕈᒪᓲᖑᓂᖏᑦ ᐱᓪᓗᒋᑦ. 

ᐃᓕᓐᓂᐊᖅᑎᑕᐅᓂᕆᓚᐅᖅᑕᖏᑦ ᖃᓄᖅ 

ᐅᓗᕆᐊᓇᓐᖏᑦᑐᒦᓪᓗᑎᒃ 

ᑐᒐᓕᐊᕈᓐᓇᕆᐊᒃᓴᖏᓐᓂᒃ ᓂᓚᖕᓂᒃ.  

 

ᑖᒃᑯᐊ ᐅᐱᒋᑦᑎᐊᐸᒃᑲ 

ᐃᓕᓐᓂᐊᖅᑎᑕᐅᑦᑎᐊᓚᐅᕐᒪᑕ. ᑲᑎᒪᔨᐅᖃᑎᓐᓄᑦ 

ᐅᐱᒍᓱᖃᑎᒋᔭᐅᔪᒪᕗᖓ ᑖᒃᑯᓂᖓ ᑭᓪᓕᖅᐹᓂ 

ᐃᓕᓐᓂᐊᖅᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ.  

ᐅᐱᒋᔭᐅᓂᖓ ᐃᓄᑐᖃᖅ ᒪᕇ ᐊᖑᑎ 

(ᖂᑭᐊᖅ)  

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓂᑯᕕᑦᑐᖓ ᐃᓕᓴᖅᓯᒍᒪᓪᓗᖓ ᓂᕈᐊᖅᑎᒋᓯᒪᔭᒪ 

ᐃᓚᖓᓂᒃ, ᐃᓐᓇᒻᒪᕆᐅᔪᖅ ᒪᕇ ᐊᖑᑎ, 

ᑰᒑᕐᔪᒻᒥᐅᑕᖅ, ᐱᒻᒪᕆᐊᓗᒻᒥᒃ 

ᐱᖃᑕᐅᓂᖃᖅᓯᒪᒻᒪᑦ ᓴᓐᖓᑎᑦᑎᒋᐊᖅᑐᓂ ᐃᓄᐃᑦ 

ᐅᖃᐅᓯᖏᓐᓂᒃ, ᖃᐅᔨᒪᔭᖏᓐᓂᒃ, 

ᐃᓕᖅᑯᓯᖏᓐᓂᓪᓗ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᑖᓐᓇ ᒪᕇ ᐊᖑᑎ ᐃᓅᓚᐅᖅᓯᒪᔪᖅ 

1943-ᖑᑎᓪᓗᒍ ᓄᓇᓕᕋᓛᕐᒥ ᐊᒻᒪ ᐱᕈᖅᓴᓪᓗᓂ 

ᑰᒑᕐᔪᒻᒥ. ᑖᓐᓇ ᐃᓐᓇᒻᒪᕆᒃ ᐊᖑᑎ 

ᐃᓕᓴᖅᑎᑦᑎᖃᑦᑕᖅᓯᒪᔪᖅ 

ᓴᖅᑭᔮᕆᐊᖅᑎᑦᑎᖃᑦᑕᖅᑐᓂ ᐃᓄᐃᑦ 

ᐅᖃᐅᓯᖏᓐᓂᒃ ᐅᓂᒃᑳᓂᒃᑯᑦ ᑲᑕᔾᔭᓂᒃᑯᓪᓗ ᐊᒻᒪ 

ᐃᓐᖏᖃᑦᑕᓂᒃᑯᑦ, ᐱᓗᐊᖅᑐᒥ ᐱᕼᐃᒃᑯᑦ ᐊᒻᒪ  

ᕿᓚᐅᔾᔭᓂᒃᑯᓪᓗ.  

 

ᐅᖃᖅᑏ, ᑖᓐᓇ ᐃᓐᓇᒻᒪᕆᒃ ᐊᖑᑎ ᕿᓚᐅᔾᔭᖅᑐᓂ 

ᐱᖃᑕᐅᖃᑦᑕᖅᓯᒪᓕᖅᑐᖅ ᐊᕐᕌᒍᒐᓛᓗᓐᓂᒃ 

ᓄᓇᕗᒻᒥ ᐊᒻᒪᑦᑕᐅᖅ ᓄᓇᕐᔪᐊᓕᒫᒥᑦᑕᐅᖅ 

ᐱᖃᑕᐅᖃᑦᑕᖅᓯᒪᒻᒥᔪᖅ ᓄᓇᓕᖅᐹᓗᓐᓂᒃ 

ᐱᖃᑕᐅᓪᓗᑎᒃ, ᕗᕌᓐᓯᒥᓗ, ᒫᓇᑯᒥᓗ. ᐅᖃᖅᑏ, 

ᒪᕇ ᐊᖑᑎᐅᓇᑦᑕᐅᖅ ᐃᓕᓴᕕᑦᑎᓐᓄᑦ 

ᐳᓛᕆᐊᖃᑦᑕᖅᓯᒪᒻᒥᔪᖅ ᐃᓕᓴᖅᑎᑦᑎᔭᖅᑐᖅᑐᓂ 

ᐃᓕᓐᓂᐊᖅᑎᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᐊᒻᒪᑦᑕᐅᖅ ᐃᓄᑦᑎᑐᑦ 

ᒥᖅᓱᕆᐅᖅᓴᑎᑦᑎᖃᑦᑕᖅᑐᓂ.  

 

ᐅᖃᖅᑏ, ᑖᓐᓇ ᐃᓐᓇᒻᒪᕆᒃ ᐊᖑᑎ 

ᑎᒃᑯᐊᖅᑕᐅᓚᐅᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ 

ᑲᑎᒪᔨᖏᓐᓄᑦ 2021-ᒥ. ᑖᒃᑯᐊ ᐃᓄᐃᑦ 

ᖃᐅᔨᒪᔭᑐᖃᖏᑦ ᑲᑎᒪᔨᖏᑦ ᐃᑲᔪᖃᑦᑕᓲᖑᒻᒪᑕ 

ᐊᑐᓕᖁᔭᓕᐅᖃᑦᑕᖅᑐᑎᒃ ᐃᓄᐃᑦ ᖃᐅᔨᒪᓂᖏᑕ 

ᐊᔪᓐᖏᓐᓂᖏᑕᓗ ᒥᔅᓵᓄᑦ ᒐᕙᒪᒃᑯᑦ 

ᐱᓕᕆᕕᖏᓐᓄᑦ. ᒪᕇ ᐊᖑᑎᐅᑉ ᐃᓅᓯᕆᓯᒪᔭᖓ, 

ᐊᑐᓕᖁᔭᓕᐊᕆᓯᒪᔭᖏᓪᓗ ᐊᒻᒪᓗ 

ᐃᓕᓴᑎᑦᑎᓂᕆᓯᒪᔭᖏᑦ ᐊᑑᑎᖃᕐᔪᐊᖅᓯᒪᔪᐊᓗᐃᑦ.  

 

ᐅᖃᖅᑏ, ᐅᖃᐅᓯᖃᕈᒪᔪᖓ ᖁᔭᓕᓯᒪᓂᕐᒥᒃ ᒪᕇ 

ᐊᖑᑎᒥᒃ ᐱᒻᒪᕆᐊᓗᒻᒥᒃ 

ᓴᓐᖏᓕᖅᑎᑦᑎᒋᐊᖅᓯᒪᒻᒪᑦ ᐃᓄᐃᑦ 

ᐅᖃᐅᓯᖏᓐᓂᒃ, ᐱᖅᑯᓯᖏᓐᓂᓪᓗ.  

 

ᐅᖃᖅᑏ, ᒪᓕᒐᓕᐅᖅᑎᐅᖃᑎᓕᒫᑦᑎᐊᒃᑲ 

ᐃᓕᓴᖅᓯᖃᑎᒋᔪᒪᕙᒃᑲ ᒪᕇ ᐊᖑᑎᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ.  

ᓲᖑᓵᖃᑦᑕᕐᓂᖅ ᐊᒻᒪᓗ 

ᐋᓐᓂᖅᑎᕆᖃᑦᑕᕐᓂᕐᓗ ᐃᓕᓐᓂᐊᕐᕕᑦᑎᓐᓂ 

(ᒪᓕᑭ)  

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒃᑯᑦ 

ᓄᓇᕗᒻᒥᐅᑦ, ᑭᒡᒐᖅᑐᖅᑕᒃᑲ ᓴᓪᓕᕐᒥᐅᑕᑦ, 

ᓇᐅᔮᕐᒥᐅᓪᓗ, ᒪᓕᒐᓕᐅᖅᑎᐅᖃᑎᒃᑲ. ᐊᓕᐊᓇᐃᑦ 

ᑕᒫᓃᑦᑐᓐᓇᖅᓯᖕᒥᒐᒪ, ᑎᑭᑦᑐᓐᓇᓚᐅᓐᖏᓐᓇᒪ 

ᑲᑎᒪᓂᐅᑉ ᑐᖔᒍᑦ.  

 

ᐅᖃᖅᑎᑦᑎᔩ, ᐅᖃᐅᓯᖃᕈᒪᔪᖓ ᐃᓕᓐᓂᐊᖅᑏᑦ 

ᐃᓕᓐᓂᐊᕐᕕᖕᒧᑦ ᖃᓄᖓᓴᖅᑕᐅᖃᑦᑕᖅᑐᐃᑦ 

ᒥᒃᓵᓄᑦ. ᐱᒻᒪᕆᐅᖕᒪᑦ ᐅᓗᕆᐊᓱᖃᑦᑕᕐᒪᑕ 

ᐊᖓᔪᖅᑳᑦ ᐃᓕᓐᓂᐊᖅᑐᖁᑎᖏᓐᓂᒃ 

ᐃᓕᓐᓂᐊᕆᐊᖅᑎᑦᑎᓂᐊᕐᒪᖔᑕ ᐱᔾᔪᑎᒋᓪᓗᒍ 

ᐃᓕᓐᓂᐊᕐᕕᖕᒥ ᓲᖑᓵᕐᓂᖅ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑉᐳᖓ 

ᐱᒻᒪᕆᐊᓗᒻᒥᒃ ᐅᖃᐅᓯᖃᕆᐊᖅᑐᖅᑐᖓ ᐊᒥᓱᓄᑦ 

ᓂᕈᐊᖅᑎᒋᓯᒪᔭᓐᓄᑦ ᐅᖃᐅᓯᐅᓯᒪᓕᖅᑐᒥᒃ.  

 

ᐅᖃᖅᑎ (ᑐᓵᔨᑎᒍᑦ): ᒪᒥᐊᓇᖅ, ᒥᔅᑕ ᒪᓕᑭ. ᒫᓐᓇ 

ᐊᐱᖅᓱᕐᓇᐅᓐᖏᒻᒪᑦ, ᒪᓕᒐᓕᐅᖅᑏᑦ 

ᐅᖃᐅᓯᔅᓴᖃᕐᕕᑐᐃᓐᓇᕆᒻᒪᒍ. ᒪᓕᒐᓕᐅᖅᑏᑦ 

ᐅᖃᐅᓯᖏᑦ. ᒥᔅᑕ ᒪᓕᑭ.   

 

ᒪᓕᑭ: ᒪᒥᐊᓇᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᒪᓕᒐᓕᐅᖅᑎᒥᒃ ᐅᖃᐅᓯᔅᓴᖅ 

(ᑐᓵᔨᑎᒎᕈᓐᓃᖅᑐᖅ) - ᖃᕋᓱᒃᑲᓗᐊᖅᑐᖓ.  

 

(ᑐᓵᔨᑎᒍᑦ) ᓂᕈᐊᖅᑎᒋᓯᒪᔭᒃᑲ, ᐊᒥᓱᐃᑦ 

ᐃᓕᓐᓂᐊᖅᑏᑦ, ᐊᖓᔪᖅᑳᖏᓪᓗ 

ᐃᓱᒫᓘᑎᖃᓪᓚᕆᓕᕐᖓᑕ 

ᐱᕋᔭᑦᑕᐅᓂᐅᖃᑦᑕᖅᑐᓂᒃ ᐃᓕᓴᕕᐅᑉ ᐃᓗᐊᓂ.  

 

ᑕᐃᒫᒃ ᐱᐅᓐᖏᓪᓚᕆᒻᒪᑦ, ᐊᓈᓇᒋᔭᐅᔪᖅ, 

ᐊᑖᑕᒋᔭᐅᔪᖅ ᐃᓕᓐᓂᒃ ᖃᐅᔨᒃᑲᐃᑉᐸᑦ 

ᐊᔾᔨᓐᖑᐊᖁᑎᖃᖅᑐᓂᒃ 12-ᓂᒃ ᐅᑭᐅᓕᒻᒥᒃ 

ᐃᕐᓂᖓᓂᒃ ᐊᔅᓱᕐᔪᐊᕌᓗᒃ ᐋᓐᓂᑎᖅᑕᐅᓯᒪᔪᒥᒃ, 

ᐋᓐᓂᐊᕕᓕᐊᖅᑎᑕᐅᓗᓂ 

ᐅᐊᓪᓚᖅᑎᑕᐅᒋᐊᖃᖅᓯᒪᔪᒥᓂᒻᒪᕆᐅᔪᒥᒃ.  

ᐅᖃᖅᑏ, ᖁᓅᒻᒥᓇᓪᓚᕆᓲᖑᒻᒪᑦ ᐃᓚᖏᑦ 

ᐊᖓᔪᖅᑳᕆᔭᐅᔪᑦ 

ᐃᓕᓐᓂᐊᕆᐊᖁᔨᖃᑦᑕᕈᓐᓃᓲᖑᒻᒪᑕ 

ᐃᓱᒫᓗᓗᐊᕐᓂᑯᒧᑦ.  

 

ᐊᒻᒪᑦᑕᐅᖅ ᑐᓴᕈᒥᓇᖏᓐᓂᖅᓴᒻᒪᕆᐅᒻᒥᔪᖅ 

ᒪᒃᑯᑦᑐᖁᑎᕗᑦ ᐃᓕᓴᔭᖅᑐᕆᐊᔅᓴᖅ 

ᑲᑉᐱᐊᓱᖃᑦᑕᓕᖅᑐᑦ ᑕᑯᓐᓈᖃᑦᑕᕐᖓᑕ 

ᐋᓐᓂᑎᖅᑕᐅᔪᓂᒃ, 

ᐋᓐᓂᑎᖅᑕᐅᑕᑉᐱᐊᕐᖓᑕᑦᑕᐅᖅ.  

 

ᐅᖃᖅᑏ, ᐃᓕᓐᓂᐊᖅᑎᖁᑎᕗᑦ 

ᐃᓕᓐᓂᐊᕆᐊᖃᕋᓗᐊᖅᑐᑎᒃ 

ᐃᓕᓐᓂᐊᑦᑎᐊᕈᓐᓇᖃᑦᑕᕈᓐᓃᖅᑐᑦ 

ᐱᕋᔭᑦᑕᐅᓗᐊᖃᑦᑕᒧᑦ ᐃᓕᓴᕕᐅᑉ ᐃᓗᐊᓂ 

ᐊᓯᖏᓐᓄᑦ.  

 

ᐃᓕᓴᖅᓯᓯᒪᒻᒥᒐᒻᒪᑦᑕᐅᖅ ᖃᐅᔨᒪᒐᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐱᒋᐊᖅᑎᑦᑎᓯᒪᒻᒪᑕ 

ᓄᐊᑦᑎᖃᑦᑕᖅᑐᑎᒃ, ᓈᓴᐃᖃᑦᑕᖅᑐᑎᒃ, 

ᐱᑦᑎᐊᖏᓐᓂᐅᖃᑦᑕᖅᑐᓂᒃ ᐃᓕᓴᕕᓐᓂᒃ. ᑖᓐᓇ 

ᐱᒋᐊᕈᑎᔅᓴᐅᔪᖅ, ᐅᖃᖅᑏ, ᓱᒃᑲᐃᕕᐅᑎᑦᑐᓂ 

ᑖᓐᓇ ᐱᒋᐊᕐᖓᑦ, ᐊᒻᒪᓗ 

ᐅᖃᐅᔾᔪᐃᑎᐊᕐᓂᐅᖏᑦᑎᐊᖅᑐᓂ 

ᐃᓕᓐᓂᐊᖅᑎᓂᒃ, ᐊᖓᔪᖅᑳᖏᓐᓂᓪᓗ, 

ᐃᑲᔪᕆᐊᖅᑕᐅᓂᐊᕐᓂᕋᐃᔪᖃᖏᑎᐊᖅᑑᔮᖅᑐᓂᓗ, 

ᐊᒻᒪᓗ ᑕᐃᒃᑯᐊ ᓵᖓᔭᐅᓂᐊᖅᑑᔮᕋᑎᒃ 

ᓵᖓᔭᐅᖃᑦᑕᖅᑐᐃᑦ.  

 

ᐱᓇᓱᐊᕈᓯᑕᒫᑦ ᓂᓐᖓᐅᑎᔪᖃᖃᑦᑕᓕᕐᖓᑦ 

ᖁᑦᑎᓂᖅᓴᒥᒃ ᐃᓕᓴᕕᑦᑎᓐᓂᒃ. ᕿᑐᕐᖓᕗᑦ 

ᖃᓄᐃᖁᓇᒋᑦ ᐊᒻᒪᓗ ᐃᓱᒪᖏᑦ ᐊᑦᑐᖅᑕᐅᖁᓇᒋ 

ᑕᒪᓐᓇ ᓄᖅᑲᖅᑎᑕᐅᒋᐊᓕᒃ 

ᐃᓕᓐᓂᐊᑦᑎᐊᖁᓪᓗᒋᑦ, ᓯᕗᓂᖃᑦᑎᐊᖁᓪᓗᒋᓪᓗ 

ᑕᒪᓐᓇ ᓄᖅᑲᖅᑎᑕᐅᒋᐊᖃᓕᖅᑐᖅ. ᒐᕙᒪᒃᑯᑦ 

ᐱᓕᕆᒋᐊᖁᓪᓚᕆᓕᖅᑕᒃᑲ ᑕᒪᓐᓇ 

ᓄᖅᑲᖅᑎᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᖃᒪᓂ’ᑐᐊᕐᒧᑦ, ᒥᔅᑕ  

ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 376 - 6(2): 

Hᐋᒻᒪᓚᒃᑯᓐᓄᑦ ᓂᕈᐊᕐᓂᖏᑦ ᖃᒪᓂᑦᑐᐊᒥ 

(ᓯᒪᐃᓚᒃ)  

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ. 

ᒪᓕᒐᓕᐅᖅᑎᐅᖃᑎᒃᑲ ᐅᑉᓗᑦᓯᐊᖅ ᐱᓕᕆᔨᓗ.  

 

ᖃᒪᓂ’ᑐᐊᕐᒥᐅᑕᑦ ᑕᐃᒪ ᐅᑉᓗᒥ ᓂᕈᐊᕐᓇᐅᒻᒪᑦ, 

ᕼᐋᒻᒪᓚᑦᒧᑦ ᓂᕈᐊᒐᒃᓴᐅᔪᑦ, 

ᓂᕈᐊᖅᖠᕆᐊᖅᑐᖅᑑᑉᓗᐊᕋᔭᕋᑉᓯ ᖁᕕᐊᓇᕋᔭᑯᓂ. 

ᒪᕐᕉᒃ ᒪᐃᔭᖑᕐᓂᓕᒃᑐᑦ ᓂᕈᐊᒐᒃᓴᐅᔪᑦ, ᑭᐊᕙᓐ 

ᐃᑉᓯᑖᕋᔪᒃ, ᐊᒻᒪᓗ ᔭᐃᒻᔅ ᑕᐃᐸᓈᖅ.  

 

ᐊᒻᒪᓗ ᕼᐋᒻᒪᓚᓐᓂᒃ ᑲᒪᔨᓐᖑᕐᓂᓗᑦᑐᖅ 12-ᖑᔪᑦ.  

ᐋᑕᒻ ᐊᐃᑑᔅ, ᒪᐃᑭ ᐊᑭᓚᒃ, ᐊᑯᐃᓚ ᐊᒪᕈᖅ, ᑐᕋᕗ 

ᐊᑕᖓᓛᖅ, ᓯᕚᓐ ᑐᕉᑎ ᐃᑉᓯᑖᕐᔪᒃ, ᐄᕙ 

ᐃᓚᐃᑦᑐᖅ, ᒪᐃᑯ ᒧᐊᑕᕆ’ᓈᖅ, ᑕᐃᕙᑦ ᐅᕕᖓᔮᖅ, 

ᓵᓚᒨᓂ ᐳᑐᒍ, ᒍᕋᐃᔅ ᑕᒍᓐᓈᖅ, ᐃᐅᕆᒃ ᔮᓐ 

ᑖᐸᑕᐃ, ᐊᒻᒪᓗ ᕕᐊᑭ ᑐᑐ.  

 

ᑖᒃᑯᐊ ᐆᑦᑐᕋᕐᓂᓗ’ᒪᑕ ᓂᕈᐊᒐᒃᓴᐅᖕᒪᑕ, 

ᖁᕕᐊᓇᑯᓂ ᐊᒥᓲᒻᒫᕐᒪᑕ, ᖃᒪᓂ’ᑐᐊᕐᒥᐅᑕᑦ 

ᓂᕈᐊᖅᖠᖅᑑᑉᓗᐊᕋᑉᓯ ᖁᕕᐊᓇᕋᔭᑯᓂ. ᑖᑉᑯᐊ 

ᑕᐃᑉᑯᐊ ᓂᕈᐊᒐᐅᓂᐊᖅᑐᑦ 

ᐱᓕᕆᖃᑎᒋᓱᐊᕐᒫᕋᑉᑭᑦ ᖃᐅᔨᒪᓂᐊᖅᐳᓯ ᑕᐃᑉᑯᐊ 

ᑭᑐᒥᐊᑦ ᓂᕈᐊᒐᐅᔪᑦ, ᑕᒡᕙᑐᐊᓗᐊᖅ. ᒪ’ᓇ,  

ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐅᖃᐅᓯᔅᓴᖏᑦ. ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ 

ᓄᑕᕋᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 377 - 6(2): 

ᐊᒥᒐᕐᓂᖏᑦ ᐃᓱᒪᓕᕆᓂᕐᒧᑦ 

ᐱᔨᑦᑎᕋᐅᑎᐅᔪᑦ (ᓄᑕᕋᖅ)  

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᑰᖅᐸᒃᑲ 

ᒥᑦᑎᒪᑕᓕᒻᒥᐅᑦ ᐊᒻᒪ ᑲᑎᒪᔨᐅᖃᑎᒃᑲ, 

ᓄᓇᕗᒻᒥᐅᓪᓗ.  

 

(ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᐊᒃᑑᕝᕙ 10-

ᖑᑎᓪᓗᒍ ᐃᓱᒪᓕᕆᓂᕐᒧᑦ ᐅᓪᓗᒋᔭᐅᓚᐅᕐᖓᑦ 

ᓄᓇᕐᔪᐊᓕᒫᑦᑎᐊᒥ, ᐊᒻᒪ ᑕᕝᕙᓂ ᐊᕐᕌᒍᑦᑎᓐᓂ 

“ᐃᓱᒪᒃᑯᑦ ᖃᓄᐃᓐᖏᑎᐊᕐᓂᖅ ᑭᒃᑯᓕᒫᓄᑦ  

ᐱᔪᓐᓇᐅᑎᐅᕗᖅ.” 

 

ᐅᖃᖅᑏ, ᐅᓇ ᓄᓇᕐᔪᐊᓕᒫᒧᑦ ᐅᖃᐅᓯᖃᖅᓯᒪᔪᖅ, 

ᓄᓇᕗᒻᒧ ᐊᑕᓂᐊᕐᒪᖔᖅ ᓇᓗᒋᖅᑲᐅᔭᕋᓗᐊᕋ. 

ᑭᓯᐊᓂ ᓄᓇᕗᒻᒥ ᐃᓱᒪᓕᕆᔨᖃᑦᑎᐊᖏᓐᓂᕗᑦ 

ᑖᓐᓇ ᑐᐊᕕᕐᓇᓯᒻᒪᑦ, 

ᑕᒪᓐᓇ ᑭᒃᑯᓕᒫᓄᑦ ᐱᔪᓐᓇᐅᑎᐅᒐᓗᐊᖅᑐᓂᒃ 

ᑕᒪᐃᓐᖏᒻᒪᑦ.  

 

ᐅᖃᖅᑏ, ᖁᐊᖅᓵᕐᓂᐅᖃᑦᑕᖅᓯᒪᔪᐃᑦ 

ᐊᓂᒍᖅᓯᒪᔪᓂᒃ ᐅᖓᓯᑦᑐᒥᒃ 

ᐊᐅᓚᑕᐅᓕᕐᓂᕆᓯᒪᔭᕗᓪᓗ 

ᐃᓗᓐᓂᐊᕆᐊᖅᑕᐅᑎᑕᐅᖃᑦᑕᖅᓯᒪᓂᕗᓪᓗ, 

ᒐᕙᒪᑐᖃᑯᓄᓪᓗ ᐃᓕᓐᓂᐊᖅᑎᑕᐅᖃᑦᑕᖅᓯᒪᓂᖓ 

ᑕᕝᕙᓐᖓᑦ ᓱᓕ ᓴᖅᑭᔮᕐᖓᑦ. ᖁᐊᖅᓵᖅᓯᒪᓂᐅᔪᐃᑦ, 

ᖁᐊᖅᓵᖅᓯᒪᔪᐃᑦ ᐃᑲᔪᖅᓯᑕᐅᑦᑎᐊᕆᐊᓖᑦ 

ᐱᔨᑦᑎᕋᖅᑕᐅᑦᑎᐊᕆᐊᓖᑦ. ᐱᔨᑦᑎᕋᐅᑎᖃᓐᖏᑉᐸᑕ 

ᑕᐃᒪᐃᑦᑐᓂᒃ ᐃᓄᐃᑦ ᓵᒐᔪᒪᑕ ᐃᒥᐊᓗᓐᓄᑦ, 

ᐋᖓᔮᕐᓇᖅᑐᓄᓪᓗ ᐋᓐᓂᐊᒍᓐᓃᕋᓱᐊᖅᑐᑎᒃ. 

 

ᒥᑦᑎᒪᓕᒻᒥᐅᑕᐃᑦ ᐃᓱᒪᓕᕆᔨᖃᓐᖏᑎᑕᐅᖃᑦᑕᓲᑦ 

ᐱᖓᓱᓄᑦ ᑕᖅᑭᓄᑦ, ᑖᒃᑯᐊ ᒥᑦᑎᒪᓕᒻᒥᐅᑕᐃᑦ 

ᐊᒥᐊᓱᐊᖅᑎᐅᓗᐊᖅᑐᐊᓗᒃ ᐱᕐᕈᓗᐊᕿᓯᒪᓕᕐᖓᑕ, 

ᐃᒻᒥᓂᒃ ᓱᕋᖅᑎᕆᔪᖃᖃᑦᑕᓕᕐᖓᑦ.  

 

ᐅᖃᖅᑏ, ᑎᑎᕋᖃᑦᑕᖅᓯᒪᔪᖓ ᖃᕋᓴᐅᔭᒃᑯᑦ 

ᒐᕙᒪᑦᑎᓐᓄᑦ ᑖᓐᓇ ᐅᖃᐅᓯᕆᓪᓗᒍ, ᑭᓯᐊᓂ 

ᐃᓱᒪᓕᕆᓂᕐᒧᑦ ᐃᑲᔫᑏᑦ ᐊᒥᒐᓗᐊᖅᐳᑦ.  

 

ᐅᖃᖅᑎ, ᐱᒡᒐᓇᕆᓪᓚᕆᓲᕆᒐᒃᑯᐃᓛᒃ ᐃᓱᒪᓪᓗᖓ 

ᐋᖅᑭᑦᑎᕆᓂᖅ ᐱᐅᔪᒥᒃ ᐃᓱᒪᓕᕆᔾᔪᑎᐅᔪᒥᒃ 

ᐃᓚᒋᔭᓪᓚᕆᐅᒋᐊᖃᖅᑐᒋᒐᓗᐊᒃᑯ ᒐᕙᒪᒃᑯᑦ 

ᓯᕗᓪᓕᐅᑎᑕᐅᑎᑕᖏᓐᓄᑦ ᓄᓇᕗᑦ 

ᓴᖅᑭᖅᑕᐅᑎᓪᓗᒍ, ᓴᓐᖏᔪᒥᒃ ᓯᕗᒧᑦ 

ᐊᖅᑯᓯᐅᖅᑕᐅᓂᐊᖅᑐᒋᓚᐅᖅᓯᒪᒐᒃᑭᑦ.  

 

ᑖᓐᓇ ᐱᔭᕇᖅᑕᐅᓂᖓ 

ᓂᕆᐅᒋᑦᑎᐊᖅᑕᕋᓗᐊᕋᐃᓛᒃ ᓄᓇᕗᒻᒥ 

ᒪᒥᓴᕐᕕᔅᓴᖅ, ᑭᓯᐊᓂ ᐊᕐᕌᒍᓂᒃ ᖃᑦᑎᓂᒃᑭᐊᖅ 

ᐊᓂᒍᓚᐅᕐᓗᓂ ᐃᓯᖅᑕᐅᖃᑦᑕᕈᓐᓇᓛᕐᖓᑦ 

ᐃᑲᔪᖅᑕᐅᔭᖅᑐᖅᑐᓄᑦ.  

 

ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᖅᑏ, 

ᐊᔪᓕᕈᑎᖃᖅᓯᒪᔪᓄᑦ ᐃᑲᔪᕐᓂᐅᖃᑦᑕᖅᑐᐃᑦ 

ᖄᖏᓐᓇᑯᓗᐊᓂ ᐃᑲᔪᕐᓂᖃᓲᒻᒪᑦ.  

ᖁᐊᖅᓵᖅᓯᒪᓂᐊᓗᒃ ᐃᑎᓂᖅᓴᐅᒻᒪᑦ 

ᐃᓗᑐᔪᔅᓵᓘᒻᒪᑦ ᐊᒻᒪ 

ᐱᓕᕆᐊᖑᑦᑎᐊᓪᓚᕆᒋᐊᖃᖅᑐᓂ ᐊᒻᒪᑦᑕᐅᖅ,  

ᓄᓇᑎᓐᓂᒃ ᐊᖏᕐᕋᑎᓐᓂᒃ,  

ᐱᓕᕆᐊᖑᔭᕆᐊᖃᖅᑕᑎᓐᓂ ᓇᒻᒥᓂᖅ 

ᓵᖓᑦᑎᒐᓱᒋᐊᖃᕋᑦᑕ ᑕᒪᒃᑯᓂᖓ. 

 

ᐅᖃᖅᑏ, ᐃᓱᒪᓕᕆᓂᖅ, ᐃᓱᒪᒃᑯᑦ ᐃᑲᔪᖅᑕᐅᓂᖅ 

ᑭᒃᑯᓕᒫᓄᑦ ᐱᔾᔪᓐᓇᐅᑎᒋᔭᐅᑉᐸᑦ, ᑕᐃᒪᓕ 

ᒐᕙᒪᑉᐳᑦ ᐱᓕᕆᑦᑎᐊᕐᓂᖅᓴᐅᒋᐊᓖᑦ 

ᓴᐳᒻᒥᔭᐅᑦᑎᐊᕐᓂᖅᓴᐅᑎᓪᓗᓂᐅᒃ, 

ᓴᖅᑭᔮᕆᐊᖅᑎᑕᐅᑦᑎᐊᕐᓗᓂᓗ ᑖᓐᓇ 

ᐱᔪᓐᓇᐅᑎᐅᔪᖅ.  

 

ᐊᐱᖅᑯᑎᔅᓴᖃᒃᑲᓐᓂᖃᑦᑕᕐᓂᐊᕐᒥᔪᖓ, ᐅᖃᖅᑏ,  

ᑖᔅᓱᒪ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐅᖅᑯᒻᒥᐅᓄᑦ, ᒥᔅ ᕿᓕᖅᑎ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 378 - 6(2): 

ᓂᕈᐊᖅᑕᐅᓯᒪᕕᐊᓄᑦ ᐳᓛᕆᐊᕐᓂᖅ 

ᑲᖏᖅᑐᒑᐱᒻᒧᑦ (ᕿᓕᖅᑎ)  

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ 

ᓇᖏᖅᓯᔾᔪᑎᖃᖅᑐᖓ ᒫᓐᓇ, ᓯᕗᓪᓕᕐᒥᒃ ᐅᓪᓗᒃᑯᑦ,  

ᐃᖃᓗᒻᒥᐅᑦ, ᑲᖏᖅᑐᒑᐱᒻᒥᐅᓪᓗ, 

ᕿᑭᖅᑕᔪᐊᕐᒥᐅᓪᓗ, ᐊᒻᒪᓗ ᐅᕙᓃᑦᑐᓕᒫᑦ.  

 

ᓇᖏᖅᓯᔾᔪᑎᒋᔭᕋ,, ᒫᓐᓇ ᐅᓇ ᑭᒡᒐᖅᑐᐃᓂᖅ.  

ᑭᒡᒐᖅᑐᐃᓪᓗᑕ ᑕᕝᕗᖓᕐᔪᑎᖃᖅᓯᒪᒐᑦᑕ 

ᒪᓕᒐᓕᖅᑎᐅᕝᕕᒻᒧᑦ, ᑕᐃᒪ ᐊᑐᓚᐅᖅᑕᓐᓂᒃ 

ᐅᖃᑲᐃᓐᓇᒐᓛᒍᒪᓪᓗᖓ ᐃᓕᔅᓯᓐᓄᑦ 

ᓇᓗᓇᐃᖅᓯᓗᖓ ᐸᕐᓇᓯᒪᓯᒪᔭᓐᓂᒃ ᑕᐃᑲᓂ 

ᓂᕈᐊᖅᑕᐅᕚᓪᓗᑎᓪᓗᖓ. ᒪᕐᕉᒃ ᐊᕐᕌᒎᒃ 

ᐊᓂᒍᖅᑲᑎᒃ ᐃᓚᒋᔭᐅᔪᓂᒃ, ᓂᕈᐊᖅᑎᐅᔪᓂᒃ 

ᑲᑎᒪᑎᑦᑎᓛᕈᒪᓪᓗᖓ ᓄᓇᓖᓐᓂᒃ ᑭᒡᒐᑐᖅᑕᓐᓂᒃ, 

ᓈᓚᐅᑎᒃᑰᖏᑦᑐᖅ, ᑭᓯᐊᓂ ᑕᑯᔅᓴᐅᖃᑦᑕᐅᑎᓗᑕ 

ᐃᓄᓕᒫᖅᑎᑦᑎᓂᕐᒥᒃ ᐊᑐᓚᐅᕋᒃᑯ ᑕᒪᓐᓇ, 

ᑐᓐᖓᓱᑦᑎᑕᐅᓪᓚᕆᓚᐅᕋᒪ ᑲᖏᖅᑐᒑᐱᒻᒥ. 

 

ᐅᖃᖅᑎᑦᑎᔩ, ᑭᒡᒐᖅᑐᐃᔨᐅᑎᓪᓗᖓ ᐅᖅᑯᕐᒥᐅᓄᑦ 

ᑕᒪᓐᓇ ᐅᐱᒋᒐᒃᑯ, ᑲᔪᓯᓂᕆᓚᐅᖅᑕᖓ 

ᓇᓗᒐᓗᐊᖅᑐᖓ ᐃᓚᖓ ᐊᑐᓚᐅᖅᓯᒪᖏᓐᓂᑯᒧᑦ 

ᓂᕈᐊᖅᑎᒋᓯᒪᔭᒃᑲ ᑭᒡᒐᑐᖅᑕᒃᑲ ᓄᓇᓖᑦ 

ᑲᑎᒪᑎᒋᐊᒥᑦ ᑭᓯᐊᓂ ᖁᕕᐊᔅᓯᒪᒐᒪ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑏ, ᐅᐱᒍᓱᑦᑐᖓ ᑕᒪᓐᓇ 

ᐱᒡᒐᓇᖅᓯᒪᒐᓗᐊᖅᑎᓪᓗᒍ ᓄᓇᓖᓐᓄᑦ ᒪᕐᕉᓄᑦ 

ᑭᒡᒐᖅᑐᐃᓪᓗᓂ, ᐃᓚᖏᑦ ᓄᓇᓕᓐᓂᒃ ᐱᖓᓱᓂᒃ 

ᓄᓇᓕᓐᓂᒃ ᑭᒡᒐᖅᑐᐃᓪᓗᑎᒃ ᑕᐃᒪᐃᓕᖓᒻᒪᑦ. 

ᑕᒪᓐᓇ ᐃᓕᓴᕆᓯᒪᔭᕆᐊᖃᕐᒥᒐᑦᑎᒍᑦ 

ᐱᒡᒐᓇᕈᓐᓇᕐᓂᖓᓂᒃ ᓲᖃᐃᒻᒪ ᓄᓇᖅᑲᑎᒌᓐᓇᑕ 

ᐃᓕᖅᑯᓯᕗᑦ ᐃᓚᖓᓂᒃ ᐃᓅᖃᑎᒌᑦᑎᐊᕋᓗᐊᖅᑐᑕ 

ᐃᓚᖓᓂᒃ ᐊᔾᔨᒌᓐᖏᓐᓂᖃᐅᓲᖑᒥᒻᒪᑦ 

ᐊᐅᓚᓂᕆᔭᖓ. 

 

ᑕᐃᒪᓕ ᐳᓚᕋᓐᓂᖃᖅᑎᓪᓗᖓ, ᓯᓚᕈᔫᑎᓪᓗᒍ 

ᑕᒪᒃᑯᖑᓲᖑᒻᒪᑦ ᖃᖓᑕᓲᕐᓗ ᐊᑲᐅᓈᖅᑎᓐᓇᒋᑦ.   

 

ᐅᖃᖅᑎ, ᐃᓕᓴᕆᔪᒪᓪᓗᒋᑦ ᖃᐃᔪᓐᓇᑦᑎᐊᓚᐅᕐᒪᑕ 

ᑲᖏᖅᑐᒑᐱᒻᒥᐅᑦ, ᐃᓐᓇᐃᑦ, ᒪᒃᑯᑐᓪᓗ, 

ᐃᓄᑐᖃᐃᑦ. ᐅᖃᐅᓯᖏᓐᓂᒃ ᐅᖃᖅᑕᖏᓐᓂᒃ 

ᐃᓱᒫᓘᑎᖏᓐᓂᒃ ᐱᕕᖃᕐᓂᖏᓐᓂᒃ ᐊᔅᓱᐊᓗᒃ 

ᐱᕚᓪᓕᓂᐊᕐᓂᑎᓐᓂᒃ ᓂᕆᐅᒃᑲᒪ ᒪᕐᕉᓐᓄᒃ 

ᐊᕐᕌᒎᓐᓄᒃ ᓱᓕ ᑕᕝᕙᓃᓐᓂᐊᑎᓪᓗᖓ.  

 

ᑖᓐᓇ ᓇᓗᓇᐃᕈᒪᑲᐃᓐᓇᖅᑐᒍ ᐃᓕᔅᓯᓐᓄᑦ.  

ᐱᐅᓗᐊᕐᓂᖓᓂᒃ, ᑲᔪᖏᖅᓴᐃᔾᔪᑎᒋᒋᓪᓗᒍᓗ 

ᑕᖅᑲᒃᑯᐊ ᓂᕈᐊᖅᑎᒋᔭᕗᑦ ᑲᑎᒪᖃᑎᒋᔪᓐᓇᕈᑦᑎᒍ 

ᐊᔪᓐᖏᒃᑯᑦᑕ ᐊᑐᕈᓐᓇᕆᐊᖃᕐᓂᑎᓐᓂᒃ, 

ᐱᐅᔫᓂᖓᓂᒃ ᑐᑭᓯᔾᔪᑎᒋᓚᐅᕋᒃᑯ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑕ ᐊᓇᕕᓗᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 379 - 6(2): ᓵᒥ 

ᐊᓇᐅᓕᒑᖅᑏᑦ ᖁᕐᓗᖅᑑᒻᒦᓐᖔᖅᑐᑦ 

(ᐊᓇᕕᓗᒃ)  

ᐊᓇᕕᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.   

ᖁᕐᓗᖅᑐᕐᒥᐅᑦ, ᓄᓇᕗᒻᒥᐅᓪᓗ, ᖁᔭᓐᓇᒦᖅᐸᒃᑲ.  

 

ᐅᓪᓗᒥ ᓂᑯᕕᑉᐳᖓ ᐃᓕᓴᖅᓯᒪᔪᒪᓪᓗᖓ ᑕᐃᒃᑯᐊ 

ᓵᒥ ᐊᓇᐅᓕᒑᖃᑦᑕᖅᑐᑦ ᖁᕐᓗᖅᑐᕐᒥ: ᓇᐃᑦ  

ᑲᒥᓐᖑᐊᖅ, ᒪᑭᐊᐅᓪ ᕘᓪᑦ, ᓅᓚᓐ ᐳᐊᓯ, ᑲᐃ 

ᐋᑕᒫᑦ, ᐃᑲᔪᖅᑎᖓ ᕌᐳᑦ ᓕᓐ, ᐊᒻᒪ ᒨᕆᔭ ᐊᒻᒪᓗ  

ᐊᑏᓚ ᓴᐸ. ᒪᑐᐃᖔᖅᑎᑦᑎᓚᐅᖅᑐᑦ 

ᐱᓐᖑᐊᕐᕕᔾᔪᐊᑎᓪᓗᒋᑦ ᐊᒻᒪ ᓯᕗᒧᐊᑦᑎᐊᖁᕙᒃᑲ 

ᑕᒫᓂ ᐱᓐᖑᐊᕕᔾᔪᐊᑎᓪᓗᒋᑦ. ᑐᓐᖓᓱᖁᕙᒃᑲ 

ᐃᖃᓗᓐᓄᑦ ᐊᒻᒪᓗ ᐱᓐᖑᐊᑦᑎᐊᖁᕙᒃᑲ 

ᑕᒫᓃᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏ ᐅᖃᐅᓯᖏᑦ. 

ᒪᓕᒐᓕᐅᖅᑎ ᖁᑦᑎᑦᑐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 380 - 6(2): ᓵᒥ  

ᐊᓇᐅᓕᒑᖅᑏᑦ ᐃᒃᐱᐊᕐᔪᒻᒦᓐᖔᖅᑐᑦ 

(ᐊᕿᐊᕈᖅ, ᑕ)  

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐱᒋᐊᓚᐅᓐᖏᓂᓐᓂᑦ 

ᓂᖏᐅᖑᓛᖁᑎᑯᓗᑉᐳᑦ ᐃᒃᐱᐊᕐᔪᒻᒥ ᖄᐱᒃ 

ᕿᑐᕐᖓᐃᖅᑐᑯᓘᓚᐅᕐᒪᑦ ᑕᒫᓂ ᐱᓇᓱᐊᕈᓯᐅᑉ 

ᓄᓐᖑᐊᓂ, ᓇᒡᓕᒋᕙᒃᑲ ᐊᒻᒪᓗ ᐃᓱᒪᒋᓪᓗᒋᓪᓗ 

ᑐᔅᓯᐊᕐᓂᒃᑯᓪᓗ ᐅᐸᔅᓯᒪᕙᒃᑲ ᒫᓐᓇᐅᔪᖅ. 

 

ᐅᖃᖅᑎᑦᑎᔨ, ᑖᒃᑯᐊᖏᓛᒃ ᐃᒃᐱᐊᕐᔪᕐᒥᐅᑕᐃᑦ (ᓵᒥ 

ᐊᓇᐅᓕᒐᕆᐊᓚᐅᕐᒪᑕ) ᐱᖕ ᐹᖕᕆᐊᓚᐅᕐᒪᑕ, 

ᐅᓪᓗᑐᐃᓐᓇᕐᒥ. ᐲ ᐹᖑᓚᐅᖅᑑᒐᓗᐊᖅ.  

 

>>ᐃᒡᓚᖅᑐᑦ 

 

ᒫᓐᓇ ᐱᖕ ᐹᖑᓕᖅᑐᑦ. 

ᐱᓐᖑᐊᖅᑎᐊᖅᑐᓪᓛᓘᓚᐅᕐᒪᑕ ᐊᒃᓱᐊᓗᒃ 

ᑕᑯᒥᓇᑦᓱᑎᒃ. ᑖᒃᑯᐊ 

7-ᖑᖂᖅᑐᐃᑦ ᑕᐃᑲᓃᓚᐅᕐᒪᑕ.  

 

ᑖᒃᑯᐊ ᐊᖓᔪᖅᑳᕆᔭᐅᔪᐃᑦ ᑰᑎ ᕿᓚᕝᕙᖅ ᐊᒻᒪᓗ 

ᑯᕆᔅᑐ ᐃᓄᒍᖅ ᐱᓇᓱᓪᓚᕆᓱᑎᒃ 

ᑕᒪᐅᓐᖓᖅᑎᑦᑎᓇᓱᓚᐅᕐᒪᑕ ᑮᓇᐅᔭᓂᒃ 

ᐱᕈᖅᓴᐃᓪᓗᑎᒡᓗ ᐊᒻᒪᓗ ᑖᒃᑯᓂᖓ 

ᐊᔪᕈᓐᓃᖅᑎᑦᑎᕙᓪᓕᐊᓇᓱᒃᓯᒪᐃᓐᓇᖅᓱᑎᒃ 

ᑕᐃᒪᓐᓇᐃᓚᐅᕐᒪᑕ. ᑕᐃᒪᓐᓇᐃᑎᓪᓗᒍ 

ᑲᑐᔾᔨᖃᑎᒌᕋᐃᒻᒪᑕ ᑭᓱᓕᒫᑦ ᐊᔪᕈᓐᓃᕐᓇᖃᑦᑕᕐᒪᑦ, 

ᑕᐃᒪᓐᓇ ᐅᐱᒋᔪᒪᓪᓗᒋᑦ ᑖᒃᑯᐊ ᑕᒪᐅᖓ 

ᐱᓐᖑᐊᕆᐊᖅᑐᖅᑐᐊᐃᓐᓅᓚᐅᖅᑐᐃᑦ: 

 

• ᑭᐊᓐ ᐊᐅᓚ 

• ᓯᐅᑕᓐ ᐊᓗᕈᑦ 

• ᑎᐅᕋᓐ ᐃᓄᒍᖅ 

• ᓗᐊᓇ ᑲᓪᓗᒃ 

• ᕙᐃᓚᑦ ᓇᕿᑕᕐᕕᒃ. 

 

ᐊᒻᒪᓗ ᑖᒃᑯᐊ ᐅᐱᒋᔪᒪᓪᓗᒋᑦ 

ᐊᓛᔅᑲᓕᐊᓛᓕᖅᑐᐃᑦ ᐅᑭᐅᖅᑕᖅᑐᒥ 

ᐱᓐᖑᐊᕕᔾᔪᐊᖅᑎᓪᓗᒋᑦ: 

 

• ᑐᕉᑎ ᖃᐅᓐᓇᖅ 

• ᐴᑲ ᐊᓗᕈᑦ 

• ᑏᒐᓐ ᖃᒪᓂᖅ 

 

ᑖᒃᑯᐊ ᑎᓴᒪᐃᑦ ᐱᓐᖑᐊᕐᕕᔾᔪᐊᕆᐊᖅᑐᓛᖅᑐᓂᒃ 

ᓂᕈᐊᖅᓯᓚᐅᕐᒪᑕ ᐱᖓᓲᔪᐃᑦ 

ᐃᒃᐱᐊᕐᔪᒻᒦᖔᖅᓯᒪᓂᐊᖅᓱᑎᒃ ᖁᕕᐊᒋᑦᑎᐊᕋᒃᑭᑦ. 

ᑕᓪᓕᒪᓂ ᒎᓗᑖᖅᓱᑎᒃ, ᐊᑕᐅᓯᕐᒥᒃ ᖃᑯᕐᓕᖅ, 

ᐊᑕᐅᓯᕐᒥᒃ ᑲᓐᓄᔭᐅᔭᖅ. 

 

ᑖᒃᑯᐊ ᐃᖅᑲᖅᑐᐃᔨᓕᕆᔨᒃᑯᑦ ᑲᑎᒪᔨᕋᓛᖏᑦ, 

ᐆᒪᔪᕐᓂᐊᖅᑎᒃᑯᑦ, ᐊᒻᒪᓗ ᐃᒃᐱᐊᕐᔪᒻᒥ, 

ᐃᒃᐱᐊᕐᔪᒻᒥᐅᑕᐃᑦ ᑮᓇᐅᔭᓂᒃ 

ᐊᑐᐃᓐᓇᖃᖅᑎᑦᑎᓚᐅᖅᑐᐃᑦ ᖁᕕᐊᒋᑦᑎᐊᕆᕙᒃᑲ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᑯᓱᒐᖅ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 381 - 6(2): 

ᕼᐋᑭᖅᑎᓄᑦ ᐋᓐᓂᔭᐃᒃᑯᑎᓂᒃ 

ᐱᓇᓱᓐᓂᖏᑦ ᐊᒻᒪᓗ 

ᐃᓕᓐᓂᐊᖅᑎᑦᑎᓂᖏᑦ ᐊᔪᕈᓐᓃᖅᓴᐅᑎᓄᑦ 

ᑲᖏᖅᖠᓂᕐᒥ (ᑯᓱᒐᖅ)  

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ, 

ᐅᖃᖅᑎᑦᓯᔩ. (ᑐᓵᔨᑎᒍᑦ) ᐅᖃᖅᑏ,  

ᖃᐅᒪᔨᔪᐃᓐᓇᐅᒐᑦᑕ ᑲᖏᖅᖠᓂᖅ ᑕᐃᓐᓇ 

ᖃᐅᔨᒪᔭᐅᓪᓚᕆᒻᒪᑦ ᓄᓇᓕᓐᓂ 

ᐱᓐᖑᐊᕈᓘᔭᖃᑦᑕᕐᒪᑕ, ᐱᓐᖑᐊᖅᑎᒻᒪᕆᐅᒻᒪᑕ 

ᑲᖏᖅᖠᓂᕐᒥ. ᐱᓇᓱᕈᐊᓯᐅᑉ ᓄᓐᖑᐊᓂᒃ 

ᑕᐃᒪᐃᑐᐃᓐᓇᓚᐅᕆᕗᑦ, ᐅᖃᖅᑏ.  

 

ᐱᓇᓱᐊᕈᓯᐅᓚᐅᖅᑐᒥ, ᓄᓇᓕᖓ ᕼᐋᑭᕈᑎᒃᓴᓂᒃ 

ᑕᐃᒃᑯᐊ ᐊᑎᓕᐅᖃᑕᐅᓯᒪᔪᑦ ᕼᐋᑭᕐᓂᕐᒧᑦ 

ᐱᔪᓐᓇᖅᓯᓚᐅᕐᒪᑕ. ᕼᐋᑭᕈᒪᔪᑯᓘᒐᓗᐊᑦ ᐃᓚᖏᑦ 

ᕼᐋᑭᕈᑎᓂᒃ ᐊᓐᓄᕌᖃᓚᐅᓐᖏᒻᒪᑕ, ᐃᓚᖏᓪᓗ 

ᐊᓐᓄᕌᖅᑖᑐᖅᑎᐊᖅᖢᑎᒃ ᐊᒃᓱᕈᑦᑎᐊᖅᖢᑎᒃ 

ᐱᓕᕆᓯᒪᓚᐅᕐᒪᑕ ᑕᐃᒃᑯᐊ ᓄᓇᓕᓐᓂᒃ 

ᐃᑲᔪᖅᑎᐅᔪᑦ. ᐊᒻᒪᑦᑕᐅᖅ ᓄᓇᓕᓐᓂᒃ ᑕᐃᒃᑯᐊ 

ᐊᑐᕈᓐᓃᖅᑐᑦ ᕼᐋᑭᕈᑎᒥᓂᒃ ᐊᑐᕈᓐᓃᖅᑕᒥᓐᓂᒃ 

ᒥᑭᒋᔭᖏᓐᓂᒃ ᐊᓯᖏᓐᓂᒃ ᐱᑖᕈᓐᓇᖅᖢᑎᒃ 

ᓄᑖᓂᑦ, ᐊᑐᖅᓯᒪᔪᓂᒡᓘᓐᓃᑦ.  

 

ᑖᒃᑯᐊ ᐱᔭᕇᕐᒪᑕ, ᐅᖃᖅᑎᑦᑎᔩ, ᐱᓇᓱᐊᕈᓯᐅᑉ 

ᓄᓐᖑᐊᓂᒃ, ᐃᓕᓐᓂᐊᖅᑎᑦᑎᓕᓚᐅᕐᒪᑕ 

ᕼᐋᑭᓕᒻᒪᒃᓴᖅᑎᑦᑎᓪᓗᑎᒃ. ᐅᓪᓛᒃᑯᑦ ᐱᒋᐊᖅᑐᑎᒃ 

ᐅᓐᓄᒐᓱᐊᕐᓂᖓᓂ ᓯᐊᕐᕆᔮᓕᒻᒪᒃᓴᑐᐃᓐᓇᖏᑦᑐᑦ, 

ᑭᓯᐊᓂ ᓲᕐᓗ ᖃᐅᔨᒪᑦᑎᐊᓂᕐᒥᒃ, ᐃᖅᑲᒍᓱᓐᓂᕐᒥᒃ 

ᐃᓅᖃᑎᒻᒥᓂᒃ, ᐊᒻᒪᓗᑦᑕᐅᖅ ᑕᒪᒃᑯᐊ ᑕᐃᒪᓐᓇ 

ᐱᓕᒻᒪᒃᓴᖅᑎᑕᐅᖃᑦᑕᕐᒪᑕ. ᑕᐃᒪᓐᓇ ᐊᔪᕐᓇᕋᔭᕐᒪᑦ 

ᐃᑲᔪᖅᑐᖃᑦᑕᖏᑉᐸᑕ ᓄᓇᓕᑦᑎᓐᓂᒃ, 

ᐊᔪᕐᓇᕋᔭᖅᑐᑦ ᐊᓈᓇᒋᔭᐅᔪᑦ, ᐊᑖᑕᒋᔭᐅᔪᓪᓗ 

ᑖᒃᑯᐊ ᕼᐋᑭᖅᑐᓂᒃ ᕿᑐᕐᖓᖃᓐᖏᑦᑑᒐᓗᐊᑦ 

ᐃᓚᐅᖃᑦᑕᕐᒪᑕ. ᑖᓐᓇ ᖁᔭᒋᔾᔪᑎᒋᑦᑎᐊᖅᑕᕋ 

ᐃᓘᓐᓈᓗᖏᓐᓄᑦ ᖁᔭᓕᕗᖓ, ᑕᐃᒃᑯᓄᖓ 

ᐊᑭᓕᖅᓱᖅᑕᐅᓇᑎᒃ ᐃᑲᔪᓚᐅᖅᑐᓄᑦ ᖁᔭᒋᕙᒃᑲ. 

ᐅᖃᖅᑏ, ᐊᕐᕌᒍᒋᔭᑦᑎᓐᓂᒃ ᐊᐅᔭᖅ ᑲᖏᖅᖠᓂᕐᒥ 

ᐊᕿᓚᐅᕐᒥᒻᒪᑕ ᐊᒻᒪᓗᑦᑕᐅᖅ ᐊᓇᐅᓕᒑᖅᖢᑎᒃ 

ᑕᐃᒪᓐᖓᑦ ᐊᑭᑦᑐᕋᐃᑎᖃᑦᑕᓚᐅᕐᒪᑎᒃ, ᐊᒻᒪ 

ᕚᓯᑭᕝᕙᖃᑦᑕᖅᖢᑎᒡᓗ ᐊᑐᖅᑕᐅᖏᓐᓇᐅᔭᖅᖢᑎᒃ 

ᐊᐅᔭᓕᒫᖅ ᐅᓐᓄᐊᒃᑯᑦ, ᐅᓪᓗᒃᑯᑦ. ᐊᒻᒪᓗᑦᑕᐅᖅ 

ᐃᓐᓇᐅᓕᖅᑐᑦ, ᐅᖃᖅᑏ, ᐊᓇᐅᓕᒑᖃᑦᑕᕐᒥᒻᒪᑕ 

ᐃᓐᓇᑐᖃᐃᑦ. 

 

ᐊᐅᔭᖅ ᓯᕗᓪᓕᖅᐹᒥ ᑲᖏᖅᖠᓂᕐᒥ ᕗᕇᒃᔅ-

ᖑᓂᕋᖅᑕᐅᔪᑦ ᑕᐃᒃᑯᐊ ᐅᐃᓂᐸᒡᒻᒧᓐᖓᐅᓪᓗᑎᒃ 

ᐃᓚᐅᔭᖅᑐᓚᐅᖅᑐᑦ ᑲᓇᑕᓕᒫᒥᒃ 

ᐊᓇᐅᓕᒑᖅᑎᓪᓗᒋᑦ. ᐅᖃᖅᑎ, ᐊᒃᓱᐊᓗᒃ 

ᐅᐱᒋᒐᒃᑭᑦ, ᓵᓚᒃᓴᓚᐅᕐᒪᑕ ᑲᓇᑕᓕᒫᒥᒃ 

ᓵᓚᒃᓴᖃᑕᐅᓪᓗᑎᒃ. ᐅᖃᖅᑏ, ᐅᐱᒋᑦᑎᐊᖅᑕᒃᑲ ...  

 

>>ᐸᑦᑕᑐᖅᑐᑦ 

 

... ᑕᐃᒃᑯᐊ ᐊᓇᐅᓕᒑᖅᑏᑦ. 

ᐊᖏᖅᑕᐅᔪᒪᒐᓗᐊᖅᑐᖓ 

ᐱᕕᒃᓴᖅᑖᑎᑕᐅᒃᑲᓐᓂᕈᒪᓪᓗᖓ ᐅᖃᖅᑕᒃᑲ 

ᐱᔭᕇᕈᒪᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔨᐅᖃᑕᐅᔪᖅ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔫᒐᓗᐊᖅ 

ᐱᔭᕇᕈᓐᓇᖁᓪᓗᒋᑦ ᐅᖃᐅᓯᒃᓴᖏᑦ. 

ᐋᒃᑳᖅᑐᖃᖅᐹ? ᐋᒃᑳᖅᑐᖃᓐᖏᒻᒪᑦ, ᐊᑏ 

ᑲᔪᓯᑐᐃᓐᓇᕆᑦ, ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ.  

 

ᑕᐃᒃᑯᐊ ᐊᓇᐅᓕᒑᖅᑏᑦ ᑲᖏᖅᖠᓂᕐᒥ ᐊᒃᓱᐊᓗᒃ 

ᐱᐅᔪᖅ ᖃᓄᑐᐃᓐᓇᖅ ᓵᓚᒃᓴᕋᓱᒃᐸᑦᑐᑦ 

ᐊᓇᐅᓕᒑᖃᑦᑕᖅᑐᑦ, ᑕᐃᒪᓐᓇ ᖃᖓᑐᐃᓐᓇᒃᑯᑦ 

ᑭᕙᓪᓕᕐᒥᐅᑦ ᑕᐃᑲᓂ ᐃᓚᐅᔭᖅᑐᖃᑦᑕᖅᑐᑦ, 

ᓱᕈᓯᕐᓄᓪᓗ ᐃᓚᐅᑎᑦᑎᖃᑦᑕᖅᖢᑎᒃ. ᓱᒃᑲᔪᓂᒡᓗ 

ᐊᓇᐅᓕᒑᖅᑎᑦᑎᖃᑦᑕᖅᖢᑎᒃ, ᓱᒃᑲᐃᑦᑐᓂᓪᓗ.  

 

ᐅᖃᖅᑏ, ᑕᐃᒃᑯᓄᖓ ᐅᑎᕐᓗᖓ ᕗᕇᒃᔅ-

ᖑᓂᕋᖅᑕᐅᔪᓄᑦ ᓵᓚᒃᓴᓚᐅᖅᑐᓄᑦ ᑲᓇᑕᓕᒫᒥ, 

ᓄᓇᕗᒻᒥᐅᑕᐃᑦ ᐃᓕᓴᕆᔪᒪᔭᒃᑲ ᐅᑯᐊ ᐊᑎᖏᑦ: 

ᒥᔅᑕ ᔭᐃᒻᔅ ᒥᐅᕆᑦ, ᓵᑦ ᑕᐃᐸᓵ, ᓵᑦ ᒍᕌᒻ, ᑳᓐᑕᔅ 

ᒍᕌᒻ, ᓄᐊᒪᓐ ᐅᑲᓕᖅ, ᑐᕋᐃᓯ ᕉᑦᔅ, ᑳᓗᔅ 

ᕼᐋᒻᒧᓪᑕᓐ, ᑲᑐᕆᓐ ᐊᔭᕈᐊᖅ, ᓴᐃᒥᔅ ᐊᔭᕈᐊᖅ, 

ᓇᐅᔾᔪᓪ ᓇᑯᓛᖅ, ᐅᓕᕕᐊ ᑕᕐᕋᓕᖅ, ᓗᐊᓐ 

ᖃᓗᔾᔭᖅ ᐊᒻᒪᓗ ᐃᐊᑦᓇ ᕼᐋᒻᒧᓪᑕ. 

ᐅᐱᒋᑦᑎᐊᖅᐸᔅᓯ ᐊᓇᐅᔨᒑᖅᖢᓯ ᓵᓚᑦᓴᓚᐅᕋᔅᓯ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᐅᐊᓐᓇᖓᓄᑦ 

ᑎᑭᕋᕐᔪᐊᒧᓪᓗ, ᒥᔅᑕ ᒪᐃᓐ. 

Hᐋᒻᒪᓚᒃᑯᓐᓄᑦ ᓂᕈᐊᕐᓂᐅᔪᖅ ᐅᓪᓗᖓ 

(ᒪᐃᓐ)  

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᑕᐃᒪ ᐅᑉᓗᒥ ᐅᕙᑦᓯᐊᖅ ᑲᑎᒪᔨᐅᖃᑎᒪ 

ᐅᖃᐅᓯᕆᓚᐅᕋᓗᐊᒑ, ᑭᓯᐊᓂ ᖃᐅᔨᒪᓗᑦᑖᕋᑉᑕ 

ᐅᑉᓗᒥ ᓂᕈᐊᕐᓇᐅᒻᒪᑦ. ᐊᕐᕕᐊᒥᐅᓪᓗ 

ᑎᑭᕋᕐᔪᐊᕐᒥᐅᑦ ᓂᕈᐊᕆᐊᖅᑐᑦᓯᐊᕈᒫᖅᐳᓯ.  

 

ᒪᐃᔭᐅᓂᕐᒧᑦ ᓂᕈᐊᕋᑦᓴᖅᑕᖃᕐᒪᑦ ᒪᕐᕉᖕᓂᒃ 

ᑎᑭᕋᕐᔪᐊᒥ ᐊᒻᒪᓗ ᑲᑎᒪᔨᐅᓂᕐᒧᑦ. ᑕᐃᒃᑯᐊ 

ᐃᑲᔪᖅᑐᓗᑦᑖᐸᒃᑲ ᓂᕈᐊᕋᑦᓴᐅᔪᑦ ᐊᒻᒪ ᐊᕐᕕᐊᓂ 

ᑲᑎᒪᔨᐅᓂᕐᒧᑦ ᓂᕈᐊᕋᑦᓴᐅᓂᖅᑕᖃᕐᒪᑦ, 

ᐃᑲᔪᖅᑐᓄᑦᑕᓗᑦᑖᖑᕗᑦ.  

 

ᑭᓯᐊᓂ ᒪᐃᔪᑖᖅᓯᒪᓕᐸᑉᑕ ᐊᕐᕕᐊᓂ ᓄᑖᕐᒥᒃ, ᔫ 

ᓄᑲᖅᓯᖅ ᓴᕕᑲᑖᖅ, ᖁᕕᐊᓱᖃᑎᒋᕙᒋᑦ, 

ᐱᓕᕆᖃᑎᒌᔭᕋᐅᔭᕐᓂᐊᕐᒥᒐᒻᓄᒃ. 

ᒪᓕᒐᓕᐅᖅᑎᐅᖃᑎᒋᔭᕋ ᐊᕐᕕᐊᓂ 

ᐱᓕᕆᖃᑎᖃᕐᓂᐊᕐᒥᔪᖅᑕᐅᖅ ᐃᓕᓐᓂᒃ 

ᓇᓗᓇᖏᑐᖅ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓂᕈᐊᕋᑦᓴᐅᔪᓗᑦᑖᑦ ᑕᒪᒃᑯᐊ ᕼᐋᒻᒪᓚᑦᒥᒃ 

ᑲᑎᒪᔨᐅᔪᑦ ᐅᕝᕙᓘᓐᓃᑦ ᒪᐃᔪᒋᔭᐅᔪᑦ,  

ᐱᓕᕆᕐᔪᐊᓱᒻᒪᑕ, ᒪᓕᒐᓕᐅᖅᑎᐅᑉᓗᓂ 

ᐃᑲᔪᖅᑐᕐᓇᑦᓯᐊᕐᒥᐊᕐᒪᑕ, ᒪ’ᓈᕈᐊᖅᐸᒃᑲ 

ᓂᕈᐊᕋᑦᓴᐅᔪᓗᑦᑖᑦ ᐅᑉᓗᒥ. ᐅᖃᖅᑎᑦᓯᔩ, 

ᓂᕈᐊᕆᐊᖅᑐᑦᓯᐊᕈᒫᖅᐳᓯ. ᒪ’ᓇ. 

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ 

ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ. ᑲᑎᒪᔾᔪᑎᒃᓴᖅ 

5. ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ 

ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑎ ᐸᖕᓂᖅᑑᒧᑦ, ᒥᔅ 

ᓇᑲᓱᒃ. 

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐅᓪᓗᒥ ᐃᓕᓴᖅᓯᔪᒪᔪᖓ 

ᒥᔅᑕ ᕇᒃ ᕼᐊᓐᑦ, ᑖᓐᓇ ᐊᖓᔪᖅᑳᖅᑖᕆᔭᐅᔪᖅ 

ᐊᐅᓚᑦᑎᔨᒋᔭᐅᓪᓗᓂᓗ ᐃᖅᑲᓇᐃᔭᖅᑏᑦ ᑕᐃᒃᑯᐊ 

ᐊᑦᑕᕐᓇᖅᑐᓂᒃ ᓇᓪᓕᐅᒃᑯᒫᓂᓪᓗ ᖃᐅᔨᓴᖅᑏᑦ.  

 

ᒥᔅᑕ ᕼᐊᓐᑦ ᐋᓪᓚᐅᓐᖏᑦᑐᖅ ᐅᕗᖓ 

ᒪᓕᒐᓕᐅᕐᕕᒻᒧᑦ. ᑖᓐᓇ ᐊᕐᕌᒍᓄᑦ ᐊᕙᑎᓄᑦ, ᑕᒫᓂ 

ᖁᓪᓕᒃᑯᓐᓃᖃᑦᑕᓚᐅᖅᓯᒪᔪᖅ, ᑖᔅᓱᒥᖓ ᓄᑖᓂᒃ 

ᐃᖅᑲᓇᐃᔭᕐᓂᐊᖅᑐᖅ ᑕᐃᒃᑯᓂᖓ ᓇᓪᓕᐅᒃᑯᒫᓄᑦ 

ᐊᑭᓕᖅᑕᐅᔭᕆᐊᖃᖅᑐᓂᒃ ᖃᐅᔨᓴᐃᖃᑦᑕᓂᐊᖅᑐᖅ 

ᑖᓐᓇ. ᓯᕗᓪᓕᖅᐹᑦᑎᐊᒥᒃ ᑕᕝᕙ ᑖᒃᑯᐊ 

ᑎᒥᖁᑎᒋᔭᖓᓐᓂᒃ, ᓄᓇᕗᒻᒥᓗ, ᓄᓇᑦᑎᐊᕐᒥᓗ 

ᑖᓐᓇ ᐊᖓᔪᖅᑳᕆᔭᐅᔪᖅ ᐊᒻᒪᓗ ᐊᒡᓚᕝᕕᒻᒥ 

ᑎᑎᕋᕐᕕᖓᑦ ᐃᖃᓗᓐᓃᑦᑕᕆᕐᒪᑦ. ᑐᓐᖓᓱᒋᑦ, ᒥᔅᑕ 

ᕼᐊᓐᑦ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐃᓕᓴᖅᓯᓂᖅ 

ᐳᓛᕆᐊᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᕙᖓᐃ.  

ᐅᖅᓱᖅᑑᕐᒥᐅᑕᖅ ᑕᐃᓐᓇ ᓯᕗᓕᖅᑎᐅᑉ ᑐᓄᐊᓂ 

ᐃᒃᓯᕚᖅᑐᖅ, 

ᓇᔭᑯᓗᒐ, ᓘᓯ ᑯᓱᒐᖅ ᐋᖁᐊᖅ,  

ᐃᖅᑲᓇᐃᔭᖃᑦᑕᖅᑐᖅ ᐃᓱᒪᓕᕆᔨᒃᑯᓐᓂ 

ᐅᖅᓱᖅᑑᒥ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ.  

 

>>ᐸᑦᑕᑐᖅᑐᑦ 

 

ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 

ᐅᖃᐅᓯᒃᑯᑦ ᐊᐱᖅᑯᑎᒃᓴᐃᑦ. ᒪᓕᒐᓕᐅᖅᑎ 

ᐊᐃᕕᓕᒻᒧᑦ, ᒥᔅᑕ ᒪᓕᑭ. 

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 540 - 6(2): ᓲᖑᓵᖃᑦᑕᕐᓂᖅ ᐊᒻᒪᓗ 

ᐋᓐᓂᖅᑎᕆᖃᑦᑕᕐᓂᕐᓗ ᐃᓕᓐᓂᐊᕐᕕᑦᑎᓐᓂ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ)  

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᒥᓂᔅᑕᖓᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᑦ.  

 

ᐅᖃᖅᑏ, ᐅᖃᖃᑎᖃᖅᓯᒪᒐᒪ ᐅᓄᖅᑐᐊᓗᓐᓂᒃ 

ᖁᕝᕙᓯᑦᑐᐊᓗᓐᓂᒃ 

ᐋᓐᓂᖅᓯᕆᖃᑦᑕᐅᑎᖃᑦᑕᓕᕐᒪᑕ ᐊᒻᒪ 

ᐱᑦᑎᐊᖃᑦᑕᐅᑎᖃᑦᑕᖏᑦᑐᑦ ᐃᓕᓐᓂᐊᕕᒻᒥ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᐅᔨᒪᒻᒪᖔᑕ 

ᐋᓐᓂᖅᓯᕆᖃᑦᑕᖅᑐᑦ ᐃᓕᓐᓂᐊᖃᑎᒥᓐᓂᒃ ᑖᒃᑯᐊ 

ᐊᐅᓪᓚᖅᑎᑕᐅᔭᕆᐊᖃᓚᐅᕐᒪᑦ ᓄᓇᓕᖕᓂ 

ᐋᓐᓂᕐᒪᑦ. ᐅᖃᐅᔾᔪᐃᔪᓐᓇᖅᐹ ᖃᓄᖅ ᑕᒪᒃᑯᐊ 

ᑲᒪᒋᔭᐅᓕᖅᐸᑦ ᐃᖅᑲᓇᐃᔭᖅᑎᖏᓐᓄᑦ ᑕᐃᑲᓂ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ (ᑐᓵᔨᑎᒍᑦ) 

ᐅᖃᖅᑏ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒍᑦ) ᒪᓕᒐᓕᐅᖅᑎ ᐊᐱᖅᑯᑎᖓᓄᑦ.  

ᖃᐅᔨᒪᔪᐃᓐᓇᐅᒐᔅᓯ ᓇᔫᑎᓚᐅᖏᓐᓇᒪ 

ᐊᐅᓪᓚᖅᓯᒪᓚᐅᕋᒪ, ᐃᖅᑲᓇᐃᔭᖏᑲᐃᓐᓇᓚᐅᕋᒪ 

ᐸᓂᑦᑖᕋᒪ. ᒥᓂᔅᑕ ᔪᐊᓇᓯ ᑖᓐᓇ 

ᑭᖑᕝᕕᖅᑎᒋᓚᐅᕋᒃᑯ. ᖃᐅᔨᒪᔪᖓ ᑎᑎᖅᑲᓂᒃ 

ᐊᐅᓪᓚᖅᑎᑦᑎᓚᐅᖅᑐᖅ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓐᓄᑦ ᐱᔾᔪᑎᒋᓪᓗᒍ ᐱᑦᑎᐊᖃᑦᑕᖏᑦᑐᖅ 

ᐋᓐᓂᖅᓯᕆᖃᑦᑕᖅᑐᑦ ᐃᓕᓐᓂᐊᕐᕕᒻᒥ.  

 

ᐅᖃᖅᑏ, ᑕᒪᓐᓇ ᕿᒥᕐᕈᓇᑦᑕᐅᓚᐅᖅᑐᖅ 

ᖃᐅᔨᓴᖅᑕᐅᓪᓗᓂ ᐊᒻᒪᓗ ᐱᓕᕆᕕᕗᑦ ᑖᒃᑯᐊ 

ᑎᑎᕋᖅᓯᒪᓕᖅᑐᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᓄᖓ ᐋᒃᑑᕝᕙ 12-ᖑᑎᓪᓗᒍ 

ᒪᓕᒐᓕᐅᖅᑎᒧᑦ ᑖᔅᓱᒪ ᒥᒃᓵᓄᑦ ᐅᖃᐅᓯᕆᔭᖓᓄᑦ. 

ᐄ, ᖃᐅᔨᒪᔭᕗᑦ ᑕᒪᓐᓇ ᖃᓄᐃᓕᖓᒻᒪᖔᖅ 

ᐃᓕᓐᓂᐊᕐᕕᒻᒥ ᐱᑦᑎᐊᖃᑦᑕᖏᑦᑐᑦ. 

ᖁᔭᓐᓇᒦᖅᑕᕋᓗ ᑕᒪᒃᑯᓂᖓ ᐅᖃᐅᓯᖅᐸᒻᒪᑦ 

ᒪᓕᒐᓕᐅᖅᑎ ᖃᓄᐃᑦᑐᖃᕌᖓᑦ ᓄᓇᓕᓐᓂᒃ, 

ᑐᓴᖃᑦᑕᖅᑐᒍᑦ ᐊᒻᒪ ᒪᓕᒐᓕᐅᖅᑎᒥᒃ, 

ᓂᕈᐊᖅᑎᖏᓐᓂᓪᓗ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ 

ᓇᓗᓇᐃᖅᓯᖏᒻᒪᑦ ᖃᓄᖅ ᐱᓕᕆᐊᖃᖃᑦᑕᕐᒪᖔᑕ. 

ᑐᓴᖅᑎᑕᐅᓂᕐᒥᒃ ᐅᖃᑐᐃᓐᓇᕐᒪᑦ.  

 

(ᑐᓵᔨᑎᒍᑦ) ᐅᖃᖅᑏ, ᐄ, ᑐᑭᓯᓪᓗᖓ ᑖᒃᑯᐊ 

ᐱᓕᕆᕖᑦ ᓄᑖᓂᒎᖅ ᐃᓕᓐᓂᐊᕕᓐᓂ 

ᐱᑦᑎᐊᖃᑦᑕᖏᑦᑐᓂᒃ ᑎᑎᕋᖅᐸᓪᓕᐊᖃᑦᑕᓕᕐᒪᑕ.  

ᖃᓄᑭᐊᖅ ᑖᓐᓇ ᐊᐅᓚᓂᖃᕐᓂᐊᖅᐸ ᐊᒻᒪᓗ 

ᐅᓄᖅᓯᕙᓪᓕᐊᑐᐃᓐᓇᕐᓂᖏᑦ ᑕᒪᒃᑯᐊ 

ᖃᓄᐃᓕᐅᖅᑕᐅᕙᑦᑐᑦ ᐅᓄᕈᓐᓃᑲᓐᓂᖁᓪᓗᒋᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ 

(ᑐᓵᔨᑎᒍᑦ)  ᑖᓐᓇ ᐊᐱᖅᑯᑎᒋᒻᒪᒍ.  

 

ᐱᑦᑎᐊᖃᑦᑕᖏᓐᓃᑦ ᑕᒪᒃᑯᐊ 

ᑎᑎᕋᖅᑕᐅᕙᓪᓕᐊᖃᑦᑕᓂᐊᖅᑎᓪᓗᒋᑦ ᑲᓇᑕᓕᒫᒥ,  

ᑕᒪᓐᓇ ᐊᑲᐅᖏᓪᓕᐅᕈᑕᐅᑎᓪᓗᒍ 

ᓯᕗᓪᓕᐅᑎᓯᒪᔭᕗᑦ ᐃᓕᓐᓂᐊᕐᓂᓕᕆᔨᒃᑯᑎᒍᑦ  

ᐃᓗᐊᓂ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᒃᑯᖏᑦ.   

 

ᐋᒃᑑᕝᕙ 22-ᒥ ᐊᕐᕌᓂ, ᐅᖃᖅᑎᑦᑎᔩ, ᓄᑖᓂᒃ 

ᐱᑦᑎᐊᖃᑦᑕᖏᓐᓂᕐᒧᑦ ᑐᕌᖓᔪᓂᒃ 

ᑎᑎᕋᖅᑕᐅᕙᓪᓕᐊᓂᖏᓐᓂᒃ ᑕᒪᒃᑯᓂᖓ 

ᐋᖅᑭᑦᓯᓚᐅᖅᓯᒪᔪᒍᑦ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᑦ ᑕᐃᒃᑯᑎᒎᓈᖅᑎᓪᓗᒋᑦ 

ᐋᖅᑭᑦᓱᐃᓯᒪᔪᒍᑦ ᐃᓕᓐᓂᐊᕐᕖᑦ ᐊᑦᑕᓇᓐᖏᓪᓗᑎᑦ 

ᐋᓐᓂᖅᑎᕆᑦᑕᐃᓕᒪᑎᑦᑎᓂᕐᒧᑦ ᑲᑎᒪᔨᕋᓛᑦ 

ᑎᑎᕋᖅᑕᐅᕙᓪᓕᐊᔪᓐᓇᖃᑦᑕᕐᓂᐊᕐᒪᑕ 

ᓈᓴᖅᑕᐅᓗᑎᓪᓗ, ᑕᐃᒃᑯᐊ ᐱᑦᑎᐊᖃᑦᑕᖏᑦᑐᑦ 

ᐃᓕᓐᓂᐊᕐᕖᑦ ᐃᓗᐊᓂ.  

 

ᐃᒪᐃᓕᖓᓪᓗᒍ, ᑕᐃᒃᑯᐊ ᐱᑦᑎᐊᖃᑦᑕᖏᑦᑐᑦ 

ᐸᕝᕕᓴᐃᔪᓪᓗ. ᐃᓚᖃᕋᓲᔾᔨᓯᒪᒋᓪᓗᑎᒃ ᖃᓄᖅ 

ᑕᐃᒪᐃᑦᑕᐃᓕᒪᑎᑦᑎᔾᔪᑎᔅᓴᓂᒃ ᐋᖅᑭᑦᓱᐃᓯᒪᓪᓗᑕ, 

ᐊᒻᒪᓗ ᐋᖅᑭᒋᐊᕈᑎᔅᓴᓂᒃ ᑕᒪᒃᑯᓂᖓ 

ᐋᖅᑭᔅᓯᓯᒪᒻᒥᔪᒍᑦ ᓯᕗᓂᒃᓴᑦᑎᓐᓂ.  

 

ᑕᑯᔪᒪᕙᓐᖏᓚᒍᑦ ᐋᓐᓂᖅᑎᕆᓂᕐᒥᑦ 

ᐃᓕᓐᓂᐊᕕᑦᑎᓐᓂᑦ, ᐅᖃᖅᑏ, ᑭᓯᐊᓂ ᑕᒪᓐᓇ 

ᐅᕙᑦᑎᓐᓄᑦ ᖃᐅᔨᒪᔾᔪᑎᒋᕙᕗᑦ ᑕᐃᒪᐃᒻᒪᖔᑕ 

ᐊᒻᒪ ᐊᑐᖅᑕᐅᑦᑎᐊᖅᐸᑕ ᑎᑎᖅᑲᓂᒃ 

ᓴᖅᑭᔮᖅᑎᑦᑎᔪᓐᓇᖅᐳᒍᑦ ᐊᒻᒪ ᐃᑲᔪᖅᓱᕐᓗᑕ 

ᐊᑐᕋᔅᓴᓂᒃ ᓴᖅᑮᔪᓐᓇᕋᑦᑕ ᓄᓇᓕᓐᓄᑦ 

ᑕᐃᒪᐃᑦᑐᖃᕐᓂᖅᐸᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ) 

ᐱᑦᑕᐃᓕᑎᑦᑎᓂᖅ ᑭᐅᔭᐅᕋᑖᓐᖏᑦᑐᖅ.  

ᑭᐅᔭᐅᖏᓐᓇᒪ. 

 

ᐅᖃᖅᑏ, ᑕᐃᒪ ᐅᖃᖅᑲᐅᒐᒪ ᒪᓕᒐᓕᐅᖅᑏᑦ 

ᐅᖃᐅᓯᖏᓐᓂ, ᐊᖓᔪᖅᑳᕆᔭᐅᔪᑦ 

ᓂᕈᐊᖅᑕᐅᕕᒋᓯᒪᔭᓐᓂ ᕿᑐᕐᖓᒥᓂᒃ 

ᐃᓕᓐᓂᐊᕆᐊᖅᑎᑦᑎᔪᒪᖃᑦᑕᖏᒻᒪᑕ 

ᑲᑉᐱᐊᓱᓐᓂᑯᒧᑦ. ᐃᓕᓐᓂᐊᖅᑏᑦ 

ᓂᕈᐊᖅᑕᐅᕕᒋᓯᒪᔭᓐᓂ ᑲᑉᐱᐊᓱᒻᒪᑕ 

ᐃᓕᓐᓂᐊᕆᐊᕆᐊᒃᓴᖅ ᓲᖑᓵᖃᑦᑕᓂᕐᒧᑦ ᐊᒻᒪᓗ 

ᐋᓐᓂᖅᑎᕆᓂᕐᒧᑦ. 

 

ᒥᓂᔅᑕ ᐊᖏᕈᓐᓇᖅᑳ ᑕᒪᒃᑯᐊ 

ᐊᑦᑕᓇᕐᔭᐃᖅᓯᒪᔾᔪᑎᔅᓴᐃᑦ ᐃᓕᓐᓂᐊᕐᕕᖁᑎᓐᓂ 

ᓂᕈᐊᖅᑕᐅᕕᒋᓯᒪᔭᓐᓂ ᑕᒪᒃᑯᐊ ᓱᕈᓯᕗᑦ 

ᐃᓕᓐᓂᐊᖏᓐᓇᕈᓐᓇᖁᓪᓗᒋᑦ 

ᐊᑦᑕᓇᓐᖏᑦᑐᒦᓪᓗᑎᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ,  (ᑐᓵᔨᑎᒍᑦ) 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) 

ᑖᓐᓇ ᐊᐱᖅᑯᑎᒋᒐᖕᓂ. ᑕᐃᒪᓐᓇ 

ᐊᑦᑕᕐᓇᖏᑦᑐᒦᖁᓪᓗᒋᑦ ᐃᓕᓐᓂᐊᕐᕕᓕᒫᑦ, 

ᐊᔾᔨᓕᐅᕈᑎᓂᒃ ᐃᓕᐅᖅᑲᐃᕕᐅᓯᒪᓕᖅᑐᖅ 

ᕿᒥᕐᕈᓇᖃᑦᑕᕈᓐᓇᕐᓂᐊᕋᑦᑕ 

ᖃᓄᐃᑦᑐᖃᓚᐅᖅᑎᓪᓗᒍ.  

 

ᑕᐃᓐᓇ ᑐᑦᑕᕐᕕᕗᑦ ᑕᒫᓂ ᐃᖃᓗᖕᓂ 

ᕿᒥᕐᕈᓇᒋᐊᖃᕈᑎᒃ ᐊᔾᔨᓕᐅᖅᑕᐅᓯᒪᔪᓂᒃ 

ᐱᔪᓐᓇᖅᑯᑦ. ᐅᕝᕙᓘᓐᓃᑦ ᐸᓖᓯᒃᑯᑦ 

ᐃᓚᒋᔭᐅᖃᑕᐅᓗᑎᒃ, ᑕᐃᒃᑯᐊ 

ᕿᒥᕐᕈᐊᕈᓐᓇᖅᓯᓂᐊᖅᑕᕗᑦ ᐊᒻᒪᓗ ᐸᓖᓯᒃᑯᓐᓄᑦ 

ᐊᐅᓪᓚᖅᑎᑦᑎᔭᕆᐊᖃᕌᖓᑦᑕ 

ᐊᐅᓪᓚᖅᑎᑦᑎᔪᓐᓇᖃᑦᑕᓂᐊᖅᑐᒍᑦ, 

ᑕᐃᒪᐃᒋᐊᖃᕐᓂᖅᑲᑦ.  

 

ᑕᐃᒪᓕ ᓴᐳᒻᒥᑦᑎᔾᔪᑎᒃᑲᓐᓂᐅᔪᓂᒃ, 

ᐅᖃᖃᑎᒋᔪᓐᓇᖅᑕᕋ ᒪᓕᒐᓕᐅᖅᑎᐅᔪᖅ ᑭᓱᒥᒃ 

ᐅᖃᐅᓯᖃᕐᒪᖔᖅ, ᐊᒻᒪᓗ ᐃᓱᒪᒋᔭᖃᖅᐸᑦ 

ᐊᒃᑕᕐᓇᐃᕐᓯᒪᓂᕐᒧᑦ, ᐅᖃᖅᑏ, ᖁᕕᐊᓱᒃᑲᔭᖅᑐᖓ 

ᑐᓴᕆᐊᒃᓴᖅ ᖃᓄᖅ ᐃᓱᒪᒻᒪᖔᑕ ᑭᒡᒐᖅᑐᖅᑕᖏᑦ, 

ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ ᖃᐅᔨᒋᐊᕐᓂᐊᖅᑐᑦ 

ᑐᒃᓯᕋᐅᑎᒋᔭᖓᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᓯᒪᐃᓚᒃ. 

 

ᐊᐱᖅᑯᑦ 541 - 6(2): ᐊᓯᔾᔨᖅᑕᓐᖏᑦᑐᖅ 

ᑮᓇᐅᔭᓕᐊᒃᓴᖅ ᐊᑦᑎᓛᖅ (ᓯᒪᐃᓚᒃ) 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓗᒥᐅᑯᐊ ᐃᓄᓕᕆᔨᒃᑯᑦ ᒥᓂᔅᑕᖓᓐᓄᑦ 

ᐊᐱᖅᑯᑎᒋᔪᒪᓂᐊᖅᑕᒃᑲ.  

 

ᑮᓇᐅᔭᓕᐅᖃᑦᑕᖁᓪᓗᒋᑦ ᑕᐃᒃᑯᐊ ᓄᓇᕗᒻᒥᐅᑕᐃᑦ 

ᐊᒻᒪᓗ ᑕᒪᓐᓇ ᓂᓪᓕᐅᑎᒋᔭᐅᓚᐅᖅᓯᒪᓪᓗᓂ 

ᖃᖓᑲᓪᓚᐅᓕᖅᑐᖅ. ᑖᓐᓇ ᒥᓂᔅᑕᕆᔭᐅᔪᖅ 

ᐊᑕᐅᓯᐊᕐᓇᓂ ᐅᖃᖃᑦᑕᖅᓯᒪᓕᖅᑐᖅ, ᑕᒪᓐᓇᒎᖅ 

ᕿᒥᕐᕈᓇᒃᑕᐅᒻᒪᑦ.  

 

ᑖᓐᓇᖃᐃ ᒥᓂᔅᑕ ᐅᖃᐅᔾᔨᔪᓐᓇᖅᐸ, 

ᐋᖅᑭᒃᓯᓯᒪᓕᕐᒪᖔᑕ  

ᑮᓇᐅᔾᔭᒃᓴᖅᑎᑕᐅᖃᑦᑕᖁᓪᓗᒋᑦ ᑕᐃᒃᑯᐊ 

ᑮᓇᐅᔾᔭᒃᓴᒍᓐᓇᖅᑐᑦ ᓄᓇᕗᒻᒥᐅᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ, 

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑕᐃᒃᑯᐊ ᖃᐅᔨᓴᕐᓂᐅᓯᒪᔪᑦ 

ᑖᔅᓱᒧᖓ, ᐊᑕᐅᓯᐅᓯᒪᖏᒻᒪᑕ. ᖃᓄᖅ 

ᐊᑲᐅᓂᖅᓴᒥᒃ ᐋᖅᑭᔅᓯᒪᒍᓐᓇᕋᔭᕐᒪᖔᑕ, ᑭᓯᐊᓂ 

ᑕᐃᓐᓇ ᒫᓐᓇᓕᓴᖅ ᓄᑖᖑᓛᖅ 

ᐅᓂᒃᑳᓕᐊᕆᔭᐅᓯᒪᔪᖅ ᐱᔭᕇᖅᓯᒪᓕᖅᑐᖅ, ᑭᓯᐊᓂ 

ᒫᓐᓇ ᕿᒥᕐᕈᔭᐅᒻᒪᑦ. ᑖᓐᓇ ᐃᑲᔫᓯᐊᖅᑐᓕᕆᓂᕐᒧᑦ 

ᑐᕌᖓᓪᓗᓂ, ᖃᓄᖅ ᐋᖅᑭᒋᐊᒃᑲᓐᓂᕈᓐᓇᕐᒪᖔᑕ 

ᕿᒥᕐᕈᔭᐅᕙᓪᓕᐊᓯᒪᐃᓐᓇᕋᓗᐊᕐᖓᑦ ᑖᓐᓇ ᓱᓕ, 

ᐃᓛᒃ ᐅᖃᕈᓐᓇᖅᑐᖓᓕ ᑖᓐᓇ ᒫᓐᓇ 

ᕿᒥᕐᕈᔭᐅᔪᖅ, ᐅᓂᒃᑳᕐᓕ ᐱᔭᕇᖅᓯᒪᓕᖅᑑᒐᓗᐊᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᓄ 

ᐃᓱᒪᖃᕐᒪᖔᖅ ᑕᒪᓐᓇ ᐅᖃᐅᓯᕆᖏᒻᒪᒍ. ᑐᒡᓕᐊ 

ᐊᐱᖅᑯᑎᒋᓐᓇᖅᑕᕋ, ᓄᓇᕗᑦ ᒐᕙᒪᒃᑯᑦ 

ᖃᕋᓴᐅᔭᓕᕆᓂᕐᒧᑦ ᑐᕌᖓᔪᓂᒃ ᑳᓐᑐᕌᖅᓯᓯᒪᖕᒪᑕ 

2020-2021, ABE-ᒃᑯᓐᓂᑦ ᑖᓐᓇ ᑕᐃᔭᐅᓯᒪᓪᓗᑎᒃ 

ᐊᒻᒪᓗ $892,000-ᑐᖅᖢᓂ ᑮᓇᐅᔭᖅᑐᓂᐊᕐᓂᖓ 

ᖃᐅᔨᓴᖅᑕᐅᔪᓐᓇᖁᓪᓗᒍᓗ 

ᑮᓇᐅᔭᑦᓴᖅᑎᑦᑎᓂᐊᕈᑎᒃ. 

 

ᑖᓐᓇᖃᐃ, ᑭᓱᓂᑦ ᑐᑭᓯᓚᐅᖅᐸᑦ 

ᕿᒥᕐᕈᓇᕐᓂᖃᓚᐅᖅᑎᓪᓗᒋᑦ ᐊᒻᒪᓗ 

ᐅᖃᐅᔾᔨᔪᓐᓇᖅᐹ ᑕᐃᒃᑯᐊ ᐅᓂᒃᑳᑦ 

ᐊᑐᓕᖁᔭᓕᐅᖅᓯᒪᒻᒪᖔᑕ  

ᑮᓇᐅᔭᒃᓴᖅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑕᐃᑦ 

ᐱᔪᓐᓇᖅᑐᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐃᓄᓕᕆᔨᒃᑯᓐᓄᑦ, ᒥᔅ ᓇᑲᓱᒃ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᖃᓪᓗᓈᑎᑐᖅᑲᐃ 

ᐅᖃᑦᑎᐊᒻᒪᕆᓪᓗᒍ ᑕᐃᓐᓇ (ᑐᓵᔨᑎᒍᑦ) ᑕᐃᒃᑯᐊ 

ᑮᓇᐅᔾᔭᒃᓵᕆᔭᐅᓂᐊᖅᑐᑦ ᖃᐅᔨᓴᕐᓂᖅ ᓄᓇᕗᒻᒧᑦ, 

ᒪᕐᕈᐃᓕᖓᒻᒪᑎᒃ ᑕᐃᒃᑯᐊ ᐋᖅᑭᒃᓱᖅᑕᐅᓯᒪᓂᖏᑦ; 

ᓯᕗᓪᓕᖅᐹᖅ ᐃᓐᑲᒻᑖᒃᓯᑎᒍᑦ ᑐᕌᖓᔪᑦ, 

ᐊᔾᔨᑐᐃᓐᓇᐸᓗᒋᒐᔭᖅᑕᖓ ᕿᒥᕐᕈᓂᕐᒧᑦ ᐃᓚᒌᓂᒃ, 

ᐊᑕᐅᓯᐅᑉᐸᑦ ᐃᓄᒃ ᑎᓴᒪᑦ ᐃᓚᒌᖑᔪᑦ, ᖃᓄᖅ 

ᐱᒍᓐᓇᕐᒪᖔᑕ ᓱᒃᑯᐊᕿᓄᑦ ᐊᑐᕐᓗᑎᑦ 

ᐃᓐᑲᒻᑖᒃᓯᖏᓐᓂ ᐊᕐᕌᒍᑕᒫᑦ. ᑕᐃᒪᐃᑦᑐᒥ 

ᖃᐅᔨᓴᕐᓂᖅ ᐊᑭᑐᓗᐊᖑᓱᒻᒪᑦ ᒐᕙᒪᒃᑯᓐᓄᑦ.  

ᐊᐃᑉᐸᖓ ᐋᖅᑭᒋᐊᕆᓂᖅ ᒫᓐᓇᐅᔪᖅ 

ᐃᑲᔫᓯᐊᖃᑦᑕᓂᕐᒥᒃ, ᐱᖃᓯᐅᑎᓪᓗᒍ ᐃᓄᐃᑦ 

ᖃᐅᔨᒪᔭᑐᖃᖏᑦ, ᐅᕝᕙᓘᓐᓃᑦ ᑮᓇᐅᔭᓕᐅᕐᓂᒃᑯᑦ  

ᑐᓐᖓᕕᖃᕐ;ᑎᑦ, ᓱᓕ, ᕿᒥᕐᕈᒐᔭᖅᑐᑦ ᐃᓚᖏᓐᓂᒃ 

ᐱᓕᕆᐊᖑᔪᓂᒃ, ᖃᐅᔨᓴᖃᑦᑕᖅᑐᒍᑦ, ᐊᒻᒪᓗ 

ᐱᖃᓯᐅᔾᔨᒍᓐᓇᖅᑐᑎᒃ ᐊᐅᓛᖅᑎᕆᓂᕐᒥᒃ. 

 

ᐊᐃᑉᐸᖓᓄᑦ ᐊᐱᖅᑯᑎᓐᓄᑦ, ᒪᒥᐊᓇᖅ; ᑕᐃᓐᓇ 

ᐊᐱᖅᑯᑎᒋᒃᑲᓐᓂᖅᑲᐅᔭᖓ ᒪᓕᒐᓕᐅᖅᑎᐅᑉ  

ᐳᐃᒍᕋᒃᑯ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ, ᒥᔅᑕ ᓯᒪᐃᓚᒃ.  

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ 

ᖁᔭᓐᓇᒦᖅᖢᑎᑦ ᑭᐅᒐᕕᑦ ᒥᓂᔅᑕ. ᐅᓇ 

ᐊᐱᖅᑯᑎᒋᒃᑲᓐᓂᖅᑲᐅᔭᕋ, ᑖᒃᑯᐊ ᐅᓂᒃᑳᑦ 

ᐊᑐᓕᖁᔨᓯᒪᒻᒪᖔᑕ 

ᑮᓇᐅᔾᔭᔅᓴᖅᑎᑕᐅᔪᓐᓇᖁᓪᓗᒋᑦ ᓄᓇᕗᒻᒥᐅᑦ 

ᐅᕝᕙᓘᖕᓃᑦ ᐋᒃᑲ. 

 

ᐅᖃᖅᑏ, ᐅᓇ ᑭᖑᓪᓕᖅᐹᖅ ᐊᐱᖅᑯᑎᒐ, ᑖᒃᑯᐊ 

ᐅᓂᒃᑳᑦ ᑳᓐᑐᕐᕌᒃᓴᖅᑎᒍᑦ ᐋᖅᑭᑦᑕᐅᔪᒃᓴᐅᓚᐅᕐᒪᑦ 

ᐃᓄᓕᕆᔨᒃᑯᓐᓄᑦ, ᐊᒻᒪᓗ 

ᐃᓗᓕᖃᐅᖅᑐᒃᓴᐅᒋᓪᓗᓂ ᐊᑑᑎᖃᑦᑎᐊᓂᐊᖅᑐᓂ  

ᐊᑐᓕᖁᔭᕐᓂᒃ.  

 

ᐅᖃᖅᑏ, ᑕᒪᓐᓇ ᐅᕙᓐᓄᑦ 

ᐱᒻᒪᕆᐅᓕᖅᐸᓪᓕᐊᑐᐃᓐᓇᕐᒪᑦ. ᐅᖃᓚᐅᖅᓯᒪᒐᒪ 

ᐅᐱᕐᖔᖅ ᑲᑎᒪᑎᓪᓗᑕ, ᐃᓚᖏᑦ 

ᓂᕈᐊᖅᑎᒋᔭᒃᑲ ᖃᒪᓂ’ᑐᐊᕐᒥ ᑖᒃᑯᓂᖓ  

ᐊᑦᑕᑎᖃᕆᐊᖃᑐᐃᓐᓇᕆᐊᖃᕐᒪᑕ ᐊᕐᕌᒍᐃᑦ 

ᐊᒥᓲᓐᖏᑦᑐᑦ ᓈᑉᐸᑕ ᐅᔭᕋᓐᓂᐊᕐᕕᒃ ᒪᑐᑉᐸᑦ 

ᖃᒪᓂ’ᑐᐊᕐᒥ. 

 

ᑕᐃᒪᓕ ᖃᐅᔨᒍᒪᒐᓗᐊᖅᑐᖓ, ᒥᓂᔅᑕᐅᔪᖅ 

ᐊᖏᕈᓐᓇᕐᒪᖔᖅ ᓴᖅᑮᓂᐊᕐᓂᕋᕐᓗᓂ 

ᑮᓇᐅᔭᓕᐊᖑᔪᓐᓇᖅᑐᓂᒃ ᖃᐅᔨᓴᕐᓂᕐᒧᑦ ᐅᕙᒍᑦ 

ᒪᓕᒐᓕᐅᖅᑎᐅᔪᒍᑦ ᐊᒻᒪᓗ ᐃᓄᐃᑦ 

ᑐᓴᐅᒪᑎᑕᐅᑦᑎᐊᕐᓂᖅᓴᐅᓂᐊᕋᑦᑕ ᑕᒪᒃᓱᒥᖓ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᑖᒃᑯᐊ ᐅᓂᒃᑳᓕᐊᕆᔭᐅᓯᒪᔪᐃᑦ 

ᐊᕕᑦᑐᖅᓯᒪᐅᒥᒻᒪᑕ, ᑖᓐᓇᓕ ᑭᖑᓪᓕᖅᐹᖅ 

(ᑐᓵᔨᑎᒍᑦ) ᑕᐃᓐᓇ ᑎᓴᒪᒋᔭᐅᔪᖅ 

ᖃᐅᔨᓵᕆᔭᐅᔪᓂ ᐃᓗᓕᖃᐅᕐᒪᑕ 7-ᓂᒃ 

ᐊᔾᔨᒌᓐᖏᑦᑐᓂᒃ ᑎᑎᕋᐅᔭᖅᓯᒪᒻᒪᑕ ᑕᐃᒃᑯᐊ 

ᑮᓇᐅᔭᓕᐅᕈᑏᑦ ᐊᒻᒪᓗ ᐊᑐᖃᑦᑕᖅᑕᕗᑦ 

ᐃᓅᔾᔪᑎᓄᑦ. 7-ᖑᒻᒪᑕ ᑕᐃᒪᐃᑦᑐᑦ. 

(ᑐᓵᔨᑦᑎᒎᕈᓐᓃᖅᑐᖅ) ᐃᓛᒃ, 

ᐊᔾᔨᒌᓐᖏᑐᐃᓐᓇᐅᒻᒪᑕ ᑖᒃᑯᐊ.  

 

ᐅᖃᖅᑲᐅᒐᒪ, ᖃᓄᒃᑲᓐᓂᖅ ᕿᒥᕐᕈᓂᐊᕐᒪᖔᑎᒍᑦ 

ᓱᓕ ᑲᒪᒋᔭᐅᕙᓪᓕᐊᔪᖅ, ᑭᓯᐊᓂ ᑕᐃᓐᓇ 

ᐅᓂᒃᑳᓕᐊᖑᔪᖅ ᓴᖅᑭᑕᐅᓛᖅᑐᖅ 

ᕿᒥᕐᕈᔭᐅᕙᒌᖅᑲᑦ. ᑕᒫᓂ ᑲᑎᒪᓂᑦᑎᓐᓂᑦ 

ᓴᖅᑭᓐᖏᑐᐃᓐᓇᕆᐊᓕᐅᒐᓗᐊᖅ, ᑭᓯᐊᓂ 

ᒫᓐᓇᒫᒃᑯᑦ ᓴᖅᑭᕈᒫᖅᑐᖅ. ᑭᓯᐊᓂ ᑖᒃᑯᐊ 

ᐃᓗᓕᖏᑦ ᐱᑐᐃᓐᓇᐅᖏᓐᓂᖓᓄᑦ 

ᕿᒥᕐᕈᔭᐅᕙᓪᓕᐊᖏᓐᓇᖅᑑᒐᓗᐊᖅ ᖃᓄᖅ 

ᐊᑲᐅᓂᖅᓴᒥᒃ ᑖᒃᑯᐊ ᕿᒥᕐᕈᔭᐅᒍᓐᓇᕐᒪᖔᑕ 

ᐱᓗᐊᖅᑐᒥᒃ, ᑮᓇᐅᔭᖅᑐᓂᖓᓄᑦ, 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥᐅᓄᑦ ᖃᓄᒃᑲᓐᓂᖅ 

ᐊᑦᑑᑎᖃᑦᑎᐊᒃᑲᓐᓂᕈᓐᓇᕐᒪᖔᑕ.  

 

ᑕᕝᕙ ᑖᒃᑯᐊ ᐃᓚᖓᓄᑦ 

ᐱᔭᕆᐊᑐᔾᔪᑎᒋᖃᑦᑕᕐᖓᒍ, ᑭᓯᐊᓂ ᑕᐃᓐᓇ 

ᓴᖅᑭᖅᑕᐅᓯᒪᓕᖅᑲᑦ 

ᓇᓗᓇᓐᖏᓂᖅᓴᐅᓂᐊᕐᒥᔫᒐᓗᐊᖅ. ᐊᒻᒪᓗ 

ᖃᓄᒃᑲᓐᓂᖅ ᓯᕗᓂᑦᑎᓐᓂᒃ ᐸᓐᓈᕆᕙᓪᓕᐊᒍᒪᔭᕗᑦ 

ᐋᖅᑭᒋᐊᕈᑎᔅᓴᐅᒃᑲᓐᓂᕈᓐᓇᖅᑐᐃᑦ ᑕᐃᑰᓇ, 

ᑕᐃᑲᓂ ᐃᓚᓕᐅᑎᓯᒪᒐᔭᕐᒥᒻᒪᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᕐᒧᑦ ᐅᐊᖕᓇᖓᓄᑦ 

ᐃᒡᓗᓕᒑᕐᔪᒧᓪᓗ, ᒥᔅᑕ ᓴᒻᒧᖅᑐᖅ. 

 

ᐊᐱᖅᑯᑦ 542 - 6(2): 

ᐊᖓᔪᖅᑳᓐᖑᐊᖅᓴᖅᑖᕋᓱᐊᕐᓂᖅ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᐅᑉᓗᒃᑯᑦ ᐃᒡᓗᓕᒑᕐᔪᕐᒥᐅᑦ, 

ᑲᖏᖅᖠᓂᕐᒥᐅᑦ. (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑏ, ᐅᓇ ᐊᐱᖅᑯᑎᒋᔪᒪᔭᕋ ᐃᓄᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐅᖃᖅᑏ, ᑕᒪᑐᒪᓂ ᑕᖅᑭᑦᑎᓐᓂᒃ ᓄᓇᕗᒻᒥᐅᓄᑦ 

ᑐᓴᒐᒃᓴᓂᒃ ᓴᖅᑭᑦᑎᔪᖃᓚᐅᖅᓯᒪᒻᒪᑦ ᑕᐃᒃᑯᐊ 

ᑎᒍᐊᓐᖑᐊᖃᕈᒪᔪᓂᒃ ᑐᓐᖓᓱᑦᑎᑕᐅᖁᓪᓗᒋᑦ, 

ᐊᒻᒪᓗ ᐃᖃᓗᓐᓂ ᑲᑎᒪᑎᑦᑎᓂᐊᓚᐅᖅᖢᑎᒃ 

ᐊᑦᑑᕝᕙ 16-ᒥ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ, ᐅᕝᕙᓘᓐᓃᑦ 

ᑎᒍᐊᓐᖑᐊᖃᕈᓐᓇᖅᑐᓂᒃ ᐅᓄᒃᑲᓂᖅᑐᓂᒃ 

ᐱᔪᓐᓇᖅᓯᓚᐅᖅᓯᒪᒻᒪᖔᑕ  ᓇᓗᓇᐃᖅᓯᔪᓐᓇᖅᐸ?  

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ.  

ᖁᔭᓐᓇᒦᓪᓗ ᑖᔅᓱᒥᖓ ᐊᐱᕆᒋᐊᕋᕕᑦ. ᑖᓐᓇᓗ 

ᓄᓇᓕᓐᓂᒃ ᓴᖅᑮᒐᓱᐊᖃᑦᑕᕐᖓᑕ ᓄᓇᓕᓐᓂᒃ 

ᐊᖓᔪᖅᑳᓐᖑᐊᕆᔭᐅᑲᐃᓐᓇᕈᓐᓇᖅᑐᓂᒃ 

ᑐᔅᓯᕋᐃᓐᓇᖃᑦᑕᕋᑦᑕ ᐱᓗᐊᖅᑐᒥᒃ ᐃᓚᖏᑦ 

ᓄᓇᓖᑦ ᐊᖓᔪᖅᑳᓐᖑᐊᖃᓐᖏᑎᐊᒻᒪᕆᖃᑦᑕᕐᖓᑕ.  

 

ᑖᓐᓇ ᐅᓪᓗᒥᒧᑦ ᐊᔭᐅᕈᑎᒌᓐᓇᖅᑕᕗᑦ ᑭᓯᐊᓂ 

ᑖᒃᑯᐊ ᑲᑎᒪᑎᑦᑎᑎᓪᓗᒋᑦ ᐃᓄᒋᐊᑲᓪᓚᐃᑦ 

ᓴᖅᑭᓚᐅᖅᑐᑦ ᐊᒥᓲᓂᖏᑦ ᐅᖃᕈᓐᓇᖏᑕᕋᓗᐊᒃᑲ, 

ᑭᓯᐊᓂ ᑕᐃᒃᑯᐊ ᐊᖓᔪᖅᑳᓐᖑᐊᒧᑦ 

ᐱᒐᓱᐊᖅᑐᒥᓃᑦ ᐸᐃᑉᐹᖏᑦ ᓱᓕ ᐅᓪᓗᒥᒧᑦ 

ᐱᔭᐅᕙᓪᓕᐊᔪᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᓴᖅᓯᔪᖓ ᐱᔪᒪᒋᐊᖃᕐᒪᑕ ᐊᒻᒪᓗ 

ᑐᓴᖅᑎᑦᑎᓗᑎᒃ ᓄᑖᓂᒃ ᑎᒍᐊᓐᖑᐊᖃᖃᑦᑕᖅᑐᓂᒃ 

ᐱᓕᕆᐊᖏᓐᓂᒃ ᐊᒻᒪᓗ ᑲᒪᒋᔭᕆᐊᖃᖅᑕᖏᓐᓂᒃ 

ᐊᖏᕐᕋᖃᑦᑎᑦᑎᓂᕐᒧᑦ ᐃᓚᖏᓐᓄᑦ ᓄᓇᕗᒻᒥ 

ᐊᑦᑕᓇᖅᑐᒦᓐᓂᖅᐹᖑᔪᓄᑦ ᐃᓄᓐᓄᑦ. ᑭᓯᐊᓂᓕ, 

ᐃᓱᒫᓘᑎᖃᖅᐳᖓ ᐱᒐᓱᐊᕐᓂᐅᔪᑦ ᐃᖃᓗᓐᓄᑦ  

ᑐᕌᖓᓂᖅᓴᐅᒻᒪᑦ. ᒥᓂᔅᑕ ᐅᖃᐅᔾᔨᔪᓐᓇᖅᐹ 

ᑕᐃᒫᔅᓴᐃᓐᓇᖅ ᑎᒍᐊᓐᖑᐊᖃᖃᑦᑕᓂᐊᖅᑐᓂᒃ 

ᑲᑎᒪᑎᑦᑎᔪᖃᕐᓂᐊᕐᒪᖔᑦ ᐊᓯᖏᓐᓂ ᓄᓇᓕᓐᓂ, 

ᑲᖏᖅᖠᓂᖅ ᐱᖃᓯᐅᑎᓪᓗᒍ ᑕᖅᑭᓂ ᐊᒡᒋᖅᑐᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᔨᒃᑯᓐᓄᑦ,  

ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. ᖃᐅᔨᒪᔭᒃᑯᓪᓕ ᑕᐃᒃᑯᐊ 

ᐊᖓᔪᖅᑳᓐᖑᐊᓂᒃ ᑐᔅᓯᕋᖅᑎᓪᓗᒋᑦ ᓈᓚᐅᑎᒃᑯᑦ 

ᓂᓪᓕᖅᑐᖃᓲᖑᒥᒻᒪᑦ ᑕᐃᒪᐃᑦᑐᓂᒃ 

ᐱᒃᑲᓐᓂᕈᒪᓪᓗᑎᒃ ᐊᒻᒪᓗ ᖃᕋᓴᐅᔭᑎᒍᑦ ᑕᐃᒫᒃ 

ᓴᖅᑭᑎᑦᑎᓲᖑᒋᓪᓗᑎᒃ ᓄᓇᓕᐅᑉ ᐃᓗᐊᓂ. 

ᓄᓇᓖᑦ ᑕᐃᒪᐃᓕᐅᖅᑐᖃᕐᔫᒥᔭᐃᓐᓇᖅᑐᖅ, 

ᑲᖏᖅᓯᓂᕐᒥ ᑕᐃᒪᐃᓕᐅᖅᑐᖃᕐᓂᐊᓂᕐᒥᑉᐸᑦ 

ᒫᓐᓇᒫᒃᑯᑦ ᑲᔪᖏᖅᓴᐃᒋᐊᒃᑲᓐᓂᕐᓂᐊᖅᑯᖓ 

ᐃᖅᑲᓇᐃᔭᖅᑎᓐᓂᒃ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᐊᖓᔪᖅᑳᓐᖑᐊᖅᑖᕆᔭᐅᒐᓱᑦᑐᐃᑦ 

ᐃᓚᖓᒍᑦ ᐅᐱᓐᓇᕋᓂ ᐱᑐᐃᓐᓇᐅᖏᒻᒪᑦ, 

ᑲᒪᒋᔭᐅᑦᑎᐊᕆᐊᖃᕐᓂᖏᑦ ᓱᕈᓰᑦ, 

ᑕᑕᑎᖅᑕᐅᒋᖃᕐᓂᖏᑦ ᐃᓚᖓᒍᑦ 

ᐊᑯᓂᐅᖃᑦᑕᕐᖓᑕ ᖃᐅᔨᓴᖅᑕᐅᒋᐊᖃᕐᓂᖏᓐᓄᑦ.  

 

ᑭᓯᐊᓂ, ᑲᖏᖅᓯᓂᕐᒥ ᖃᖓ ᑕᐃᒪᐃᓐᓂᐊᓂᕐᒪᖔᑕ  

ᒫᓐᓇᒫᒃᑯᑦ ᓴᖅᑮᒋᐊᒃᑲᓐᓂᕆᐊᕐᓂᐊᖅᑯᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᓕᖅᑯᓯᕗᑦ ᑲᔪᓰᓐᓇᕐᖓᑦ, ᐃᓄᒃᑎᑐᑦ 

ᐅᖃᓪᓚᒍᓐᓇᕐᓂᖅ ᐊᒻᒪ ᐃᓄᒃᓯᐅᑎᑦ ᓂᖀᑦ 

ᐱᒻᒪᕆᐅᖕᒪᑕ ᒪᒃᑯᒃᑐᓄᑦ ᐃᓄᖕᓄᑦ ᓄᑕᖅᑲᓄᑦ, 

ᓇᓗᓇᖅᑐᒦᑉᐸᒌᖅᑐᓄᑦ ᐊᖏᕐᕋᒥᓂᒃ 

ᐊᖅᓵᖅᑕᐅᔭᕆᐊᒃᓴᖅ ᐃᓚᒥᓂᒡᓗ 

ᐊᕕᒃᓯᒪᑎᑕᐅᓪᓗᑎᒃ. ᒐᕙᒪᕗᑦ 

ᐊᒃᓱᕈᒃᑲᓐᓂᕆᐊᖃᖅᑐᑦ ᑎᓕᐅᕆᓗᑎᒃ ᐃᓚᒌᓂᒃ 

ᓄᓇᓕᐅᔪᓂ ᓯᓚᑖᓂ ᐃᖃᓗᐃᑦ ᒪᑐᐃᖅᓯᖁᓪᓗᒋᑦ 

ᐆᒻᒪᑎᖏᓐᓂᒃ ᐊᒻᒪᓗ ᐊᖏᕐᕋᖏᓐᓂᓪᓗ  

ᐱᓯᒪᑦᑎᖃᑦᑕᖅᑐᓄᑦ.  

 

ᒥᓂᔅᑕ ᐊᖏᕈᓐᓇᖅᑳ ᑕᒪᒃᑯᐊ 

ᑎᒍᐊᓐᖑᐊᖃᖃᑦᑕᖅᑐᑦ 

ᑐᓴᐅᒪᑎᑦᑎᖃᑦᑕᕈᓐᓇᖁᓪᓗᒋᑦ ᓄᓇᓕᓐᓂ 

ᐃᖃᓗᐃᑦ ᓯᓚᑖᓂ ᑕᒪᒃᑯᐊ 

ᑎᒍᐊᓐᖑᐊᖃᖃᑦᑕᖅᑐᑦ ᐃᑲᔪᖅᑕᐅᑲᓐᓂᖁᓪᓗᒋᑦ 

ᐊᒻᒪᓗ ᐃᑲᔪᖅᑐᐃᒍᓐᓇᖅᑐᑦ ᓱᕈᓯᕐᓂᒃ 

ᐃᑲᔪᖅᑕᐅᔭᕆᐊᓕᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐃᓄᓕᕆᓂᕐᒧᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᑕᒪᑐᒥᖓ ᐊᐱᕆᒋᐊᕕᑦ ᐊᒻᒪᓗ 

ᑲᔪᖏᖅᓴᐃᒋᐊᕋᕕᑦ ᖁᔭᓐᓇᒦᒃ 

ᐊᖓᔪᖅᑳᓐᖑᐊᕆᔭᐅᔪᓐᓇᖅᑐᓂᒃ 

ᑐᔅᓯᕋᒃᑲᓐᓂᖅᑎᓪᓗᑕ. ᑐᔅᓯᕋᐃᓐᓇᖃᑦᑕᕋᑦᑕ 

ᓄᓇᓕᓐᓂᒃ ᐊᒥᒐᐃᓐᓇᕐᓂᖏᑦ ᖃᐅᔨᒪᓪᓗᒋᑦ. 

 

ᑖᒃᑯᐊ ᐅᖃᐅᓯᕆᑲᓂᕐᓗᒋᑦ, ᖃᓄᒃᑲᓂᖅ 

ᐃᑲᔪᕈᓐᓇᕐᒪᖔᖅᑎᒍᑦ ᐊᖓᔪᖅᑳᓐᖑᐊᕆᔭᐅᔪᐃᑦ 

ᐅᖃᐅᓯᕆᖃᑦᑕᐸᒻᒥᒐᑦᑎᒍ. 

ᐊᖓᔪᖅᑳᓐᖑᐊᕆᔭᐅᔪᐃᑦ ᐃᓛᓐᓂᒃᑯᑦ ᑲᑎᒪᒌᒃ, 

ᐃᑲᔪᖅᓱᖃᑎᒌᒋᐊᑲᓂᕐᓂᕐᒥᒃ ᑕᐃᒫᒃ 

ᑲᑎᒪᑎᑕᐅᓲᖑᒥᒻᒪᑕ, ᐊᒻᒪ ᖁᕕᐊᓱᕝᕕᕈᔫᓕᕋᐃᒻᒪᑦ 

ᐃᓛᓐᓂᒃᑯᑦ ᐊᖓᔪᖅᑳᓐᖑᐊᕆᔭᐅᔪᐃᑦ 

ᓂᕆᖃᑎᒌᑦᑎᑕᐅᓲᖑᒋᓪᓗᑎᒃ. ᐃᓛᓐᓂᒃᑯᑦ, ᐃᓛᒃ 

ᐱᔭᕆᐊᑐᔪᓕᕆᖃᑦᑕᐸᒻᒥᒻᒪᑕ, ᖃᓄᒃᑲᓐᓂᖅ 

ᐃᑲᔪᕈᓐᓇᕐᒪᖔᑎᒍᑦ ᒐᕙᒪᐅᓗᑕ 

ᐅᖃᐅᓯᕇᓐᓇᖃᑦᑕᕋᑦᑎᒍ.  

 

ᑖᒃᑯᐊ ᑲᔪᖏᖅᓴᐃᒋᐊᒃᑲᓂᕐᓃᑦ ᐱᐅᒋᔭᕋ 

ᐱᓗᐊᖅᑐᒥᒃ ᑭᓐᖒᒪᑦᑎᖃᑦᑕᕐᓂᕗᑦ ᑕᑯᓐᓇᖅᑐᒍ, 

ᑭᓯᐊᓂ ᑖᒃᑯᐊ ᖃᓄᖅᑑᕈᑎᔅᓴᑲᓐᓂᕐᓂᒃ 

ᓴᖅᑮᒋᐊᒃᑲᓐᓂᕐᓂᕐᒧᑦ ᐊᔅᓱᕈᐊᕆᑲᓂᕐᓂᐊᖅᐸᕗᑦ 

ᑕᒪᒃᑯᐊ ᓄᓇᓕᓐᓂᒃ ᐱᒃᑲᓐᓂᕆᐊᖃᕐᓂᕗᑦ 

ᑕᒃᑯᓐᓇᑐᒍ. ᖁᔭᓐᓇᒦᒃ,  ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ. 

 

ᐊᐱᖅᑯᑦ 543 - 6(2): ᑮᓇᐅᔭᒃᓴᐃᑦ ᓄᓇᕘᑉ 

ᐃᓕᓐᓂᐊᖅᑎᖁᑎᖏᓐᓄᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᑐᕌᖅᑎᑦᑐᒪᔭᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓐᓄᑦ.  

 

ᐊᕐᕌᒍ ᐊᕝᕙᖓᓂᓪᓗ, ᐊᐱᕆᓯᒪᕙᕋ ᒥᓂᔅᑕ 

ᐊᒥᓱᑲᓪᓚᓐᓂᒃ ᐊᐱᖅᑯᑎᓂᒃ, ᐊᒻᒪᓗ 

ᐅᑎᕐᕕᒋᓂᐊᖅᐸᕋ ᐊᐱᖅᑯᑎᒋᔪᔭᕋ ᒥᓂᔅᑕ 

ᐅᑭᐊᔅᓵᖑᓚᐅᖅᑐᖅ ᐱᔾᔪᑎᒋᓪᓗᒍ ᑮᓇᐅᔭᑎᒍᑦ 

ᐃᑲᔫᑏᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ.  

 

ᖃᔅᓯᑦ ᐱᓇᔫᑎᑦ ᐱᔭᐅᓚᐅᖅᐸᑦ, ᖃᔅᓯᑦ 

ᐊᖏᖅᑕᐅᓚᐅᖅᐸᑦ, ᐋᒃᑳᖅᑕᐅᓚᐅᖅᐸᑦ 

ᐅᕝᕙᓘᓐᓃᑦ ᓱᓕ ᐅᑕᖅᑭᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ,  (ᑐᓵᔨᑎᒍᑦ) 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) 

ᒪᓕᒐᓕᐅᖅᑎ  ᐊᐱᕆᔪᓐᓇᕐᒪᑦ. ᑖᒃᑯᐊ 

ᐃᓗᓕᑯᓘᔭᖏᑦ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔭᖓᑕ 

ᒥᒃᓵᓄᑦ, ᒫᓐᓇ 2023-ᒥ ᐅᑭᐊᒃᓵᒃᑯᑦ, ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᖅᑐᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᒻᒥ ᐃᓕᓐᓂᐊᖅᑎᓄᑦ, ᓄᓇᕗᒻᒥ ᐃᓄᐃᑦ 

ᐃᓕᓐᓂᐊᖅᑐᐃᑦ, 131-ᓂᒃ ᐊᑎᓕᐅᖅᑕᐅᓯᒪᔪᓂᒃ 

ᐱᑕᖃᖅᑐᒍᑦ ᐊᒻᒪ ᑮᓇᐅᔭᑎᒍᑦ ᐃᑲᔪᖅᑕᐅᓪᓗᑎᒃ; 

ᓄᓇᕗᒻᒥ ᐃᓄᓐᓄᑦ ᐃᓕᓐᓂᐊᕆᐊᖅᐸᑦᑐᓄᑦ 

ᓄᓇᕗᑦ ᓯᓚᑖᓂ, 152-ᓂᒃ ᐃᑲᔪᖅᑕᐅᔪᖃᖅᑐᖅ, 

ᑲᑎᑦᑐᒋᑦ 283 ᐃᓄᐃᑦ ᑮᓇᐅᔭᑎᒍᑦ 

ᐃᑲᔪᖅᑕᐅᕙᑦᑐᑦ. ᓄᓇᖃᖅᑳᖅᓯᒪᓐᖏᑦᑐᑦ 

ᐃᓕᓐᓂᐊᖅᑐᑦ ᓄᓇᕗᒻᒥ, 9-ᖑᒻᒪᑕ ᐃᓕᓐᓂᐊᖅᑐᑦ 

ᐊᒻᒪᓗ ᓄᓇᕗᑦ ᓯᓚᑖᓂ, 40-ᓂᒃ 

ᐃᓕᓐᓂᐊᖅᑐᖃᖅᑐᖅ, ᑲᑎᑦᑐᒋᑦ 49-ᖑᓕᖅᑐᑎᒃ. 

ᑲᑎᖦᖢᒋᑦ ᐃᓕᓐᓂᐊᖃᑕᐅᔪᑦ ᐅᑭᐊᒃᓵᖅ 332-

ᖑᕗᑦ ᐃᓕᓐᓂᐊᖅᑎᑦ.  

 

ᐱᔾᔪᑎᒋᓪᓗᒍ ᐊᐱᖅᑯᑎᖓ ᐊᖏᖅᑕᐅᓂᕐᒧᑦ, 

ᖃᔅᓯᐅᓂᖏᑦ ᐊᖏᖅᑕᐅᓚᐅᖅᑐᑦ 2023-24-ᒧᑦ, 

ᐊᑐᓂ ᖃᓄᐃᑦᑑᓂᖏᓐᓂ, 168 ᐃᓄᐃᑦ 

ᐃᓕᓐᓂᐊᖅᑐᑦ ᓄᓇᕗᒻᒥ ᓯᓚᑖᓂᓗ ᓄᓇᕗᑦ, 204, 

ᐊᒻᒪ ᓄᓇᖃᖅᑳᖅᓯᒪᓐᖏᑦᑐᑦ 12-ᓂᒃ 

ᖃᐅᔨᓴᖅᓯᒪᔪᒍᑦ ᓄᓇᕗᒻᒥ ᖃᐅᔨᓴᖅᖢᑕᓗ 

ᓯᓚᑖᓂ ᓄᓇᕗᑦ ᓄᓇᖃᖅᑳᖅᓯᒪᓐᖏᑦᑐᓂᑦ, 63, 

ᑲᑎᖦᖢᒋᑦ 447-ᖑᓕᖅᖢᑎᒃ. ᑕᒪᐃᓐᓂᒡᓕ, 

ᑕᑯᓯᒪᓕᖅᑐᒍᑦ ᐅᓄᖅᓯᕚᓪᓕᖅᑐᓂᒃ ᑕᐃᒪᓐᖓᑦ 

ᓄᕙᒡᔪᐊᕐᓇᖅᑕᖃᓚᐅᖅᑎᓪᓗᒍ ᑖᒃᑯᓄᖓ 

ᑐᔅᓯᕋᐅᑎᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ  ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ 

ᑲᑎᒪᔾᔪᑎᕕᓃᑦ ᕿᒥᕐᕈᒋᐊᖃᕐᓂᐊᑕᒃᑲ ᑖᒃᑯᐊ 

ᓈᓴᐅᑏᑦ ᐱᒃᑲᓐᓂᕋᓱᓪᓗᒋᑦ. ᐅᒡᒍᓇᖅᑑᒐᓗᐊᖅ, 

ᑕᑯᓐᓇᖅᑐᒋᑦ ᓈᓴᐅᑎᐅᔪᑦ ᐊᕐᕌᓂ 

ᑭᐅᔾᔪᑎᒋᓚᐅᖅᑕᓐᓄᑦ, ᐊᒻᒪᓗ ᑭᐅᔾᔪᑎᖓ ᐊᕐᕌᓂ, 

ᒥᓂᔅᑕ ᐅᖃᓚᐅᕐᒪᑦ 753-ᖑᓂᕋᖅᑐᒋᑦ ᐃᓄᐃᑦ 

ᐊᒻᒪᓗ ᓄᓇᖃᖅᑳᖅᓯᒪᓐᖏᑦᑐᑦ ᐱᓇᓱᐊᖅᓯᒪᔪᑦ 

ᑮᓇᐅᔭᑎᒍᑦ ᐃᑲᔪᖅᑕᐅᓂᕐᒥᒃ ᐃᓕᓐᓂᐊᖅᑎᓄᑦ. ᐄ, 

ᑖᒃᑯᐊ ᓈᓴᐅᑏᑦ ᐊᖏᖃᑎᒋᓐᖏᓇᒃᑭᑦ, ᑭᓯᐊᓂ 

ᐅᓄᕈᓐᓃᖅᐹᓪᓕᖅᑐᑦ. ᑭᓯᐊᓂᓕ, 

ᑲᔪᓯᒋᐊᑐᐃᓐᓇᕐᓗᖓ ᐊᓯᐊᓄᑦ, ᐅᖃᖅᑏ. 

 

ᒥᓂᔅᑕ ᐅᖃᓚᐅᖅᓯᒪᒻᒪᑦ ᑖᒃᑯᐊ ᑮᓇᐅᔭᑎᒍᑦ 

ᐃᑲᔪᖅᑕᐅᖃᑦᑕᖅᑐᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᑐᒃᓯᕋᐅᑎᖏᑦ ᑭᖑᕙᕆᐊᖅᑎᑦᑎᒍᓐᓇᕐᖓᑕ, ᓱᓕ 

ᒫᓐᓇ ᑐᓴᖃᑦᑕᕋᒪ ᓱᓕ ᐅᑕᖅᑭᔪᓂᒃ 

ᐱᓇᓱᐊᕈᓯᕐᓂᒃ ᑐᓴᕋᓱᑦᑐᑎᑦ ᐃᖅᑲᓇᐃᔭᖅᑎᓂᒃ 

ᑮᓇᐅᔭᑎᒍᑦ ᐃᑲᔪᖅᑕᐅᖃᑦᑕᕐᓂᖏᓐᓄᑦ ᓄᓇᕗᒻᒥ 

ᐃᓕᓐᓂᐊᖅᑏᑦ ᐊᓪᓚᕝᕕᖓᓂ. ᒥᓂᔅᑕ 

ᐋᖅᑭᒃᓯᓯᒪᓕᖅᐹ ᕿᓚᒥᐅᓛᒃᑯᑦ ᑭᐅᖃᑦᑕᖁᓪᓗᒋᑦ 

ᑐᒃᓯᕋᖅᑐᑦ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ 

ᑭᐅᖃᑦᑕᕐᓂᐊᖅᐸᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) 

ᐊᐱᖅᑯᑎᒋᔮᓄᑦ, ᒪᒥᐊᓇᖅ ᑭᖑᕙᖃᑦᑕᕐᓂᖏᑦ, 

ᐃᓚᖏᓐᓄᑦ ᑕᒪᓐᓇ ᑕᑯᔪᒪᖃᑦᑕᖏᑕᕗᑦ, 

ᕿᒥᕐᕈᖃᑦᑕᖅᑕᕗᑦ ᑖᒃᑯᐊ ᖃᓄᖅ 

ᐊᐅᓪᓛᑦᓯᐊᕐᒪᖔᑕ ᐱᐅᓯᕚᓪᓕᕈᑎᒃᓴᓂᓪᓗ. 

ᑖᒃᑯᐊᓗ ᓇᐃᑦᑐᒥᒃ ᕿᓚᒥ ᑲᒪᒋᔭᐅᔭᕆᐊᖃᖅᑐᐃᑦ 

ᐋᖅᑭᒋᐊᕈᑎᒃᓴᖏᓐᓂᒃ, ᑖᒃᑯᐊᓗ ᐃᖅᑲᓇᐃᔭᖅᑏᑦ 

ᑐᐊᕕᕐᓇᖅᑐᒃᑯᑦ ᐃᖅᑲᓇᐃᔭᓚᐅᐱᓪᓚᒃᑐᐃᑦ ᑖᒃᓱᒪ 

ᐃᓗᐊᓂ ᑲᒪᖃᑦᑕᖅᑐᐃᑦ ᑐᒃᓯᕋᐅᑎᖏᓐᓂᒃ 

ᐱᓕᕆᐊᖃᖅᖢᑎᒃ.  

 

ᑭᐅᓗᒍ ᐊᐱᖅᑯᑎᖓ ᒪᓕᒐᓕᐅᖅᑎᐅᑉ, 15-ᓄᑦ 

ᐅᓪᓗᓄᑦ ᐃᖅᑲᓇᐃᔭᕐᓇᓄᑦ ᐱᓕᕆᐊᖑᔪᓐᓇᖅᐳᖅ 

ᑐᔅᓯᕋᐅᑎᓄᑦ ᐊᑐᐊᒐᖅᑕᖃᕐᒪᑦ ᐊᒻᒪ ᒐᕙᒪᒃᑯᑦ 

ᐱᓕᕆᔾᔪᓯᖏᓐᓂᑦ ᑐᔅᓯᕋᐅᑎᐅᔪᑦ 

ᐱᓕᕆᐊᖑᒋᐊᖃᖅᐸᒻᒪᑕ ᑮᓇᐅᔭᓕᕆᔨᒃᑯᓐᓄᑦ ᐊᒻᒪ 

ᑮᓇᐅᔭᒃᑯᕕᓐᓄᑦ. ᐃᓚᖏᑦ ᑮᓇᐅᔭᒃᑯᕖᑦ ᐅᓪᓗᓄᑦ 

ᑕᓪᓕᒪᓄᑦ ᐃᖅᑲᓇᐃᔭᕐᓇᓄᑦ ᐊᓂᒍᓚᐅᖅᑎᓪᓗᒋᑦ 

ᐊᑭᓖᖃᑦᑕᕐᒪᑕ ᐃᓕᓐᓂᐊᖅᑎᓄᑦ, ᒪᓕᑦᑐᒋᑦ 

ᓇᓪᓕᐊᓐᓂᒃ ᑮᓇᐅᔭᕐᕕᖃᕐᒪᖔᑕ, ᑭᓯᐊᓂ 

ᐊᑕᐅᑦᑎᒃᑯᑦ ᑲᒪᒋᔭᖃᓗᐊᖅᑎᓪᓗᑕ, 

ᐊᑯᓂᐅᓂᖅᓴᐅᕌᕐᔪᒍᓐᓇᕐᒪᑦ ᑖᒃᑯᐊ ᑐᔅᓯᕋᐅᑎᐅᔪᑦ 

ᑲᔪᓯᒐᓱᐊᖅᑐᑎᒃ. ᑕᒪᒃᑯᐊ ᑐᒃᓯᕋᐅᑎᐅᔪᑦ 

ᑲᒪᒋᓇᓱᖃᑦᑕᖅᑕᕗᑦ ᐊᒻᒪᓗ ᐃᓛᓐᓂᒃᑯᑦ 

ᓱᒃᑲᓕᓂᖅᓴᐅᔪᓐᓇᖅᑐᑎᒃ 15-ᓂᒃ 

ᐃᖅᑲᓇᐃᔭᕐᓇᐅᔪᓂᒃ, ᑭᓯᐊᓂᓕ 

ᑕᐃᒪᐃᑦᑐᖃᕐᓂᖅᐸᑦ, ᖁᔭᓕᒐᔭᖅᑐᖓ ᐅᕙᖓ 

ᐊᓪᓚᕝᕕᖓᓄᑦ ᐊᐱᖅᑯᑎᑕᖃᕐᓂᖅᐸᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᕝᕙᓘᓐᓃᑦ ᐃᓕᓐᓂᐊᖅᑎᓄᑦ ᑮᓇᐅᔭᑎᒍᑦ 

ᐃᑲᔪᕈᑕᐅᔪᑦ ᐊᓪᓚᕝᕕᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊᓂᒃ ᐃᓚᒋᐊᕈᑦ, ᒥᔅᑕ  

ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃ ᒥᓂᔅᑕ ᑭᐅᔪᓐᓇᕐᒪᑦ. ᑕᒪᓐᓇ 

ᓂᕆᐅᓇᖅᑐᖅ, ᐱᐅᓂᖅᓴᒥᒃ ᐱᓕᕆᐊᕆᔭᐅᑎᓪᓗᒍ.  

 

ᐅᖃᖅᑏ, ᐊᕐᕌᒍᓕᖅᑐᖅ, ᐅᑐᐱᕆ 26-ᖑᑎᓪᓗᒍ 

ᐊᕐᕌᓂ, ᒥᓂᔅᑕ ᑭᐅᓚᐅᖅᓯᒪᒻᒪᑦ ᐊᐱᖅᑯᑎᐅᔪᒥᒃ 

ᑕᒪᓐᓇ ᕿᒥᕐᕈᓂᐅᓚᐅᖅᑐᖅ ᐊᒻᒪᓗ 

ᐅᖃᓚᐅᖅᓯᒪᒻᒪᑦ "ᕿᒥᕐᕈᕙᓪᓕᐊᑎᓪᓗᑕ 

ᑮᓇᐅᔭᑎᒍᑦ ᐃᑲᔫᑎᐅᔪᓂᒃ ᓄᓇᕗᒻᒥ 

ᐃᓕᓐᓂᐊᖅᑎᓄᑦ, ᐊᒻᒪᓗ ᐱᓕᕆᓪᓗᑕ 

ᐃᑲᔪᖅᑐᐃᓇᓱᐊᖅᑐᑕ ᐃᓕᓐᓂᐊᖅᑎᖁᑎᑦᑎᓐᓂᒃ 

ᐱᔪᓐᓇᕐᓂᓕᒫᑦᑎᓐᓂᒃ, ᑕᒪᓐᓇ ᐱᓕᕆᐊᖑᒻᒪᑦ 

ᐱᒻᒪᕆᐊᓗᒻᒥᒃ ᐱᓕᕆᐊᖃᖅᑎᓪᓗᑕ ᑕᒪᒃᑯᐊ 

ᐃᓕᓐᓂᐊᖅᑎᖁᑎᑦᑕ ᐱᔭᕆᐊᓕᖏᓐᓂᒃ." 

 

ᐅᖃᖅᑏ, ᐊᕐᕌᒎᓯᒪᓕᕐᖓᑦ ᑕᒪᓐᓇ 

ᕿᒥᕐᕈᓂᐊᕐᓂᕋᖅᓯᒪᓪᓗᓂᐅᒃ, ᑭᓯᐊᓂ ᓱᓕ 

ᑐᓴᓚᐅᖅᓯᒪᓐᖏᓚᖓ ᖃᖓᒃᑯᑦ ᑕᒪᓐᓇ  

ᐱᔭᕇᖅᑕᐅᓛᕐᒪᖔᖅ. ᐃᒻᒪᖃ ᒥᓂᔅᑕ 

ᑐᓴᖅᑎᑦᑎᒍᓐᓇᖅᐸ ᒪᓕᒐᓕᐅᕐᕕᒻᒥ ᐅᓪᓗᒥ 

ᑕᒪᑐᒪᐅᑉ ᐱᕕᒃᓴᖓᑕ ᒥᒃᓵᓄᑦ? ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑏ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒍᑦ) 

ᒪᓕᒐᓕᐅᖅᑎ ᐊᐱᖅᓱᕐᒪᑦ ᑕᒪᓐᓇ ᕿᒥᕐᕈᔭᐅᓂᖓ 

ᐃᓕᓐᓂᐊᕈᑏᑦ ᐃᑲᔫᓯᐊᖏᑕ ᖃᖓᒃᑰᓂᐊᕐᓂᖓᓂ.  

 

ᐱᓕᕆᐊᒃᓴᖃᒻᒪᕆᑦᑐᒍᑦ ᓯᕗᓂᑦᑎᓐᓂ 

ᐋᖅᑭᒋᐊᖅᓯᑎᓪᓗᑕ ᐊᖏᔪᒻᒪᕆᒻᒥᒃ ᐱᓕᕆᕕᑦᑕ  

ᐊᕕᑦᑐᖅᓯᒪᓂᕆᔭᖏᓐᓂ, ᑮᓇᐅᔭᑎᒍᑦ 

ᐃᑲᔫᑎᐅᔪᑦ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐱᓕᕆᐊᓄᑦ ᑮᓇᐅᔭᐃᑦ 

ᐅᓪᓗᒥᒨᖓᑎᑕᐅᓚᐅᖅᓯᒪᖏᒻᒪᑕ, ᐅᖃᖅᑏ, 

ᑕᒪᓐᓇ ᐱᔭᐅᓚᐅᖅᓯᒪᒻᒪᑦ ᓄᓇᑦᑎᐊᑉ 

ᒐᕙᒪᒃᑯᖏᓐᓂᑦ ᐊᑐᐊᒐᖏᑎᒍᑦ ᐊᒻᒪᓗ 

ᐊᑐᖅᑕᐅᔭᕆᐊᓕᖏᑎᒍᑦ. ᐊᒥᓱᒻᒪᕆᐅᕗᑦ 

ᐱᓕᕆᐊᖑᓯᒪᔪᑦ ᐱᓕᕆᕕᐅᔪᒥ, ᑕᐃᒪᐃᒻᒪᑦ 

ᐅᖃᐅᓯᖅ 'ᐊᑕᖐᓪᓗᓂ ᕿᒥᕐᕈᓂᐅᔪᖅ' ᑖᔅᓱᒧᖓ 

ᐱᓕᕆᐊᒧᑦ. ᕿᒥᕐᕈᑲᓐᓂᖃᑦᑕᖅᑐᒍᑦ 

ᐊᔾᔨᒌᖏᑦᑐᓂᒃ ᐊᒻᒪᓗ ᐱᕚᓪᓕᖅᑎᓯᒪᓪᓗᒋᑦ 

ᐊᔾᔨᒌᖏᑦᑐᑎᒍᑦ. 

 

ᐅᖃᖅᑏ, ᑐᓴᖅᑎᑦᑎᒋᐊᕈᑎᑐᐃᓐᓇᖅ ᖃᖓᒃᑯᑦ 

ᐱᔭᕇᕐᕕᔅᓴᖃᕐᒪᖔᖅ; ᐃᓘᓐᓇᓂ ᐱᓕᕆᐊᖑᔪᖅ 

ᐱᔭᕇᖅᑕᐅᔭᕆᐊᓕᒃ ᐊᒻᒪᓗ ᑕᒪᓐᓇ 

ᑐᐊᕕᐅᑎᓇᓱᐊᖅᑕᕗᑦ, ᑭᓯᐊᓂᓕ ᓂᕆᐅᒋᔭᐅᕗᖅ 

ᑕᒪᒃᑯᐊ ᓄᓇᕗᒻᒥ ᐃᓕᓐᓂᐊᖅᑎᓄᑦ 

ᐃᑲᔪᕈᑕᐅᕙᒃᑐᑦ ᐱᔭᕇᖅᑕᐅᒐᔭᕆᐊᖏᓐᓂᒃ 2025-

26-ᒥ, ᐊᒻᒪᓗ ᑕᒪᓐᓇ ᐱᔾᔪᑎᖃᕐᒪᑦ 

ᐊᒥᓱᑲᓪᓚᐅᔪᓂᒃ ᐊᖅᑯᑎᖃᕆᐊᖃᕐᓂᖓᓄᑦ.  

 

ᒫᓐᓇᐅᔪᖅ, ᐱᔭᕇᖅᓯᒪᓕᖅᑕᕗᑦ ᐊᑕᖐᔪᒥᒃ 

ᕿᒥᕐᕈᓂᐅᔪᖅ ᐊᒻᒪᓗ ᐅᓂᒃᑳᓕᐅᖅᐸᓪᓕᐊᓪᓗᑕ 

ᐊᒻᒪᓗ ᑕᒪᓐᓇ ᓂᕆᐅᒋᑦᑎᐊᖅᐸᕋ ᑕᒪᓐᓇ 

ᑲᒪᒋᔭᐅᓂᐊᕐᓂᖓᓂᒃ ᐊᑐᓕᖁᔭᐅᔪᓄᑦ, ᑭᓯᐊᓂᓕ 

ᑕᒪᓐᓇ ᐅᖃᐅᓯᕆᔪᓐᓇᖏᑕᕋ, ᐅᖃᖅᑏ,  

ᒫᓐᓇᐅᔪᖅ.  

 

ᑭᓯᐊᓂᓕ, ᐊᓯᖏᓐᓂᒃ ᐱᓕᕆᐊᒃᓴᖃᕐᒥᔪᒍᑦ 

ᒪᓕᒐᑎᒍᑦ ᕿᒥᕐᕈᓂᐅᔪᓂᒃ ᒪᓕᒐᕐᒧᑦ, 

ᐱᕙᓪᓕᐊᑎᑦᑎᓂᖃᖅᑐᒍᑦ, ᑎᑎᕋᐅᔭᕐᓯᒪᓂᖏᓐᓄᑦ, 

ᐊᐅᓚᐅᓯᕆᓂᕐᒧᑦ ᐱᓕᕆᐊᒧᑦ, ᑭᒃᑯᑐᐃᓐᓇᕐᓄᑦ 

ᑐᕌᖓᒻᒪᑦ ᐱᓕᕆᐊᒧᑦ ᐊᒻᒪᓗ ᐊᐅᓚᓂᖏᓐᓄᑦ 

ᒪᓕᒃᑕᐅᔭᕆᐊᖃᖅᑐᓄᑦ, ᐊᕐᕋᒍᓛᖅᑐᒥ; 2024-25. 

2024-25 ᐱᒋᐊᓵᖅᑎᓪᓗᒍ, 

ᐱᕙᓪᓕᐊᑎᑦᑎᓯᒪᖕᒥᔪᒍᑦ ᓄᑖᒥᒃ ᖃᕋᓴᐅᔭᒃᑯᑦ 

ᑐᖅᑯᖅᑐᐃᕕᖕᒥ, ᑕᐃᒪᓕ ᓂᕆᐅᒃᐳᒍ ᑕᒪᓐᓇ 

ᑲᔪᓯᑎᑦᑐᓐᓇᕐᓂᐊᖅᑕᕗᑦ ᐱᕐᔪᐊᖑᓪᓗᓂ  

ᐃᓗᓕᕆᔭᐅᖕᒪᑦ ᐊᒻᒪ ᐊᖏᓛᖑᖃᑕᐅᓪᓗᓂ 

ᐃᑲᔪᖅᑐᕆᐊᖃᖅᑕᕗᑦ ᓄᑖᖑᓪᓗᓂ ᖃᕆᑕᐅᔭᒃᑯᑦ 

ᑐᑭᓯᒋᐊᕐᕕᐅᔪᓐᓇᖅᑐᖅ ᐃᓕᓐᓂᐊᖅᑎᓄᑦ 

ᐃᑲᔫᓯᐊᓄᑦ.  

 

ᑕᒪᓐᓇ ᐊᑐᖅᑕᐅᑎᓪᓗᒍ ᖃᕋᓴᐅᔭᒃᑯᑦ 

ᓄᐊᑦᑎᕕᐅᔪᖅ ᐊᒻᒪᓗ ᖃᕋᓴᐅᔭᖅ ᐊᐅᓚᓂᕆᔭᖓ. 

ᐊᒻᒪᓗ, ᐊᕐᕌᒍᑉᐸᑦ, ᖃᐅᔨᓴᕐᓂᐊᖅᑐᑦ ᖃᕋᓴᐅᔭᒃᑯᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᐊᑦᑎᕕᐅᔪᓂᒃ ᐊᒻᒪᓗ ᖃᕋᓴᐅᔭᐃᑦ 

ᐊᐅᓚᓂᕆᔭᖏᓐᓂ, ᐊᒻᒪᓗ 

ᓴᖅᑭᑕᐅᑦᑕᓯᓐᓇᓕᕐᓗᓂ ᐃᓕᓐᓂᐊᖅᑎᓄᑦ 

ᐃᑲᔫᑎᐅᔪᖅ.  

 

ᖃᐅᔨᒪᔪᖓ ᑕᒪᓐᓇ ᐊᑯᓂᐊᓘᔮᕐᒪᑦ, ᐅᖃᖅᑏ, 

ᑭᓯᐊᓂᓕ ᓂᕆᐅᒍᒪᒐᓗᐊᖅᐳᒍᑦ 

ᐊᑐᑲᐃᓐᓇᖃᑦᑕᕈᒪᓪᓗᑕ ᓱᒃᑲᐃᑦᑐᒥᒃ ᐊᒻᒪᓗ 

ᓱᒃᑲᐃᑦᑐᒥᒃ ᑕᒪᓐᓇ ᐱᓕᕆᐊᕆᕙᓪᓕᐊᑎᓪᓗᑎᒍ. 

ᓂᕆᐅᑦᑎᐊᖅᐳᖓ ᑕᑯᓛᕆᐊᒃᓴᖅ 

ᐱᐅᓯᒋᐊᖅᑕᐅᓯᒪᔪᒥᒃ ᐱᓕᕆᐊᖑᔪᒥᒃ  

ᐃᓕᓐᓂᐊᖅᑎᖁᑎᑦᑎᓐᓄᑦ. 

ᑭᒡᒐᖅᑐᐃᒃᑲᓐᓂᕈᓐᓇᓐᖏᓐᓇᑦᑕ ᖃᓄᑎᒋ 

ᐱᒻᒪᕆᐅᑎᒋᒻᒪᖔᖅ ᐱᐅᓯᕚᓪᓕᖅᓯᒪᓂᖅᓴᒥᒃ 

ᐱᓕᕆᐊᖅᑕᖃᖁᓪᓗᒍ ᐊᒻᒪᓗ 

ᐊᐅᓚᓂᖃᑦᑎᐊᖅᑐᒥᒃ ᑮᓇᐅᔭᑎᒍᑦ ᐃᑲᔫᑎᑦᑎᓐᓄᑦ. 

ᖁᔭᓐᓇᒦᓪᓚᕆᑦᑕᕋ ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ 

ᐃᑲᔪᖅᑐᐃᖏᓐᓇᕐᒪᑦ. ᖁᔭᓐᓇᒦᒻᒪᕆᒃ,  

ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅ ᓄᑕᕋᖅ. 

 

ᐊᐱᖅᑯᑦ 544 - 6(2): ᐊᒥᒐᕐᓂᖏᑦ 

ᐃᓱᒪᓕᕆᓂᕐᒧᑦ ᐱᔨᑦᑎᕋᐅᑎᐅᔪᑦ (ᓄᑕᕋᖅ) 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕐᓂᐊᖅᑕᕋ ᐅᓪᓗᒥ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᓄᑦ.  

 

ᐅᖃᖅᑎᑦᑎᔩ, ᖃᖓᑦᑎᐊᖅ ᒥᓂᔅᑕ  

ᑎᑎᕋᕐᕕᒋᓯᒪᖦᖤᕋᒃᑯ ᐊᒻᒪ ᐃᑭᐊᖅᑭᕕᒃᑯᑦ 

ᓇᒃᓯᐅᔾᔨᕕᒋᓯᒪᓪᓗᒍ ᐱᔾᔪᑎᖃᖅᖢᖓ 

ᐃᓱᒪᓕᕆᔨᓂᒃ ᒥᑦᑎᒪᑕᓕᖕᒥ 

ᐃᓱᒪᓕᕆᔨᖃᑦᑎᐊᖃᑦᑕᖏᓐᓂᑦᑎᓐᓂᒃ.  

 

ᐊᐱᕆᔪᒪᕙᕋ ᒥᓂᔅᑕ, ᑖᒃᑯᐊ ᐃᑭᐊᖅᑭᕕᒃᑯᑦ 

ᐊᐅᓪᓚᖅᑎᓚᐅᖅᑕᒃᑲ ᐊᒻᒪ ᑎᑎᖅᑲᖅ  

ᐱᓯᒪᖕᒪᖔᒋᑦ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ, ᒥᓂᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋᓗ ᒪᓕᒐᓕᐅᖅᑎ ᐊᐱᖅᓱᖅᑑᓪᓗᐊᕐᒪᑦ 

ᑕᒪᑐᒪ ᒥᒃᓵᓄᑦ. ᑕᒪᓐᓇ ᐃᓱᒪᓕᕆᓂᖅ 

ᐅᖃᐅᓯᐅᑦᑕᒃᑲᓐᓂᕌᖓᑦ, 

ᑕᕝᕙᓃᓐᓇᐅᖏᑦᑑᒐᓗᐊᖅ ᒪᓕᒐᓕᐅᕐᕕᒻᒥ, 

ᓇᓂᒥᐊᖅ ᓄᓇᕘᑉ ᐃᓗᐊᓂ ᑕᒪᓐᓇ 

ᐃᑲᔫᑎᖃᖅᑕᖅᑰᕐᒪᑦ, ᑕᐅᑐᑦᑕᒃᑯᑦ. 

ᑎᑎᖅᑲᐅᓯᐊᖅᓯᒪᔪᖓ, ᐄ, ᑕᖅᑭᐅᓚᐅᖅᑐᒥ 

ᑎᑎᖅᑲᐅᓯᐊᓚᐅᖅᑐᖓ ᒪᓕᒐᓕᐅᖅᑎᒥᒃ ᓯᑦᑕᕝᕙ 

14-ᖑᑎᖦᖢᒍ.  

 

ᑭᐅᔾᔪᑎᒃᓴᒥᒃ ᐱᓕᕆᐊᖃᖅᑐᒍᑦ ᒫᓐᓇ, ᑭᓯᐊᓂ 

ᑕᐃᓐᓇ ᖃᕆᑕᐅᔭᖅ, ᐃᑭᐊᖅᑭᕕᒃᑎᒍᑦ 

ᐱᓯᒪᒐᓗᐊᕐᒪᖔᒃᑯ ᒫᓐᓇ ᐅᖃᕐᓂᖅ ᐊᔪᖅᑐᖓ. 

ᐊᒥᓲᖕᒪᑕ ᑎᑎᖅᑲᐅᓯᐊᖅᑕᕐᓂᕆᔭᒃᑲ 

ᖃᕆᑕᐅᔭᑎᒍᑦ, ᑭᓯᐊᓂ 

ᖃᐅᔨᒋᐊᒃᑲᓐᓂᖅᑑᓪᓗᐊᖅᐳᖓ 

ᖃᖓᓪᓗᐊᕕᐅᓚᐅᕐᒪᖔᖅ ᐊᒻᒪ ᐱᓯᒪᒻᒪᖔᒃᑰ. 

ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, ᒥᔅ 

ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪ 

ᖁᔭᓐᓇᒦᒃ. ᓂᕆᐅᖕᓂᐊᖅᐳᖓ ᑎᑎᖅᑲᓂᒃ.  

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᔪᖓᐃᓛᒃ 

ᐃᖅᑲᓇᐃᔭᖅᑎᑖᕐᓂᖅ ᐃᓱᒪᓕᕆᔨᓂᒃ, 

ᐊᓯᖏᓐᓂᓪᓗ ᐋᓐᓂᐊᓯᐅᖅᑎᓂᒃ 

ᐱᔭᕆᐊᑐᔪᐊᓘᖃᑦᑕᕐᖓᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. ᖃᐅᔨᒪᔪᖓ 

ᑲᓇᑕᓕᒫᑦᑎᐊᒥ ᐊᒥᒐᖅᓯᓯᒪᒻᒪᑕ ᐊᔪᖏᑦᑐᐃᑦ 

ᐋᓐᓂᐊᖅᑕᐃᓕᓕᕆᔩ. 

 

ᑭᓯᐊᓂ, ᐃᓕᓴᕆᔭᐅᓯᒪᒋᓪᓗᓂᑦᑕᐅᖅ 

ᐃᓱᒪᓕᕆᔨᓂᒃ ᐃᖅᑲᓇᐃᔭᖅᑎᖃᕆᐊᔅᓴᖅ 

ᐊᔾᔨᖓᓂᒃ ᐃᓕᖅᑯᓯᓕᓐᓂᒃ 

ᐃᑲᔪᕐᓂᖃᕐᓂᖅᓴᐅᓲᖑᒻᒪᑦ ᐃᑲᔪᕋᓱᒃᑕᖏᓐᓂᒃ.  

ᐊᑑᑎᖃᑦᑎᐊᖑᓂᖅᐹᖑᖃᑦᑕᕐᖓᒡᒎᖅ ᑕᐃᒫᒃ 

ᐃᑲᔪᖅᑕᐅᔪᖃᖅᑎᓪᓗᒍ.  

 

ᒥᓂᔅᑕ ᐅᓪᓗᒥᒧᑦ ᓇᓗᓇᐃᖅᓯᒍᓐᓇᖅᑳ, ᑭᓱᓂᒃ 

ᐱᒋᐊᖅᑎᑦᑎᓯᒪᒻᒪᖔᑕ, ᐃᓄᓐᓂᒃ 

ᐃᖅᑲᓇᐃᔭᖅᑎᑦᑎᒐᓱᑦᑐᑎᒃ ᐃᓱᒪᓕᕆᔨᓂᒃ 

ᓄᓇᓕᖁᑎᑦᑎᓐᓂᒃ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ.  

 

ᐊᖓᔪᖅᑳᖅ ᐋᕐᓗᖅ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᓱᕐᒪᑦ.  



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒍᑦ) ᐄ, ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᖅ 

ᐱᓪᓗᒍ ᐃᓱᒪᓕᕆᔨᒃᑯᓐᓂᒃ ᑖᓐᓇ ᐊᖏᓛᖅ 

ᐱᒋᐊᖅᑎᑦᓯᒪᔭᕗᑦ ᐃᓱᒪᓕᕆᔨᓄᑦ ᐃᑲᔪᖅᑎᓂᒃ 

ᐱᒐᓱᐊᖅᑐᑕ. ᐅᖃᖅᑏ, ᐅᖃᖅᑐᖓᐃᓛᒃ, 31-

ᖑᒻᒪᑕ ᐃᓱᒪᓕᕆᔨᓄᑦ ᐃᑲᔪᖅᑏᑦ ᓄᓇᕗᒻᒥ 

ᐃᖅᑲᓇᐃᔭᖅᑐᑦ, 25 ᑕᕝᕙᖓᑦ ᐃᓅᔪᑦ.  

ᐊᒻᒪᓗᑦᑕᐅᖅ ᑖᓐᓇ ᐋᖅᑭᑦᑕᐅᓯᒪᔪᖅ 

ᐊᒥᓲᓂᖅᓴᓂᒃ ᐃᓄᓐᓂᒃ 

ᐱᔨᑦᑎᕋᓕᖅᑎᑦᑎᒐᓱᐊᖅᑐᑎᒃ. ᑖᓐᓇ 

ᓇᓗᓇᐃᖅᓯᒪᔭᕗᑦ ᐱᑕᖃᓐᖏᓐᓂᐅᑎᑦᑐᒍ.  

 

ᑕᐃᒪ ᑎᓴᒪᐅᕗᑦ ᐊᔾᔨᒌᓐᖏᑦᑐᑦ ᐃᓱᒪᓕᕆᔨᓄᑦ 

ᐃᑲᔪᖅᑎᐅᔪᑦ ᒪᑐᐃᖅᑕᐅᓯᒪᑦᑕᖅᐳᑦ. 

ᐋᖅᑭᑎᑦᑕᐅᓯᒪᓪᓗᑎᒃ, ᑖᒃᑯᐊ 

ᐃᓱᒪᓕᕆᔨᓪᓚᕆᓐᓂᒃ 

ᐃᖅᑲᓇᐃᔭᖃᖃᑎᖃᖅᑎᑕᕗᑦ, ᓲᕐᓗ 

ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎᓂᑦ ᓄᓇᓕᖕᓂ.  

ᐊᒻᒪᓗ ᐃᖅᑲᓇᐃᔮᖑᔪᑦ ᐋᖅᑭᑦᑕᐅᓯᒪᒻᒥᔪᑦ 

ᖁᕝᕙᐸᓪᓕᐊᒍᓐᓇᕐᓗᑎᑦ ᐃᖅᑲᓇᐃᔮᖏᓐᓂᒃ.  

 

ᐊᒻᒪᑦᑕᐅᖅ ᓯᕗᓂᑐᖃᑦᑎᓐᓅᓂᖅᓴᕐᓕ, ᑕᑯᔪᒪᔪᒍᑦ 

ᐆᒥᖓ, ᑕᒪᒃᑯᐊ ᐃᓱᒪᓕᕆᔨᓄᑦ ᐃᑲᔪᖅᑏᑦ 

ᐃᓱᒪᓕᕆᔨᓪᓚᕆᓐᖑᖁᓪᓗᒋᑦ. ᓯᕗᓂᑐᖃᑦᑎᓐᓄᑦ 

ᐸᕐᓇᐅᑎᐅᒐᓗᐊᖅ, ᑭᓯᐊᓂ ᑕᒪᓐᓇ ᐃᖅᑲᓇᐃᔮᓂᒃ 

ᖁᕝᕙᐸᓪᓕᐊᑎᑦᑎᖃᑦᑕᕐᓂᖅ, ᑕᑯᒍᒪᒐᑦᑎᒍᐃᓛᒃ 

ᐊᒥᓱᕈᕆᐊᕐᔫᒥᓗᑎᒍᓪᓗ ᐃᓄᐃᑦ ᐃᖅᑲᓇᐃᔭᖅᑏᑦ 

ᐃᓱᒪᓕᕆᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᓄᑕᕋᖅ. 

 

ᓄᑕᕋᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒪᒥᐊᓇᖅ. 

ᖁᔭᓐᓇᒦᒃ, ᒥᓂᔅᑕ. ᐊᓕᐊᓇᐃᑦ ᑕᒪᒃᑯᐊ 

ᐱᓕᕆᔭᐅᕙᓪᓕᐊᖕᒪᑕ.  

ᑕᐃᑲᖃᐃ, ᐅᖃᖅᑎᐅᑉ ᓇᔭᑯᓗᐊ 

ᐃᓱᒪᓕᕆᔨᐅᓂᕐᒥᒃ ᐃᖅᑲᓇᐃᔭᖅᑎᓐᖑᕈᒫᖅᐳᖃᐃ, 

ᓂᕆᐅᒃᐳᖓ. 

 

(ᑐᓵᔨᑎᒍᑦ) ᐅᖃᖅᑏ, ᐃᓕᓴᖅᓯᕕᒃ, ᓄᓇᕗᒻᒥ 

ᑕᐃᒪ ᑐᓐᖓᕕᖃᖅᑐᑦ ᑎᒥᐅᔪᐃᑦ 

ᐃᓱᒪᓕᕆᖃᑦᑕᓲᖑᒻᒥᒻᒪᑕᑦᑕᐅᖅ, 

ᐱᓕᒻᒪᒃᓴᐃᓪᓗᑎᓪᓗ ᐃᓱᒪᓕᕆᔨᓂᑦ. ᑕᐃᒃᑯᐊ 

ᐱᔨᑦᑎᕐᓂᕆᔭᖏᑦ ᐃᓄᖕᓄᑦ ᐊᐅᓚᑕᐅᓪᓗᑎᑦ,  

ᐊᒻᒪᓗ ᐃᓕᖅᑯᓯᕐᒧᑦ ᐊᒻᒪ ᐅᖃᐅᓯᓕᕆᓂᕐᒧᑦ 

ᐊᒃᑐᐊᓂᖃᖅᑐᑎᑦ ᓄᓇᕗᒻᒧᑦ.  

 

ᒐᕙᒪᒃᑯᑦ ᑮᓇᔭᓂᒃ 

ᐃᓕᐅᖅᑲᐃᓂᖅᓴᐅᒋᐊᖃᖅᑐᒋᔭᒃᑲ ᑕᐃᒪᐃᑦᑐᓄᑦ 

ᐱᒋᐊᖅᑎᑕᐅᖃᑦᑕᖅᑐᓄᑦ, ᐱᓕᒻᒪᒃᓴᐃᖃᑦᑕᕐᓗᑎᒃ,  

ᐃᓕᓴᕆᐅᔾᔪᑎᑖᖅᑎᑦᑎᖃᑦᑕᕐᓗᑎᒃ ᐸᐃᑉᐹᓂᒃ, 

ᐃᖅᑲᓇᐃᔮᖅᑖᕐᓗᑎᓪᓗ ᓄᓇᕗᒻᒥᐅᓂᑦ  

ᐃᓱᒪᓕᕆᔨᓂᒃ.  

 

ᒥᓂᔅᑕ ᓇᓗᓇᐃᖅᓯᑦᑎᐊᐳᕈᓐᓇᖅᑲ ᖃᓄᖅ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ  

ᐱᓕᕆᖃᑎᖃᓲᖑᒻᒪᖔᑕ ᐃᓕᓴᖅᓯᕕᒃᑯᓐᓂᒃ, 

ᖃᓄᐃᓕᐅᕋᓱᔅᓯᒪᕙᓪᓗ ᐃᑲᔪᖅᓱᐃᓯᒪᕙᓪᓗ ᐊᒻᒪᓗ 

ᖃᓄᖅ ᓄᓇᑦᑎᓐᓂ ᐅᓪᓗᓕᒫᖅ 

ᐃᖅᑲᓇᐃᔭᖃᑦᑕᓂᐊᖅᑐᓂᒃ ᓴᖅᑭᖅᓯᒐᓱᐊᖅᑭᓯ? 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᓂᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ.  

ᐊᒻᒪ ᒪ’ᓇ ᐅᖃᖅᑏ ᒪᓕᒐᓕᐅᖅᑎ ᐊᐱᖅᕼᐅᕐᒪᑦ. 

ᑕᐃᒃᑯᐊ ᐃᓕᑕᖅᓯᕕᒃᑯᑦ ᐱᓕᕆᖃᑎᒋᑦᑕ’ᑕᖅᐳᑦ, 

ᑖᒃᑯᐊ ᐃᓕᑕᕆᕼᐅᐊᖅᖢᒋᑦ ᓇᖕᒥᓂᖅ 

ᑲᑎᒪᔨᐅᖕᒪᑕ, ᑎᒥᒋᔭᐅᖕᒪᑕ, ᐃᖕᒥᒍᓪᓗ 

ᐃᕼᐅᒪᓕᐅᕼᐅᖅᖢᑎᒃ ᐱᓕᕆᐊᖑᔭᕆᐊᖃᖅᑐᓂᒃ, 

ᐃᑲᔪᖅᑐᕐᓇᓪᓚᕆᒃᑐᑦ ᐃᓕᓴᖅᓯᕕᒃᑯᑦ ᐊᒻᒪ 

ᐊᕼᐃᖏᑦ ᓇᖕᒥᓂᖅ ᑎᒥᒋᔭᐅᔪᑦ ᓄᓇᕘᑉ ᐃᓗᐊᓂ.  

 

ᑲᖏᖅᖠᓂᕐᒥ, ᐆᒃᑑᑎᒋᓗᒍ, ᐳᓛᕐᕕᒃ ᖃᑉᓘ, 

ᐃᖃᓗᒃᑑᑦᓯᐊᕐᒥ (ᑐᓵᔨᑎᒍᑦ) ᐱᓕᕆᕕᐅᔪᖅ 

ᐃᓅᓯᖃᑦᑎᐊᕋᓱᐊᕐᓂᕐᒧᑦ. (ᑐᓵᔨᑎᒎᕈᓐᓃᖅᑐᖅ) 

ᐊᔾᔨᒌᓐᖏᑦᑐᑦ ᑖᒃᑯᐊ ᑎᒥᐅᔪᑦ ᐃᑲᔪᖅᑐᕋᑉᑎᒍ 

ᑖᒃᑯᐊ ᐃᓕᓴᖅᓯᕕᒃᑯᑦ ᐊᔨᒌᖏᑦᑐᒃᑯᑦ ᑖᒃᑯᐊ 

ᐱᓕᕆᖃᑎᒋᔭᕗᑦ. 

 

(ᑐᓵᔨᑎᒍᑦ) ᐊᔾᔨᒌᖏᑦᑐᓂᒃ 

ᐱᓕᕆᖃᑎᒋᖃᑦᑕᖅᑕᕗᑦ ᑕᐃᒃᑯᐊ 

ᑲᑐᔾᔨᖃᑎᒋᕙᑦᑐᑎᒍ ᐃᓕᓴᖅᓯᕕᒃᑯᑦ, ᐊᒻᒪᑦᑕᐅᖅ 

ᓄᓇᒧᑦ ᐊᓯᐊᓄᑦ ᐊᐅᓛᖅᑎᖃᑦᑕᕋᔅᓴᐅᔪᐃᑦ  

ᐃᑲᔪᖅᑏᑦ, ᖁᐊᕐᓵᖅᓯᒪᔪᓄᑦ 

ᐃᑲᔪᕆᐊᖅᑎᐅᖃᑦᑕᖅᑐᐃᑦ ᐊᒻᒪᑦᑕᐅᖅ 

ᐱᕙᓪᓕᐊᑎᑦᑎᓪᓗᑎᒃ ᐃᓄᓐᓄᑦ ᐊᐅᓚᑕᐅᔪᓂᒃ, 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓄᓐᓄᑦ ᑐᕌᖓᔪᓂᒃ, ᐊᔪᓕᕈᑎᖃᖅᓯᒪᔪᓄᑦ 

ᐃᑲᔫᑎᔅᓴᓂᒃ.  

 

ᐃᓕᓴᖅᓯᕕᒃᑯᓐᓂᒃ ᐱᓕᕆᖃᑎᖃᖅᑐᒍᑦ 

ᐊᑕᐅᓯᐅᓐᖏᒻᒪᕆᑦᑐᒥᒃ, ᑭᓯᐊᓂᓕ ᑖᓐᓇᓗ 

ᐊᐱᖅᑯᑎᖃᕋᑖᕐᖓᑦ ᐱᓕᒻᒪᔅᓴᐃᓂᐅᑉ ᒥᔅᓵᓄᑦ.  

ᐃᓕᓴᖅᓯᕕᒃᑯᓪᓗ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓪᓗ 

ᖃᓄᖅ ᐊᑦᑐᐊᖃᑎᒌᓐᓂᕇᒻᒪᖔᑎᒃ 

ᐅᖃᐅᓯᕆᒍᓐᓇᓐᖏᑕᕋᓗᐊᕋ, ᑭᓯᐊᓂ 

ᖃᐅᔨᒋᐊᑦᑎᐊᓚᐅᕐᓗᒍ ᑭᐅᑦᑎᐊᑲᓐᓂᕈᓐᓇᓛᖅᑕᕋ 

ᒪᓕᒐᓕᐅᖅᑎ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᓯᓈᓄᑦ, ᒥᔅ ᐳᕉᔅᑐ. 

 

ᐊᐱᖅᑯᑦ 545 - 6(2): ᓄᓇᕗᒥ ᓄᓇᖓᑕ 

ᐊᑐᖅᑕᐅᓂᒃᓵᓄᑦ ᐸᕐᓇᐅᑎ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  

ᐊᐱᖅᑯᑎᒃᑲ ᑐᕌᖅᑎᓐᖑᓱᑦᑕᒃᑲ ᒥᓂᔅᑕᑖᖅᑲᐅᒧᑦ 

ᐊᕙᑎᓕᕆᔨᒃᑯᓐᓄᑦ. ᐃᓱᒪᑖᑲᐃᓐᓇᕆᐊᖃᕋᑖᕋᒪ, 

ᑐᐊᕕᑲᐃᓐᓇᖅᑯᖓ ᐃᓱᒪᒃᑯᑦ.  

 

ᐅᖃᖅᑏ, ᐊᕐᕌᒍᑦ ᐊᓂᒍᓗᐊᓪᓚᕆᑦᑐᑯᓘᒻᒪᑦ ᐅᓇ 

ᐊᐱᖅᑯᑎᒋᓚᐅᖅᓯᒪᒐᒃᑯ ᓄᓇᕘᑉ ᒐᕙᒪᖓᑕ 

ᑭᓱᓕᕆᔨᐅᒻᒪᖔᑕ ᓄᓇᕘᒻᒥ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᑎᖏᓐᓂᒃ.  

 

ᒥᓂᔅᑕ ᖃᐅᔨᒪᒻᒪᑦ, ᓄᓇᕗᒥ ᐸᕐᓇᐃᔨᒃᑯᑦ 2023-ᒥ 

ᐊᑐᓕᖁᔭᓕᐅᓚᐅᖅᓯᒪᒻᒪᑕ ᓄᓇᕘᒻᒥ ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᐅᑎᔅᓴᖓᓄᑦ, ᑲᓇᑕᐅᑉ 

ᒥᓂᔅᑕᖓᓄᑦ ᐃᓄᓕᕆᔨᑐᖃᒃᑯᑦ, ᓄᓇᕘᑦ 

ᒥᓂᔅᑕᖓᓄᑦ ᐊᕙᑎᓕᕆᓂᕐᒧᑦ ᐊᒻᒪ 

ᐊᖓᔪᖅᑳᖓᓐᓄᑦ ᓄᓇᕗᑦ ᑐᓐᖓᕕᒃᑯᑦ 

ᔫᓂᐅᑎᓪᓗᒍ ᑕᒫᓂ ᐊᕐᕌᒍᑦᑎᓐᓂ.  

 

ᐅᖃᖅᑏ, ᒫᓐᓇ ᑕᐃᓯᑲᐃᓐᓇᕈᒪᔪᖓ 

ᐸᕐᓇᐃᔨᒃᑯᓐᓂᒃ ᐃᖅᑲᓇᐃᔭᖅᑎᖏᓐᓂᒃ ᐃᓪᓗᖏᑦ 

ᐃᑭᕋᑖᓚᐅᕐᒥᒻᒪᑕ, ᐃᓚᖏᑦ ᐱᖃᑎᒋᔪᒐᒃᑭᑦ 

ᖃᐅᔨᒪᒐᒪᓗ 

ᐱᔭᕆᐊᑐᔪᖅᓯᐅᓚᐅᕐᖓᑕ ᐊᒻᒪ 

ᑲᒪᒻᒪᕆᒃᑐᖓᑦᑕᐅᖅ ᐅᑯᐊ ᐃᖃᓗᒻᒥᐅᑕᐃᑦ 

ᐃᑲᔪᕆᐊᖅᓯᒪᔪᕕᔾᔪᐊᕌᓘᒻᒪᑕ ᑕᐃᒃᑯᓂᖓ 

ᐊᓯᖏᓪᓗ ᓄᓇᕗᑦ ᐃᓗᐊᓂ. ᐃᓱᒪᒋᓯᒪᕙᒃᑲ.  

 

>>ᐸᑦᑕᑐᖅᑐᑦ 

 

ᐅᖃᖅᑏ, ᑕᐃᒃᑯᐊ ᑎᑎᕋᕆᐊᕐᓐᖓᐅᑎᖏᑦ ᓄᓇᐅᑉ 

ᐊᑐᖅᑕᐅᓂᔅᓴᖏᓐᓄᑦ ᐸᕐᓇᐅᑏᑦ 

ᕿᒥᕐᕈᔭᐅᓯᒪᓕᕐᖓᑕ ᑎᓴᒪᓂᖅᑲᐃ ᑕᖅᑭᓂᒃ. 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐱᓕᕆᕕᖓᑕ 

ᕿᒥᕐᕈᓂᕆᓯᒪᔭᖓᓂᒃ ᑖᒃᑯᓂᖓ ᐸᕐᓇᐅᑎᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕᕆᔭᐅᔪᖅ 

ᐊᕙᑎᓕᕆᔨᒃᑯᓐᓄᑦ, ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ ᑕᐃᒫᒃ. ᐅᖃᖅᑏ, ᓄᓇᕘᑉ 

ᒐᕙᒪᖓ ᕿᒥᕐᕈᔪᖅ 2023-ᒥ ᐊᑐᓕᖁᔭᓕᐊᒥᓂᕐᓂᒃ 

ᓄᓇᐅᑉ ᐊᑐᖅᑕᐅᓂᔅᓴᖏᓐᓄᑦ ᐸᕐᓇᐅᑎᓂᒃ 

ᒪᓕᑦᑎᐊᕋᓗᐊᕐᒪᖔᑕ ᓄᓇᕘᑉ ᒐᕙᒪᖓᑕ 

ᑐᕌᖅᑕᒐᓕᐊᕆᓯᒪᔭᖏᓐᓂᒃ 

ᑐᕌᖓᓕᐊᕆᓯᒪᔭᖏᓐᓂᓪᓗ, ᐊᒻᒪᓗ ᓂᕆᐅᑦᑐᒍᑦ 

ᑕᑯᓛᕆᐊᔅᓴᖅ ᐸᕐᓇᐅᑎᒥᒃ, ᐊᖏᖅᑕᐅᓛᕐᒪᖔᖅ 

ᐋᒡᒑᖅᑕᐅᓛᕐᒪᖔᕐᓘᓐᓃᑦ ᐊᕌᒍᒥ ᓄᑖᒥᒃ 

ᐊᒡᒋᖅᑐᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᑕᐃᒪ 

ᑎᑎᕋᕆᐊᓐᖓᐅᑎᖏᑦ ᐊᐱᖅᑯᑎᒋᖅᑲᐅᔭᒃᑲ 

ᓄᓇᐅᑉ ᐊᑐᖅᑕᐅᓂᖏᓐᓄᑦ, ᐸᕐᓇᐅᑎᔅᓴᖓᓄᑦ 

ᒐᕙᒪᑐᖃᒃᑯᑦ ᐃᓄᓕᕆᔨᑐᖃᒃᑯᖏᓐᓄᑦ, ᒐᕙᒪᒃᑯᑦ 

ᓄᓇᕗᒻᒥ ᐊᕙᑎᓕᕆᔨᒃᑯᖏᓐᓄᑦ, ᐊᒻᒪ ᓄᓇᕗᑦ 

ᑐᓐᖓᕕᒃᑯᓐᓄᑦ ᕿᒥᕐᕈᔭᐅᒋᐊᖃᖅᓯᒪᒻᒪᑦ. ᒥᓂᔅᑕ 

ᓇᓗᓇᐃᖅᓯᒍᓐᓇᓕᖅᑳ ᖃᖓ 

ᑲᑎᒪᖃᑎᖃᓛᕐᒪᖔᖅ ᑲᓇᑕᐅᑉ ᒥᓂᔅᑕᕆᔭᖓᓂᑦ 

ᐊᒻᒪ ᓄᓇᕗᑦ ᑐᓐᖓᕕᒃᑯᓐᓂᒃ ᐅᖃᐅᓯᖃᕐᓗᑎᒃ 

ᑖᒃᑯᓂᖓ ᓄᓇᐅᑉ ᐊᑐᖅᑕᐅᓂᖓᓄᑦ 

ᐸᕐᓇᐅᑎᔅᓴᒥ? ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᕈᓐᓇᖅᑐᖓ ᐊᕐᕌᒍ 

ᓄᑖᒥᒃ, ᑭᓯᐊᓂ ᑖᓐᓇ ᓇᓗᓇᐃᖅᓯᒍᓐᓇᓐᖏᑦᑐᖓ 

ᖃᖓᓪᓚᑦᑖᖑᒐᔭᕐᒪᖔᖅ. ᖃᐅᔨᒪᓕᕈᒃᑯ ᐸᕐᓇᐅᑎ 

ᐅᕗᖓ ᑲᑎᒪᕐᔪᐊᕕᒻᒧᑦ ᐅᖃᐅᓯᕆᓛᖅᑕᕋ, 

ᐊᑎᓕᐅᖅᑏᑦ ᑲᑎᒪᓕᖅᑲᕐᓂᐊᕐᓂᖏᓐᓂ 2023-ᒥ 

ᐸᕐᓇᐅᑎᓕᐊᖑᔪᔪᒥ ᓄᓇᐅᑉ 

ᐊᑐᖅᑕᐅᔪᔅᓴᐅᓂᖓᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓕᔪᖓ ᓇᓗᓇᐃᖅᓯᑦᑎᐊᕋᑖᕋᕕᑦ 

ᑭᖑᓪᓕᖅᐹᖓᓂ. ᑲᑎᒪᒐᔭᖅᑐᒋᖅᑲᐅᒐᒃᑭᑦ ᓄᓇᕗᑦ 

ᒐᕙᒪᖓᑕ ᑭᖑᓪᓕᖅᐹᖅᓯᐅᑎᓂᒃ 

ᐱᔭᕇᖅᑎᑦᑎᓚᐅᖏᓐᓂᖏᓐᓂᒃ ᐸᕐᓇᐅᑎᓂᒃ.  

 

ᐅᖃᖅᑏ, ᐃᓕᓴᖅᓯᓯᒪᔪᐃᓐᓇᐅᒐᑦᑕ 

ᓴᐳᒻᒥᑦᑎᒋᐊᖃᖅᑐᑕ ᐊᕙᑎᒥᒃ ᐆᒪᔪᖏᓐᓂᓪᓗ. 

ᐊᒻᒪᓗᑦᑕᐅᖅ ᑮᓇᐅᔭᓕᐅᕈᑎᓂᒃ 

ᒪᑭᒪᐅᑎᔅᓴᕈᓘᔭᕐᓂᑦᑕᐅᖅ ᓄᓇᒥᐅᑕᓂᒃ 

ᐃᒪᕐᒥᐅᑕᓂᒃ ᐲᔭᐃᒍᓐᓇᕆᐊᖃᕐᒥᖓᑦᑕ.  

 

ᐊᕐᕌᒎᓯᒪᔪᓂᑦ, ᓄᓇᕘᑉ ᒐᕙᒪᒃᑯᑦ 

ᐅᖃᖅᓯᒪᓂᕆᖃᑦᑕᖅᑕᖓ ᓇᐅᒃᑯᑦ 

ᓇᓕᕇᓐᓂᐊᕐᒪᖔᑕ ᐊᓯᕈᖅᓯᒪᒻᒪᑦ ᒐᕙᒪᐃᓪᓗ 

ᒥᓂᔅᑕᐃᓪᓗ ᐊᓯᔾᔨᑎᓪᓗᒋᑦ.  

 

ᑎᑎᕋᖅᑕᐅᒍᓐᓇᓂᐊᕐᖓᑦ, ᓄᑖᖑᔪᖅ 

ᐊᕙᑎᓕᕆᔨᒃᑯᑦ ᒥᓂᔅᑕᖓ ᓇᓗᓇᐃᖅᓯᒍᓐᓇᖅᑳ 

ᖃᓄᖅ ᖃᐅᔨᒐᓱᓐᓂᐊᕐᒪᖔᖅ ᓄᓇᕘᑉ 

ᐸᕐᓇᐅᑎᖏᑕ ᓄᑖᑦ 

ᓇᓕᕇᑦᑎᑎᑦᑎᐊᓛᕋᓗᐊᕐᒪᖔᑕ ᐊᕙᑎᓕᕆᓂᕐᒥᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐊᕙᑎᓕᕆᔨᒃᑯᓐᓄᑦ, 

ᒥᔅᑕ ᖃᕝᕕᒃ. 

 

ᐊᖓᔪᖅᑳᖅ ᑖᓂᐅ ᖃᕝᕕᒃ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᖁᔭᓕᔭᕋ ᒪᓕᒐᓕᐅᖅᑎ 

ᑕᐃᒫᒃ ᐊᐱᖅᓱᕐᖓᑦ. ᓄᓇᕘᑉ ᒐᕙᒪᖓ 

ᐃᓱᒪᖃᕐᖓᑕ ᑖᓐᓇ ᐸᕐᓇᐅᑎ 

ᓇᓕᕇᑦᑎᐊᕆᐊᕐᑲᕐᖓᑕ ᓂᕐᔪᑏᑦ ᓇᔪᒐᖏᓐᓂᒃ 

ᐊᒻᒪᓗᑦᑕᐅᖅ ᑲᒪᒋᔭᖃᑦᑎᐊᓂᒃᑯᑦ 

ᐱᕙᓪᓕᐊᑎᑦᑎᓂᕐᒥᒃ. ᐅᖃᒃᑏ, ᐅᖃᕋᓱᖏᑦᑐᖓ 

ᒐᕙᒪᕗᑦ ᓄᖅᑲᑎᑦᑎᒍᒪᓂᕋᕐᓗᒍ ᐅᔭᕋᓐᓂᐊᓂᕐᒥᒃ,  

ᑭᓯᐊᓂᓪᓕ ᓇᓕᕇᑦᑎᐊᕆᐊᖃᕐᖓᑕ, ᓄᓇᖓ 

ᐊᕙᑎᖓᓗ ᓴᐳᒻᒥᔭᐅᒋᐊᖃᕐᖓᑦ 

ᐱᕙᓪᓕᐊᑎᑦᑎᕕᐅᒐᓗᐊᕐᓗᓂ ᓄᓇᕘᒥ.  

 

ᐅᖃᖅᑏ, ᐸᕐᓇᐅᑎᑦᑕᐅᖅ ᐱᒍᓐᓇᑎᑦᑎᓛᕐᒥᔪᖅ 

ᐋᖅᑭᒋᐊᖅᑕᐅᒍᓐᓇᕐᓗᓂ ᐊᓯᔾᔨᖅᑕᐅᒍᓐᓇᕐᓗᓂ 

ᐸᕐᓇᐅᑎ ᐊᒻᒪᓗ ᐱᕙᓪᓕᐊᔾᔪᓯᖃᕐᓗᓂ 

ᒪᓕᑦᑕᐅᒋᐊᓕᓐᓂᒃ ᐊᓯᔾᔨᖅᑕᐅᖃᑦᑕᓛᖅᑐᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒥᔅᑕ ᐊᓇᕕᓗᒃ. 

 

ᐊᐱᖅᑯᑦ 546 - 6(2): ᐸᖅᑭᑦᑎᓂᖅ 

ᐊᖏᕐᕋᕆᔭᐅᔪᓂᒃ (ᐊᓇᕕᓗᒃ) 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. (ᑐᓵᔨᑎᒍᑦ) 

ᐊᐱᖅᑯᑎᒃᑲ ᑐᕌᖅᑎᒍᒪᔭᒃᑲ ᒥᓂᔅᑕᖓᓐᓄᑦ  

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ.   

 

ᐅᖃᖅᑏ, ᑕᐃᒪ ᐃᓛᓐᓂᒃᑯᑦ, ᐃᓚᒌᑦ 

ᓇᓪᓕᒋᔭᖃᓲᖑᒻᒪᑕ ᐋᓐᓂᐊᑖᖅᑐᒥᒃ 

ᐱᓯᒪᔭᐅᒋᐊᖃᓕᖅᑐᑎᓪᓗ 

ᐃᑲᔪᖅᑕᐅᒋᐊᖃᓕᖅᑐᑎᓪᓗ, ᐃᓐᓇᑐᖃᐃᑦ 

ᐃᓄᑑᓗᑎᒃ ᐱᓯᒪᑦᑎᒍᓐᓇᐃᓪᓕᒍᓐᓇᓲᖑᒻᒪᑕ 

ᐃᒻᒥᓂᒃ. ᐃᓚᒌᑦ ᐊᒥᓱᑦ ᐃᑲᔪᕆᐊᖃᑦᑕᓲᑦ 

ᐊᔪᓕᖅᑐᓂᒃ ᐱᓗᐊᖅᑐᒥᒃ ᐊᔅᓱᐊᓗᒃ 

ᐋᓐᓂᐊᕕᑦᑎᒍᓘᓐᓃᑦ 

ᐃᑲᔪᖅᑕᐅᒋᐊᖃᕐᓂᖃᖅᑎᓐᓇᒋᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᓕᕆᕕᖓ 

ᖃᐅᔨᒪᖃᑦᑕᕐᒪᖔᑕ ᖃᑦᑎᑦ ᐃᓄᐃᑦ 

ᐃᓅᓕᓴᖅᑕᐅᖃᑦᑕᕐᒪᖔᑕ ᐃᓚᒥᖕᓂ ᐊᖏᕐᕋᖏᓐᓂ 

ᐊᒻᒪᓗ ᖃᓄᖅ ᐃᓅᓕᓴᖅᑕᐅᔾᔪᑎᑖᖃᑦᑕᕐᒪᖔᖏᑦ 

ᐊᑦᑕᓇᔾᔭᐃᖅᑕᐅᓯᒪᖁᓪᓗᒋᑦ ᐊᒻᒪᓗ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3259 

ᐊᑲᕐᕆᔮᖅᑎᑕᐅᖃᑦᑕᕐᒪᖔᖏᑦ? 

(ᑐᓵᔨᑎᒎᕈᓐᓃᖅᑐᖅ) ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ.  

ᒪ’ᓈᖅᐸᕋ ᒪᓕᒐᓕᐅᖅᑎ ᐊᐱᖅᕼᐅᖅᒪᑦ ᑕᒪᑐᒥᖓ. 

(ᑐᓵᔨᑎᒍᑦ) ᐃᓱᒪᔪᖓᐃᓛᒃ ᖃᐅᔨᒪᒐᓱᐊᖃᑦᑕᕈᑦᑕ 

ᖃᐅᔨᒪᒐᓱᐊᖃᑦᑕᖏᒃᑯᑦᑕᓘᓐᓃᑦ ᐊᔾᔨᒌᖏᑦᑐᑎᒍᑦ 

ᐊᔾᔨᒌᓐᖏᑦᑐᒡᒍᑎᓂᒃ ᖃᐅᔨᒪᒐᓱᐊᖅᐸᑲᑦᑕ 

ᓄᓇᓕᐅ ᐃᓗᐊᓂᓗ. ᓄᓇᓕᓐᓂ 

ᖃᐅᔨᒃᑲᖅᑕᐅᒋᐊᓖᑦ ᐋᓐᓂᐊᕕᖏᓐᓄᑦ 

ᖃᐅᔨᒪᔭᐅᖃᑦᑕᕐᖓᑕ.  

 

ᑕᑯᓐᓇᖅᑐᒋᑦ ᐊᖏᕐᕋᒥ ᐊᒻᒪᓗ ᓄᓇᖕᓂ ᑲᒪᓂᕐᒧᑦ 

ᐱᓕᕆᐊᖅ, ᓈᓴᐅᑎᖃᖅᑐᒍᑦ ᑕᕝᕘᓇ 

ᐱᓕᕆᐊᖑᔪᒃᑯᑦ ᖃᐅᔨᒪᐃᓐᓇᐸᑦᑐᑕ 

ᐊᒥᓲᓂᖏᓐᓂᒃ ᐃᑲᔪᖅᑕᐅᔪᑦ ᐊᒻᒪᓗ 

ᖁᕕᐊᓱᒃᐳᖓ, ᐅᖃᖅᑎᑦᑎᔩ, ᐅᖃᕆᐊᔅᓴᖅ 

ᖃᑦᑎᐅᓂᖏᓐᓂᒃ ᑕᑯᒐᐃᒐᑦᑕ ᐊᕐᕌᒍᑕᒫᑦ 

ᐊᒥᓱᕈᖅᐸᓪᓕᐊᑐᐃᓐᓇᕐᖓᑕ ᐃᑲᔪᖅᓯᖅᑕᕗᑦ 

ᓄᓇᕗᒻᒥᐅᑕᐃᑦ ᑕᒪᐅᓇ ᓇᒻᒥᓂᖅ ᐊᖏᕐᕋᒥᓂᒃ, 

ᐊᖏᕐᕋᒥᓂᒃ ᐃᑲᔪᖅᑕᐅᔪᑎᒍᑦ. 

 

ᑭᐅᒐᓛᑦᑕᔅᓴᕆᒐᓗᐊᖅᑲᕋ ᒪᓕᒐᓕᐅᖅᑎᐅᑉ 

ᐊᐱᖅᑯᑎᒋᕋᑖᖅᑕᖓ. ᑕᐃᒃᑯᐊ ᓄᓇᕘᒻᒥ 

ᐊᖏᕐᕋᒥᓂᒃ ᐃᑲᔪᖅᑕᐅᔪᓕᒫᖑᖃᑦᑕᖅᑐᐃᑦ  

ᐊᑎᓕᐅᖃᑕᐅᓯᒪᓐᖏᑐᐃᓇᕆᐊᖃᕐᖓᑕ ᑕᐃᒃᑯᐊ 

ᐊᔾᔨᒌᓐᖏᑐᐃᓐᓇᕆᐊᓖᑦ ᖃᑦᑎᒡᒍᑎᐅᓂᖏᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ ᐅᖃᖅᑏ. ᖁᐊᓇᖅ 

ᑭᐅᔪᖅ. (ᑐᓵᔨᑎᒍᑦ) ᐅᖃᖅᑏ, ᐅᓄᕐᓂᖅᓴᐃᑦ 

ᐃᓚᖏᑦ ᖃᓂᒪᖃᑦᑕᓕᕐᒪᑕ ᐊᕐᕌᒍᑕᒫᑲᓴᒃ. 

ᐋᓐᓂᐊᖅᑖᖃᑦᑕᕐᒪᑕ ᓲᕐᓗ ᖃᓂᒪᔪᖅ ᑖᓐᓇ 

ᐃᑲᔪᖅᑕᐅᔭᕆᐊᖃᓕᖅᑎᓪᓗᒍ ᓘᒃᑖᓄᑦ 

ᐅᕝᕙᓘᓐᓃᑦ 

ᐃᓅᓕᓴᖅᑕᐅᔭᕆᐊᖃᓕᖅᑎᓪᓗᒍ ᐋᓐᓂᐊᕕᖕᒥ. 

ᐅᓄᖅᑐᑦ, ᑕᒪᒃᑯᐊ ᐃᓚᒌᑦ ᑲᒪᖃᑦᑕᕐᒪᑕ 

ᐋᓐᓂᐊᖅᑐᒧᑦ ᐃᑲᔪᕈᓐᓇᖃᑦᑕᕐᒪᑕ,  

ᑕᐃᒪᐃᓕᐅᖅᑎᓪᓗᒋᑦ ᑖᒃᑯᐊ ᒐᕙᒪᒃᑯᑦ 

ᑮᓇᐅᔭᖏᓐᓂᒃ ᐃᒡᓕᕐᓂᒃ ᐊᑐᖏᓐᓂᖅᓴᐅᑎᑦᑎᔪᑦ 

ᐊᖏᕐᕋᕐᓂ ᐸᖅᑭᒃᓯᕕᐅᖃᑦᑕᖅᑐᒥ ᐅᕝᕙᓘᓐᓃᑦ 

ᐋᓐᓂᐊᕕᖕᒥ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ 

ᑮᓇᐅᔭᑎᒍᑦ ᐊᑭᓕᖅᓱᐃᔪᓐᓇᕐᒪᖔᑕ ᐃᓚᒌᑦ 

ᑕᐃᒃᑯᐊ ᐸᖅᑭᒃᖠᖃᑦᑕᖅᑐᑦ ᐋᓐᓂᐊᖅᑐᒥᒃ 

ᐊᖏᕐᕋᐅᑉ ᐃᓗᐊᓂ? (ᑐᓵᔨᑎᒎᕈᓐᓃᖅᑐᖅ) 

ᖁᐊᓇᖅᑯᑎᑦ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᐃᒪᓐᓇᓕ, ᑖᒃᑯᐊ ᐱᓪᓗᒋᑦ 

ᖁᔭᓐᓇᒦᕈᒪᔭᕋ ᑖᓐᓇ ᐱᒻᒪᕆᐅᓂᖓ 

ᓇᓗᓇᐃᖅᓯᖕᒪᑦ ᐃᓚᒌᑦ ᐃᑲᔪᖅᑎᒌᖃᑦᑕᕐᓂᖏᓐᓄᑦ 

ᐃᓐᓇᕐᓂᒃ ᐸᖅᑭᔪᖃᖅᑎᓪᓗᒍ ᐃᓚᒥᖕᓂᒡᓘᓐᓃᑦ 

ᐋᓐᓂᐊᖅᑐᒥᒃ ᐸᖅᑭᑎᓪᓗᒋᑦ, ᐸᖅᑭᔭᐅᔭᕆᐊᓖᑦ 

ᐃᑲᔪᖅᓯᖕᒪᑕ ᑕᒪᒃᑯᓂᖓ ᐃᓚᒥᖕᓄᑦ ᐊᒻᒪ 

ᓄᓇᓕᖕᒥᖕᓄᑦ ᓄᓇᕗᒻᒥ.  

 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᓪᓗ ᒫᓐᓇᐅᔪᖅ 

ᐱᓕᕆᕕᑦᑎᓐᓂ ᐱᓕᕆᔾᔪᑎᒃᓴᓂᒃ ᑕᐃᒪᐃᑦᑐᓂᒃ 

ᐋᖅᑭᒃᓯᓯᒪᖏᓐᓇᑦᑕ ᑮᓇᐅᔭᑎᒍᑦ 

ᐃᑲᔪᖅᑐᐃᔾᔪᑎᒃᓴᐅᓂᐊᖅᑐᓂᒃ ᑭᓇᒃᑯᑐᐃᓐᓇᕐᓄᑦ 

ᐸᖅᑭᖃᑦᑕᖅᑐᓄᑦ ᑕᒪᒃᑯᓄᖓ ᐃᓚᒥᖕᓄᑦ 

ᐸᖅᑭᔪᓄᑦ ᐊᖏᕐᕋᒥᖕᓄᑦ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᓯᓚᑖᒍᑦ. ᐃᒻᒪᖄ 

ᐃᓚᖏᑎᒍᑦ ᑕᒪᒃᑯᓂᖓ ᐋᖅᑭᒃᓯᒪᔪᑕᖃᕈᓐᓇᕐᒥᔪᖅ 

ᓲᕐᓗ ᑎᒥᒥᒍᑦ ᐱᒡᒐᕈᑎᖃᖅᑐᑦ ᑕᒪᒃᑯᐊ 

ᐃᑲᔪᖅᑕᐅᔭᕆᐊᖃᖅᑐᑦ 

ᐱᔪᓐᓇᖅᑎᑕᐅᑐᐃᓐᓇᕆᐊᓖᑦ.  

 

ᑭᐅᓗᑎᑦ, ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᐊᑭᓕᖅᓱᐃᔾᔪᑎᖃᓐᖏᑦᑐᑦ, 

ᐃᑲᔪᖅᑐᐃᔾᔪᑎᖃᕐᒪᖔᑕ ᐊᐱᕆᖅᑲᐅᒐᕕᑦ, 

ᐋᒃᑳᖅᐳᖓ ᑭᓯᐊᓂᓕ ᑖᒃᑯᐊ ᐱᔪᓐᓇᕐᓂᖅᐳᑦ 

ᒪᓕᒡᓗᒋᑦ ᐃᑲᔪᕋᓱᒍᓐᓇᖅᑐᒍᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ): ᑭᖑᓪᓕᖅ ᑐᒡᓕᐊᓗ 

ᐃᓚᒋᐊᕈᑎ, ᒥᔅᑕ ᐊᓇᕕᓗᒃ. 

 

ᐊᓇᕕᓗᒃ: ᖁᐊᓇᖅᑯᑎᑦ, ᐅᖃᖅᑏ. ᖁᐊᓇᖅ  

ᑭᐅᔪᖅ. (ᑐᓵᔨᑎᒍᑦ) ᑭᒃᑯᑐᐃᓐᓇᐃᑦ ᑕᐃᒃᑯᐊ 

ᐃᓚᒥᖕᓂᒃ ᐸᖅᑭᖃᑦᑕᖅᑐᑦ ᐊᖏᕐᕋᖏᑕ ᐃᓗᐊᓂ 

ᐸᖅᑭᑦᑎᐊᖅᑐᒻᒪᕆᐊᓘᖃᑦᑕᕐᒪᑕ ᓇᒡᓕᒍᓱᒃᖢᑎᒡᓗ. 

ᑖᒃᑯᐊ ᑕᖃᓇᖅᑐᐊᓘᖃᑦᑕᕐᒪᑦ ᐸᖅᑭᒃᖠᖅᖢᑎᒃ 

ᑕᐃᒪᐃᑦᑐᓂᒃ.  

 

ᐃᓕᓴᖅᓯᔪᖓ ᑕᖃᐃᖅᓯᖃᑦᑕᕆᐊᖃᖅᑎᑕᐅᔫᒐᓗᐊᑦ 

ᐃᓚᒋᔭᖏᑦ ᑕᖃᐃᖅᓯᖅᑎᑕᐅᔪᓐᓇᕐᓂᐊᕐᒪᑕ,  

ᑭᓯᐊᓂᓕ ᐅᒃᐱᕈᓱᒃᑐᖓ ᐃᑲᔪᖅᑐᐃᔾᔪᑎᒃᓴᓂᒃ 

ᑐᓐᖓᓱᒃᑎᑕᐅᒃᑲᓐᓂᕋᔭᕐᒥᔪᑦ.  

 

ᒥᓂᔅᑕ ᐃᓱᒪᒃᓴᖅᓯᐅᕈᓐᓇᖅᐹ 

ᐊᑭᓕᖅᓱᐃᔾᔪᑎᖃᕈᓐᓇᕐᒪᖔᑕ ᐃᓚᒌᓄᑦ 

ᐸᖅᑭᒃᖠᕙᒃᑐᓄᑦ ᑕᒪᒃᑯᓂᖓ ᐊᖏᕐᕋᖓᓂᒃ 

ᐸᖅᑭᔭᐅᔭᕆᐊᖃᖅᑐᒥᒃ ᐃᓚᒥᖕᓂᒃ 

ᐸᖅᑭᒃᖠᖅᑐᓄᑦ? (ᑐᓵᔨᑎᒎᕈᓐᓃᖅᑐᖅ) ᖁᐊᖅᑯᑎᑦ 

ᐅᖃᖅᑎ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ, ᒥᔅᑕ ᒪᐃᓐ. 

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. 

(ᑐᓵᔨᑎᒍᑦ) ᒥᓂᔅᑕᖓᓄᑦ ᑮᓇᐅᔭᓕᕆᔨᒃᑯᑦ 

ᐊᖏᖅᑐᐊᓘᒍᒪ ᑮᓇᐅᔭᓕᕆᔨᒃᑯᓐᓄᑦ  

ᐊᖏᖅᑕᐅᓯᒪᖏᓪᓗᖓ ᓂᓐᖓᐅᔾᔭᐅᒐᔭᖅᑐᖓ.  

 

ᑭᓯᐊᓂ ᐅᖃᓪᓚᕆᓕᕐᓗᖓ, ᐊᖏᕈᓐᓇᖅᑐᖓ 

ᕿᒥᕐᕈᓇᒍᓐᓇᕐᒪᖔᕐᒪ ᐃᓱᒪᒃᓴᕐᓯᐅᕈᑎᒋᔭᕐᓄᑦ 

ᑖᔅᓱᒧᖓ ᐃᖅᑲᓇᐃᔭᖃᑎᒋᓗᒋᑦ ᑖᒃᑯᐊ 

ᑲᑎᒪᔨᐅᖃᑎᒃᑲ ᑖᒃᑯᓂᖓ ᕿᒥᕐᕈᔪᓐᓇᖅᑐᒍᑦ 

ᐱᑕᖃᖁᔨᒃᐸᑕ ᑖᒃᑯᓇᓐᖓᑦ ᑲᑎᒪᔨᑦ 

ᐃᓚᐅᔪᒪᓐᓂᖅᐸᑦ ᑖᔅᓱᒥᖓ ᐱᓕᕆᑎᓪᓗᑕ 

ᖃᐅᔨᓴᐃᑎᓪᓗᑕ, ᐅᖃᐅᓯᖃᖅᑎᓪᓗᑕ 

ᐱᒋᐊᓕᓵᖅᑎᓪᓗᑕ, ᐅᖃᐅᓯᕆᔭᐅᓕᖅᑎᓪᓗᒍ 

ᐃᓇᑦᑎᔪᓐᓇᖅᑐᖓ. ᖁᔭᓐᓇᒦᖅᐸᕋᓗ ᑖᔅᓱᒥᖓ 

ᓴᖅᑭᑦᑎᖕᒪᑦ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ,  

ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐅᖅᑯᕐᒥᐅᓄᑦ, ᒥᔅ ᕿᓕᖅᑎ. 

ᐃᒡᓗᖃᖅᑐᓄᑦ ᐱᓇᓱᐊᒐᐃᑦ (ᕿᓕᖅᑎ) 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᒃᑲᓐᓂᕈᒪᓪᓗᖓ 

ᐊᖏᕐᕋᖃᑦᑎᐊᕆᐊᖃᕐᓂᕐᒨᓕᖓᒃᑲᓐᓂᖅᑐᒥᒃ.  

ᓇᖏᖅᓯᔾᔪᑎᖃᖅᑐᖓ ᑖᑦᓱᒧᖓ ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕᖓᓐᓄᑦ ᐱᔾᔪᑎᖃᖅᑐᖅ 

ᑖᓐᓇ ᑎᒥᐅᔪᖅ ᑯᐊᐳᕇᓴᓐ, 

ᐃᒡᓗᓕᕆᔨᔾᔪᐊᒃᑯᓂᓛᒃ, ᓇᖕᒥᓂᖃᖅᑐᓕᕆᓂᕐᒧᑦ, 

ᐊᖏᕐᕋᒥ ᐋᖅᑭᑦᑕᐅᓯᒪᔪᖅ ᐱᓕᕆᐊᖑᔪᓐᓇᕐᓂᖓ 

ᐃᓄᐃᑦ ᐊᒻᒪ ᐃᓄᑐᖃᐃᑦ ᑕᒪᒃᑯᐊ 

ᐊᖏᕐᕋᖃᖅᑐᐃᑦ ᓇᖕᒥᓂᖃᖅᑐᓂᒃ 

ᐅᖃᐅᓯᖃᖅᑐᖓ. ᒪᒥᐊᓇᖅ 

ᓇᓗᓇᐃᑦᑎᐊᖏᑲᐃᓐᓇᕋᒃᑯ. 

 

ᒥᓂᔅᑕᐅᑉ ᑕᒪᓐᓇ ᖃᐅᔨᒪᑦᑎᐊᕐᒪᒍ, ᓄᓇᕘᒥ 

ᐃᒡᓗᓕᕆᔨᕐᔪᐊᒃᑯᑦ ᐊᑐᐃᓐᓇᐅᑎᑦᑎᒻᒪᑕ 

ᐃᑲᔫᑎᔅᓴᐅᔪᓐᓇᖅᑐᓂᒃ, ᐋᖅᑭᒋᐊᕈᑎᔅᓴᓄᑦ 

ᓴᓇᒋᐊᕈᑎᔅᓴᓄᑦ, ᑐᐊᕕᓇᖅᑐᒃᑯᓪᓗ ᐅᖅᑰᓴᐅᑏᑦ 

ᑕᒪᒃᑯᐊ ᐊᔾᔨᒌᓐᖏᑦᑐᑦ. ᐃᑯᐊ 

ᐱᖓᓲᓕᖓᓗᐊᕐᖓᑕ, ᑎᓴᒪᐅᓕᒪᓕᖏᑉᐸᑕ, 

ᐃᑲᔫᑕᐅᔪᓐᓇᖅᑐᑦ ᓇᖕᒥᓂᖃᖅᑐᓄᑦ ᐃᓐᓇᕐᓄᑦ 

ᐱᒡᒐᖅᑐᓄᓪᓗ, ᐊᒻᒪᓗ ᑎᒥᒥᒍᑦ 

ᐊᑲᓐᖏᓕᐅᕈᑎᖃᖅᑐᓂᒃ. 

 

ᑖᓐᓇ ᐱᔾᔪᑎᒋᓪᓗᒍ, ᐅᖃᖅᑏ, ᓇᓖᕌᕐᕕᔅᓴᐃᑦ 

ᑖᒃᑯᐊ ᐃᑲᔪᖅᑐᕈᑕᐅᔪᓐᓇᖅᑐᐃᑦ ᐱᓪᓚᕆᐊᓘᒻᒪᑕ,  

ᑭᓯᐊᓂ ᐆᒥᖓ ᐃᓱᒫᓘᒍᑎᖃᒃᑲᓐᓂᕐᓂᕋ 

ᓇᖏᖅᓯᔾᔪᑎᒋᒐᒃᑯ. ᐃᑲᔫᑎᔅᓴᐃᑦ 

ᐊᑐᐃᓐᓇᐅᑎᓪᓗᒋᑦ ᐃᖏᕐᕋᑎᐊᖏᓗᐊᕋᒥ 

ᑭᓯᐊᓂᐅᔪᔅᓴᐅᔪᖅ, ᑐᓴᐅᒪᓇᖃᑦᑕᕐᒪᑕ 

ᑐᓴᖅᑎᑕᐅᓇᖃᑦᑕᕐᒪᑦ ᑭᒡᒐᑐᖅᑕᑎᓐᓄᑦ. 

ᐱᑕᖃᖅᐸᑦ ᑮᓇᐅᔭᖅᑕᖃᖅᐸᑦ 

ᓴᓇᒋᐊᕈᑎᔅᓴᖅᑕᖃᖅᐸᑦ ᒪᑯᓂᖓ 

ᐅᖃᓪᓚᑦᑐᖃᖃᑦᑕᕐᓂᖓ ᐱᔾᔪᑎᒋᓪᓗᒍ, ᑖᓐᓇ 

ᐊᑐᐃᓐᓇᐅᒪᑎᑕᖓ ᐱᐅᔪᒻᒪᕆᐅᑎᓪᓗᒍ, 

ᐊᑐᖅᑕᐅᔪᓐᓇᑎᓪᓗᒍ. 

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᒫᓐᓇᕋᑖᖑᓚᐅᖅᑐᖅ 

ᓴᖅᑭᑦᑎᕋᑖᓚᐅᕐᒪᑕ ᐃᒡᓗᓕᕆᔨᕐᔪᐊᒃᑯᑦ 2021-22 

ᑮᓇᐅᔭᓕᕆᓂᐅᑉ ᐊᕐᕌᒍᐊᓂᒃ ᐅᓂᒃᑳᓄᑦ. ᐊᑕᐅᓯᖅ 

ᐊᖏᖅᑕᐅᓚᐅᕐᒪᑦ ᓇᖕᒥᓂᖅᑖᕈᒪᔪᖅ ᐃᒡᓗᒥᒃ 

ᑲᖏᖅᖢᒑᐱᖕᒥ ᕿᑭᖅᑕᕐᔪᐊᕐᒥᓪᓗ.  

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᓂᒃ ᑐᒃᓯᕋᐅᑎᓂᒃ 

ᐱᔪᖃᓚᐅᕐᒪᖔᖅ ᐊᖏᖅᓯᓚᐅᖅᐸᓪᓗ 

ᓄᓇᓕᖕᓂᓐᖔᖅᑐᓂᒃ ᑕᕝᕙᓂ 2022-23 

ᐊᕐᕌᒍᐊᓂᒃ ᑮᓇᐅᔭᓕᕆᓐᓇᐅᑉ? ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᐃᒡᓗᓕᕆᔪᐊᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ,  

ᐅᖃᖅᑎᑦᓯᔩ. ᑕᒪᒃᑯᐊᖏᓛᒃ, ᐃᑲᔫᑕᐅᖃᑦᑕᖅᑐᑦ 

ᐊᔾᔨᒌᖏᑦᑐᓄᑦ ᐊᒥᓲᖕᒪᑕ ᑕᒡᕙᓂ 

ᐃᒡᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᖑᔪᑦ. 

ᑕᒪᒃᑭᐅᒪᓗᒋᑦ ᐅᓂᒃᑳᕐᓂᐊᖅᐸᒃᑲ ᓇᓕᐊᖑᖕᒪᖔᑕ 

ᖃᑉᓯᓪᓗ ᐃᑲᔪᖅᑕᐅᔭᐅᓯᒪᓕᕐᒪᖔᑕ. 

 

ᒫᓐᓇᒧᑦ ᑎᑭᖦᖢᒍ, ᐆᒃᑑᑎᒋᓗᒍ, ᑐᐊᕕᕐᓇᖅᑐᒥᒃ 

ᐃᒡᓗᒥᒃ ᐃᑲᔪᖅᑕᐅᔪᖅᑕᖃᕆᐊᖃᖅᐸᑦ, ᓱᓈᕐᓗᒃᑐᒃ 

ᐅᖅᑰᓴᐅᑖ ᐊᔪᓕᖅᐸᓪᓘᓐᓃᑦ, ᑐᐊᕕᕐᓇᓪᓗᒍ 

ᐋᖅᑭᒃᑕᐅᔭᕆᐊᖃᖅᐸᑦ. 104-ᓂᒃ ᓇᖕᒥᓂᖃᖅᑐᓂᒃ 

ᐃᑲᔪᖅᓯᒪᓕᖅᑐᒍᑦ ᐅᑉᓗᒥᒧᑦ ᑎᑭᖦᖢᒍ.  

 

ᓇᖕᒥᓂᖃᖅᑐᑦ, ᒪᑯᓄᖓ (ᑐᓵᔨᑎᒍᑦ) ᓇᖕᒥᓂᖅ 

ᐃᒡᓗᖃᕐᓂᖅ ᐃᒡᓗᒥᒃ ᐋᖅᑭᒃᑎᕆᓂᖅ 

ᓄᑖᓐᖑᖅᑎᕆᓂᕐᓗ (ᑐᓵᔨᑎᒎᕈᓐᓃᖅᑐᖅ) 

ᐃᒡᓗᒥᓂᒃ ᐋᖅᑭᒋᐊᖅᑕᐅᖁᔨᔪᑦ, 

ᓇᑎᓕᖅᓱᐃᖁᔨᔪᓪᓘᓐᓃᑦ, ᐃᒐᓛᖏᓪᓘᓐᓃᑦ 

ᐋᖅᑭᒋᐊᓖᑦ, 38 ᐊᖏᖅᑕᐅᓯᒪᓕᖅᑐᑦ.  

 

ᓇᖕᒥᓂᖃᖅᑐᖅ ᐅᖅᑰᓴᐅᑎᖏᑦᑕ, ᐅᖅᓲᓯᕝᕕᖏᑦ 

ᐃᕐᖓᓕᕌᖓᑕ ᓄᑖᓐᖑᕆᐊᕆᐊᖃᓲᖑᖕᒪᑕ, 

ᒫᓐᓇᒧᑦ ᑎᑭᖦᖢᒍ, ᑕᒡᕙᓂ ᐅᑭᐅᒦᓐᓇᖅ 

ᐅᖃᐅᓯᖃᖅᑐᖓ,  18 ᐋᖅᑭᒋᐊᖅᑕᐅᓯᒪᓕᖅᑐᑦ.  

 

ᓇᖕᒥᓂᖅᑖᕋᓱᒃᖢᑎᒃ ᐃᒡᓗᒧᑦ ᐊᑭᓕᐅᑎᑖᖅᑐᑦ 

ᐃᑲᔫᑎᒥᒃ ᑕᒡᓕᒪᐅᓪᓗᑎᒃ. ᐃᓄᑐᖃᐃᑦ 

ᐃᒡᓗᒋᔭᖏᑦ ᐋᖅᑭᒋᐊᖅᑕᐅᔭᕆᐊᖃᕐᓂᖏᑦ 11-

ᖑᓚᐅᖅᖢᑎᒃ. ᐊᒻᒪ ᐃᒡᓗᐃᑦ ᐃᓐᓇᐃᑦ 

ᐃᑲᔪᖅᑕᐅᔭᕆᐊᖃᖅᑐᑦ ᐅᖅᑰᓴᐅᑎᖏᑦ 

ᐅᓗᕆᐊᓇᖅᑐᒧᐊᖁᓇᒋᓪᓗ ᐊᓯᖏᓪᓗ ᑕᒪᒃᑯᐊ, 

ᖁᓕᐅᑉᓗᑎᒃ.  

 

ᑲᑎᖦᖢᒋᑦ, ᑕᒪᒃᑯᐊ ᐃᑲᔪᖅᑕᐅᓯᒪᓕᖅᑐᖅ 

ᐊᖏᖅᑕᐅᓯᒪᓕᖅᑐᑦ, 186-ᖑᓕᖅᑐᑦ ᐊᒻᒪ 

ᐅᑕᖅᑭᔭᕗᑦ ᓱᓕ ᐃᓚᖏᑦ ᐊᒥᒐᖅᓯᖃᑦᑕᕐᒪᑕ 

ᑐᓂᔭᕆᐊᖃᖅᑕᒥᓂᒃ, ᑕᑕᑎᐊᓂᒃᓯᒪᖏᑉᐸᓪᓘᓐᓃᑦ 

ᓱᓇᒥᒃ ᐱᔾᔪᑎᖃᓕᓲᖑᒻᒪᑕ, 101-ᓂᒃ ᓱᓕ 

ᐅᑕᖅᑭᔪᒍᑦ.  

 

ᑖᒃᑯᐊ ᐃᑲᔪᖅᑕᐅᓯᒪᓕᖅᑐᑦ ᖄᒃᑲᓐᓂᐊᒍᑦ, 

ᑲᔪᓯᕙᓪᓕᐊᖑᔭᖅᑐᖅ. ᑕᒪᒃᑯᐊ, 

ᓇᓗᓇᐃᑦᓯᐊᒃᑲᓐᓂᖅᐸᑕ, ᑕᒪᓐᓇ ᑕᒡᕙᓂ ᐅᑭᐅᒥᒃ 

ᐱᐊᓂᒋᐊᒃᖠᒃᐸᑕ ᓇᓗᓇᐃᕈᓐᓇᕐᓂᐊᖅᐳᒍᒃ, ᐅᑯᐊ 

ᓄᓇᓕᖕᓂ ᐃᒪᓐᓇ ᐊᒥᓲᑎᒋᔪᑦ ᐆᒃᑐᖅᓯᒪᓕᖅᑐᑦ 

ᐊᖏᖅᑕᐅᓯᒪᔪᓪᓗ. ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᖅ ᐃᓚᒋᐊᕈᑏᑦ, 

ᒥᔅ ᕿᓕᖅᑏ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᑭᐅᔾᔪᑎᒋᔭᐃᑦ. ᐅᖃᐅᓯᕆᕋᑖᖅᑕᕐᓄᑦ 

ᑐᓴᕈᒥᓇᑦᑎᐊᒃᑲᓐᓂᓛᕐᓂᖓᓂᒃ ᐊᕕᑦᑐᖅᓯᒪᓗᓂ 

ᑕᒪᒃᑯᐊ ᕿᑎᕐᒥᐅᑦ, ᑭᕙᓪᓕᕐᒥᐅᑦ, ᕿᑭᖅᑖᓗᒻᒥᐅᑦ  

ᑐᓴᕈᒥᓇᒃᑲᓐᓂᕈᑎᒋᒋᐊᖓᓂᒃ ᑐᓴᖅᑕᕋ. ᓇᓕᐊᒃ 

ᑐᔅᓯᕋᕐᓂᖅᓴᐅᖃᑦᑕᑕᖅᐸᒻᒪᖔᑕ ᑐᓴᕈᒪᓛᕈᒪᓪᓗᒍ. 

 

ᐅᖃᖅᑏ, ᐆᒥᖓᓕ ᐊᐱᖅᑯᑎᖃᒃᑲᓐᓂᕈᒪᓪᓗᖓ, 

ᑕᒪᒃᑯᐊ ᐃᑲᔫᑎᔅᓴᐃᑦ ᑐᓴᐅᒪᑎᑦᑎᔾᔪᑎᒋᓪᓗᒋᑦ, 

ᖃᓄᖅ ᐃᑲᔫᑎᔅᓴᐅᔪᐃᑦ ᐊᑐᖅᑕᐅᔪᔅᓴᐅᓂᖏᓐᓂᒃ 

ᐃᓄᑐᖃᕐᓄᑦ ᐃᓐᓇᕐᓄᓪᓗ ᐱᔾᔪᑎᒋᓪᓗᒍ, 

ᐱᐅᓂᓕᓪᓚᕆᐊᓘᒐᓗᐊᕐᒪᑦ. ᐃᓚᖏᑦ ᐊᔅᓱᔾᔪᐊᕌᓗ 

ᐃᓪᓗᑐᖃᕐᒦᓕᕐᒪᑕ. ᓯᓚᑖᓄᑦ ᑎᑭᑦᑐᒍ, ᑕᒪᓐᓇ 

ᐱᔾᔪᑎᒋᓗᒍ, ᓇᖏᖅᓯᔾᔪᑎᒋᒐᒃᑯ. 

 

ᑕᐃᑲᓂ ᓄᕕᒻᐸ 7-ᖑᑎᓪᓗᒍ 2019, ᓄᓇᕗᑦ 

ᐃᒡᓗᓕᕆᔨᕐᔪᐊᒃᑯᑦ ᓇᖕᒥᓂᖃᖅᑐᓄᑦ 

ᓇᖕᒥᓂᖅᑖᕈᒪᓂᕐᒧᓪᓗ ᐊᖏᕐᕋᕐᒥᒃ, 

ᕿᒥᕐᕈᓂᐅᓯᒪᓂᒃᑯᑦ, ᓴᖅᑭᑎᑦᑎᓚᐅᖅᓯᒪᓂᖏᓐᓄᑦ 

ᑕᕝᕙᓂ ᒪᓕᒐᓕᐅᕐᕕᐅᒻᒥ. ᑖᓐᓇ 

ᐊᐱᖅᑯᑎᒋᔪᒪᓪᓗᒍ, ᐊᑐᓕᖁᔭᐅᓯᒪᔪᒥᒃ ᐅᓂᒃᑳᓂᒃ 

ᐅᖃᐅᓯᐅᓯᒪᒻᒪᖔᑦ ᓄᓇᕘᑦ ᐃᓪᓗᓕᕆᔨᕐᔪᐊᒃᑯᑦ 

ᐃᒪᐃᓕᕐᖓᑦ, ᐃᒪᐃᓕᖓᒍᒪᓕᓐᓂᕆᔭᖏᓐᓂᒃ, 

ᖃᓄᐃᓕᖓᒻᒪᖔᑕ. ᑕᐃᒪᐃᓐᓂᑯᖓᓄᑦ 

ᐅᖃᐅᓯᐅᓚᐅᖅᓯᒪᔪᖅ, ᐅᓇ (ᑐᓵᔨᑎᒍᑦ)  

"ᑲᑎᑎᓪᓗᒋᑦ ᐱᓕᕆᐊᑦ ᐊᒃᑐᐊᓂᓖᑦ 

ᓂᐅᕕᕐᓂᐊᕐᓗᓂ ᐅᕝᕙᓘᓐᓃᑦ ᐃᒡᓗᓕᐅᕐᓂᐊᕐᓗᓂ 

ᐃᒡᓗᒥᒃ ᐊᑕᐅᓯᕐᒧᑦ ᐃᒡᓗᒥᒃ ᓇᖕᒥᓂᖃᕐᓂᕐᒧᑦ 

ᐱᓕᕆᐊᒧᑦ, ᑲᑎᓪᓗᒋᓪᓗ ᐱᓕᕆᐊᑦ ᐊᒃᑐᐊᓂᓖᑦ 

ᐃᒡᓗᓂᒃ ᓱᕋᒃᓯᒪᔪᑦ ᓴᓇᔭᐅᒃᑲᓐᓂᕆᐊᓕᖕᓄᑦ ᐊᒻᒪ 

ᐋᖅᑭᐅᒪᔾᔪᑎᓄᑦ ᓄᑖᓐᖑᕆᐊᕈᑎᓄᑦ ᐊᑕᐅᓯᕐᒧᑦ 

ᐃᒡᓗᒧᑦ ᐱᐅᓯᒋᐊᕈᑎᓄᑦ ᐱᓕᕆᐊᓄᑦ." 

 

ᑖᔅᓱᒧᖓ ᐊᐱᖅᑯᑎᖃᖅᑐᖓ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑕ 

ᐃᒡᓗᓕᕆᔨᕐᔪᐊᒃᑯᑦ ᐊᑐᓕᖅᑎᑦᑎᓇᓱᒃᑎᓪᓗᒋᑦ 

ᑖᔅᓱᒪ ᐊᑐᓕᖁᔭᓕᐊᒦᒃ? ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ ᑲᒪᒋᔭᖃᖅᑐᖅ  

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᓐᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ: ᖁᔭᓐᓇᒦᒃ,  

ᐅᖃᖅᑎᑦᓯᔩ. ᖁᔭᓐᓇᒦᑦᑎᐊᖅᐸᕋ ᑲᑎᒪᔨᐅᖃᑎᒐ 

ᑖᒃᑯᓂᖓ ᐊᐱᖅᓱᕐᒪᑦ. ᑕᐃᒪ 

ᑲᑎᒪᔨᐊᓛᓕᐅᓚᐅᕋᑉᑕ ᐅᑭᐅᖅ ᐅᐱᕐᖔᖏᓛᒃ 

ᑖᓐᓇᓗ ᑲᑎᒪᔨᐅᖃᑎᒋᑉᓗᑎᒍᑦ ᑕᒡᕙᓂ. 

ᕿᒥᕐᕈᔪᒪᓚᐅᕋᑉᑕ ᐃᒡᓗᓕᕆᔨᒃᑯᑦ ᖃᓄᖅ 

ᐋᖅᑭᒋᐊᕈᓐᓇᖅᐸᑦ ᑕᒪᒃᑯᐊ ᐅᓂᒃᑳᓵᖅᑕᒃᑲ.  

 

ᐃᓚᖏᑦ ᑎᒍᓯᑦᓯᒋᐊᖃᑦᑕᖏᒻᒪᑕ 

ᑐᑭᓯᑦᑎᕆᐊᕐᓇᖏᖦᖢᑎᒡᓗ ᑲᑎᒪᓂᕐᒥ, ᑕᐃᑲᓂ 

ᓇᐅᔮᓃᖦᖢᑕ ᐃᓱᒪᓕᐅᖃᑎᒌᓚᐅᖅᐳᒍᑦ  

ᐋᖅᑭᒋᐊᕆᐊᖃᖅᑐᑦ. ᐄ, 

ᑐᑭᓯᓇᖅᓯᒃᑲᓐᓂᕆᐊᕆᐊᖃᖅᑐᑦ ᐊᒻᒪ 

ᑐᓴᐅᒪᔭᐅᒃᑲᓐᓂᕆᐊᓖᑦ.  

 

ᐃᓚᖏᓪᓗ ᐊᑕᐅᓯᓐᖑᕆᐊᖅᑕᐅᒃᑲᓐᓂᕈᓐᓇᖅᖢᑎᒃ. 

ᖃᓄᕐᓗ ᐊᑑᑎᖃᒃᑲᓐᓂᕆᐊᖃᕐᒪᖔᑕ. ᑕᒪᒃᑯᓂᖓ 

ᐅᖃᐅᓯᖃᓚᐅᖅᐳᒍᑦ. ᑖᒃᑯᐊ ᐅᖃᐅᓯᕆᓚᐅᖅᑕᕗᑦ 

ᑲᑎᒪᔨᖃᓛᖑᑉᓗᑕ. ᑖᒃᑯᓄᖓ ᑲᑎᒪᔨᐅᖃᑎᓐᓄᑦ 

ᓯᕗᓕᖅᑎᓄᑦ ᑐᓂᔾᔪᑎᒋᓚᐅᖅᑕᒃᑲ. ᒫᓐᓇ 

ᕿᒥᕐᕈᔭᐅᔪᑦ, ᐋᖅᑭᒋᐊᕈᒪᒐᑉᑎᒍᑦ ᑕᒪᒃᑯᐊ.  

 

ᐅᒃᑑᑎᒋᓂᐊᖅᐸᕋ, ᓇᖕᒥᓂᖅᑖᕈᒪᓂᖅ ᐃᒡᓗᒥᒃ,  

ᐃᓗᐊᓂ ᐊᑐᐃᓐᓇᕈᖅᑎᑦᓯᒪᓂᐊᖅᑐᒍᑦ. 

ᓇᖕᒥᓂᖅᑖᖅᖢᑎᒃ ᓇᖕᒥᓂᖅ ᓴᓇᖃᑦᑕᓕᓚᐅᕐᒪᑕ 

ᑕᐃᑦᓱᒪᓂ ᓄᓇᕗᑖᓚᐅᖅᑎᓐᓇᑕ. ᑕᐃᒪᓐᓇᐃᑦᑐᒥᒃ 

ᓇᖕᒥᓂᖅ ᓴᓇᔪᓐᓇᕐᓂᖅ ᐃᒡᓗᒃᓴᑦ ᑐᓂᔭᐅᒃᐸᑦ, 

ᓇᖕᒥᓂᖅ ᓴᓇᓗᒍ ᐅᕝᕙᓘᓐᓃᑦ ᑮᓇᐅᔭᖃᕈᕕᑦ 

ᓴᓇᔪᓐᓇᕐᓂᕐᒧᑦ.  

 

ᑖᒃᑯᐊ ᐊᔾᔨᒌᖏᑦᑐᓂᒃ ᐃᑲᔫᑎᓂᒃ 

ᓴᖅᑭᑦᑎᓂᐊᖅᑐᒍᑦ ᑕᒡᕗᖓ ᑕᒡᕙᓂ ᐅᑭᐅᑉ 

ᐃᓗᐊᓂ. ᐊᒻᒪ, ᐊᔾᔨᒌᖏᑦᑐᓂᒃ 

ᐋᖅᑭᒃᓯᒋᐊᖅᓯᒪᓂᐊᕐᒥᔪᒍᑦ, ᓲᕐᓗ ᐃᓚᖏᑦ 

ᐃᒡᓗᓕᕆᔨᒃᑯᑦ ᐃᒡᓗᖓᓐᓃᑦᑐᑦ ᐃᒡᓗᓕᕆᔨᒃᑯᑦ 

ᐃᒡᓗᖏᓐᓂᒃ ᓇᖕᒥᓂᖅᑖᕈᒪᓲᖑᖕᒥᖕᒪᑕ. ᑕᒪᒃᑯᐊ 

ᐊᑐᐃᓐᓇᕈᖅᑎᓐᓂᐊᖅᑕᕗᑦ ᓄᑖᓂᒃ 

ᒪᓕᒐᐅᓂᐊᖅᑐᓂᒃ ᐊᑐᒐᒃᓴᓂᒃ ᓇᖕᒥᓂᖅᑖᕐᓂᐅᑉ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑎᑦᓯᔩ. 

ᐅᖃᖅᑎ (ᑐᓵᔨᑎᒍᑦ):  ᑭᖑᓪᓕᖅᐹᖅ ᑐᒡᓕᐊᓂᒡᓗ 

ᐃᓚᒋᐊᕈᑦ, ᒥᔅ ᕿᓕᖅᑎ. 

 

ᕿᓕᖅᑎ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑖᓐᓇ ᓇᓗᓇᐃᑦᑎᐊᒃᑲᓐᓂᖅᑐᒍ. ᐄᑯᓘᒐᓗᐊᖅ,  

ᑲᑎᒪᔨᕋᓛᖑᒐᓗᐊᖅᑐᖓ 

ᐃᓚᐅᒍᓐᓇᓐᖏᓐᓇᖃᑦᑕᓚᐅᖏᒻᒥᒐᒪ ᓯᓚᕈᔪᒃ 

ᐱᔾᔪᑎᒋᓪᓗᒍᓗ.  

 

ᑕᒪᓐᓇᐃᓛᒃ ᐃᒡᓗᓂᒃ ᓇᖕᒥᓂᓖᑦ ᑕᒪᒃᑯᐊ 

ᐋᖅᑭᒋᐊᖃᒃᑲᓐᓂᕐᓂᖓ 

ᐃᑉᐱᒋᔭᐅᑦᑎᐊᕆᐊᖃᒃᑲᓐᓂᕐᓂᖓ 

ᑎᓕᓯᔾᔪᑎᒋᒃᑲᕐᓂᕆᐊᖃᓪᓚᕆᑦᑕᐃᑦ. 

ᐃᒡᓗᓕᕆᔨᕐᔪᐊᒃᑯᑦ (ᑐᓵᔨᑎᒍᑦ) 

ᐊᖓᔪᖅᑳᒃᑯᕕᖏᓐᓃᑦᑐᐃᑦ (ᑐᓵᔨᑎᒎᕈᓐᓃᖅᑐᖅ)  

ᑎᓕᔭᐅᒃᑲᓐᓂᖁᓪᓗᒋᑦ ᐃᖅᑲᓇᐃᔭᖅᑎᖁᑎᒥᓐᓂᒃ 

ᓄᓇᓕᕋᓛᓃᑦᑐᓂᒃ. ᑖᓐᓇ 

ᐃᖏᕐᕋᑎᑕᐅᑦᑎᐊᕋᓗᐊᕐᒪᖔᑦ 

ᑐᓴᐅᒪᔭᐅᑦᑎᐊᕋᓗᐊᕐᒪᖔᓪᓗ.  

 

(ᑐᓵᔨᑎᒍᑦ) ᐅᖃᖅᑏ, ᓄᓇᕗᒻᒥ ᐃᒡᓗᓕᕆᔨᔾᔪᐊᒃᑯᑦ 

ᓴᖅᑭᑦᑎᓚᐅᕐᒪᑕ ᐊᕐᕌᒍᑕᒫᖅᓯᐅᒻᒥᒃ ᐅᓂᒃᑳᖏᓐᓂᒃ, 

“ᑖᒃᑯᐊ ᐱᖃᑕᐅᔪᓐᓇᖅᑐᑦ ᐃᒡᓗᑖᕋᓱᒃᑐᓂᒃ 

ᒪᓕᒐᖏᓐᓂᒃ ᒪᓕᒃᓯᒪᔪᖅ ᐱᖃᑕᐅᓯᒪᔪᑦ ᐃᒡᓗᖏᑦ 

ᖃᔅᓯᓂᒃ ᑮᓇᐅᔭᓕᐅᕐᒪᖔᑦ ᐊᒻᒪᓗᑦᑕᐅᖅ ᐃᒡᓘᓪᓗ 

ᐊᖏᓂᖓ ᓄᓇᓕᖕᓄᓪᓗ ᖃᓄᖅ ᐊᒃᑎᒋᖕᒪᖔᑦ. 

ᓇᖕᒥᓂᕆᔭᐅᓪᓗ ᑮᓇᐅᔭᓕᐊᕆᔭᐅᖃᑦᑕᖅᑐᑦ 

ᐃᒡᓗᑖᕈᓐᓇᖅᑐᑦ ᑭᒡᓕᖏᑦ. ᑖᒃᑯᐊ ᐱᔭᐅᓯᒪᖕᒪᑕ 

ᐃᒡᓗᑦ ᑮᓇᐅᔭᓕᐊᕆᔭᐅᖃᑦᑕᖅᑐᑦ 

ᐅᓄᕐᓂᕆᔭᕆᐊᖃᖅᑕᖏᑦ ᑲᓇᑕᒥ 

ᐃᒡᓗᓕᕆᔨᔾᔪᐊᒃᑯᓐᓂᒃ ᑮᓇᐅᔭᖅᑖᕆᔭᐅᖃᑦᑕᖅᑐᖅ 

ᐊᖏᕐᕋᕆᔭᐅᔪᐃᑦ ᐃᓗᐊᓂ.”  

 

ᐅᖃᖅᑏ, ᑖᒃᑯᐊ ᑭᒡᓕᓕᐊᕆᔭᐅᓯᒪᔪᑦ 

ᓄᑖᓐᖑᖅᑎᑕᐅᓚᐅᖅᓯᒪᓐᖏᒻᒪᑕ ᐊᒃᑑᕙ 2014-

ᒥᓂᑦ, ᐊᕐᕌᒍᑦ 9-ᖑᓕᖅᑐᑦ. ᐅᖃᖅᑏ, ᒥᓂᔅᑕ 

ᓇᓗᓇᐃᖅᓯᔪᓐᓇᖅᐹ ᖃᖓᒃᑯᑦ ᑖᓐᓇ 

ᓄᑖᕈᕆᐊᖅᑕᐅᓛᕐᒪᖔᖅ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕘᒻᒥ ᐃᒡᓗᓕᕆᔨᔾᔪᐊᒃᑯᑦ ᑯᐊᐳᕇᓴᖓᓄᑦ,  

ᒥᔅᑕ ᑯᓱᒐᖅ. 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᐅᐊᑦᑎᐊᖅ,  

ᒫᓐᓇ ᑕᐃᒃᑯᐊ ᓇᖕᒥᓂᖃᖅᑐᓄᑦ ᑐᕌᖓᔪᑦ 

ᑕᒪᕐᒥᑦᑎᐊᖅ ᕿᒥᕐᕈᓇᒃᑕᕗᑦ ᐊᒻᒪᓗ 

ᐃᒡᓗᓕᕆᔨᕐᔪᐊᒃᑯᑦ ᐃᓗᐊᓂ ᑲᒪᒋᔭᐅᖃᑦᑕᖅᑐᑦ.  

 

ᐋᖅᑭᒃᓱᐃᓯᒪᔪᒍᑦ ᐱᐅᓯᒋᐊᒃᑲᓐᓂᕈᒪᔪᒍᑦ 

ᐊᓯᔾᔨᖅᓯᔪᒪᔪᒍᑦ; ᐃᓚᒋᓪᓗᒍ ᓇᖕᒥᓂᖃᖅᑐᓄᑦ 

ᓇᖕᒥᓂᖅᑖᖅᐸᓪᓕᐊᓂᕐᒧᓪᓗ ᑐᕌᖓᔪᑦ.  

ᓄᑖᓐᖑᕆᐊᕐᓂᐊᖅᑐᑦ ᐋᖅᑭᒋᐊᖅᑕᐅᓗᑎᒡᓗ 

ᐊᒻᒪᓗ ᒪᓕᒐᐃᑦ ᑕᐃᒃᑯᐊ ᐋᖅᑭᒋᐊᖅᑕᐅᓗᑎᒃ 

ᓇᖕᒥᓂᖅᑖᖅᐸᓪᓕᐊᔪᓐᓇᖅᓯᖁᓪᓗᒋᑦ 

ᐅᓄᒃᑲᓐᓂᖅᑐᑦ.  

 

ᒥᓂᔅᑕᐃᑦ ᑲᑎᒪᔨᖏᓐᓄᑦ ᑖᐃᒃᑯᐊ 

ᑎᒍᒥᐊᖅᑕᐅᓕᖅᑐᑦ, ᐱᔭᕇᖅᑕᐅᒃᐸᑕ 

ᐃᓕᔅᓯᓐᓅᖅᑕᐅᓚᖓᔪᐃᑦ ᑕᐃᒃᑯᐊ. ᐊᒻᒪᓗ 

ᐊᓯᔾᔨᕐᓂᕐᒥᒃ ᑕᑯᓛᖅᑐᒍᑦ ᐃᓘᓐᓈᓗᖏᑦ 

ᕿᒥᕐᕈᓇᒐᑦᑎᒍᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᓇᑦᓯᓕᖕᒧᑦ, ᒥᔅᑕ ᖂᑭᐊᖅ. 

 

ᐊᐱᖅᑯᑦ 548 - 6(2): ᐊᖅᑯᑎᐅᑉ ᓴᓂᕌᒍᑦ 

ᖃᐅᒻᒪᖅᑯᑏᑦ (ᖂᑭᐊᖅ) 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐊᐱᖅᑯᑎᒋᓂᐊᖅᑕᒃᑲ, ᒥᓂᔅᑕᑖᓵᒧᕐᑦ ᖁᓪᓕᒃᑯᑦ 

ᐆᒻᒪᖅᑯᑎᓕᕆᔨᖏᑦᑕ ᑎᒥᖁᑖᓄᑦ.  

 

ᑖᓐᓇ ᒥᓂᔅᑕ ᐃᖅᑲᐅᒪᔪᒃᓴᐅᕗᖅ, ᒪᓕᒐᓕᐅᖅᑎᑦ 

ᐊᖏᖅᓯᓚᐅᖅᓯᒪᔪᑦ $2-ᒥᓕᐊᓐᓂᒃ 

ᐊᑭᑐᔪᖅᑐᕈᑎᒃᓴᓄᑦ ᐊᑐᖅᑐᒃᓴᓂᒃ. ᑖᒃᑯᐊ 

ᖁᓪᓕᒃᑯᑦ ᐆᒻᒪᖅᑯᑎᓕᕆᔨᖏᑦ 

ᐊᓯᔾᔨᖅᓯᕙᓪᓕᐊᔪᓐᓇᕐᓂᐊᕐᒪᑕ ᐊᖅᑯᑏᑦ ᓴᓂᕌᒍᑦ 

ᖃᐅᒻᒪᖅᑯᑎᓂᒃ ᐊᒻᒪᓗ ᑕᐃᒃᑯᐊ 

ᖃᐅᒪᓂᖅᓴᐅᓪᓗᑎᒃ.  

ᐅᖃᖅᑏ, ᑐᑭᓯᐅᒪᓂᕋ ᒪᓕᒃᖢᒍ ᑕᐃᒃᑯᐊ 

ᖃᐅᒪᖅᑯᑏᑦ ᐃᓕᐅᖅᑲᖅᓯᒫᓂᓕᖅᑐᑦ ᑕᓗᕐᔪᐊᓂ 

ᑰᒐᕐᔪᖕᒥᓗ. ᐅᖃᖅᑏ, ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐸ ᖃᔅᓯᑦ ᓄᑖᑦ ᖃᐅᒻᒪᓂᖅᓴᐃᑦ 

ᐊᑐᓕᕐᒪᖔᖏᑦ ᑖᒃᑯᓇᓂ ᓄᓇᓕᖕᓂ ᒪᕐᕉᖕᓂᒃ 

ᑭᒡᒐᖅᑐᖅᑕᓐᓂᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᒪᓕᒐᓕᐅᖅᑎ ᐊᐱᖅᓱᕐᒪᑦ ᑖᔅᓱᒧᖓ. ᐅᖃᖅᑎᑦᑎᔩ,  

ᒫᓐᓇᒧᑦ ᑎᑭᖦᖢᒍ ᑖᒃᑯᐊ ᒪᕐᕉᓕᖅᑲᖓᔪᓄᑦ 

ᐋᖅᑭᒃᓯᒪᖕᒪᑕ. ᑖᒃᑯᐊ ᓯᕗᓪᓕᖅᐹᖑᔪᑦ 6-ᖑᓪᓗᑎᒃ  

ᓄᓇᓖᑦ ᐱᐊᓂᒃᑕᐅᓯᒪᓕᖅᑐᑦ. ᑕᐃᒪᓐᓇᐅᓇ 

ᖃᐅᔨᒋᐊᕋᑖᕐᒪᑦ ᒪᓕᒐᓕᐅᖅᑎ. ᒫᓐᓇᒧᑦ ᑎᑭᖦᖢᒍ 

6-ᖑᔪᐃᑦ ᐱᓕᕆᔭᐅᓯᒪᔪᐃᑦ ᐊᕐᕌᒍᒥᒃ 2020-2021 

ᐊᒻᒪᓗ 2021-2022. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᑭᐅᓐᖑᖅᐸᓪᓕᐊᓕᕐᒪᑦ ᐊᒻᒪᓗ 

ᑖᑯᑖᖕᓂᖅᓴᐅᖃᑦᑕᓕᖅᖢᓂ. ᐊᑕᐅᓯᐅᓐᖏᑦᑐᓂᒃ 

ᓂᕈᐊᖅᑎᓐᓂᒃ ᐃᓱᒫᓘᑎᖃᕐᒪᑕ ᑕᓗᕐᔪᐊᕐᒥ 

ᐅᓄᓐᖏᓗᐊᕐᒪᑕᒎᖅ ᑖᐃᒃᑯᐊ ᖃᐅᒻᒪᖅᑯᑏᑦ 

ᐊᖅᑯᑏᑦ ᓴᓂᕌᓃᑦᑐᑦ. 

 

ᐅᖃᖅᑏ, ᑕᒪᒃᑯᐊ ᐊᖅᑯᑏᑦ ᖃᐅᒪᑦᑎᐊᖅᑎᓪᓗᒋᑦ 

ᐊᒃᓱᐊᓗᒃ ᐱᕚᓪᓕᐅᑎᒋᔭᐅᖃᑦᑕᖅᑐᑦ 

ᐊᑦᑕᓇᓐᖏᓐᓂᖅᓴᐅᓲᖑᓪᓗᓂᓗ ᐱᕋᔭᒃᑐᓪᓗ 

ᑕᒪᒃᑯᐊ ᐅᓄᓐᖏᓐᓂᖅᓴᐅᓲᖑᓪᓗᑎᒃ.  

 

ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐸ ᖁᓪᓕᒃᑯᑦ ᑭᓱᓂᒃ 

ᒪᓕᒐᓂᒃ ᒪᓕᒃᖢᑎᒃ ᐃᓕᓯᖃᑦᑕᖅᐸᑦ 

ᖃᐅᒻᒪᖅᑯᑎᓂᒃ ᐊᖅᑯᑏᑦ ᓴᓂᕌᓃᑦᑐᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᔅᓱᒥᖓ 

ᐊᐱᕆᒋᐊᒃᑲᓐᓂᕐᒪᑦ. ᑕᐃᒪ ᐊᕕᒃᑐᖅᓯᒪᓂᕋᕋᑖᒃᑭᑦ 

ᑖᔅᓱᒥᖓ ᐱᖓᔪᒋᔭᐅᔭᖓᓂᒃ ᑖᒃᑯᐊ ᓄᓇᓖᑦ 

ᓇᓗᓇᐃᖅᑕᐅᓯᒪᔪᑦ ᐱᐊᓂᒃᑕᐅᓯᒪᓚᐅᖅᑐᑦ ᒫᑦᓯ 

31-ᒥ. ᐄᓛᒃ, ᑕᒪᓐᓇ ᑕᒪᒃᑯᐊ ᐱᕋᔭᖃᑦᑕᕐᓂᕐᒧᑦ 

ᑕᐃᒪᓐᓇ ᐊᑐᖅᑕᐅᓇᓱᒃᑎᓪᓗᒋᑦ, ᓄᓇᓕᒐᑦᑕᐅᖅ 

ᑕᐃᒪᓐᓇᐅᒐᓗᐊᕆᕗᖅ ᑖᒃᑯᐊ ᑭᒡᒐᖅᑐᖅᑕᒃᑲ. 

ᑕᐃᒪᓕ ᑕᒪᓐᓇ ᑕᑯᓪᓗᒍ ᑖᒃᑯᐊ 20-ᖑᔪᐃᑦ 

ᓄᓇᓖᑦ ᑕᐃᒪᓐᓇ ᓱᓕ ᕿᒥᕐᕈᔭᐅᓂᖃᖅᐳᐃᑦ 

ᑕᒪᒃᑯᓂᖓ ᐊᖅᑯᑎᓂᒃ ᖃᐅᒻᒪᖅᑯᑎᓄᑦ 

ᐋᖅᑭᒋᐊᕐᓂᖅ. ᒫᓐᓇᒧᑦ ᑎᑭᖦᖢᒍ 20-ᓂᒃ ᑕᐃᒪᓐᓇ 

ᐸᕐᓇᐅᑎᖃᖅᐳᐃᑦ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᖂᑭᐊᖅ.  

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᒪᓕᒐᓕᐅᖅᑎᐅᖃᑎᒐ ᖁᕐᓗᖅᑐᕐᒧᑦ, ᐊᑕᐅᓯᐊᕐᓇᓂ 

ᐊᐱᖅᑯᑎᖃᖃᑦᑕᖅᓯᒪᖕᒪᑦ ᓄᓇᖓᓂᒃ. ᑕᐃᓐᓇ 

ᐆᒻᒪᖅᑯᓯᐅᕐᕕᒃ ᓄᑖᖅ ᖃᓄᐃᓕᖓᓕᕐᒪᖔᖅ 

ᐊᒻᒪᓗ ᑖᔅᓱᒪ ᐊᔾᔨᐸᓗᖏᓐᓂᒃ 

ᐊᐱᖅᑯᑎᖃᕐᓂᐊᕐᒥᔪᖓ ᑖᔅᓱᒧᖓ ᒥᓂᔅᑕᑖᓵᒧᑦ 

ᐱᔾᔪᑎᒋᓪᓗᒍ ᑰᒑᕐᔪᒃ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᕿᑎᕐᒥᐅᓄᑦ 

ᓄᓇᓕᖕᓄᑦ ᐳᓚᕋᓐᓂᐊᖁᓪᓗᒍ ᑕᖅᑭᓂᒃ 

ᐊᒡᒋᖅᑐᓂᒃ ᖃᐅᔨᓂᐊᕐᒪᑦ ᖃᓄᐃᑦᑐᓂᒃ 

ᑭᓐᖒᒪᔭᖃᕐᒪᖔᑦᑕ ᓄᓇᑦᑎᓐᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ 

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓐᓄᑦ, 

ᒥᔅᑕ ᖃᐃᕐᓂᖅ.  

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎ 

ᑕᑉᐸᐅᖓ ᓇᑦᑎᓕᖕᒧᑦ ᖃᐃᖁᔨᓯᒪᖕᒪᑦ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᕿᑎᕐᒥᐅᑦ ᑕᑯᔭᖅᑐᕈᒪᓇᔭᖅᐸᒃᑲ ᑖᒃᑯᓂᖓ 

ᖁᓪᓕᒃᑯᓐᓂᒃ ᖃᐅᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᓐᓂᒃ ᒥᓂᔅᑕᐅᓗᖓ. ᐄ, 

ᑕᑯᔭᖅᑐᕈᓐᓇᕋᔭᖅᐸᒃᑲ, ᑭᓯᐊᓂ ᐅᓪᓗᕐᒥᒃ 

ᐋᖅᑭᒃᓯᔪᓐᓇᕋᔭᓐᖏᓚᖓ. ᖃᐅᔨᒪᑎᓛᖅᐸᒋᑦ ᖃᖓ 

ᑕᑉᐸᐅᓐᖓᕈᓐᓇᕋᔭᕐᒪᖔᕐᒪ. ᐊᖏᖅᓯᒪᕗᖓ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᖕᒧᑦ, ᒥᔅᑕ 

ᓚᐃᑦᓯᑑᓐ.  

 

ᐊᐱᖅᑯᑦ 549 - 6(2): ᐃᑲᔪᖅᑕᐅᓂᖏᑦ 

ᓄᓇᕗᒥ ᐃᓕᓴᐃᔨᒃᓴᐅᓂᕐᒧᑦ ᐊᓂᒍᐃᓯᒪᔪᑦ 

(ᓚᐃᑦᓯᑑᓐ) 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᑯᐊ 

ᐅᓪᓗᑐᐃᓐᓇᕐᒥ ᐊᐱᖅᑯᑎᒋᖃᑦᑕᓚᐅᖅᑕᒃᑲ 

ᐃᓕᓴᐃᔨᓐᖑᕆᐅᖅᓴᓂᕐᒧᑦ ᑐᕌᖓᔪᑦ ᐱᔾᔪᑎᒋᓪᓗᒋᑦ 

ᐊᒻᒪᓗ ᐃᓱᓕᑦᑎᕙᓪᓕᐊᖃᑦᑕᕐᓂᖏᑦ. ᐊᐱᖅᑯᑎᒃᑲ 

ᑐᕌᖅᑎᓂᐊᖅᑕᒃᑲ ᒥᓂᔅᑕᖓᓐᓄᑦ 

ᐃᓕᓐᓂᐊᕐᓂᓕᕆᔨᒃᑯᑦ.  

 

ᐅᖃᖅᑏ, ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ,  

ᐅᓪᓗᑐᐃᓐᓇᐅᑎᓪᓗᒍ ᐅᖃᐅᓯᖃᓚᐅᕋᒪ 

ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᖃᑎᖃᕆᐊᖃᕐᓂᖏᓐᓂᒃ ᓄᓇᕗᒻᒥ 

ᓯᓚᑦᑐᖅᓴᕐᕕᖕᒥᒃ ᑕᒪᒃᑯᐊ ᐱᔭᕇᖅᑐᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ 

ᓇᓗᓇᐃᖅᑕᐅᑦᑎᐊᖁᓪᓗᒋᑦ ᓴᓐᖏᓂᖏᓐᓄᑦ 

ᐊᒻᒪᓗ ᐱᔪᒪᓂᖏᓐᓄᑦ ᐃᓕᓴᐃᔨᐅᓂᕐᒧᑦ ᓄᓇᕗᒻᒥ 

ᐃᓕᓐᓂᐊᕐᓂᓕᕆᓂᐅᑉ ᐃᓗᐊᓂ. 

 

ᐊᐱᕆᔪᒪᔭᕋ ᒥᓂᔅᑕ ᓇᓗᓇᐃᖅᓯᖁᓪᓗᒍ ᖃᓄᖅ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑦᑕᕐᒪᖔᑕ 

ᐃᖅᑲᓇᐃᔭᖅᑎᑖᕋᓱᐊᖅᑐᑎᒃ ᐱᔭᕇᖅᑐᓂᒃ 

ᓄᓇᕗᒻᒥ ᓯᓚᑦᑐᖅᓴᕐᕕᒃᑯᑦ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᕈᑎᖓᓂᒃ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᕐᓂᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ,  (ᑐᓵᔨᑎᒍᑦ) 

ᐅᖃᖅᑎᑦᑎᔩ.  (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ) ᓄᓇᕗᒻᒥ ᐃᓕᓴᐃᔨᕈᕆᐅᖅᓴᓂᕐᒧᑦ 

ᐱᓕᕆᐊᖅ ᐃᓚᒋᔭᐅᒻᒪᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᑮᓇᐅᔭᖃᖅᑎᑦᑎᔨᐅᓪᓗᑎᒃ ᓄᓇᕗᒻᒥ 

ᓯᓚᑦᑐᖅᓴᕐᕕᒻᒥᒃ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ 

ᐸᕐᓇᒍᑕᐅᔪᒥᒃ ᐱᐅᓯᕚᓪᓕᑎᑦᑎᓂᕐᒧᑦ ᓄᓇᕗᒻᒥ 

ᐃᓕᓴᐃᔨᐅᔪᓂᒃ ᐃᓕᓐᓂᐊᕐᕕᖁᑎᑦᑎᓐᓂ, ᐊᒻᒪᓗ 

ᑕᒪᒃᑯᐊ ᐃᓄᐃᑦ ᐃᖅᑲᓇᐃᔭᖅᑎᑕᕐᓗᑎᒃ 

ᑕᒪᒃᑯᓇᓂ ᐃᖅᑲᓇᐃᔭᓂᐅᔪᓂᒃ ᐱᒻᒪᕆᐅᒻᒪᑦ 

ᐅᕙᑦᑎᓐᓄᑦ ᐊᒥᓱᓂᒃ ᐃᓕᓴᐃᔨᖃᕐᓗᑕ 

ᐊᖏᕐᕋᖃᖅᓯᒪᔪᓂᒃ ᑕᒫᓂ, ᐅᖃᖅᑏ. 

 

ᑕᐃᒪᓕ, ᐃᓚᖏᑦ ᐱᓕᕆᔪᓐᓇᖅᑕᕗᑦ 

ᐃᓕᓴᐃᔨᑖᕋᓱᐊᖅᑐᑕ, ᓯᕗᓪᓕᖅᐹᒥᒃ, ᐃᑲᔪᖅᑐᕐᓗᒍ 

ᐱᓕᕆᐊᖑᔪᖅ ᐊᒻᒪᓗ ᑮᓇᐅᔭᐃᑦ 

ᑐᓂᔭᐅᔪᓐᓇᕐᓗᑎᑦ ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ. 

ᐱᓕᕆᖃᑎᖃᖅᐸᒃᑭᕗᒍᑦ ᓄᓇᕗᒻᒥ 

ᓯᓚᑦᑐᖅᓴᕐᕕᒃᑯᓐᓂᒃ, ᐃᖅᑲᓇᐃᔭᓕᒻᒪᒃᓴᖅᑎᑎᓪᓗᑕ,  

ᐊᒻᒪᓗ ᐃᓕᓐᓂᐊᖅᑏᑦ ᐱᔪᓐᓇᖅᑐᑎᒃ ᐊᒻᒪᓗ 

ᐃᓕᑉᐸᑦᑐᑎᒃ ᒫᓐᓇᐅᔪᖅ ᐃᓕᓴᐃᔨᐅᔪᓂᒃ 

ᐃᓕᓐᓂᐊᕐᕕᐅᔪᓂᒃ, ᐊᒻᒪᓗ ᐱᓕᕆᖃᑎᒋᕙᒻᒥᔭᕗᑦ 

ᐊᒻᒪᓗ ᐃᑲᔪᖅᑐᒋᑦ ᐃᖅᑲᓇᐃᔭᖅᑎᑖᕋᓱᐊᕐᓂᕐᒧᑦ, 

ᐊᒻᒪᓗ ᐃᖅᑲᓇᐃᔮᓂᒃ ᓴᖅᑭᔮᖅᑎᑦᑎᕙᑦᑐᑕ, ᐊᒻᒪᓗ 

ᐊᒥᓱᓂᒃ ᐱᓕᕆᖃᑦᑕᕐᓯᒪᓪᓗᑕ ᑲᓇᑕᓕᒫᒥ, 

ᑭᓯᐊᓂᓕ ᐅᖃᕈᓐᓇᐸᓪᓚᐃᔪᖓ ᑕᒪᒃᑯᐊ ᐃᓄᓂᑦ 

ᐃᓕᓴᐃᔨᖃᖅᐸᑕ ᐊᒻᒪᓗ ᓄᓇᕗᒻᒥ 

ᐃᓕᓴᐃᔨᐅᔪᓂᒃ ᑕᕝᕙᓐᖓᑐᐃᓐᓇᖅ 

ᐃᓕᓐᓂᐊᖅᓯᒪᔪᓂᒃ, 15-ᖑᒻᒪᑕ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ ᓄᓇᕗᒻᒥ, 

ᐊᒻᒪᓗ ᓂᕆᐅᒍᒪᒐᓗᐊᖅᐳᒍᑦ ᑕᒪᒃᑯᐊ 

ᐃᓕᓐᓂᐊᖅᑎᐅᔪᑦ ᐊᒥᓲᓂᖅᓴᓂᒃ 

ᐱᑕᖃᕈᓐᓇᓛᕆᐊᔅᓴᖅ ᐃᓕᓐᓂᐊᕐᕕᖁᑎᑦᑎᓐᓂ 

ᓯᕗᓂᑦᑎᓐᓂ ᐱᔭᕇᖅᐸᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹ ᖅᐃᓚᒋᐊᕈᑎ 

ᐊᐱᖅᑯᑎᖕᓄᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. 

ᑐᓴᖅᑎᑕᐅᓚᐅᕋᒪ ᑕᐃᒃᑯᐊ ᐃᓱᓕᑦᑎᕙᓪᓕᐊᔪᑦ 

ᐃᓕᓴᐃᔨᓐᖑᕆᐅᖅᓴᓂᕐᒥᒃ 

ᑐᓐᖓᓱᒃᑎᑕᐅᖃᑦᑕᖅᑐᒡᒎᖅ 

ᐊᐱᖅᓱᖅᑕᐅᖃᑦᑕᖅᖢᑎᒡᓗ ᐃᖅᑲᓇᐃᔮᒧᑦ 

ᐃᓕᔪᒪᑎᓪᓗᒋᑦ, ᑭᓯᐊᓂ 

ᐃᖅᑲᓇᐃᔮᖅᑖᖅᑎᑕᐅᕙᓐᖏᑦᑐᑦ 

ᐊᐱᖅᓱᖅᑕᐅᒐᓗᐊᕋᒥᒃ.  

 

ᐅᖃᖅᑎᑦᑎᔩ, ᑖᓐᓇ ᑐᓴᓕᓵᓐᖏᑕᕋ ᐱᔭᕇᓵᖅᑐᒥᒃ. 

ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᖅᓯᒪᔪᒧᑦ ᑕᒪᓐᓇ 

ᑎᑎᕋᐅᓯᕆᓚᐅᖅᓯᒪᓪᓗᒍ. ᑕᐃᒃᑯᐊ 

ᑮᓇᐅᔭᓕᖅᓯᖃᑦᑕᕋᑦᑕ ᓯᓚᑦᑐᖅᓴᕐᕕᒃᑯᓐᓄᑦ 

ᑕᐃᒃᑯᐊ ᐃᑲᔪᒃᑲᓐᓂᕈᒥᓇᖅ.  

ᐅᖃᖅᑏ, ᐱᒻᒪᕆᐅᕗᖅ ᐊᑐᕐᓗᑕ 

ᑮᓇᐅᔭᖃᖅᑎᑦᑎᓯᒪᔭᑦᑎᓐᓂ ᐅᑭᐅᖅᑕᖅᑐᒥ 

ᓯᓚᑦᑐᖅᓴᕐᕕᒻᒧᑦ. ᒥᓂᔅᑕ ᐅᓂᒃᑳᕈᓐᓇᖅᐹ: ᖃᓄᖅ 

ᐱᓕᕆᕝᕕᖓ ᐃᖅᑲᓇᐃᔭᖃᑎᖃᖃᑦᑕᕐᒪᖔᑕ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂ, 

ᑐᓐᖓᕕᖏᓐᓂ ᐊᒻᒪᓗ ᓄᓇᕗᒻᒥ ᐃᓕᓴᐃᔩᑦ 

ᑲᑐᔾᔨᖃᑎᒌᖏᓐᓂ ᓄᓇᕗᒻᒥ ᐃᓕᓐᓂᐊᖅᓯᒪᔪᓂᒃ, 

ᐊᖏᕐᕋᖏᓐᓂ ᐃᓕᓴᐃᔨᐅᔪᓂᒃ 

ᐃᖅᑲᓇᐃᔭᕈᓐᓇᖁᓪᓗᒋᑦ ᓄᓇᕗᑦ 

ᐃᓕᓐᓂᐊᕐᕕᖏᓐᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᑎᔩ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ) ᑖᓐᓇ ᐊᐱᖅᑯᑎᒋᒐᖕᓂ. ᐅᖃᖅᑏ, 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ 

ᐃᖅᑲᓇᐃᔭᖃᑎᖃᑦᑎᐊᐸᑦᑐᑦ 

ᐃᓕᓐᓂᐊᕐᓂᓕᕆᓂᕐᒧᑦ ᐃᖅᑲᓇᐃᔭᖅᑐᓂᒃ.  

ᑕᐃᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᓄᓇᑦᑎᓃᑦᑐᑦ ᐊᔭᐅᖅᑐᐃᔨᒋᖃᑦᑕᕋᑦᑎᒃᑯᑦ 

ᐃᓕᓐᓂᐊᕐᕖᑦ ᐱᔾᔪᑎᒋᓪᓗᒋᑦ ᑭᓱᓂᒡᓗ 

ᑕᑯᕙᓪᓕᐊᔪᓐᓇᕐᒪᖔᑕ ᐃᓕᓐᓂᐊᕐᕕᖏᑦᑕ 

ᐃᓗᐊᓂ. ᖃᐅᑕᒫᑦᑎᐊᖅ ᑕᐃᒃᑯᐊ ᐃᑲᔪᕋᓱᑦᑕᖅᑐᑦ 

ᐊᒻᒪᓗ ᐊᖓᔪᖅᑲᐅᑎᓂᒃ ᐃᓕᓐᓂᐊᕐᕖᑦ 

ᐃᓗᐊᓃᑦᑐᓂᒃ ᑲᑎᒪᖃᑎᖃᕋᔪᒃᖢᑎᒃ.  

 

ᑕᐃᒃᑯᐊ ᐊᓯᖏᑦ ᐱᓕᕆᖃᑎᒋᔭᖏᑦ 

ᒪᓕᒐᓕᐅᖅᑎᐅᑉ ᐅᖃᐅᓯᕆᕋᑖᖅᑕᖏᑦ, 

ᐱᓕᕆᕕᕗᑦ ᑲᑎᒪᖃᑎᖃᐃᓐᓇᕐᒪᑕ 

ᐱᓕᕆᖃᑎᒋᔭᑦᑎᓐᓂᒃ ᐊᒻᒪᓗ 

ᑎᒍᒥᐊᖅᑎᐅᖃᑕᐅᔪᓂᒃ ᓯᕗᒧᐊᒃᑎᑦᑎᔪᓂᒃ 

ᓄᓇᕗᒻᒥ ᐃᓕᓐᓂᐊᕐᓂᓕᕆᓂᕐᒥᒃ. 

ᐱᓕᕆᖃᑦᑕᖅᑐᒍᑦ ᓴᖅᑮᓇᓱᐊᖅᑐᑕ ᓄᓇᕗᒻᒥᐅᓂᒃ, 

ᐃᓕᓐᓂᐊᖅᑎᖁᑎᑦᑎᓐᓄᑦ, ᐊᒻᒪᓗ ᐱᓕᕆᓪᓗᑕ 

ᓇᓗᓇᐃᖅᑎᕆᓇᓱᐊᖅᑐᑕ ᐃᓱᒫᓘᑎᐅᔪᓂᒃ 

ᑕᖅᑳᓃᑦᑐᓂᒃ ᐊᒻᒪᓗ ᐋᖅᑭᒐᓱᐊᖅᑐᑕ. 

ᓄᓇᓕᑦᑎᑐᑦ ᐱᒻᒪᑕ. ᐅᖃᖅᑏ,  

ᐃᓕᓐᓂᐊᕐᕕᓕᕆᓂᖅ ᓄᓇᓕᐅᒻᒪᑦ ᐊᑦᔨᒌᖏᑦᑐᓄᑦ 

ᑎᒥᐅᔪᓄᑦ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐱᑕᖃᑦᑐᑕ. 

ᐊᔾᔨᒌᓐᖏᑦᑐᓂᒃ ᓴᖅᑭᖅᑐᖃᖃᑦᑕᕐᒪᑦ.  

 

ᐊᒻᒪᓗ ᐃᓕᓴᐃᔩᑦ ᐊᖓᔪᖅᑳᖏᑦ ᑕᒫᓂ ᐃᖃᓗᖕᓂ 

ᑲᑎᒪᕋᑖᓚᐅᕐᒪᑕ. ᑕᒫᓃᒍᓐᓇᓚᐅᖅᑐᑦ 

ᐊᖓᔪᖅᑳᓕᒫᖏᑦ. ᓯᕗᓪᓕᖅᐹᑦᑎᐊᒥᒡᓗ 

ᑕᐃᒪᐃᑦᑐᒥᒃ ᑲᑎᒪᕐᔪᐊᕐᓂᖅᑕᖃᓚᐅᖅᖢᓂ 

ᓄᕙᖕᓇᕐᔪᐊᖅ ᐊᓂᒍᖅᑎᓪᓗᒍ.  

 

ᑕᐃᒃᑯᐊ ᐃᓕᓴᐃᔨᓐᖑᕆᐅᖅᓴᓂᕐᒧᑦ ᑐᕌᖓᔪᒥᒃ 

ᐃᓕᓐᓂᐊᖅᑐᑦ ᐃᓕᓐᓂᐊᕐᕕᖕᓂ, 

ᐅᖃᖅᑲᐅᒐᒪᐃᓛᒃ,  

ᐃᖅᑲᓇᐃᔭᖅᑎᑕᐅᑲᐃᓐᓇᖃᑦᑕᖅᑐᑦ 

ᐱᓕᒻᒪᒃᓴᖅᑎᑕᐅᓪᓗᑎᒃ. ᑕᒪᓐᓇ 

ᐱᓕᕆᐊᕆᕙᑉᐸᕗᑦ ᓄᓇᕗᒻᒥ ᓯᓚᑦᑐᖅᓴᕐᕕᒃ ᐊᒻᒪ 

ᐃᓕᓴᐃᔩᑦ ᐊᖓᔪᖅᑳᖏᑦ ᐃᖅᑲᓇᐃᔭᖃᑎᒋᕙᑦᑕᕗᑦ 

ᑕᐃᒃᑯᐊ ᐃᓕᓐᓂᐊᖅᑏᑦ ᐃᓕᓐᓂᐊᖁᓪᓗᒋᑦ 

ᐃᓕᓴᐃᔨᓂᒃ. 

 

ᐊᐱᖅᓱᕐᓂᐅᑉ ᒥᒃᓵᓄᑦ ᒪᓕᒐᓕᐅᖅᑎᐅᑉ 

ᐅᖃᐅᓯᕆᕋᑖᖅᑕᖓ, ᐊᒻᒪᓗ 

ᐱᓕᕆᖃᑎᒋᑦᑎᐊᕐᓂᐊᖅᐸᕋ ᓄᑖᖅ ᒥᓂᔅᑕ 

ᓄᓇᕗᒻᒥ ᓯᓚᑦᑐᖅᓴᕐᕕᒻᒧᑦ, ᖃᓄᖅ 

ᐊᐱᖅᓱᕐᓂᖃᕈᓐᓇᕐᒪᖔᑦᑕ 

ᐃᖅᑲᓇᐃᔮᖅᑖᕋᓱᐊᖅᑎᓪᓗᒋᑦ, ᐆᒃᑑᑎᒋᓗᒍ, 

ᐱᓕᒻᒪᒃᓴᖅᑎᑕᐅᓂᕐᒥᑦ ᓄᓇᕗᒻᒥ 

ᐃᓕᓴᐃᔨᕈᕆᐅᖅᓴᓂᕐᒧᑦ ᐃᓕᓐᓂᐊᖅᑐᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ, ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓ ᐊᒻᒪᓗ 

ᐊᖏᖅᓯᒪᓂᖓ ᐱᓕᕆᖃᑎᖃᕐᓂᐊᕐᓂᕐᒥᓂᒃ 

ᒥᓂᔅᑕᐅᔪᒥᒃ ᑲᒪᒋᔭᖃᖅᑐᒥᒃ ᓄᓇᕗᑦ 

ᓯᓚᑦᑐᖅᓴᕐᕕᑯᓐᓂᑦ, ᐊᒻᒪᓗ ᐅᖃᐅᓯᖃᕐᓗᓂ 

ᐊᐱᖅᓱᕐᓂᕐᒥᒃ ᑕᒪᒃᑯᐊ ᐱᔭᕇᖅᑐᑦ 

ᐱᕕᖃᑦᑎᑕᐅᓂᐊᕐᒪᑕ ᐃᓕᓴᐃᓂᕐᒥᒃ 

ᐃᓕᓐᓂᐊᕐᕕᖁᑎᑦᑎᓐᓂ. 

 

ᐅᖃᖅᑎᑦᑎᔩ, ᑭᐅᔾᔪᑎᖓᓄᑦ  

ᐊᐱᖅᑯᑎᒋᓚᐅᖅᑕᓐᓄᑦ ᐅᓪᓗᑐᐃᓐᓇᕐᒥ, ᒥᓂᔅᑕ 

ᑲᒪᒋᔭᓕᒃ ᓄᓇᕗᑦ ᓯᓚᑦᑐᖅᓴᕐᕕᑯᓐᓂ,  

ᓇᓗᓇᐃᖅᓯᓚᐅᕐᒪᑦ ᓯᓚᑦᑐᖅᓴᕐᕕᒃ 

ᓴᖅᑭᑦᑎᓚᐅᕐᓂᖓᓂᒃ 6-ᓂᒃ 

ᐃᓕᓴᐃᔨᓐᖑᕆᐅᖅᓴᔪᓂᒃ ᐊᓂᒍᐃᔪᓂᒃ 2022-23 

ᐃᓕᓐᓂᐊᕐᓇᒥ ᐊᒻᒪ 19-ᓂᒃ ᐃᓕᓐᓂᐊᖅᑐᑦ  

ᐊᓂᒍᐃᔪᓂᒃ 2021-22-ᒥ ᐃᓕᓐᓂᐊᕐᓇᒥ. 

 

ᐊᐱᕆᔪᒪᔪᖓ: ᑖᓐᓇ ᒥᓂᔅᑕ ᑐᓴᖅᑎᑦᑎᒍᓐᓇᖅᐹ 

ᖃᔅᓯᑦ ᑕᐃᒃᑯᐊ ᐃᓕᓐᓂᐊᕌᓂᒃᑐᑦ 

ᐱᓇᔪᒃᓯᒪᓕᕐᒪᖔᑕ, 

ᐊᐱᖅᓱᖅᑕᐅᔪᒪᓯᒪᓕᕐᒪᖔᖏᑦ, ᐊᒻᒪᓗ 

ᐃᖅᑲᓇᐃᔭᖅᑎᑖᕆᔭᐅᓯᒪᓕᖅᐹᑦ 

ᐃᓕᓴᐃᔨᓐᖑᖅᑎᑕᐅᓯᒪᓕᖅᑐᑎᓪᓗ 

ᐃᓕᓐᓂᐊᕐᕕᑦᑎᓐᓂ? ᑐᑭᓯᐅᒪᓗᒍ ᒥᓂᔅᑕ 

ᑖᒃᑯᓂᖓ ᑐᓴᒐᒃᓴᓂᒃ ᐱᓯᒪᓐᖏᑐᐃᓐᓇᕆᐊᖃᕐᒪᑦ, 

ᐊᒻᒪᓗ ᐄᖑᒍᓂ, ᒥᓂᔅᑕ ᑐᓂᓯᖁᕙᕋ 

ᑐᑭᓯᒋᐊᕈᑎᒥᒃ ᑕᕝᕘᓇ ᑭᐅᔾᔪᑏᑦ ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓄᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ.  

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᑎᔩ ᐊᒻᒪᓗ (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ) ᒪᓕᒐᓕᐅᖅᑎ ᐊᐱᖅᑯᑎᒋᒐᖕᓂ. ᐄ, 

ᑖᒃᑯᐊ ᑐᑭᓯᒋᐊᕈᑎᔅᓴᐃᑦ ᐃᓚᖏᑦ ᐱᓯᒪᔭᕋᓗᐊᒃᑲ, 

ᑭᓯᐊᓂ ᑭᐅᑦᑎᐊᕐᓗᒍ ᒪᓕᒐᓕᐅᖅᑎᐅᑉ 

ᐊᐱᖅᑯᑎᖓ, ᒫᓐᓇ ᐱᓯᒪᔭᒃᑲ 

ᐅᖃᐅᓯᕆᒍᓐᓇᖅᑕᒃᑲ ᐊᒻᒪᓗ ᐅᖃᐅᓯᒃᑯᑦ 

ᑭᐅᓛᖅᑐᒋᑦ. 

 

ᐅᖃᖅᑎᑦᑎᔩ, ᑕᒪᑐᒪᓂ ᐃᓕᓐᓂᐊᕐᓇᒥ ᐊᕐᕌᒍᒥ, 

2023-2024-ᒥ, ᐃᖅᑲᓇᐃᔭᖅᑎᑖᖅᓯᒪᕗᒍᑦ 

ᑲᑎᖦᖢᒋᑦ 12-ᓂᒃ ᓄᓇᕗᒻᒥ 

ᐃᓕᓴᐃᔨᓐᖑᕆᐅᖅᓴᔪᓂᒃ ᐊᓂᒍᐃᔪᓂᒃ. ᑕᒪᓐᓇ 

ᑐᑭᖃᓐᖏᓚᖅ ᑕᕝᕙᓂ ᐃᓕᓐᓂᐊᕐᓇᐅᑉ 

ᐊᕐᕌᒍᖓᓐᓃᓐᖔᖅᑐᐃᓐᓇᐅᓪᓗᑎᑦ, ᐅᖃᖅᑏ, 

ᒪᓕᒐᓕᐅᖅᑎᐅᖃᑎᕗᑦ ᐅᖃᖅᑲᐅᒻᒪᑦ 6-ᖑᓚᐅᕐᒪᑕ 

ᐃᓕᓐᓂᐊᕐᓂᕐᒥᓂᒃ ᐱᔭᕇᖅᓯᓚᐅᖅᑐᑦ ᑕᕝᕙᓂ 

ᐊᕐᕌᒍᒥ, ᐊᒻᒪ ᑭᐅᒃᑲᓂᕐᓗᒍ, ᑎᓴᒪᐅᒻᒪᑕ ᓄᑖᑦ 

ᐃᖅᑲᓇᐃᔭᓕᕋᑖᖅᑐᑦ ᐱᔭᕇᖅᓯᓚᐅᖅᑐᑦ ᑕᕝᕙᓂ 

ᐃᓕᓐᓂᐊᕐᓂᕐᒥᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑏᑦ, 

ᖃᐅᔨᒪᓂᐊᖅᐳᓯ ᐊᐱᖅᓱᕐᓇᖅ ᐃᓱᓕᒻᒪᑦ. ᒥᔅᑕ 

ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑐᒃᓯᕋᖅᐳᖓ 

ᐊᐱᖅᓱᖃᑦᑕᕐᓂᖅ ᐅᖃᐅᓯᒃᑯᑦ ᐅᐃᒍᒋᐊᕈᒪᓪᓗᒍ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᒪᓕᒐᓕᐅᖅᑎ 

ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖅ ᐊᐱᖅᓱᕐᓇᖅ 

ᐅᖓᕙᕆᐊᖅᑕᐅᖁᓪᓗᒍ. ᐋᒡᒑᖅᑐᖃᖅᐹ? 

ᐋᒡᒑᖅᑐᖃᓐᖏᑦᑐᖅ. ᐊᐱᖅᓱᕐᓇᖅ 30 ᒥᓂᑦᓯᒧᑦ 

ᐃᓚᔭᐅᔪᖅ ᐅᖃᐅᓯᒃᑯᑦ ᐊᐱᖅᑯᑏᑦ.  

 

ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ.  

 

ᐊᐱᖅᑯᑦ 550 - 6(2): ᐅᖓᓯᒋᔭᒥ 

ᐃᖅᑲᓇᐃᔭᕐᓗᓂ ᐊᑐᐊᒐᖅ (ᓴᕕᑲᑖᖅ) 

 

ᓴᕕᑲᑖᖅ: ᒪ’ᓇ, ᐅᖃᖅᑏ. ᐊᕐᕕᐊᒥᐅᑦ 

ᐅᑉᓗᒃᑯᑦᓯᐊᖅᐸᒃᑲ. (ᑐᓵᔨᑎᒍᑦ) ᖁᔭᓐᓇᒦᖅᐸᒃᑲ 

ᒪᓕᒐᓕᐅᖅᑏᑦ ᐊᐱᖅᓱᕈᓐᓇᖅᑎᑕᐅᒐᒪ.  

 

ᐅᖃᖅᑏ, ᐊᐱᖅᑯᑎᖃᕈᒪᔪᖓ ᒥᓂᔅᑕᒧᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᒥᓂᔅᑕᐅᑉ ᐅᖓᓯᑦᑐᒥᒃ 

ᐃᖅᑲᓇᐃᔭᕐᓂᕐᒧᑦ ᐊᑐᐊᒐᖓᓂᒃ. ᒥᓂᔅᑕᐃᑦ 

ᐅᖃᐅᓯᖏᓐᓂᒃ ᐱᓇᓱᐊᕈᓯᐅᓚᐅᖅᑐᒥ ᐊᒻᒪᓗ 

ᐅᖃᐅᓯᕆᓂᐊᖅᐸᒃᑲ ᐃᓚᖏᑦ.  

 

"ᐃᖅᑲᓇᐃᔭᖅᑐᓕᕆᔨᒃᑯᑦ ᓴᖅᑭᑦᑎᕗᑦ 

ᐅᖓᓯᒋᔭᐅᔪᒦᑦᑐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐊᑐᐊᒐᕐᒥᒃ," ᐊᒻᒪ ᐅᖃᖅᓯᒪᒋᓪᓗᓂ 

"ᐃᖅᑲᓇᐃᔭᓕᖅᑎᑦᑎᓂᕐᒧᑦ ᐊᑐᐊᒐᖅ ᑐᕌᖓᖕᒪᑦ 

ᒐᕙᒪᒃᑯᑦ ᐱᓕᕆᕝᕕᖏᓐᓄᑦ ᐊᒻᒪ ᒐᕙᒪᒃᑯᑦ 

ᑎᒥᖁᑎᖏᓐᓄᑦ 

ᐃᖅᑲᓇᐃᔭᖅᑎᑖᓚᐅᑲᒍᓐᓇᖁᓪᓗᒋᑦ 

ᐃᖅᑲᓇᐃᔭᖅᑎᑖᕐᓗᑎᒃ ᐅᓄᖏᑦᑐᓂᒃ 

ᓇᓗᓇᐃᖅᑕᐅᓯᒪᔪᓂᒃ ᐱᓕᕆᔨᒻᒪᕆᖕᓂᒃ ᐊᒻᒪ 

ᐃᖅᑲᓇᐃᔮᒃᓴᓂᒃ." 

 

ᐅᖃᖅᑏ, ᑎᑎᕋᖅᑕᐅᓯᒪᓂᐊᕐᒪᑦ 

ᐃᑲᔪᖅᑐᐃᑦᑎᐊᖅᑐᖓ ᐅᖓᓯᑦᑐᒥᒃ 

ᐃᖅᑲᓇᐃᔭᕐᓂᕐᒥᒃ ᓄᓇᕗᒻᒥ, ᑭᓯᐊᓂᓕ, 

ᐃᓱᒪᓪᓗᖓ ᐃᑲᔪᖅᑐᐃᖏᓐᓇᕐᒪ ᐅᖓᓯᑦᑐᒥᒃ 

ᐃᖅᑲᓇᐃᔭᕐᓂᕐᒥᒃ ᓄᓇᕗᑦ ᓯᓚᑖᓂ. ᐃᓱᒪᔪᖓ 

ᐅᖓᓯᒃᑐᒥᒃ ᐃᖅᑲᓇᐃᔭᕐᓂᖅ ᓄᓇᕗᒻᒦᓪᓗᓂ. 

 

ᐅᖃᖅᑏ, ᓯᕗᓪᓕᖅᐹᖅ ᐊᐱᖅᑯᑎᒐ ᒥᓂᔅᑕᒧᑦ: 

ᖃᔅᓯᑦ ᐃᖅᑲᓇᐃᔭᖅᑏᑦ ᒫᓐᓇ ᓄᓇᕗᑦ ᓯᓚᑖᓂ 

ᐃᖅᑲᓇᐃᔭᖅᐸᑦ ᐅᖓᓯᒃᑐᒥᒃ ᐃᖅᑲᓇᐃᔭᖅᖢᑎᒃ, 

ᐊᒻᒪᓗ ᖃᔅᓯᑦ ᐃᓅᕙᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ ᑖᓐᓇ ᐊᐱᖅᑯᑎᑦᑎᐊᕙᒃ. 

(ᑐᓵᔨᑎᒍᑦ) ᐅᖃᕆᐊᖃᖅᑐᖓ, ᐅᖓᓯᑦᑐᒥ 

ᐱᓕᕆᓂᐅᔪᖅ ᐱᒡᒐᓇᖅᑐᒻᒪᕆᐅᓯᒪᕗᖅ 

ᐱᔾᔪᑎᒋᓪᓗᒍ ᐅᖃᐅᓯᖃᖅᑎᓪᓗᑕ 

ᖃᐅᔨᒪᔾᔪᑎᐅᔪᓂᒃ, ᐃᓚᖏᑦ ᐱᓕᕆᕕᐅᔪᑦ 

ᐊᔾᔨᒌᓐᖏᑦᑐᓂᒃ ᐊᐅᓚᓂᖃᖅᓯᒪᒻᒪᑕ, ᐅᕝᕙᓘᓐᓃᑦ 

ᐃᓚᖏᑦ ᒥᓂᔅᑕᐅᔪᑦ ᖃᐅᔨᒪᓐᖏᑐᐃᓐᓇᕆᐊᖃᖅᑯᑦ 

ᐃᓚᖏᑦ ᑲᑐᔾᔨᓪᓗᑎᒃ ᑎᒃᑯᐊᖅᑕᐅᔪᑦ 

ᓯᓚᑖᓃᓐᓂᖏᓐᓂᒃ ᓄᓇᕗᑦ ᒐᕙᒪᐅᓚᐅᖅᑐᓂᒃ. 

ᒫᓐᓇᐅᔪᖅ, 50-ᖑᒻᒪᑕ ᓄᓇᕗᑦ ᓯᓚᑖᓃᑦᑐᑦ 

ᒫᓐᓇᐅᔪᖅ. ᑕᒻᒪᑐᐃᓐᓇᕆᐊᖃᖅᑐᖓ ᑕᕝᕙᓂ 

ᓈᓴᐅᑎᒥᒃ, ᑭᓯᐊᓂ ᐅᑎᕐᕕᒋᔪᓐᓇᕆᒃᑭᑦ ᑕᒪᑐᒧᖓ.  

 

ᐱᔾᔪᑎᒋᓪᓗᒋᑦ ᖃᔅᓯᐅᖕᒪᖔᑕ ᓄᓇᕗᒻᒦᑦᑐᑦ , 

ᖃᐅᔨᒪᒐᔭᓐᖏᑕᕋ ᑖᓐᓇ ᓈᓴᐅᑎᐅᔪᖅ ᒫᓐᓇᐅᔪᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᑉᐸᖓ ᐊᐱᖅᑯᑎᐅᑉ; ᖃᔅᓯᐅᕙᑦ ᑖᒃᑯᐊ 

ᐅᖓᓯᒃᑐᒥ ᐃᖅᑲᓇᐃᔭᖅᑎᑦ ᓄᓇᕘᑉ ᓯᓚᑖᓂ 

ᐃᓅᕙᑦ? ᐃᒻᒪᖃ ᒥᓂᔅᑕ ᐅᕙᓐᓄᑦ ᑭᐅᒍᓐᓇᓛᖅᑯᖅ  

ᑕᒪᓐᓇ ᐱᒻᒪᕆᐅᒻᒪᑦ. ᐃᓱᒪᒋᔭᒃᑯᓪᓕ ᐊᒥᓱᑦ 

ᐃᖅᑲᓇᐃᔭᖅᑏᑦ ᐃᖅᑲᓇᐃᔭᖅᑐᑦ ᓄᓇᕗᑦ ᓯᓚᑖᓂ 

ᐃᓅᓐᖏᒻᒪᑕ. ᑕᒪᓐᓇ ᐃᓱᒪᒋᑐᐃᓐᓇᖅᑕᕋ, ᐊᒻᒪᓗ 

ᒥᓂᔅᑕ ᓇᓗᓇᐃᖅᓯᒍᓐᓇᖅᑐᖅ ᐅᕙᓐᓂᒃ 

ᑕᒻᒪᓐᖏᓐᓂᕋᕐᓗᓂᖓ ᐅᕝᕙᓘᓐᓃᑦ 

ᑕᒻᒪᕐᓂᕋᕐᓗᓂᖓ. 

 

ᐅᖃᖅᑏ, ᐊᑲᐅᓐᖏᓕᐅᕈᑎᑕᖃᕆᐊᖃᓐᖏᓚᖅ 

ᖃᑦᑎᓚᑦᑖᖑᒻᒪᖔᑕ ᐃᖅᑲᓇᐃᔭᖅᑏᑦ ᐅᖓᓯᑦᑐᒥᒃ 

ᓄᓇᕗᒻᒥ. 

 

ᐅᖃᖅᑏ, ᐱᓕᕆᕕᓕᒫᑦ ᖃᐅᔨᒪᔪᑦ ᖃᑦᑎᓂᒃ 

ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᓂᒃ ᐱᑕᖃᕐᒪᖔᑕ,  

ᑐᑭᓯᔭᕋᓗᐊᕋ ᐊᔾᔨᒌᖃᑦᑕᖏᒻᒪᑦ ᖃᐅᑕᒫᑦ 

ᐅᕝᕙᓘᓐᓃᑦ ᐱᓇᓱᐊᕈᓯᖅᑕᒫᑦ, ᑭᓯᐊᓂᓕ 

ᐅᓂᒃᑳᖅᑕᖃᖃᑦᑕᕐᒪᑦ ᐊᕐᕌᒍᑕᒫᖅ ᖃᑦᑎᐅᒻᒪᖔᑕ 

ᐃᖅᑲᓇᐃᔭᖅᑎᐅᖏᓐᓇᖅᑐᑦ, ᖃᑦᑎᐅᕙᑦ 

ᐃᓅᐃᑦ, ᖃᑦᑎᑦ ᐃᓅᖏᑦᑐᑦ (ᖃᓪᓗᓈᑦ⁄ᐊᓯᖏᓪᓗ), 

ᐊᒻᒪᓗ ᖃᑦᑎᐅᕙᑦ ᐃᖅᑲᓇᐃᔭᑲᐃᓐᓇᑐᐃᓐᓇᖅᑐᑦ. 

ᐸᐃᑉᐹᒃᑯᑦ, ᐊᒻᒪᓗ ᒐᕙᒪᒃᑯᑦ ᐱᓕᕆᐊᖃᖅᓯᒪᔪᑦ 

ᑖᔅᓱᒥᖓ ᐅᖓᓯᑦᑐᒥᒃ ᐃᖅᑲᓇᐃᔭᓂᕐᒧᑦ 

ᐊᑐᐊᒐᕐᒥᒃ, ᓱᓕᒍᒪ ᐱᖓᓱᑲᓴᐃᑦ ᐊᕐᕌᒍᐃᑦ, 

ᐃᓘᓇᖓᑎᒍᑦ ᒐᕙᒪᐅᑉ. ᑕᐃᒪᐃᒻᒪᑦ,  

ᐊᐱᕆᔪᓐᓇᕆᐊᖃᖅᐳᒍᑦ, ᐊᒻᒪ ᐱᔪᓐᓇᕆᐊᖃᖅᑐᑕ 

ᑖᒃᑯᓂᖓ ᓈᓴᐅᑎᓂᒃ ᑕᒪᓐᓇ ᒫᓐᓇ ᐊᑐᖅᑕᐅᔪᖅ 

ᖃᖓᒃᑰᓂᖏᓐᓄᑦ. ᐱᔾᔪᑎᑕᖃᓪᓗᐊᓐᖏᓚᖅ 

ᓈᓴᐅᑎᒥᒃ ᖃᐃᑦᑎᓂᕐᒥᒃ. ᐅᖃᖅᑏ, 50-ᓂᒃ 

ᐊᑦᑎᑦᑑᒻᒪᑦ ᒐᕙᒪᓕᒫᓄᑦ ᐅᖓᓯᑦᑐᒥᒃ 

ᐃᖅᑲᓇᐃᔭᖅᑎᓪᓗᒋᑦ. ᐊᑦᑎᑦᑐᑯᓘᔮᖅᑐᖅ. ᑖᓐᓇ 

ᓈᓴᐅᑎ ᖁᑦᑎᓂᖅᓴᐅᖅᑰᕐᒪᑦ.  

 

ᑖᓐᓇ ᑭᖑᓪᓕᖅ ᐊᐱᖅᑯᑎᒐ ᒥᓂᔅᑕᒧᑦ: ᑖᒃᑯᐊ 

ᐊᒥᓲᓗᐊᓐᖏᑦᑐᑦ ᖃᐅᔨᒪᔪᒻᒪᕆᐅᔪᑦ 

ᐃᖅᑲᓇᐃᔮᓪᓗ; ᐅᖓᓯᑦᑐᒥᒃ ᐃᖅᑲᓇᐃᔭᖅᑎᑕᖃᖅᑲ 

ᓄᓇᕗᑦ ᓯᓚᑖᓂ, ᐊᖓᔪᖅᑳᕆᔭᐅᕚᑦ, 

ᐊᐅᓚᑦᑎᔨᐅᕚᑦ? ᑲᒪᔨᐅᕚᑦ ᐃᖅᑲᓇᐃᔭᖅᑎᓂᒃ 

ᓄᓇᕗᒻᒥ ᑭᖑᕙᖃᑦᑕᖁᓇᒋᑦ ᐊᒻᒪᓗ 

ᐃᖅᑲᓇᐃᔭᑦᑎᐊᕋᓗᐊᕐᒪᖔᑕ? ᐅᖓᓯᑦᑐᒥᒃ 

ᐃᖅᑲᓇᐃᔭᖅᑎᑕᖃᖅᑳ ᓄᓇᕗᑦ ᓯᓚᑖᓂ "ᑲᒪᔨ” 

ᐊᑖᓂ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᐄ, ᑖᓐᓇ 

ᐅᑎᕐᕕᒋᓂᐊᖅᐸᕋ ᑖᓐᓇ ᒪᓕᒐᓕᐅᖅᑎ, ᐃᓄᐃᑦ 

ᐅᖓᓯᑦᑐᒥ ᐃᖅᑲᓇᐃᔭᖅᑐᑦ. ᐅᓄᓐᖏᑦᑐᓂᒃ 

ᐃᓱᒪᒋᔪᓐᓇᖅᑕᒃᑲ ᐃᓄᓕᕆᔨᒃᑯᑦ; ᑕᐃᒃᑯᐊ 

ᑐᑦᑕᕐᕕᐅᔪᑦ ᐅᖃᐅᓯᕆᖃᑦᑕᖅᓯᒪᔭᒃᑲ 

ᒪᓕᒐᓕᐅᕐᕕᒻᒥ. ᑕᐃᒃᑯᐊ ᐃᖅᑲᓇᐃᔭᖅᑎᓕᒫᑦ 

ᐃᓅᕗᑦ ᓄᓇᕗᑦ ᓯᓚᑖᓃᑦᑐᑎᒃ 

ᐱᓕᕆᖃᑎᖃᖃᑦᑕᖅᑐᑦ ᑎᒍᐊᓐᖑᐊᖃᖃᑦᑕᖅᑐᓂᒃ 

ᐅᕝᕙᓘᓐᓃᑦ ᑎᒍᐊᓐᖑᐊᖃᖅᑐᓂ. ᐋᑐᕚᒦᑉᐳᑦ, 

ᐋᓐᑎᐅᕆᐅᒥ, ᐊᒻᒪ ᐃᐊᑦᒪᓐᑕᓐᒥ, ᑭᓯᐊᓂ 

ᐋᑐᕚᒥᓗᐊᑕᐅᔪᖅ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᒪᕐᒥᐸᓗᐃᑦ  ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᑎᑎᕋᖅᓯᒪᔭᕗᑦ ᐋᓐᓂᐊᓯᐅᖅᑎᐅᔪᑦ, ᕿᓚᒥᐅᔪᒧᑦ 

ᐊᑯᓂᐅᓐᖏᑦᑐᒥ ᐃᖅᑲᓇᐃᔭᑲᐃᓐᓇᖃᑦᑕᖅᑐᑦ 

ᐋᓐᓂᐊᓯᐅᖅᑎᐅᔪᑦ.  

 

ᐅᖃᐅᓯᖃᓕᕋᐃᒐᑦᑕ ᐊᓯᖏᓐᓂᒃ ᐃᖅᑲᓇᐃᔭᖑᔪᓂᒃ 

ᐅᖓᓯᑦᑐᒥ, ᐃᓚᖏᑦ  

ᐊᖓᔪᖅᑳᖑᑐᐃᓐᓇᕆᐊᖃᖅᑐᑎᒃ, ᑭᓯᐊᓂᓕ 

ᐅᖓᓯᑦᑐᒥ ᐃᖅᑲᓇᐃᔭᕐᓂᕐᒧᑦ ᐊᑐᐊᒐᐅᔪᖅ 

ᐊᑐᖅᑕᐅᕙᓪᓕᐊᔪᖅ, ᑕᐃᒃᑯᐊ ᐃᖅᑲᓇᐃᔮᖑᔪᑦ 

ᑲᒪᒐᔭᓐᖏᑦᑐᑦ ᐃᖅᑲᓇᐃᔭᖅᑎᓂᒃ. ᐊᒻᒪᓗ, 

ᐅᖃᐅᓯᖃᓕᕌᖓᑦᑕ ᖃᓄᖅ 

ᐊᐅᓚᑦᑎᑎᐊᒃᑲᓐᓂᕈᓐᓇᕐᒪᖔᑦᑕ ᐅᖓᓯᑦᑐᒥ 

ᐃᖅᑲᓇᐃᔭᖅᑐᓂᒃ ᓄᓇᕗᑦ ᓯᓚᑖᓂ, ᒥᓂᔅᑕᐃᑦ 

ᑲᑎᒪᔨᖏᑎᒍᖅᑳᖅᑐᐃᓐᓇᐅᕙᓚᐅᖅᑐᑦ 

ᐊᖏᖅᑕᐅᖅᑳᖅᑐᑎᒃ ᓯᕗᓂᐊᒍᑦ,  

ᑎᑎᕋᖅᑕᐅᓚᐅᖅᓯᒪᕙᓚᐅᓐᖏᒻᒪᑕ. ᐃᓚᖏᓐᓄᑦ, 

ᖃᐅᔨᒪᓐᖏᑐᐃᓐᓇᕆᐊᖃᖅᑐᒍᑦ ᐱᓕᕆᕕᒃ 

ᐊᖏᖅᓯᓂᕐᒪᖔᖅ ᒥᓂᔅᑕᖓ ᖃᐅᔨᑎᑕᐅᓐᓇᓂ. 

ᑕᒪᒃᑯᐊ ᓴᖅᑭᑕᐅᓚᐅᖅᓯᒪᓐᖏᑦᑐᑦ, ᐊᒻᒪᓗ ᑕᒪᒃᑯᐊ 

ᐅᑎᖅᑎᒐᓱᐊᖅᑕᕗᑦ ᐊᒻᒪᓗ ᖃᐅᔨᓇᓱᐊᖅᑐᑕ.  

 

ᐅᖃᐅᓯᖃᓕᕋᐃᒐᑦᑕ ᖃᑦᑎᓂᒃ 

ᐃᖅᑲᓇᐃᔭᖅᑎᖃᕐᒪᖔᑦᑕ ᓄᓇᕗᑦ ᓯᓚᑖᓂ, 

ᐅᑎᕐᕕᒋᔪᓐᓇᑎᐊᖅᑕᕋ ᒪᓕᒐᓕᐅᖅᑎ 

ᓈᓴᐅᑎᖏᓐᓂᒃ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ 

ᐃᓚᒋᐊᕈᑎ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓇ 

ᑭᖑᓪᓕᖅᐹᖅ ᐊᐱᖅᑯᑎᒐ ᑭᐅᔭᐅᑦᓯᐊᕆᐊᓕᒃ. 

ᒥᓂᔅᑕ ᐃᓱᒪᖁᕙᕋ ᐅᖓᓯᒃᑐᒥᒃ ᐃᖅᑲᓇᐃᔭᕐᓂᕐᒥᒃ 

ᐅᕝᕙᓘᓐᓃᑦ ᐅᖓᓯᒃᑐᒥᒃ ᐃᖅᑲᓇᐃᔭᖅᑐᓂᒃ 

ᓄᓇᕗᑦ ᓯᓚᑖᓂ; ᒥᓂᔅᑕ ᐃᓱᒪᒋᔭᖓᓂᒃ  

ᐃᖅᑲᓇᐃᔭᕐᓂᕐᒧᑦ ᐅᖓᓯᒃᑐᒥᒃ ᓄᓇᕗᑦ ᓯᓚᑖᓂ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. (ᑐᓵᔨᑎᒍᑦ) ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᔪᓐᓇᓐᖏᑦᑐᖓ... ᐊᒥᓲᓂᖅᓴᓂᒃ 

ᐃᓄᖕᓂᒃ ᐃᖅᑲᓇᐃᔭᖁᔨᒐᓗᐊᖅᑐᒍᑦ ᓄᓇᕗᒻᒥ, 

ᑭᓯᐊᓂᓕ ᐱᑕᖃᓐᖏᓗᐊᕐᓂᑯᒧᑦ ᐊᖏᔫᑎᓂᒃ 

ᐃᑲᔪᖅᑐᐃᔪᓂᒃ ᐃᑲᔪᖅᑕᐅᔭᕆᐊᓕᓐᓄᑦ ᐊᒻᒪᓗ 

ᐋᓐᓂᐊᕕᓐᓄᑦ, ᐅᕝᕙᓘᓐᓃᑦ ᐋᓐᓂᐊᕕᓐᓂ, 

ᐅᕝᕙᓘᓐᓃᑦ ᐃᒻᐸᓯ ᐅᐊᔅᑦᒥ ᐃᓐᓇᑐᖃᐃᑦ, 

ᐊᓯᐊᒎᕐᕕᖃᓐᖏᓇᑦᑕ ᒫᓐᓇᐅᔪᖅ 

ᐃᓪᓗᑕᖃᑦᑎᐊᑎᓐᓇᒍ ᐃᑲᔪᖅᑐᐃᓂᐊᖅᑐᓂᒃ 

ᓄᓇᓕᑦᑎᓐᓂᒃ ᐃᑲᔪᖅᑕᐅᔭᕆᐊᓕᓐᓂᒃ 

ᐱᑐᐃᓐᓇᐅᖏᑦᑐᒃᑯᑦ ᑲᒪᕕᐅᔪᓂᒃ.   

 

ᐱᒡᒐᓇᖅᑐᒻᒪᕆᐅᕗᖅ ᒪᓕᒐᓕᐅᖅᑎ ᐊᐱᕆᒋᐊᖓ 

ᖃᓄᖅ ᑕᒪᓐᓇ ᐃᓱᒪᒋᒻᒪᖔᒃᑯ ᐱᓪᓗᒍ 

ᐃᖅᑲᓇᐃᔭᖅᑎᖃᕈᒪᒐᔭᕋᒪ ᓄᓇᕗᒻᒥ, ᑭᓯᐊᓂ 

ᒫᓐᓇᐅᔪᖅ ᐱᑕᖃᓐᖏᓇᑦᑕ ᐃᓚᖏᓐᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

   

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒻᒧᑦ, ᒥᔅᑕ ᕼᐃᒃᔅ.  

 

ᐊᐱᖅᑯᑦ 551 - 6(2): ᒫᓐᓇᒃᑯᑦ 

ᐃᖅᑲᓇᐃᔭᖅᑎᐅᔪᑦ ᐊᒥᓲᓂᖏᑦ (Hᐃᒃᔅ) 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐅᓪᓗᒥ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᓄᑦᑕᐅᖅ.  

 

ᐱᓇᓱᐊᕈᓯᐅᓚᐅᖅᑐᓂ, ᑕᓚᕖᓴᒃᑰᓚᐅᕋᑦᑕ 

ᓈᓚᓐᓂᖃᖅᑎᓪᓗᑕ ᑕᐃᓐᓇ ᓄᑖᖅ ᒥᓂᔅᑕᐅᑉ 

ᑐᖏᓕᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, 

ᑕᐃᒪᐃᖅᑰᓚᐅᖅᑐᖅ, ᐅᕝᕙᓘᓐᓃᑦ ᒥᓂᔅᑕᐅᑉ 

ᑐᖏᓕᕆᓚᐅᖅᐸᐅᒃ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ, 

ᐅᖃᓚᐅᖅᑐᖅ 1.6 ᐅᕝᕙᓘᓐᓃᑦ 1.7 

ᐃᖅᑲᓇᐃᔭᖅᑏᑦ ᐅᓪᓗᕐᒧᑦ ᐊᑕᐅᓯᕐᒧᑦ ᓄᖅᑲᖅᑐᑎᒃ 

ᓄᓇᕗᑦ ᒐᕙᒪᒃᑯᖏᓐᓄᑦ. ᐅᖃᕋᔪᒃᑲᒪ ᖃᓄᑎᒋ 

ᐱᒻᒪᕆᐅᑎᒋᒻᒪᖔᖅ ᐃᖅᑲᓇᐃᔭᖅᑎᑖᕐᓂᖅ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ.   

 

ᐊᕐᕌᓂ ᐊᐱᕆᓚᐅᖅᓯᒪᒐᒪ, ᐊᒻᒪᓗ ᓱᓕ, 

ᐃᖅᑲᐅᒪᓕᕆᕗᖓ, 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᕌᒍᓪᓗᐊᑲᓴᐅᓕᖅᑐᖅ ᐊᐱᕆᓚᐅᖅᓯᒪᒐᒪ ᒥᓂᔅᑕ 

ᐅᖃᓚᐅᖅᓯᒪᒻᒪᑦ ᐃᖅᑲᓇᐃᔭᖅᑐᓕᕆᔨᒃᑯᑦ 65%-

ᒥᒃ ᐃᖅᑲᓇᐃᔭᖅᑎᖃᕐᓂᕋᑦᑐᓂᒋᑦ. ᒥᓂᔅᑕ 

ᐊᐱᕆᔪᒪᔭᕋ ᐅᓪᓗᒥ ᒫᓐᓇ 

ᐃᖅᑲᓇᐃᔭᖅᑐᓕᕆᔨᒃᑯᑦ ᖃᑦᑎᐅᓂᖅᑲᑦ? 

ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.  

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ.  

 

(ᑐᓵᔨᑎᒍᑦ) ᒫᓐᓇᐅᔪᖅ, 62% ᐊᒻᒪᓗ ᑕᒪᓐᓇ 

ᑕᐃᒪᐃᑐᐃᓐᓇᐸᓗᑦᑐᖅ ᑭᖑᓪᓕᖅᐹᒥᓂᑦ. 

ᐅᖃᐅᓯᖃᓕᕋᐃᒐᑦᑕ ᖃᓄᖅ ᑎᑎᕋᖅᐸᒻᒪᖔᑦᑕ 

ᐊᒻᒪᓗ ᐊᐅᓪᓚᐸᓪᓕᐊᔪᓂᒃ ᐃᖅᑲᓇᐃᔭᖅᑎᓂᒃ, 

ᖃᐅᔨᒪᔪᖓ ᐊᒥᓲᓂᖏᑦ ᐊᔾᔨᒋᒍᓐᓇᖏᒻᒪᑕ. 

ᐊᐱᕆᒍᕕᐅᒃ ᒥᓂᔅᑕᖓ ᑮᓇᐅᔭᓕᕆᔨᒃᑯᑦ 

ᐅᕝᕙᓘᓐᓃᑦ ᒥᓂᔅᑕᖓ ᐃᖅᑲᓇᐃᔭᖅᑐᓕᕆᔨᒃᑯᑦ, 

ᐃᓛᓐᓂᒃᑯᑦ ᐅᓪᓗᐃᑦ ᐊᔾᔨᒋᖏᒻᒪᒍ ᒪᓕᑦᑐᑎᒃ 

ᑎᑎᕋᖅᓯᒪᔪᓂᒃ ᖃᐃᔪᓂᒃ, ᑭᓯᐊᓂᓕ ᑕᒪᑐᒧᖓ 

1.6, ᑕᒪᓐᓇ ᕿᒥᕐᕈᔭᕗᑦ.  

 

ᐅᖃᖅᑲᐅᒐᒪ, ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᑦ, 

ᕿᒥᕐᕈᔪᒍᑦ ᐃᖅᑲᓇᐃᔭᖅᑎᑦᑎᓐᓂᒃ 

ᐱᓯᒪᑦᑎᒍᒪᓪᓗᑕ. ᑕᐃᒪᓕ 62%-ᖑᔪᖅ ᒫᓐᓇᐅᔪᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑏᑦ 

ᐊᐱᖅᑯᑎᓐᓄᑦ, ᒥᔅᑕ ᕼᐃᒃᔅ.  

 

ᕼᐊᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᒋᕙᕋ ᒥᓂᔅᑕᐅᑉ ᑭᐅᔾᔪᑎᖓ ᑕᒪᑐᒧᖓ ᐱᓪᓗᒍ 

ᐅᖃᖃᑦᑕᖅᓯᒪᒐᒪ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ 

ᐊᒥᓱᑲᓪᓚᐃᑦ ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ  

ᐊᐱᖅᑯᑎᖃᖃᑦᑕᓕᕐᖓᑕ; ᑐᑦᑕᕐᕕᓪᓗᐊᑕᐅᓪᓗᑎᒃ, 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᓕᕆᐊᒃᓴᖃᕐᒪᑕ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒋᑦ 

ᐱᓕᕆᕝᕕᓕᒫᓂᒃ ᓄᓇᕗᑦ ᒐᕙᒪᒃᑯᓐᓂᒃ.  

 

ᑕᑯᓪᓗᒋᑦ ᖃᕋᓴᐅᔭᒃᑯᑦ ᑐᑭᓯᒋᐊᕐᕖᑦ, 100-

ᖑᓗᐊᕌᕐᔪᑦᑐᑦ ᐃᖅᑲᓇᐃᔮᔅᓴᐃᑦ ᑎᑎᕋᖅᓯᒪᔪᑦ 

ᖃᕋᓴᐅᔭᒃᑯᑦ ᑐᑭᓯᒋᐊᕐᕕᒻᒥ, ᑭᓯᐊᓂ 

ᑎᓴᒪᐃᓐᓇᐅᕗᑦ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ. 

ᐅᖃᖅᑲᐅᒐᒪ ᐅᐊᑦᑎᐊᕈ, ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᖃᕆᐊᖃᕐᒪᑕ ᖃᐅᔨᒪᒋᐊᖁᓪᓗᒋᑦ 

ᐃᑲᔪᖅᓱᕈᓐᓇᕋᓗᐊᕐᒪᖔᑕ ᓄᓇᕗᒻᒥ ᒐᕙᒪᒃᑯᓐᓄᑦ. 

ᖃᓄᖅ ᐸᕐᓇᓯᒪᕕᓯ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᒪᒃᑯᓂᖓ ᓂᕆᐅᓐᓂᐅᔪᓂᒃ ᐊᑐᕈᓐᓇᖁᓪᓗᒋᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ, ᒥᔅ 

ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐃᕆᒋᐊᕋᕕᑦ. (ᑐᓵᔨᑎᒍᑦ) ᐄ, 

ᐊᖏᖃᑎᒋᑦᑎᐊᖅᑕᕋ ᑖᒃᑯᐊ 

ᐃᖅᑲᓇᐃᔭᖅᑐᓕᕆᔨᒃᑯᑦ 

ᐃᑲᔪᖅᑐᖅᑕᐅᔭᕆᐊᖃᓪᓚᕆᖕᒪᑕ ᑕᒪᒃᑯᐊ 

ᐃᖅᑲᓇᐃᔮᑦ ᐃᓐᓄᒃᑕᐅᓯᒪᑦᑎᐊᖁᓪᓗᒋᑦ ᒐᕙᒪᒃᑯᑦ 

ᐱᓕᕆᕕᖏᓐᓂ ᐊᒻᒪᓗ ᑕᒪᒃᑯᐊ ᐱᔨᑦᑎᕈᑎᕗᑦ 

ᐊᖑᒻᒪᑎᑦᑎᐊᖁᓪᓗᒋᑦ. ᐃᓛᓐᓂᒃᑯᑦ 

ᐱᒡᒐᓇᖅᑐᒻᒪᕆᐅᕙᒻᒪᑦ ᖃᐅᔨᒪᒋᐊᕋᓱᐊᖅᑐᑕ 

ᐃᑲᔪᖅᓱᖅᑕᐅᒐᓗᐊᕐᒪᖔᑕ, ᐱᓗᐊᖅᑐᒥ 

ᐅᖃᐅᓯᖃᖅᑎᓪᓗᑕ ᐃᖅᑲᓇᐃᔮᔅᓴᓂᒃ 

ᓴᖅᑭᔮᖅᑎᑕᐅᔪᓂᒃ, ᐊᐱᖅᓱᕐᓂᐅᔪᓂᒃ, 

ᑕᒪᒃᑯᓂᖓᒐᓚᓪᓗ. 

 

ᒫᓐᓇᐅᔪᖅ, ᐃᑲᔪᖅᑕᐅᒃᑲᓐᓂᕆᐊᖃᓚᐅᖅᑐᒍᑦ 

ᓯᓚᑖᓂᓐᖔᖅᑐᓂᒃ; ᐃᖅᑲᓇᐃᔭᖅᑏᑦ 

ᐱᓕᕆᖃᑎᒌᒃᐸᖕᓂᖏᓐᓄᑦ, ᐆᒃᑑᑎᐅᕗᖅ, ᐊᒻᒪᓗ 

ᖃᓄᖅ ᐱᐅᓂᖅᓴᒃᑯᑦ ᒪᓂᓴᐅᑕᐅᔪᓐᓇᕐᒪᖔᑕ  

ᐃᖅᑲᓇᐃᔮᒃᓴᓂᒃ. ᐊᑦᑕᑎᖃᕆᐊᖃᓚᐅᕋᑦᑕ 

ᓯᓚᑖᓃᓐᖔᖅᑐᓂᒃ ᐃᑲᔪᖅᑕᐅᓂᕐᒥᒃ. 

ᐊᑲᐅᓈᖅᓯᒪᔪᒋᐊᓪᓚᐅᓪᓗᑕ ᓴᕿᑎᕆᒐᐃᒐᑦᑕ 

ᐃᖃᓇᐃᔮᔅᓴᓂ ᓴᕿᐅᑎᕙᑕᑎᖕᓄ, ᐃᓛᓐᓂᐅᔪᒃᑯᑦ, 

ᐆᑦᑑᑎᒋᓗᒍ; 9-ᖑᔪᑦ ᐃᓄᓕᕆᔩᑦ ᓄᓇᓕᓐᓂ 

ᓴᖅᑭᔮᖅᑎᑕᐅᓂᐊᖅᑐᑦ ᐊᑕᐅᓯᕐᒥᒃ ᐃᖅᑲᓇᐃᔮᒥᒃ 

ᓴᖅᑭᔮᖅᓯᒪᔪᒥᒃ. ᑕᒪᒃᑯᐊᖑᕗᑦ 

ᐱᓕᕆᐊᕆᒐᓱᐊᖅᑕᕗᑦ ᐱᓕᕆᕕᒻᒥ  

ᖃᐅᔨᒪᒋᐊᕋᓱᐊᖅᑐᑕ ᐃᖅᑲᓇᐃᔮᔅᓴᐃᑦ 

ᓴᖅᑭᐊᒐᓗᐊᕐᒪᖔᑕ ᐊᒻᒪ ᖃᐅᔨᒪᒋᐊᕋᓱᐊᖅᑐᑕ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑎᖃᕋᓗᐊᕐᒪᖔᑦᑕ 

ᒐᕙᒪᒃᑯᓐᓂᑦ. ᑕᒪᓐᓇ ᐆᑦᑑᑎᒋᕙᕋ ᐅᖃᐅᓯᕋ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑐᒡᓕᐊ ᑭᖑᓪᓕᖅᐹᕐᓗ 

ᐃᓚᒋᐊᕈᑏᑦ, ᒥᔅᑕ ᕼᐃᒃᔅ. 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᑭᐅᒐᕕᓐᖓ. ᒥᓂᔅᑕ 

ᑲᔪᓯᑦᑎᐊᖁᕙᕋ, ᐊᒻᒪᓗ ᖃᓄᓕᒫᕋᓱᒍᓐᓇᕐᒪᖔᑦᑕ 

ᐃᑲᔪᖅᑐᕋᓱᐊᕐᓗᒋᑦ ᐃᖅᑲᓇᐃᔭᖅᑐᓕᕆᔨᒃᑯᑦ 

ᑕᒪᒃᑯᐊ ᑐᕌᕋᓱᐊᖅᑕᕗᑦ ᑲᔪᓯᑎᓐᓇᓱᐊᕐᓗᒋᑦ, 

ᐃᓱᒪᔪᖓ ᐅᑎᕆᐊᕆᐊᖃᖅᐸᓪᓚᐃᔪᒍᑦ ᐊᒻᒪᓗ 

ᐃᑉᐱᒋᑦᓯᐊᕋᓱᐊᕐᓗᒋᑦ.  

 

ᐅᖃᖅᑏ, ᐅᖃᐅᓯᖃᖃᑦᑕᖅᓯᒪᒻᒥᔪᖓ, 

ᐊᕐᕌᒍᓪᓗᐊᖑᓕᖅᑐᖅ, ᐃᓚᖓᑦ 

ᐃᖅᑲᓇᐃᔭᖅᑎᑖᕋᓱᐊᕐᓂᖅ ᑮᓇᐅᔾᔭᔅᓵᖏᑦ. 

ᐊᑭᑦᑐᕋᐅᑎᓐᖏᓂᖅᓴᐅᓕᕋᑦᑕ ᓄᓇᕗᒻᒥ  

ᐊᓯᖏᓐᓂᑦ ᐊᕕᒃᑐᖅᓯᒪᔪᓂ  

ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 

ᐃᖅᑲᓇᐃᔭᖅᑎᒻᒪᕆᓐᓄᑦ ᐃᑲᔪᖅᑎᓂᑦ ᐊᒻᒪ 

ᐃᖅᑲᓇᐃᔭᖅᑎᒻᒪᕆᓐᓂᑦ ᐱᓗᐊᖅᑐᒥᑦ. 

 

ᐅᖃᖅᑏ, ᖃᐅᔨᒪᔪᖓ ᓂᐅᕐᕈᑎᖃᖅᐸᖕᓂᕐᒧᑦ  

ᐋᖅᑭᒋᐊᕈᑎᑕᖃᖅᓯᒪᒻᒪᑦ ᒪᕐᕉᓐᓂᒃ 

ᐊᔾᔨᒌᓐᖏᑦᑑᓐᓂᒃ ᐃᖅᑲᓇᐃᔮᓐᓂᒃ, ᐊᒻᒪᓗ 

ᐃᓘᓇᖓᑎᒍᑦ, ᐃᖅᑲᓇᐃᔮᓄᑦ ᖃᐅᔨᓴᕐᓂᖅ 

ᐋᖅᑭᑦᑎᕆᓂᕐᒧᑦ ᑮᓇᐅᔭᓕᐊᖏᓐᓂᒃ 

ᐃᖅᑲᓇᐃᔮᓄᑦ; ᐊᐱᖅᑯᑎᒋᓚᐅᖅᓯᒪᔭᒃᑲ 

ᐊᕐᕌᓂᐅᓚᐅᕐᑐᖅ. ᑖᓐᓇᖃᐃ ᒥᓂᔅᑕᕆᔭᐅᔪᖅ 

ᐅᓪᓗᒥ ᑐᓴᖅᑎᑦᑎᔪᓐᓇᖅᐳᖅ ᑖᒃᑯᐊ ᐱᓕᕆᕕᐅᔪᑦ 

ᕿᒥᕐᕈᓇᒻᒪᖔᑕ ᐊᓯᖏᓐᓂᒃ ᐃᖅᑲᓇᐃᔭᖅᑎᐅᔪᓂᒃ 

ᕿᒥᕐᕈᓇᒍᓐᓇᕐᒪᖔᑕ ᓂᐅᕐᕈᑎᖃᕐᓂᕐᒧᑦ 

ᐋᖅᑭᒋᐊᕈᑎᓂᒃ ᐊᒻᒪᓗ ᖃᓄᖅ ᐊᑯᓚᐃᑎᒋᔪᒥᒃ 

ᐃᖅᑲᓇᐃᔮᓂᒃ ᖃᐅᔨᓴᐃᖃᑦᑕᕐᒪᖔᑕ ᑕᒪᒃᑯᐊ 

ᑮᓇᐅᔾᔭᔅᓵᖏᑦ ᖃᐅᔨᓴᖅᑕᐅᖃᑦᑕᕈᓐᓇᕐᒪᖔᑕ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ.     

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ (ᑐᓵᔨᑎᒍᑦ) ᐊᖏᖃᑎᒋᓪᓚᕆᒃᑕᒋᑦ 

ᑕᑯᓇᒋᐊᖃᕋᑦᑎᒍᑦ ᑕᒪᓐᓇ ᖃᓄᕐᓗ ᐊᓯᕗᑦ 

ᒐᕙᒪᐅᖃᑎᕗᑦ ᑲᒪᒋᔭᖃᕐᓂᕆᓲᖏᑕ ᑮᓇᐅᔭᓕᐊᑦ 

ᕿᒥᕐᕈᔭᐅᓂᐊᕌᖓᑕ ᐃᖅᑲᓇᐃᔭᖅᑎᖏᓐᓄᑦ.  

ᓄᓇᕘᒧᓪᓕ, ᑖᓐᓇ ᕿᒥᕐᕈᓇᓱᒃᓯᒪᔭᕗᑦ ᐊᒻᒪᓗ 

ᓂᕆᐅᒋᔭᖃᖅᑐᒍᑦ ᐱᒋᐊᓐᖓᐅᑎᒥᒃ ᐅᓂᒃᑳᒥᒃ 

ᓴᖅᑭᑦᑎᓂᐊᕐᓂᖏᑕ ᓄᕙᒻᐸᐅᑉ ᓄᓐᖑᐊᓂ. 

ᓂᕆᐅᒍᒪᕗᒍᑦ ᖃᓄᖅ ᑖᓐᓇ ᑲᒪᒋᓂᐊᕐᒪᖔᑦᑎᒍᑦ 

ᐅᓂᒃᑳᓕᐊᖅ ᐱᒋᐊᕐᖓᐅᑎᖓ ᑐᓂᔭᐅᒍᓂ, 

ᐃᑲᔪᐃᔪᓐᓇᕐᓂᐊᕐᒪᑦ ᓇᓗᓇᐃᖅᓯᓗᓂ ᑭᓱᑦ 

ᑲᒪᒋᔭᒃᓴᐅᓂᖏᑕ, ᖃᓄᓪᓗ ᐱᐅᓂᖅᓴᐅᔪᒃᑯᑦ 

ᐋᖅᑭᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᐱᕚᓪᓕᐅᑎᒋᓲᖏᑦ 

ᑮᓇᐅᔭᓕᐊᖑᓲᓪᓗ, ᐃᓗᐊᓂ ᒐᕙᒪᑦᑕ ᖃᓂᑦᑐᒥᕐ 

ᐊᒡᒋᖅᑐᒃᑯᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ,  

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑎᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᓕᑭ. 

 

ᐊᐱᖅᑯᑦ 552 - 6(2): ᖃᓄᐃᓕᖓᓂᖓ ᓴᓪᓖᑦ 

ᓴᒃᑯ ᐃᓕᓐᓂᐊᕐᕕᖓᑕ ᓴᓇᔭᐅᒪᓂᕆᔭᖓ 

(ᒪᓕᑭ) 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ, 

ᐃᓕᑕᕆᒃᑲᓐᓂᕈᓐᓇᕋᕕᖓ. ᑖᒃᓱᒧᖓ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ 

ᐊᐱᖅᓲᑎᖃᕈᒪᔪᖓ. ᑕᐃᖕᓇ ᓴᒃᑯ ᐃᓕᓐᓂᐊᕐᕕᒃ 

ᓄᑖᓐᖑᖅᑎᖅᑕᐅᓂᖓ ᐱᓪᓗᒍ. (ᑐᓵᔨᑎᒍᑦ) 

ᐅᖃᖅᑎᑦᑎᔩ, ᐃᓕᓐᓂᐊᕐᓂᓕᕆᓂᕐᒧᑦ ᒥᓂᔅᑕᒧᑦ 

ᐊᐱᖅᑯᑎᒐ.  

 

ᑖᓐᓇ ᓴᒃᑯ ᐃᓕᓐᓂᐊᕐᕕᒃ ᓴᓪᓕᕐᓂ 

ᓴᓇᔭᐅᕙᓪᓕᐊᓂᐊᖅᑎᓪᓗᒍ ᐅᑭᐅᑦ ᖁᓕᓄᑦ.  

ᑲᔪᓯᕙᓪᓕᐊᖏᓐᓇᕐᒪᑦ 

ᐸᕐᓇᒃᑕᐅᕙᓪᓕᐊᓂᕆᓯᒪᔭᖓ ᓄᓇᓕᖕᓂ, ᑭᓯᐊᓂ 

ᐃᓱᒫᓘᑎᑕᖃᕐᒪᑦ ᑖᒃᑯᐊ 

ᓴᓇᔭᐅᔾᔪᑎᒋᓂᐊᖅᑕᖓᓄᑦ ᐃᓚᒃᓴᖏᑦ ᓱᓕ 

ᑎᑭᓚᐅᓐᖏᒻᒪᑕ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑯᒍ 

ᑎᑭᓐᓂᐊᕐᒪᖔᑕ ᓴᒃᑯ ᐃᓕᓐᓂᐊᕐᕕᐅᑉ 

ᓴᓇᔭᐅᓂᖓᓅᖓᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ):  ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᐹᒥᓚ ᒍᕌᔅ:  ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ) ᐊᐱᕆᔪᓐᓇᕐᒪᑦ. ᓴᒃᑯ ᐃᓕᓐᓂᐊᕐᕕᖓ 

ᓄᑖᓐᖑᖅᑎᑕᐅᓂᖓ ᐱᒋᐊᖅᓯᒪᓕᖅᑐᖅ, ᐃᓂᒃᓴᖓ 

ᑐᓐᖓᕕᒃᓴᖓᓗ ᐃᓕᔭᐅᕙᓪᓕᐊᔪᑦ, 

ᐃᓕᓐᓂᐊᕐᕕᒃᓴᖅ ᐱᕙᓪᓕᐊᔪᖅ.  

 

ᑭᓯᐊᓂᓕ ᑖᔅᓱᒧᖓ ᐊᐱᖅᑯᑎᖓᓄᑦ, ᒪᓕᒐᓕᐅᖅᑎ 

ᐅᑎᕐᕕᒋᔭᕆᐊᖃᕋᔭᖅᑕᕋ, ᑭᓯᐊᓂ ᐅᖃᕈᓐᓇᖅᑐᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᐊᖑᕙᓪᓕᐊᓕᖅᑐᖅ,  

ᑐᓐᖓᕕᒃᓴᖅ ᐃᓂᒃᓴᖓᓗᑦ 

ᐋᖅᑭᒃᓱᖅᑕᐅᕙᓪᓕᐊᓪᓗᑎᒃ. ᑭᓯᐊᓂᓕ ᑕᒪᒃᑯᓄᖓ 

ᐃᓚᒃᓴᖏᓐᓄᑦ, ᐅᑎᕐᕕᒋᓗᒍ ᑭᐅᔾᔪᑎᒋᓛᖅᐸᕋ  

ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᓯᕗᓪᓕᖅᐹᒥᒃ ᐃᓚᒋᐊᕈᑦ, 

ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ, 

ᓂᕆᐅᒋᓂᐊᖅᐸᕋ ᑖᓐᓇ ᑭᐅᔾᔪᑎᒋᓂᐊᖅᑕᖓ. 

(ᑐᓵᔨᑎᒍᑦ) ᐅᖃᖅᑏ, ᓴᓪᓕᕐᒥᐅᑦ ᐊᑯᓂ 

ᐅᑕᖅᑭᓯᒪᓕᕐᒪᑕ ᐃᓕᓴᕕᖓᑕ ᓴᓇᔭᐅᒋᐊᕐᓂᖓᓂ. 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᓱᖕᒪᑦ ᐅᓇ 

ᑭᖑᕙᕆᐊᖅᑕᐅᓯᒪᓕᕇᕐᒪᖔᖅ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓴᔨᑎᒎᓕᖅᑐᖅ)  ᒪᓕᒐᓕᐅᖅᑎ ᑕᐃᒪᓐᓇ 

ᐊᐱᕆᖕᒪᑦ. ᐅᕙᖓᓕ ᖃᐅᔨᒪᔭᖓᒍᑦ, ᑖᓐᓇ 

ᑭᖑᕙᕆᐊᖅᑕᐅᓯᒪᖏᑦᑐᖅ,   

ᑲᔪᓯᒋᐊᕐᕕᒋᓂᐊᖅᑕᖓᓂᒃ ᒪᓕᒃᑐᓂ.  

ᐱᓕᕆᐊᖑᓕᖅᑐᖅ ᐊᒻᒪᓗᑦᑕᐅᖅ ᓂᕆᐅᒃᑐᒍᑦ 

ᐊᕐᕌᒍᓂᒃ ᐊᒡᒋᖅᑐᓂᒃ ᐱᔭᕇᖅᑕᐅᓛᕋᓱᒋᒐᑦᑎᒍᑦ 

ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᔪᑦ 

ᐱᔭᕇᓛᕐᓂᐊᕋᓱᒋᔭᐅᓪᓗᓂ ᓄᕕᐱᕆ 2027-ᒥ. 

ᖁᔭᓐᓇᒦᒃ, ᐅᖃᖅᑎᑦᓯᔩ. 

 

ᐅᖃᖅᑎ (ᑐᓵᔨᑎᒍᑦ):  ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎᒧᑦ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ,  

ᒥᓂᔅᑕ. ᒥᓂᔅᑕᖃᐃ ᓇᓗᓇᐃᖅᓯᒃᑲᓐᓂᕈᓐᓇᖅᐸ 

ᑭᖑᕙᕆᐊᖅᑕᐅᓂᐊᕈᓂ ᒫᓐᓇ ᖃᓂᑦᑐᒃᑯᑦ ᓱᓇ 

ᐱᔾᔪᑕᐅᓗᓂ ᑭᖑᕙᕆᐊᕈᑕᐅᓇᔭᖅᐸ? ᑖᒃᓱᒧᖓ 

ᓄᑖᕈᖅᑎᖅᑕᐅᓂᐊᖅᑐᒧᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ, ᒥᔅ ᒍᕌᔅ. 

 

ᐊᖓᔪᖅᑳᖅ ᐹᒥᓚ ᒍᕌᔅ: ᖁᐊᓇ, (ᑐᓵᔨᑎᒍᑦ) 

ᐅᖃᖅᑎᑦᓯᔩ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, 

(ᑐᓵᔨᑎᒍᑦ)  ᒪᓕᒐᓕᐅᖅᑎ ᐊᐱᕆᖕᒪᑦ. ᐅᕙᖓᓕ 

ᖃᐅᔨᒪᔭᖓᒍᑦ ᑭᖑᕙᕆᐊᖅᓯᒪᖏᑦᑐᖅ 

ᓴᓇᒋᐊᖅᑕᐅᓂᖓ, ᓄᑖᕈᕆᐊᖅᑕᖓᓂᒃ ᓴᒃᑯ 

ᐃᓕᓴᕕᐅᑉ. ᑭᖑᕙᕆᐊᖅᑕᐅᓂᐊᖅᐸᑦ 

ᓄᑖᕈᕆᐊᖅᑕᐅᓂᖓᑕ, ᖃᐅᔨᒪᒐᒪ 

ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᖃᑎᖃᖅᓯᒪᖕᒪᑕ 

ᓴᓪᓕᕐᒥᐅᓂᒃ, ᑭᖑᕙᕆᐊᕆᐊᖃᑲᓪᓚᖕᓂᖅᐸᑦ 

ᖃᐅᔨᒃᑲᐃᒐᔭᖅᑐᒍᑦ ᓴᓪᓕᕐᒥᐅᓂᒃ, ᐊᒻᒪᓗ 

ᒪᓕᒐᓕᐅᖅᑎᒥ. ᑭᖑᕙᕆᐊᖁᓇᖏᑦᑑᒐᓗᐊᖅ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᒪᓂᕋᔭᒃ, ᒥᔅᑕ ᓚᐃᑦᓯᑑᓐ. 

 

ᐊᐱᖅᑯᑦ 553 - 6(2): ᐊᑦᑎᓛᖅ ᐊᑭᓕᒐᒃᓴᐅᓲᑉ 

ᐋᖅᑭᒋᐊᕈᑖᓄᑦ ᑐᒃᓯᕋᐅᑎᐅᔪᖅ (ᓚᐃᑦᓯᑑᓐ) 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒃᑲ ᑐᕌᖅᑎᓐᖑᓱᒃᑕᒃᑲ ᖁᓪᓕᖅ 

ᐆᒻᒪᖁᑎᓕᕆᔨᒃᑯᑦ ᒥᓂᔅᑕᖓᓐᓄᑦ, ᐱᔾᔪᑎᖃᖅᑐᑎᒃ 

ᑐᓴᖅᑕᐅᑎᑦᑎᓂᕆᓚᐅᖅᑕᖓᓂᒃ 

ᐅᓪᓗᑐᐃᓐᓇᐅᓚᐅᖅᑐᒥᒃ 

ᑐᒃᓯᕋᐅᑎᓕᐅᖅᓯᒪᓂᕆᔭᖓᓂᒃ ᐊᑭᒋᔭᐅᒐᔭᖅᑐᓂᒃ 

ᐆᒻᒪᖅᑯᑎᓄᑦ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒥᓂᔅᑕ ᐃᖅᑲᐅᒪᔪᔅᓴᐅᒻᒪᑦ, ᓇᓗᓇᐃᖅᓯᓪᓗᓂ 

ᐅᖃᖅᓯᒪᖕᒪᑦ ᑖᓐᓇ ᑐᔅᓯᕌᕆᔭᐅᓯᒪᔪᖅ 

ᐋᖅᑭᒋᐊᖅᑕᐅᔾᔪᑎᖓᒎᖅ ᐃᓚᒋᔭᐅᖕᒪᑦ ᓄᓇᕗᒥ 

ᐅᖅᓱᐊᓗᐃᑦ ᐊᑭᑦᑐᖅᐸᓪᓕᐊᓂᕆᔭᖏᓐᓂᒃ 

ᒪᓕᑦᑐᑎᒃ ᑕᐃᒪᖓᓂ 

ᐊᑭᑦᑐᕆᐊᖅᑕᐅᓚᐅᖅᓯᒪᖕᒪᑕ ᐆᒻᒪᖅᑯᑏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᖓᓄᑦ.  

 

ᑎᑎᕋᖅᓯᒪᓂᐊᕐᖓᑦ, ᒥᓂᔅᑕ ᓇᓗᓇᐃᖅᓯᒍᓐᓇᖅᑳ 

ᖁᓪᓕᖅ ᐆᒻᒪᖁᑎᓕᕆᔨᒃᑯᑦ ᑲᑎᒪᔨᖏᑦ 

ᐊᖏᖅᓯᒪᖕᒪᖔᑕ ᑖᒃᑯᓂᖓ ᑐᒃᓯᕋᐅᑕᐅᓯᒪᔪᒥᒃ  

ᐋᖅᑭᒋᐊᕈᑕᐅᖁᔨᓂᕐᒥᒃ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᔨᐅᔪᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒪᓕᒐᓕᐅᖅᑎ 

ᐊᐱᕆᖕᒪᑦ. ᐅᖃᖅᑏ, ᑕᖅᑭᕆᓚᐅᖅᑕᑎᓐᓂ 

ᑎᒃᑯᐊᖅᑕᐅᔪᒐᒪ ᒥᓂᔅᑕᒧᑦ, ᑲᑎᒪᔨᖏᑦ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑲᑎᒪᓯᒪᓕᖅᑐᑦ ᓱᓕ 

ᑕᑯᓚᐅᓐᖏᓇᒃᑭᑦ ᐊᑐᓕᖁᔭᓕᐊᒥᓂᖏᑦ ᑕᐃᒃᑯᐊ 

ᑲᑎᒪᔨᖏᑦᑕ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᒥᓂᔅᑕ ᐃᖅᑲᐅᒪᔪᔅᓴᐅᕗᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᑦ 

ᑐᒃᓯᕋᐅᑎᓕᐊᕆᓯᒪᔭᖓ ᓇᓗᓇᐃᖅᓯᓯᒪᖕᒪᑦ, 

ᐅᖃᓕᒫᕐᓗᒋᑦ, "ᑐᒃᓯᕋᕐᓗᑎᒃ ᓇᓕᒧᒃᑐᒥᒃ %-ᒥᒃ  

ᐊᑭᑦᑐᕆᐊᖅᓯᓂᕐᒥᒃ 9.4%-ᒥᒃ ᑐᓐᖓᕕᒋᔭᐅᔪᒧᑦ 

ᐆᒻᒪᖅᑯᑎᓄᑦ ᐊᑭᒋᔭᐅᔪᓄᑦ ᑕᒪᐃᓐᓄᑦ 

ᐊᑐᖅᑎᐅᕙᒃᑐᓄᑦ."  

 

ᑭᓯᐊᓂᓕ, ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᒃᓯᕋᐅᑎᖏᑦ ᓇᓗᓇᐃᖅᓯᓚᐅᕐᒥᔪᑦ 

ᓄᖅᑲᖅᑎᑕᐅᓗᓂ ᒫᓐᓇᐅᔪᖅ ᐅᖅᓱᐊᓘᑉ ᐊᑭᖓᓄᑦ 

ᐊᖑᒻᒪᑎᔾᔪᑕᐅᑲᐃᓐᓇᖅᑐᖅ, ᐊᒻᒪᓗ 

ᖁᕝᕙᖅᑎᒋᐊᕐᓗᒍ ᒫᓐᓇᐅᔪᖅ ᐊᖏᖅᑕᐅᓯᒪᔪᑦ 

ᐊᑭᖏᑎᒍᑦ, ᑕᒪᓐᓇ ᐊᑭᑦᑐᕆᐊᕐᓂᐅᔪᖅ 

ᐱᔭᐅᔪᓐᓇᓕᖅᑐᖅ ᑮᓇᐅᔭᓕᕆᔨᒃᑯᑦ ᓄᓇᕗᒻᒥ 

ᐆᒻᒪᖅᑯᑎᓄᑦ ᐃᑲᔪᕈᑕᐅᔪᓄᑦ ᐱᓕᕆᐊᒧᑦ ᐊᒻᒪᓗ 

ᐊᑭᑭᓪᓕᒋᐊᕐᓗᒍ ᐊᑭᖓ 

ᐆᒻᒪᖅᑯᑎᓄᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑯᐊᐳᕇᓴᒃᑯᖏᓐᓄᑦ ᐊᑭᓕᖅᑐᐃᕙᑦᑐᓄᑦ. 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑐᔅᓯᕋᐅᑎᖓ ᐊᖏᕐᕋᓕᖕᓄᑦ 

ᑕᖅᑭᑕᒫᑦ ᐊᑭᓕᕆᐊᓕᖏᑦ ᐊᑭᑦᑐᕆᐊᕋᔭᖅᐸᑦ 

ᐅᕝᕙᓘᓐᓃᑦ ᐊᑭᑭᓪᓕᒋᐊᕐᓗᑎᑦ? ᖁᔭᓐᓇᒦᒃ,  

ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᒃ ᒪᓕᒐᓕᐅᖅᑎ 

ᐊᐱᖅᓱᕆᐊᒃᑲᓐᓂᕐᒪᑦ ᑖᔅᓱᒧᖓ. ᐅᖃᖅᑎᑦᑎᔩ, 

ᑕᐃᒪ ᑖᒃᑯᐊ ᖁᓪᓕᒃᑯᑦ ᖃᐅᒻᒪᖅᑯᑎᓕᕆᔨᒃᑯᑦ 

ᑯᐊᐳᕋᐃᓴᒃᑯᖏᑦ ᕿᒥᕐᕈᓚᐅᖅᑎᓪᓗᒋᑦ 

ᐊᒃᐸᕆᐊᖅᑕᐅᓂᐊᖅᑐᖅ. (ᑐᓵᔨᑎᒍᑦ) 

ᐊᑭᑭᓪᓕᒋᐊᕐᓂᐊᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᐸᖓ ᑭᖑᓪᓕᖅᐹᕐᓗ 

ᐃᓚᒋᐊᕈᑎ, ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᑦᑕᐅᖅ ᒥᓂᔅᑕ ᓇᓗᓇᐃᖅᓯᒍᓐᓇᕐᖓᑦ.  

ᑕᐃᒪ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑐᓴᖅᑕᐅᑎᑦᑎᔾᔪᑎᖓ, ᑖᓐᓇ ᐊᑭᓪᓗᐊᑕᖓ 

ᐋᖅᑭᒋᐊᕆᓂᕐᒧᑦ ᑐᒃᓯᕋᐅᑎ ᑐᓂᔭᐅᓂᐊᓕᕐᒪᑦ 

ᐆᒻᒪᖅᑯᑏᑦ ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᓐᓄᑦ. 

ᒥᓂᔅᑕ ᖃᐅᔨᒪᖕᒪᑦ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᑎᒥᖁᑖᑕ ᑐᒃᓯᕋᐅᑎᖓ ᑎᑎᕋᕐᕕᖓᓄᑦ 

ᐊᑎᓕᐅᖅᑕᐅᓚᐅᕐᒪᑦ ᐆᒻᒪᖅᑯᑎᓕᕆᔨᒃᑯᑦ 

ᐊᖓᔪᖅᑳᕆᓚᐅᑲᒃᑕᖓᓄᑦ. 

 

ᐅᖃᖅᑏ, ᑐᑭᓯᐅᒪᔭᒃᑯᓪᓕ ᑖᒃᑯᐊ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑕ ᐃᒃᓯᕙᐅᑕᖓᑦ 

ᒫᓐᓇ ᐃᓄᖃᓐᖏᒻᒪᑦ. ᒥᓂᔅᑕ ᑐᓴᖅᑎᑦᑎᔪᓐᓇᖅᐹ 

ᐅᓪᓗᒥ ᖃᓄᐃᓕᖓᓕᕐᒪᖔᖅ ᐃᖅᑲᓇᐃᔮᖅ 

ᐃᓐᓄᒃᑕᐅᖁᓪᓗᒍ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ 

ᐊᖓᔪᖅᑳᖓᑦ, ᐊᒻᒪᓗ ᐆᒻᒪᖅᑯᑎᑦ ᐊᑭᖏᓐᓂᒃ 

ᕿᒥᕐᕈᔩᑦ ᑲᑎᒪᔨᖏᑕ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖓ ᐃᖅᑲᓇᐃᔭᐃᓐᓇᕐᓂᐊᕐᓗᓂ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᑲᒪᒋᔭᖃᖅᑐᖅ  

ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᖓᓄᑦ, ᒥᔅᑕ 

ᖃᐃᕐᓂᖅ. 

 

ᐊᖓᔪᖅᑳᖅ ᔪᐃᓕ ᖃᐃᕐᓂᖅ: ᖁᔭᓐᓇᒦᒃ,  

ᐅᖃᖅᑏ. ᖁᔭᓐᓇᒦᒡᓗ ᑖᓐᓇ ᒪᓕᒐᓕᐅᖅᑎ 

ᐊᐱᖅᓱᕆᐊᒃᑲᓐᓂᕐᒪᑦ. 

ᖃᐅᔨᒪᒋᐊᑦᑎᐊᖁᑐᐃᓐᓇᖅᑕᕋ ᑖᓐᓇ 

ᒪᓕᒐᓕᐅᖅᑎ, ᐄ, ᑖᒃᑯᐊ ᖃᐅᒻᒪᖅᑯᑎᒧᑦ 

ᕿᒥᕐᕈᔨᐅᔪᐃᑦ ᐃᓛᒃᑯᑦ ᓇᖕᒥᓂᖅ ᐊᐅᓚᑦᑎᖕᒪᑕ. 

ᐅᕙᖓᓗ ᓇᖕᒥᓂᖅ ᒥᓂᔅᑑᓕᖅᑎᓪᓗᖓ ᑕᕝᕗᖓ 

ᐅᖃᕐᕕᖃᕈᓐᓇᖏᓚᖓ ᑕᕝᕘᓇ. ᑕᐃᒪᓐᓇᓕ 

ᑭᐅᔪᓐᓇᖅᐸᒋᑦ ᑖᒃᑯᐊ ᐃᓛᒃᑯᑦ ᐊᐅᓚᖕᒪᑕ ᑖᒃᑯᐊ 

ᕿᒥᕐᕈᔨᐅᕙᒃᑐᐃᑦ ᖃᐅᒻᒪᖅᑯᑎᓕᕆᓂᕐᒥᒃ 

ᑲᑎᒪᔨᐅᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐅᖃᐅᓯᒃᑯᑦ ᐊᐱᖅᑯᑏᑦ.  

ᒪᓕᒐᓕᐅᖅᑎ ᐃᖃᓗᐃᑦ-ᓯᓈ, ᒥᔅ ᐳᕉᔅᑐ. 

 

ᐊᐱᖅᑯᑦ 554 - 6(2): ᐱᑦᑎᐊᕆᐊᖃᕐᓂᕐᒧᑦ  

ᐱᓕᕆᔨᖓ (ᐳᕉᔅᑐ) 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᒃᑕᐅᖅ ᐃᓕᓴᕆᒃᑲᓐᓂᕈᓐᓇᕋᕕᖓ. 

ᐊᐱᖅᑯᑎᒃᑲᓕ ᑐᕌᖓᓐᖑᓱᒃᑐᑦ ᒥᓂᔅᑕᖓᓐᓄᑦ 

ᐃᖅᑲᓇᐃᔭᖅᑐᓕᕆᔨᒃᑯᑦ.  

 

ᐅᖃᖅᑏ, ᑲᑎᒪᕐᔪᐊᕐᓂᖅ ᐱᒋᐊᓕᖅᑭᑎᓪᓗᒍᐃᓛᒃ 

ᐅᑭᐊᔅᓵᖅ, ᐱᖁᔨᕗᖔᕈᑎᖃᔪᒐᒪ 

ᐊᑐᓕᖁᔭᓕᐅᖅᑐᖓ ᐱᑦᑎᐊᕆᐊᖃᕐᓂᕐᒧᑦ ᑲᒥᓯᓇ 

ᑎᒃᑯᐊᖅᑕᐅᑲᓐᓂᖁᓪᓗᒍ.   

 

ᒥᓂᔅᑕ ᖃᐅᔨᒪᖕᒪᑦ ᐃᓚᖓ 6, ᓄᓇᕗᒻᒥ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑕ ᒪᓕᒐᖓᓂ ᐃᓗᓕᖃᕐᒪᑦ 

ᐱᔾᔪᑎᓕᖕᓂᑦ ᓴᖅᑭᑦᑎᓂᕐᒥᒃ ᐱᓂᕐᓗᒍᑕᐅᔪᓂᒃ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓄᑦ, ᐊᒻᒪᓗ 

ᑎᒃᑯᐊᖅᑕᐅᓂᖓ ᐱᑦᑎᐊᕆᐊᖃᕐᓂᕐᒧᑦ ᑲᒪᔨ. 

 

ᔫᓐ-ᖑᑎᓪᓗᒍ ᑕᒫᓂ ᐊᕐᕌᒍᒥ, ᒥᓂᔅᑕ ᐱᓕᕆᕕᖓ 

ᓴᖅᑭᑦᑎᓚᐅᕐᒪᑦ ᑐᒃᓯᕋᐅᑎᓂᒃ ᐱᔪᒪᓇᓱᒍᑎᓂᒃ 

ᐃᓐᓄᒃᑕᐅᖁᓪᓗᒍ ᐱᑦᑎᐊᕆᐊᖃᕐᓂᕐᒧᑦ ᑲᒪᔨᐅᔪᖅ. 

ᑖᓐᓇ ᑭᖑᓂᐊᒍᑦ ᐊᐅᓪᓚᓕᓚᐅᖅᑐᖅ 

ᐱᑦᑎᐊᕆᐊᖃᕐᓂᕐᒧᑦ ᐱᓕᕆᔨ, 

ᑎᒃᑯᐊᖅᑕᐅᓵᓚᐅᕐᓂᖓᓄᑦ ᐃᖅᑲᖅᑐᐃᔨᐅᓂᕐᒧᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᑭᓇ 

ᑎᒃᑯᐊᖅᑕᐅᓯᒪᖕᒪᖔᖅ ᓄᑖᖑᓗᓂ 

ᐱᑦᑎᐊᕆᐊᖃᕐᓂᕐᒧᑦ ᑲᒪᔨᐅᓂᐊᕐᓗᓂ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᑕᐃᒫᒃ  

ᐊᐱᕆᓘᔭᖅᑐᑎᑦ. ᑐᒃᓯᕋᐅᑎᐅᔪᖅ ᒪᑐᓚᐅᕐᒪᑦ 

ᓯᑏᐱᕆ ᐱᒋᐊᓕᖅᑎᓪᓗᒍ, ᑕᐃᒪᓕ 

ᐊᒥᓲᓗᐊᓐᖏᑦᑐᓂᑦ ᑐᒃᓯᕋᖅᑐᖃᓚᐅᖅᑐᖅ, ᐊᒻᒪᓗ 

ᑕᒪᓐᓇ ᐅᖃᐅᓯᐅᓛᖅᑐᓂ ᐊᑲᐅᓈᓕᖅᑲᑦ, 

ᑭᓯᐊᓂᓕ ᐅᖃᕈᓐᓇᖏᑦᑐᖓ ᖃᖓᒃᑰᒐᔭᕐᒪᖔᖅ, 

ᑭᓯᐊᓂᓕ ᐱᔭᕇᖅᑕᐅᕙᓪᓕᐊᓕᖅᑐᖅ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᓯᕗᓪᓕᖅᐹᖅ ᐃᓚᒋᐊᕈᑎ, 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᑭᓯᐊᕈᑏᑦ ᓴᖅᑭᑕᐅᔪᑦ 

ᐃᖅᑲᓇᐃᔭᖅᑐᓕᕆᔨᒃᑯᓐᓂᑦ ᖃᐅᔨᒋᐊᕐᕕᒃᓴᓂᑦ 

ᑐᓂᓯᖃᑦᑕᖅᐳᑦ ᐃᖅᑲᓇᐃᔭᖅᑎᓄᑦ 

ᓴᖅᑭᑦᑎᔪᒪᑐᐃᓐᓇᕆᐊᓕᖕᓂᑦ ᐱᕋᔭᒍᑕᐅᔪᒥᑦ 

ᒪᓕᒐᐅᑉ ᐊᑖᒍᑦ. 

 

ᑖᓐᓇ ᐱᑦᑎᐊᕆᐊᖃᕐᓂᕐᒧᑦ ᑲᒪᔨᑕᖃᓐᖏᑎᓪᓗᒍ, 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᔅᓯᑦ 

ᓴᖅᑭᑕᐅᓯᒪᓕᕐᒪᖔᑕ ᑕᖅᑭᑦ 6-ᖑᓕᖅᑐᓂ, ᐊᒻᒪᓗ 

ᓇᓗᓇᐃᖅᓯᔪᓐᓇᖅᐹ ᖃᓄᖅ ᒫᓐᓇ 

ᑲᒪᒋᔭᐅᓕᕐᒪᖔᑕ? ᖁᔭᓐᓇᒦᒃ, ᐅᖃᖅᑏ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᕕᑦ. (ᑐᓵᔨᑎᒍᑦ) ᒫᓐᓇᐅᔪᖅ, ᒥᓂᔅᑕᐅᑉ 

ᑐᖏᓕᖓ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ 

ᐱᖃᑦᑕᖅᑐᖅ ᐅᓂᒃᑳᓂᒃ ᖃᐃᔪᓂᒃ ᑕᒪᑐᒧᖓ. 

 

ᓈᓴᐅᑎᓂᑦ ᐱᓯᒪᓐᖏᓐᓇᒪ ᒫᓐᓇᐅᔪᖅ, ᑭᓯᐊᓂ 

ᐅᑎᕐᕕᒋᓂᐊᖅᐸᕋ ᖃᑦᑎᑦ ᓴᖅᑭᑕᐅᓯᒪᒻᒪᖔᑕ  

ᐅᓂᒃᑳᑦ ᑕᖅᑭᐅᓚᐅᖅᑐᓂᑦ 6-ᓂᑦ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐊᐃᑉᐸᖓ ᐊᒻᒪᓗ 

ᑭᖑᓪᓕᖅᐹᖅ ᐃᓚᒋᐊᕈᑎ, ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒐ ᐊᐃᑉᐸᖃᖅᑲᐅᖕᒪᑦ ᐱᒻᒪᕆᐅᔪᒥᒃᑕᐅᖅ,  

ᐊᐱᕆᖅᑲᐅᔪᖓ ᖃᑦᑎᑦ ᓴᖅᑭᖅᑕᐅᓯᒪᖕᒪᖔᑕ 

ᐅᓂᒃᑳᑦ ᐊᒻᒪᓗ ᖃᓄᖅ ᑲᒪᒋᔭᐅᖕᒪᖔᑕ 

ᖃᐅᔨᒍᒪᒋᓪᓗᖓ ᐱᑦᑎᐊᕆᐊᖃᕐᓂᕐᒧᑦ 

ᐃᖅᑲᓇᐃᔭᖅᑎᖃᖅᑎᓐᓇᒋᑦ. 

 

ᒥᓂᔅᑕᑦᑕᐅᖅ ᐃᖅᑲᐅᒪᔪᔅᓴᐅᒻᒪᑦ, ᐊᐃᕐᕆᓕ 2021- 

2022-ᒥ ᐊᕐᕌᒍᑕᒫᖅᓯᐅᑎᖏᓐᓂᒃ 

ᐅᓂᒃᑳᓕᐊᒥᓂᖏᓐᓂᒃ ᐱᑦᑎᐊᕆᐊᖃᕐᓂᕐᒧᑦ 

ᐱᓕᕆᔨᐅᑉ, ᓄᕙᒻᐸᒥ 2022-ᒥ ᑐᓂᓚᐅᖅᓯᒪᔭᖏᑦ.  

 

ᓄᕙᓐᓇᕐᔪᐊᖃᓚᐅᕋᒪ 

ᐅᖃᓕᒫᕋᕐᓂᖏᑦᑐᐊᓘᒻᒪᑕᐃᓛᒃ ᐊᒥᓲᑎᓪᓗᒋᑦ 

ᐃᐱᓂᐊᕆᐊᑭᓕᖅᐸᑦᑐᖓ. 

 

ᑕᕝᕙᓂ ᐅᓂᒃᑳᓕᐊᒥᓂᕐᓂᒃ ᑕᑯᔭᒥᓂᕐᓂᒃ 

ᐊᑐᓕᖁᔭᓕᐊᓂᓪᓗ ᐱᑕᖃᔪᖕᒪᑦ 

ᐃᖅᑲᓇᐃᔭᖅᑎᐅᖏᑦᑐᓄᑦ ᓴᖅᑭᖅᓯᖁᔨᓂᐅᓯᒪᔪᓄᑦ 

ᐊᒻᒪᓗᑦᑕᐅᖅ ᓄᓇᓕᖕᓃᓐᖔᖅᑐᓄᑦ ᐱᑯᑦᑐᑦᑐᓂᒃ 

ᖃᐅᔨᔪᒥᓂᐅᕋᓂᖅᑐᒥᓂᐅᔪᓄᑦ, ᕼᐋᒻᒪᓚᐃᓪᓗ 

ᐃᖅᑲᓇᐃᔭᖅᑎᖏᓐᓂᒃ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓ 

ᓴᖅᑭᖅᓯᓛᕐᒪᖔᖅ ᐋᖅᑭᒋᐊᖅᑕᐅᒍᑎᔅᓴᖏᓐᓂᒃ 

ᐃᖅᑲᓇᐃᔭᖅᑐᓕᕆᔨᒃᑯᑦ ᐱᖁᔭᖓᓂᒃ 

ᑲᒪᔾᔪᑕᐅᓂᐊᖅᑐᓂᒃ ᑕᒪᒃᑯᓂᖓ ᐃᓱᒫᓗᒋᔭᐅᔪᓂᒃ? 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ, ᒥᔅ ᓇᑲᓱᒃ. 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ: ᖁᔭᓐᓇᒦᒃ,  

ᐅᖃᖅᑎᑦᑎᔩ. ᖁᔭᓐᓇᒦᓪᓗ ᑖᔅᓱᒥᖓ 

ᐊᐱᕆᒋᐊᕋᑖᕐᖓᑦ, (ᑐᓵᔨᑎᒍᑦ) 

ᐊᐱᖅᑯᑎᐅᖅᑲᐅᔪᒧᑦ ᐅᑎᕆᐊᕆᐊᖃᖅᑐᖓ 

ᑭᐅᑦᑎᐊᕐᓂᖅᓴᐅᔪᒪᒐᒪ ᐅᓂᒃᑳᓕᐊᒥᓂᕐᓄᑦ 

ᑭᐅᒋᐊᖃᕐᓂᕈᑦᑕᓘᓐᓃᑦ ᐱᑯᑦᑐᑦᑐᒥᓂᐅᓪᓘᓐᓃᑦ 

ᒥᔅᓵᓄᑦ. ᒫᓐᓇ ᑲᒪᒋᔭᐅᖕᒪᑕ ᒪᓕᒐᓕᕆᔨᓄᑦ  

ᓯᓚᑎᑦᑎᓐᓃᑦᑐᓄᑦ.  

 

ᑖᓐᓇ ᑐᑭᓯᔭᐅᑦᑎᐊᓂᐊᕐᖓᑦ ᖃᑦᑎᐅᒻᒪᖔᑕ 

ᖃᓄᕐᓗ ᑲᒪᒋᔭᐅᒻᒪᖔᑕ, ᐅᖃᖅᑲᐅᒐᒪ,  

ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖑᓐᖏᒻᒪᑕ 

ᒫᓐᓇ, ᐊᒻᒪᑦᑕᐅᖅ ᐋᖅᑭᒋᐊᖅᓯᒍᒪᓐᓂᕈᑦᑕ ᑖᓐᓇ 

ᐱᖃᑕᐅᖁᒍᒪᒐᔭᕋᑦᑎᒍᑦ ᐱᑦᑎᐊᕆᐊᖃᕐᓂᕐᒧᑦ 

ᐃᖅᑲᓇᐃᔭᖅᑎᖃᓕᕈᑦᑕ ᑕᐃᒪᐃᑦᑐᓕᕆᔨᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 6. 

ᐊᑎᖁᑎᖃᕈᓐᓃᕋᒪ ᑕᕝᕙᓂ 6-ᒥᒃ. ᑲᑎᒪᔾᔪᑎᒃᓴᖅ  

7. ᑎᑎᖅᑲᑎᒍᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 8. 

ᑭᐅᔾᔪᑏᑦ ᑎᑎᖅᑲᖅᑎᒍᑦ ᐊᐱᖅᑯᑎᐅᓚᐅᖅᑐᓄᑦ. 

ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᒪᑐᐃᖅᓯᔾᔪᑎᓄᑦ. 

ᑲᑎᒪᔾᔪᑎᒃᓴᖅ 10. ᐊᑎᓕᐅᖃᑎᒌᒃᓯᒪᔪᑦ. 

ᑲᑎᒪᔾᔪᑎᒃᓴᖅ 11. ᑭᐅᔾᔪᑏᑦ 

ᐊᑎᓕᐅᖃᑎᒌᒃᓯᒪᔪᓄᑦ. ᑲᑎᒪᔾᔪᑎᒃᓴᖅ 12. 

ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ ᐅᓂᒃᑳᖏᑦ 

ᒪᓕᒐᒃᓴᐃᑦ ᐊᓯᖏᓪᓗ. ᑲᑎᒪᔾᔪᑎᒃᓴᖅ 13.  

ᑎᑎᖅᑲᓂᒃ ᓴᖅᑭᖅᑎᕆᓂᖅ. ᒥᓂᔅᑕ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ, ᒥᓂᔅᑕ ᔪᐊᓇᓯ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 172 - 6(2): 

ᐅᖅᓱᐊᓗᓕᕆᔨᒃᑯᑦ 2021-22 

ᐊᕐᕌᒍᑕᒫᖅᓯᐅᑦ ᐅᓂᒃᑳᖓ (ᔪᐊᓇᓯ) 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᓇᑯᕐᒦᒃ, ᐅᖃᖅᑏ.  

ᖁᕕᐊᑉᐳᖓ ᑖᓐᓇ ᐅᖅᓱᐊᓗᓕᕆᔨᒃᑯᑦ 

ᐅᓂᒃᑳᓕᐊᖓ ᐊᕐᕌᒍᑕᒫᖅᓯᐅᑎᓂᒃ 2021-2022 

ᓴᖅᑭᑦᑐᓐᓇᕋᒃᑯ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 13. 

ᑎᑎᖅᑲᓂᒃ ᓴᖅᑭᖅᑎᕆᓂᖅ. ᑲᑎᒪᔾᔪᑎᒃᓴᖅ 14.  

ᖃᐅᔨᒃᑲᐃᔾᔪᑎ ᐱᖁᔨᕗᖔᕈᑎᑕᖃᕐᓂᐊᕐᒪᑦ.  

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑎᑦ 

ᐱᖁᔨᕗᖔᕈᑎᖃᕐᓂᐊᕐᒪᑦ ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓᓂᒃ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 

16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17.  

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑲᑎᒪᔾᔪᑎᒃᓴᖅ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᓂᔅᑕ ᒪᓕᒐᓕᕆᓂᕐᒧᑦ, ᒥᔅᑕ ᑕᐃᕕᑎ 

ᐊᕿᐊᕈᖅ.  

 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 26 - ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᓂᒋᐊᓄᑦ, ᒪᓕᒐᒃᓴᖅ 26, ᐊᔾᔨᒌᓐᖏᑦᑐᑦ ᒪᓕᒐᐃᑦ 

ᐋᖅᑭᒋᐊᖅᑕᐅᓂᖏᓐᓄᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐊᖓᔪᖅᑳᖅ, ᑖᓐᓇ ᑕᒻᒪᖅᓯᒪᔪᓂᒃ ᐋᖅᑭᒃᓱᐃᔪᖅ 

ᐅᐃᕖᑎᑑᖅᑐᓂᒃ ᐱᖁᔭᕐᔪᐊᖁᑎᖏᓐᓂᒃ ᓄᓇᕗᒻᒥ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᒃ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᑐᓂᔭᐅᕗᖅ ᑖᓐᓇ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᔨᒃᑯᓐᓄᑦ.  

 

ᑲᑎᒪᔾᔪᑎᒃᓴᑦ 18. ᐊᐃᑉᐹᓂ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᒥᔅᑕ 

ᑕᐃᕕᑎ ᐊᕿᐊᕈᖅ. 

 

ᒪᓕᒐᒃᓴᖅ 28 - ᐋᓐᓂᐊᓗᐊᖅᑐᓄᑦ ᐄᔭᒐᕐᓄᑦ 

ᓱᕋᒃᑕᐅᓯᒪᔪᓄᑦ ᐊᒻᒪᓗ 

ᐋᓐᓂᐊᖅᑐᓕᕆᓂᕐᒧᑦ ᐊᑭᓕᖅᑕᐅᕙᑦᑐᑦ 

ᐅᑎᕐᕕᐅᓂᖏᓐᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ):  

ᖁᔭᓐᓇᒦᒃ, ᐅᖃᖅᑎᑦᑎᔩ. ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᑲᖏᖅᖠᓂᐅᑉ 

ᓂᒋᐊᓄᑦ, ᒪᓕᒐᒃᓴᖅ 28, ᐋᓐᓂᐊᓗᐊᖅᒻᑐᓄᑦ 

ᐄᔭᒐᕐᓄᑦ ᓱᕋᒃᑕᐅᓯᒪᔪᓄᑦ ᐊᒻᒪᓗ 

ᐋᓐᓂᐊᖅᑐᓕᕿᓂᕐᒧᑦ ᐊᑭᓕᖅᑕᐅᕙᑦᑐᑦ 

ᐅᑎᕐᕕᐅᓂᖏᓐᓄᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᓴᖅᑮᕗᖅ ᓄᓇᕗᑦ 

ᒐᕙᒪᒃᑯᖏᑦ ᓇᒻᒥᓂᖅ ᐱᔪᓐᓇᐅᑎᒥᓂᒃ ᓴᓇᕙᑦᑐᑦ 

ᐊᒻᒪᓗ ᓂᐅᕕᐊᒃᓴᖃᖃᑦᑕᖅᑐᑦ ᐄᔭᒐᕐᓂᒃ ᐊᒻᒪᓗ 

ᖃᐅᔨᒪᔨᑕᖏᓐᓂᒃ ᐅᑎᖅᑎᑦᑎᓂᕐᒧᑦ ᐊᑭᖏᓐᓂᒃ 

ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᐅᔪᓂᑦ ᐅᕝᕙᓘᓐᓃᑦ 

ᐃᑲᔫᑕᐅᓯᒪᔪᓂᑦ ᐄᔭᒐᕐᓄᑦ-ᐊᑦᑐᐊᓂᓕᓐᓄᑦ 

ᑕᒻᒪᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ 

ᐱᔾᔪᑎᐊᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ 

ᑐᓂᔭᐅᕗᖅ ᑲᑎᒪᔨᕋᓛᖏᓐᓄᑦ ᐱᖁᔭᒃᓴᓕᕆᔨᒃᑯᑦ.  

 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᑦ. ᒥᓂᔅᑕ ᑕᐃᕕᑎ ᐊᕿᐊᕈᖅ, ᒥᓂᔅᑕ 

ᒪᓕᒐᓕᕆᔨᒃᑯᓐᓄᑦ. 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 29 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓴᓇᔨᓄᑦ ᐊᒻᒪᓗ ᓄᓇᓕᕆᔨᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃᑲᓐᓂᖅ. ᑭᖑᓪᓕᖅᐹᑦᑎᐊᖅ 

ᓂᑯᕕᓐᓂᐊᓕᖅᑕᕋ. ᖁᔭᓐᓇᒦᒃ, ᐅᖃᖅᑏ. 

ᓅᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ 

ᑲᖏᖅᖠᓂᐅᑉ ᓂᒋᐊᓄᑦ, ᒪᓕᒐᒃᓴᖅ 29,  ᒪᓕᒐᖅ 

ᐋᖅᑭᒋᐊᖅᑕᐅᖁᓪᓗᒍ ᓴᓇᔨᓄᑦ ᐊᒻᒪᓗᑦᑕᐅᖅ 

ᓄᓇᓕᕆᔨᓄᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔪᖅ 

ᓴᓇᔨᓄᑦ ᐊᒻᒪᓗ ᓄᓇᓕᕆᔨᓄᑦ ᒪᓕᒐᕐᒥᒃ 

ᓇᓕᒧᓕᖁᓪᓗᒍ ᐅᖃᐅᓯᖅᑕᖏᑦ ᓄᓇᑦᓯᐊᕐᒥ ᓄᑖᖅ 

ᐊᑐᓕᖅᑎᑕᐅᔪᖅ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ 

ᐱᔾᔪᑎᐊᓄᑦ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᑐᓂᔭᐅᕗᖅ ᑖᓐᓇ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᔨᒃᑯᓐᓄᑦ. 

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄᑦ, ᒥᔅᑕ 

ᔪᐊᓇᓯ.  

 

ᒪᓕᒐᒃᓴᖅ 27 - ᒪᓕᒐᖅ ᐲᖅᓯᔾᔪᑕᐅᔪᖅ 

ᐱᕙᓪᓕᐊᑎᑦᑎᔾᔪᑎᒃᓴᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᓅᑦᑎᕗᖓ 

ᐊᐃᑉᐱᖅᑕᐅᓪᓗᖓ, ᒪᓕᒐᓕᐅᖅᑎᖓᓄᑦ 

ᖁᑦᑎᒃᑐᕐᒥᐅᓄᑦ, ᒪᓕᒐᒃᓴᖅ 27, ᒪᓕᒐᖅ 

ᐲᖅᓯᔾᔪᑕᐅᔪᖅ ᐱᕙᓪᓕᐊᑎᑦᑎᔾᔪᑎᒃᓴᓄᑦ ᒪᓕᒐᖅ,  

ᑐᒡᓕᐊᓂᒃ ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐲᖅᓯᔾᔪᑕᐅᔪᖅ 

ᐱᕙᓪᓕᐊᑎᑦᑎᔾᔪᑎᒃᓴᓄᑦ ᒪᓕᒐᒥ ᐊᑖᒍᑦ 

ᓴᓇᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᖓᓄᑦ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ 

ᑐᓂᔭᐅᕗᖅ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 30 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᑮᓇᐅᔭᐃᑦ ᐅᑎᖅᑕᖅᑐᓄᑦ ᒪᓕᒐᖅ - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᐃᕖᑎᑐᑦ ᐅᖃᐅᓯᕋ 

ᐱᐅᓗᐊᓐᖏᒻᒪᑦ ᒪᓕᒐᓕᐅᖅᑎᐅᖃᑎᑐᑦ, 

ᑲᔪᓯᓂᐊᖅᐳᖓ ᖃᓪᓗᓈᑎᑐᑦ. 

 

ᐅᖃᖅᑏ, ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ  

ᒪᓕᒐᓕᐅᖅᑎᖓᓐᓄᑦ ᖁᑦᑎᒃᑐᒧᑦ, ᒪᓕᒐᒃᓴᖅ 30, 

ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ 

ᐅᑎᖅᑕᖅᑐᓄᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐊᖏᓪᓕᒋᐊᖅᑎᑦᑎᕗᖅ 

ᐱᔪᓐᓇᖅᑎᑕᐅᔪᒥᒃ ᑭᓪᓕᖓᓂᒃ ᐅᖅᓱᐊᓗᓕᕆᔨᒃᑯᑦ 

ᐅᑎᖅᑕᖅᑐᓂᒃ ᑮᓇᐅᔭᓂᒃ $350-ᒥᓕᐊᓄᑦ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ ᐊᒻᒪᓗ ᒪᓕᒐᒃᓴᖅ ᑖᓐᓇ 

ᑲᑎᒪᔨᕋᓛᓄᑦ ᒪᓕᒐᒃᓴᓕᕆᓂᕐᒧᑦ ᑐᓂᔭᐅᕗᖅ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᑯᓱᒐᖅ. 

 

ᒪᓕᒐᒃᓴᖅ 34 - ᐱᖁᑏᑦ ᐊᑭᓕᒃᓴᐃᓪᓗ 

ᖁᔭᓈᖅᑕᐅᓂᖏᓐᓄᑦ ᒪᓕᒐᖅ, 2022-

2023 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳᖅ ᖁᐊᓴ ᑯᓱᒐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ,  

ᐊᐃᑉᐱᖅᑕᐅᓪᓗᖓ, ᒪᓕᒐᓕᐅᖅᑎᖓᓐᓄᑦ  

ᖁᑦᑎᒃᑐᒧᑦ,  ᒪᓕᒐᒃᓴᖅ 34, ᐱᖁᑏᑦ 

ᐊᑭᓕᒃᓴᐃᓪᓗ ᖁᔭᓈᖅᑕᐅᓂᖏᓐᓄᑦ ᒪᓕᒐᖅ 

2022-2023,  ᑖᓐᓇ ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ.  

 

ᐅᖃᖅᑏ, ᑖᓐᓇ ᒪᓕᒐᒃᓴᖅ ᐱᔪᓐᓇᑎᑦᑎᕗᖅ 

ᖁᔭᓈᖅᑕᐅᖁᓪᓗᒋᑦ ᐱᖁᑏᑦ ᐊᑭᓕᒃᓴᐃᓪᓗ 

ᒪᓕᓪᓗᒋᑦ 24 ᐊᒻᒪᓗ 82 ᑮᓇᐅᔭᐃᑦ 

ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ ᑐᓂᔭᐅᕗᖅ. 

 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᒪᓕᒐᒃᓴᖅ 35 - ᒪᓕᒐᖅ ᐱᔾᔪᑎᒋᓪᓗᒍ 

ᓂᕈᐊᖅᑕᐅᕖᑦ ᓄᓇᕗᒥ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓄᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ,  

ᒪᓕᒐᒃᓴᖅ 35, ᒪᓕᒐᖅ ᐱᔾᔪᑎᒋᓪᓗᒍ 

ᓂᕈᐊᖅᑕᐅᕖᑦ ᓄᓇᕗᒻᒥ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐋᖅᑭᒋᐊᕆᔪᖅ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ 

ᐊᑐᓕᖅᑎᑕᐅᖁᓪᓗᒋᑦ ᐊᑐᓕᖁᔭᐅᓯᒪᔪᑦ ᓄᓇᕗᒻᒥ 

ᓂᕈᐊᖅᑐᓕᕆᓂᕐᒧᑦ ᑭᓪᓕᓕᕆᓂᕐᒧᑦ ᑲᒥᓴᓐᑯᑦ 

ᐅᓂᒃᑳᖓᓂᒃ 2023-ᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑖᓐᓇ 

ᑐᓂᔭᐅᕗᖅ ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 

ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ 

ᒪᓕᒐᒃᓴᐃᑦ. ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ 

ᓴᕕᑲᑖᖅ. 

 

ᒪᓕᒐᒃᓴᖅ 36 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᓄᓇᕗᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ 

ᑭᒃᑯᓕᒫᓄᑦ ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ 

- ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᓅᑦᑎᕗᖓ, ᐊᐃᑉᐱᖅᑕᐅᓪᓗᖓ 

ᒪᓕᒐᓕᐅᖅᑎᖓᓐᓄᑦ ᑲᖏᖅᖠᓂᐅᑉ ᓂᒋᐊᓄᑦ, 

ᒪᓕᒐᒃᓴᖅ 36, ᒪᓕᒐᖅ ᐋᖅᑭᒋᐊᕈᑎ ᓄᓇᕗᒥ 

ᓂᕈᐊᖅᑐᓕᕆᓂᕐᒧᑦ ᒪᓕᒐᖅ ᐊᒻᒪᓗ  ᑭᒃᑯᓕᒫᓄᑦ 

ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ, ᑐᒡᓕᐊᓂᒃ 

ᐅᖃᓕᒫᖅᑕᐅᖁᓪᓗᒍ. 

 

ᑖᓐᓇ ᒪᓕᒐᒃᓴᖅ ᐋᖅᑭᒃᓯᒋᐊᖅᑐᖅ ᓄᓇᕗᒥ 

ᓂᕈᐊᖅᑐᓕᕆᓂᕐᒧᑦ ᐊᒻᒪᓗ ᑭᒃᑯᓕᒫᓄᑦ 

ᓂᕈᐊᕐᓂᐅᖃᑦᑕᖅᑐᓄᑦ ᒪᓕᒐᖅ ᐊᓯᔾᔩᔪᖅ  

ᐊᑐᓕᖅᑎᑦᑎᓂᐊᕐᒪᑕ ᐱᖃᓯᐅᔾᔭᐅᔪᓐᓇᕐᓂᐊᕐᒪᑕ 

ᖃᕋᓴᐅᔭᒃᑯᑦ ᓂᕈᐊᖃᑦᑕᖅᑐᑦ 

ᐅᓄᖅᓯᒋᐊᒃᑲᓐᓂᖁᓪᓗᒋᑦ ᓄᓇᕗᒻᒥᐅᑕᐃᑦ 

ᐊᐅᓪᓚᖅᓯᒪᑎᓪᓗᒋᑦ ᐃᓅᓕᓴᖅᑕᐅᔭᖅᑐᖅᓯᒪᓗᑎᒃ 

ᓂᕈᐊᕈᓐᓇᖃᑦᑕᖁᓪᓗᒋᑦ ᓇᔫᑎᖏᒃᑲᓗᐊᖅᑎᓪᓗᒋᑦ 

ᓄᓇᖏᓐᓂ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ): ᐱᖁᔨᕗᖔᕈᑦ ᓈᒻᒪᖕᒪᑦ. 

ᐱᔾᔪᑎᐊᓄᑦ ᒪᓕᒐᒃᓴᐅᑉ.  

 

ᐃᓚᖏᑦ ᒪᓕᒐᓕᐅᖅᑏᑦ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᒃᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᒪᓕᒐᒃᓴᖅ ᑐᓂᔭᐅᕗᖅ 

ᑲᑎᒪᔨᕋᓛᖏᓐᓄᑦ ᒪᓕᒐᒃᓴᓕᕆᓂᕐᒧᑦ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 19. ᑲᑎᒪᔨᕋᓛᑦ ᑕᒪᐃᓐᓄᑦ 

ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ.  

ᒪᓕᒐᒃᓴᐃᑦ 31, 32, 33, 35 ᐊᒻᒪᓗ 36 ᐊᒻᒪ 

ᑎᑎᕋᖅᓯᒪᔪᑦ ᓴᖅᑭᑕᐅᔪᑦ 1 – 6 (2), 73 – (2), 

120 – 6(1), ᐊᒻᒪᓗ 163 – (2) ᒥᔅᑕ ᕼᐃᒃᔅ 

ᐃᒃᓯᕙᐅᑕᕐᒦᓪᓗᓂ. 

 

ᑲᑎᒪᑐᐃᓐᓇᕆᐊᓚᐅᖏᓐᓂᑦᑎᓐᓂ, 20 ᒥᓂᑦᓯᓂᒃ 

ᕿᑲᑲᐃᓐᓇᕐᓂᐊᖅᐳᒍᑦ. 

 

ᐃᖅᓱᖅᑏ. 

 

>>ᓄᖅᑲᖓᑲᐃᓐᓇᖅᑐᑦ 16:09ᒥ 16:44ᒧᑦ 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᕼᐃᒃᔅ)(ᑐᓵᔨᑎᒍᑦ): ᖁᔭᓐᓇᒦᒃ. 

ᑲᑎᒪᒋᐊᓚᐅᕐᒥᑕ. ᑲᑎᒪᑐᐃᓐᓇᕆᐊᓚᐅᕐᒥᑕ 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ 

ᐱᓕᕆᐊᒃᓴᖃᖅᑐᒍᑦ ᒪᓕᒐᒃᓴᖅ 31, 32, 33, 35, 

36-ᓗ. ᑎᑎᖅᑲᑦ ᓴᖅᑭᑕᐅᓯᒪᔪᑦ 1-6(2), 73-6(2), 

120-6(2), ᐊᒻᒪᓗ 163-6(2). ᖃᓄᐃᓕᐅᕈᒪᕕᓯ? 

ᒥᔅᑕ ᒪᓕᑭ. 

 

ᒪᓕᑭ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑲᔪᓯᔪᒪᔪᒍᑦ ᕿᒥᕐᕈᓇᒡᓗᑕ 2024-2025 

ᐊᑭᑐᔪᖅᑐᕈᑎᒃᓴᓄᑦ ᓄᓇᓕᖕᓂ ᒐᕙᒪᒃᑯᓪᓗ 

ᐱᔨᑦᓯᖅᑎᒃᑯᑦ ᐊᑭᑐᔪᒃᑰᖅᑐᒃᓴᖏᓐᓄᑦ. ᐱᔭᕇᖅᐸᑦ 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑐᕈᒫᖅᑕᖏᑦ 

ᐊᑭᑐᔪᒃᓴᑦ ᑲᒪᒋᔭᐅᓂᐊᕐᓗᑎᒃ. ᖁᔭᓐᓇᒦᒃ,  

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᒪᓕᒐᒃᓴᖅ 31 ᑲᒪᒋᓂᐊᕋᑦᑎᒍᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᒪᓕᒐᒃᓴᖅ 31 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2024-

2025 - ᓄᓇᓕᖕᓄᑦ ᒐᕙᒪᒃᑯᓄᓪᓗ 

ᐱᔨᑦᑎᕋᖅᑎᒃᑯᑦ - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓰ, ᑖᒃᑯᐊ ᓵᖓᓄᐊᖃᑎᒋᓂᐊᖅᑕᑎᑦ 

ᑕᐅᓄᓐᖓᖃᑎᒋᔪᒪᕕᒌᑦ? 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᒃᓴᖏᒃᑯᕕᑦ, ᐄ, 

ᑕᒪᐅᓐᖓᕈᓐᓇᖅᑐᑦ ᑕᒪᐅᓐᖓᖁᔭᒃᑲ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᑖᒃᑯᐊ ᑭᐅᖃᑕᐅᖃᑦᑕᕐᓂᐊᖅᑐᑦ ᑕᐅᓇᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᖅᓱᖅᑏ, 

ᐊᑏ ᐃᓯᖅᑎᓚᐅᒃᑭᑦ. 

 

ᖁᔭᓐᓇᒦᒃ. ᓂᐱᓕᐅᖅᑕᐅᓯᒪᓂᐊᕐᒪᑦ, ᒥᔅᑕ ᔪᐊᓇᓯ 

ᐱᖃᑎᒋᔭᑎᑦ ᑕᐃᑲᐃᓐᓇᒃᑭᑦ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓃᖃᑎᒋᔭᒃᑲ 

ᑐᖏᓕᕋ, ᑲᐃᐅᓪ ᓰᓕ ᐊᒻᒪᓗᑦᑕᐅᖅ ᒫᓐᑎ ᕼᐃᑭ, 

ᑐᑭᒧᐊᒃᑎᑦᑎᔨ ᑮᓇᔭᐅᓕᕆᓂᕐᒧᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᓪᓗᑐᐃᓐᓇᐅᑎᓪᓗᒍ ᓄᓇᓕᖕᓄᑦ ᒐᕙᒪᑯᓐᓄᑦ 

ᐱᔨᑦᑎᖅᑎᒃᑯᓐᓄᑦ, ᒪᒃᐱᒐᖅ J-3. $90,879,000. 

ᐊᐱᖅᑯᑎᒃᓴᖅᑕᖃᖅᐹ? ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓐᖓᓱᒋᑦᑎ ᒥᓂᔅᑕ ᐃᖅᑲᓇᐃᔭᖅᑎᑎᓪᓗ.  

 

ᒥᓂᔅᑕ, ᑕᐃᔅᓱᒪᓂ 2019-ᖑᑎᓪᓗᒍ ᒐᕙᒪᑐᖃᒃᑯᑦ 

ᑐᓴᖅᑎᑦᑎᓚᐅᖅᓯᒪᖕᒪᑕ $151-ᒥᓕᐊᓐᓂᒃ 

ᑮᓇᐅᔭᖅᑖᖅᑎᑕᐅᓂᐊᖅᑎᓪᓗᒋᑦ ᐅᖓᓯᒃᑐᒥᐅᓂᒃ 

ᓄᓇᖃᖅᑐᑦ ᐃᓗᐊᓂ ᑲᓇᑕᐅᑉ ᑮᓇᐅᔭᓂᒃ 

ᑕᐃᒃᑯᓂᖓ ᐃᒡᓗᕐᔪᐊᖅᑖᕈᑎᒃᓴᖏᓐᓂᒃ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᓇᕗᑦ  ᒐᕙᒪᒃᑯᖏᑕ ᐅᐊᔭᒧᑦ ᐊᓕᒎᔭᖅ 

ᓱᒃᑲᒃᑎᕈᑎ. ᐅᓪᓗᒥᒧᑦ, ᑮᓇᐅᔭᐃᑦ ᖃᔅᓯᑦ ᓄᓇᕘᑉ 

ᒐᕙᒪᒃᑯᖏᑦ ᐱᓯᒪᓕᖅᐸᑦ ᑕᕝᕙᓐᖔᖅᑐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐅᑦᑎᐊᕈᐊᐃᑦ. 

ᐅᑕᖅᑭᐊᓪᓚᒋᑦ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᑉᐳᖓ. 

ᐅᑎᖅᑎᓚᐅᖅᑕᕗᑦ ᑮᓇᐅᔭᐃᑦ ᑕᕝᕗᖓ. 

ᑕᕙᓃᓕᖅᑐᑦ ᐊᒻᒪᓗ ᑮᓇᐅᔭᓂᒃ ᐊᑐᖅᓯᒪᔪᒍᑦ $10 

ᒥᓕᐊᓐᓂᖃᐃ. ᑕᐃᒃᑯᐊ ᑕᕝᕙ ᑮᓇᐅᔭᐃᑦ 

ᐱᒐᔭᖅᑕᕗᑦ ᒐᕙᒪᑐᖃᒃᑯᓐᓃᓐᖓᕐᓗᑎᒃ ᐅᓪᓗᒥᒧᑦ 

ᑎᑭᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑖ ᓇᓗᓇᐃᖅᓯᒃᑲᓐᓂᐊᕐᔪᒋᑦ ᖃᓄᖅ 

“ᐅᑎᖅᑎᑕᐅᕙᑦ?” ᐱᔾᔪᑎᒋᓪᓗᒋᑦ ᑮᓇᐅᔭᐃᑦ 

ᐊᑐᖅᑕᐅᓐᓂᕐᒪᑖ, ᑕᐃᒃᑯᓄᖓ 

ᐱᓕᕆᔾᔪᑕᐅᓚᐅᖅᑐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪᓐᓇ ᑕᕝᕙ 

ᐋᖅᑭᒃᓱᖅᓯᒪᖕᒪᑕ ᑮᓇᐅᔭᖅᑖᕈᑎᒋᔭᕗᑦ ᑕᐃᒪᓐᓇ, 

ᑖᒃᑯᓂᖓ ᐱᓕᕆᔭᑦᑎᓐᓄᑦ ᐅᑎᖅᑎᖃᑦᑕᖅᑕᕗᑦ 

ᑮᓇᐅᔭᐃᑦ ᐊᑐᓚᐅᖅᑕᕗᑦ ᐊᑭᓕᐅᑎᒋᓚᐅᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᖃᐅᔨᒃᑲᐃᓚᐅᕆᑦ ᐃᓗᓕᑯᓘᔭᖏᓐᓂᒃ. ᓲᕐᓗ $10 

ᒥᓕᐊᓐ ᑭᓱᒧᑦ ᐊᑐᖅᑕᐅᓪᓚᕆᖕᓂᕐᒪᖓᑦ? 

ᐊᑐᖅᑕᐅᓐᓂᕐᒪᖔᓂᓛᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐊᑦᑎᐊᕈᐊᐃᑦ.  

 

ᖁᔭᓐᓇᒦᒃ. ᑕᒪᓐᓇ ᐱᖃᓯᐅᔾᔨᓯᒪᔪᖅ 

ᐸᕐᓇᑎᕆᓂᕐᒥᒃ ᐱᓕᕆᐊᖑᔪᒥᒃ ᐊᒻᒪᓗ 

ᑳᑦᑐᓛᑦᑕᐅᓯᒪᔪᓂᒃ ᕿᒥᕐᕈᓂᐊᕐᕋᑦᑕ 

ᐊᖅᑯᑎᒋᓂᐊᖅᑕᖓᓂᒃ, ᐆᑦᑑᑎᒋᓗᒍ, ᐊᒻᒪᓗ 

ᐃᑲᔪᖅᑐᐃᔪᖅ ᐅᕙᑦᑎᓐᓂᒃ ᑎᑭᐅᑎᓇᓱᐊᖅᑎᓪᓗᑕ 

ᐅᓪᓗᒥᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑖᒃᑯᐊ $10-ᒥᓕᐊᓐ ᐅᓪᓗᒥᒧᑦ ᑎᑭᖦᖢᒍ 

ᐊᑐᖅᑕᐅᓯᒪᔪᑦ ᐸᕐᓈᕆᔭᐅᔪᓐᓇᕐᓂᐊᕐᒪᑕ ᑖᓐᓇ 

ᐱᓕᕆᐊᕆᔭᐅᔪᒪᔫᖅ? ᑐᑭᓯᒍᒪ. ᑖᒃᑯᐊ ᓄᓇᓕᖕᓂ 

ᒐᕙᒪᒃᑯᓐᓂᓪᓗ ᐱᔨᑦᑎᖅᑏᑦ ᐅᓄᒃᑲᓐᓂᖅᑐᓂᒃ 

ᑮᓇᐅᔭᓂᒃ ᐊᑐᒃᑲᓐᓂᐊᖅᐸᖅᑲᐃ ᐸᕐᓈᕆᔭᖃᕐᓂᕐᒧᑦ 

ᑐᕌᖓᔪᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᓇᓂ ᓈᓴᐅᑎᓂᒃ 

ᓇᓗᓇᐃᔭᐃᓯᒪᔪᒍᑦ ᑭᓱᓄᑦ ᐊᑐᕈᒪᓂᐊᕐᒪᖓᑦᑕ 

$10-ᒥᓕᐊᓐ. ᐃᓚᖃᕐᒥᔪᖅ ᑎᑎᕋᐅᔭᒐᐃᑦ ᑖᔅᓱᒪ 

ᓴᓇᔪᒪᔭᑦᑕ ᑎᑎᕋᐅᔭᖅᑕᐅᓂᖓ. 

ᓇᓗᓇᐃᖅᓯᓪᓚᕆᒍᓐᓇᖏᑦᑐᖓ ᖄᒃᑲᓐᓂᐊᒍᑦ 

ᑮᓇᐅᔭᒃᑲᓐᓂᕐᓂᒃ ᐊᑐᕆᐊᖃᕐᓂᐊᕐᒪᖔᑦᑕ 

ᐅᓪᓗᒥᒧᑦ ᑎᑭᖦᖢᒍ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᒥᓂᔅᑖ, ᑖᒃᑯᐊ ᓄᓇᕗᑦ ᒐᕙᒪᒃᑯᑦ 

ᖃᓄᐃᓕᐅᕆᐊᖃᕐᓂᐊᖅᐸᑦ ᑕᐃᒃᑯᐊ ᑮᓇᐅᔭᐃᑦ 

ᐊᒥᐊᒃᑯᖏᑦ ᐱᔪᓐᓇᕐᓂᐊᕋᒥᒋᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᔪᓯᑦᑎᐊᖅᑐᒥᒃ ᑳᓐᑐᕌᒥᒃ 

ᐱᓯᒪᔭᕆᐊᖃᕐᓂᐊᖅᑐᒍᑦ. ᑭᓯᐊᓂ, ᓱᓕ ᑕᐃᑯᖓ 

ᑎᑭᐅᑎᓚᐅᓐᖏᑦᑐᒍᑦ, ᐸᕐᓇᐃᓂᕐᒧᑦ ᐅᑎᕐᓗᑕ, 

ᐸᕐᓈᕆᓯᒪᓪᓚᕆᒃᑖᓗᒋᒐᑦᑎᒃᑯᑦ ᑖᓐᓇ ᑭᓯᐊᓂ 

ᐃᓗᓕᖏᑦ ᑳᓐᑐᕌᒃᓴᐃᓪᓗ 

ᑕᖅᑲᐅᓐᖓᖅᑕᐅᓂᐊᖅᐸᑕ, ᐊᓯᔾᔨᕐᓂᐊᕈᑦᑎᒃᑯᑦ 

ᐸᕐᓇᐃᓂᕐᒧᑦ ᐅᑎᒃᑲᓐᓂᕆᐊᖃᕐᓂᐊᖅᑐᒍᑦ ᐊᒻᒪᓗ 

ᑮᓇᐅᔭᓂᒃ ᑖᒃᑯᓄᖓ ᐊᑐᖅᑐᒃᓴᓂᒃ 

ᑐᒃᓯᕌᖃᒃᑲᓐᓂᕐᓗᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐱᒡᒐᓇᖅᑐᒻᒪᕆᐅᓯᒪᕗᖅ 

ᖃᐅᔨᒪᒐᓱᐊᕆᐊᔅᓴᖅ ᖃᑦᑎᐅᒻᒪᖔᑕ ᑐᔅᓯᕋᐅᑎᓄᑦ 

ᐱᔪᒪᓇᓱᓐᓂᐅᔪᑦ ᐊᒻᒪᓗ ᐊᓯᖏᑦ ᓂᐅᕕᕐᓂᐅᔪᑦ 

ᓄᓇᕗᑦ ᒐᕙᒪᒃᑯᑦ ᓴᖅᑭᓚᐅᖅᑕᖏᑦ ᑕᒪᔅᓱᒪ 

ᒥᔅᓵᓄᑦ ᐊᓕᒎᔭᕐᓂᑦ. ᒥᓂᔅᑕ 

ᓇᓗᓇᐃᖅᓯᑦᑎᐊᕈᓐᓇᖅᐹ ᐱᓕᕆᕕᖓ 

ᖃᓄᐃᓕᐅᕐᓂᐊᕐᒪᖔᑕ ᑕᒪᑐᒧᖓ ᐊᓕᒎᔭᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ. ᓯᕗᓂᒃᓴᑦᑎᓐᓂ 

ᐊᖏᖅᑕᐅᓇᓱᖕᓂᖅ ᑲᓇᑕᐅᑉ ᓈᓚᐅᑎᓄᑦ 

ᑕᓚᕖᓴᓄᓪᓗ ᐊᖅᑯᑎᒋᓗᑎᒃᑯᑦ ᑲᔪᓯᑎᑦᑐᒪᔭᕗᑦ 

ᑕᒪᓐᓇ. ᓂᕆᐅᑉᐳᒍᑦ ᑭᔭᐅᓂᐊᖅᑐᒋᓪᓗᑕ ᔮᓐᓄᐊᕆ 

2024-ᒥ. ᑕᒪᓐᓇ ᐅᕙᑦᑎᓐᓂᒃ 

ᐱᕕᖃᖅᑎᑦᑎᓪᓚᕆᒃᑲᔭᖅᐳᖅ ᐱᕙᒌᔭᕐᓂᕐᒥᒃ 

ᓯᕗᒻᒧᐊᖅᐸᓪᓕᐊᓂᕆᔭᑦᑎᓐᓂᒃ 

ᖃᓄᐃᓕᐅᒃᑲᓐᓂᕐᓂᐊᕐᓂᑦᑎᓐᓂᒃ. ᒫᓐᓇᒧᑦ 

ᑎᑭᖦᖢᒍ, ᑖᓐᓇ ᐱᓕᕆᐊᒃᓴᖅ ᓱᓕ ᐅᑕᖅᑭᔪᖅ 

ᐊᖏᖅᑕᐅᓂᒃᓴᖓᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ.  

ᑭᓱᓪᓕ ᐃᓗᖓᓄᑦ ᐃᓕᔭᐅᓚᐅᕐᒪᑕ ᐱᔪᒪᔾᔪᑎᒧᑦ 

ᕿᒥᕐᕈᓇᒃᑕᐅᔪᒪᓂᐊᕐᓂᖓ 

ᑲᓇᑕᒥ ᓈᓚᐅᑎᒃᑯᑦ ᑕᓚᕖᓴᒃᑯᑦ ᑲᒥᓴᓐ-ᑯᑎᒍᑦ 

ᑮᓇᐅᔭᑦ ᖃᓄᑎᒋᓗ ᑕᒪᓐᓇ ᐊᑯᓂᐅᓂᐊᕋᓱᒋᕕᐅᒃ 

ᑐᒃᓯᕌᕆᔭᔅᓯ ᒥᒃᓵᓄᑦ ᓯᕗᓂᑦᑎᓐᓂ 

ᑐᑭᓯᑎᑕᐅᓛᕐᒪᖔᔅᓯ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ, ᐱᓕᕆᕕᒋᔭᕗᑦ, 

ᑖᒃᑯᑎᒎᓇ ᖃᕋᓴᐅᔭᓕᕆᑎᒍᑦ... ᑕᐃᒪᓐᖓᑦ ᑖᓐᓇ 

ᐱᓕᕆᐊᖅ...ᐱᐅᓛᖅ ᑭᖑᓪᓕᖅᐹᖅᓗ 

ᒪᓂᒪᑎᑕᐅᔪᖅ ᑲᔪᓯᓂᕆᔭᐅᕙᒃᑐᖅ... 

ᐊᑭᑦᑐᕋᐅᑎᔪᖃᓚᐅᓐᖏᑦᑐᖅ. ᕿᓂᕆᐊᖃᖅᓯᒪᔪᒍᑦ 

ᐊᓯᖏᓐᓂᒃ ᑮᓇᐅᔭᓂᒃ ᑮᓇᐅᔭᖃᑦᑎᑕᐅᖁᓪᓗᒍ 

ᑖᓐᓇ ᐱᓕᕆᐊᖅ ᓯᕗᒧᐊᓐᓂᐊᕐᖓᑦ. ᐃᓚᖓᑦ 

ᕿᒥᕐᕈᓯᒪᔪᖅ ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑯᑦ 

ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑮᓇᐅᔭᓂᒃ ᐱᓗᐊᖅᑐᒥᒃ. 

ᑐᒃᓯᕋᐅᑎᖃᑦᑐᒍᑦ ᑕᒪᑐᒧᖓ. ᓱᓕ, ᓂᕆᐅᒃᑐᒍᑦ 

ᑐᓴᖅᑎᑕᐅᓛᕆᐊᒃᓴᖅ ᖃᓄᐃᓕᖓᓂᐊᕐᒪᖔᑕ 

ᔮᓐᓄᐊᕆᒥ, ᑕᒪᓐᓇ ᖅᑭᒃᓯᔾᔪᑕᐅᓪᓗᐊᑕᕐᓂᐊᖅᑐᖅ 

ᓇᒧᑦ ᑕᒪᓐᓇ ᐱᓕᕆᐊᖑᔪᖅ ᓴᖅᑭᓂᐊᕐᒪᖔᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᐅᖃᖅᑲᐅᒻᒪᑦ IM/IT. ᑕᒪᓐᓇ 

ᑐᑭᓯᒋᐊᕈᑎᐅᔪᖅ ᐊᐅᓚᑦᑎᓂᖅ ᐊᒻᒪᓗ 

ᖃᕋᓴᐅᔭᒃᑯᑦ ᑐᔪᐃᔾᔪᑎᐅᔪᖅ. 

ᑐᑭᓯᓇᖅᓯᑦᑎᐊᖁᓪᓗᒍ, ᒪᓕᑦᑐᒍ ᑭᖑᓪᓕᖅᐹᒥ 

ᑭᐅᔾᔪᑎᒋᕋᑖᖅᑕᖓ, ᖃᕆᑕᐅᔭᒃᑰᕈᑎᒧᑦ ᑮᓇᐅᔭᑦ 

ᐃᓇᖐᔾᔪᑕᐅᓂᐊᕐᓗᓂ ᓄᓇᓕᒡᔪᐊᖑᓐᖏᓐᓂᖅᓴᓂᒃ 

ᐊᒻᒪ ᐅᑭᐅᖅᑕᖅᑐᒥ ᓄᓇᓕᖕᓂ ᐊᐅᓚᔪᓐᓇᐅᑎᓄᑦ 

ᐃᖏᕐᕋᓂᕆᔭᖓ ᑲᓇᑕᒥ ᒪᑭᒪᔾᔪᑎᓄᑦ 

ᐸᕐᓇᐅᑎᓄᑦ ᑮᓇᐅᔭᓂᒃ? ᐊᓯᐊᓂ 

ᑮᓇᐅᔭᖅᑖᕐᓂᐊᓕᖅᐱᑖ ᑖᔅᓱᒧᖓ ᐱᓕᕆᐊᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ 

ᒪᓕᒐᓕᐅᖅᑎᐅᖃᑎᒐ ᓇᓗᓕᖅᑎᒃᑯᒃᑯ. 

ᑐᓴᒐᒃᓴᓕᕆᓂᖅ ᐊᐅᓚᑦᑎᓂᕐᓗ 

ᖃᕆᑕᐅᔭᓕᕆᔨᒃᑯᓪᓗ IM/IT-ᖑᔪᖅ. ᒪᒥᐊᓇᖅ 

ᓇᐃᓈᖅᓯᒪᔪᒥᒃ ᐊᑐᕋᒪ.  

 

ᑲᓇᑕᒥ ᓈᓚᐅᑎᒃᑯᑦ-ᑕᓚᕖᓴᒃᑰᕈᓐᓇᐅᑎᓄᑦ 

ᑐᓴᐅᒪᔪᓕᕆᔨᒃᑯᑦ ᑲᑎᒪᔨᖏᑦ, ᐃᓛᒃᑯᑦ 

ᑐᒃᓯᕋᐅᑎᖃᑦᑐᒍᑦ ᐃᒻᒥᒃᑯᑦ ᐱᓕᕆᐊᖑᓪᓗᓂ, 

ᑭᓯᐊᓂᓕ ᐊᑐᑦᑎᐊᕋᓱᐊᖅᑕᕗᑦ ᑮᓇᐅᔭᐃᑦ 

ᐊᑐᖅᓯᒪᔭᕗᑦ ᐊᒻᒪᓗ ᐊᒻᒪᓗ ᐱᔪᓐᓇᕐᓂᕐᒥᑦ 

ᓂᕆᐅᒋᔭᖃᕐᓂᕐᒥᑦ ᑲᓲᒪᓂᖃᕐᓂᕐᒥᑦ ᓄᓇᕗᒻᒧᑦ.  

ᐃᖃᓗᐃᑦ ᑐᕌᒐᕆᔭᐅᓪᓗᐊᑕᖅᓯᒪᔪᖅ, 

ᓯᕗᓪᓕᐅᔾᔭᐅᓯᒪᓂᖅᐹᖑᓪᓗᓂ ᐱᓕᕆᕝᕕᑦᑎᓐᓄᑦ 

ᐊᓕᒎᔭᐃᑦ ᐊᑦᑕᑕᖅᑎᑕᐅᖁᓪᓗᒋᑦ, 75%-ᖏᑦ 

ᐃᖃᓗᖕᓂ ᖃᖓᑦᑕᖅᑎᑕᐅᓯᒪᔪᒃᑯᑦ 

ᐊᑐᖅᑕᐅᖃᑦᑕᕐᓂᖏᓐᓄᑦ. ᑭᓯᐊᓂᓕ, ᑭᕙᓪᓕᕐᒥᒃ 

ᑲᓱᖃᑎᖃᕋᓱᐊᕈᒪᔪᒍᑦ. ᐃᓛᒃᑰᖓᔪᒥᒃ 

ᑐᒃᓯᕋᐅᑎᖃᖅᑐᒍᑦ ᐊᖅᑯᑎᖃᖅᑐᑕ ᓯᓚᕐᔪᐊᕐᒥ 

ᖃᕋᓴᐅᔭᐃᑦ ᐊᖅᑯᑎᖏᓐᓄᑦ ᑮᓇᐅᔭᖏᑎᒍᑦ. 

 

ᐊᔾᔨᒌᓐᖏᑦᑑᑎᐅᒻᒪᑕ ᑕᑯᔪᒪᔭᕗᑦ 

ᓯᕗᒧᐊᑉᐸᓪᓕᐊᓗᑕ ᑖᒃᑯᑎᒎᓇᖅ ᐊᓕᒎᔭᒃᑯᑦ. 

ᒫᓐᓇᐅᔪᖅ, ᑮᓇᐅᔭᓂᒃ ᐱᔪᓐᓇᖅᓯᒪᖏᑦᑐᒍᑦ 

ᑲᓱᖅᑕᐅᒍᓐᓇᖁᓪᓗᒍ ᐊᑕᐅᓯᐅᔪᖅ ᐊᒥᓱᓄᑦ 

ᓄᓇᓕᓐᓄᑦ ᑕᒫᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᖃᖅᐳᒍᑦ 

ᒪᕐᕉᓐᓂᒃ ᐱᓕᕆᐊᔅᓵᓐᓂᒃ ᐊᒻᒪ ᒪᕐᕉᓐᓂᒃ 

ᐊᔾᔨᒌᓐᖏᑦᑑᓐᓂᒃ ᑮᓇᐅᔭᖃᖅᑎᑕᐅᓂᕐᒥᒃ. ᒫᓐᓇ  

ᓄᖅᑲᖓᔾᔪᑎᖃᖅᓯᒪᕗᖑᑦ ᓴᕕᒐᐅᔭᕐᓂᒃ 

ᐱᓕᕆᐊᖑᔪᒥᒃ.  

 

ᒥᓂᔅᑕ ᐅᖃᐅᔾᔨᔪᓐᓇᖅᐹ ᖃᓄᖅ ᑐᒃᓯᕋᐅᑎᐅᔪᖅ 

ᖃᕋᓴᐅᔭᒃᑰᕈᓐᓇᐅᑎᓄᑦ ᑮᓇᐅᔭᖃᕐᕕᒻᒧᑦ ᑭᕙᓪᓕᕐᒥ 

ᓄᓇᓖᑦ ᑲᓱᖅᑕᐅᓂᐊᕐᒪᖔᑕ ᐊᓯᖏᓐᓂᒃ 

ᐅᐊᔭᑯᑖᓂᒃ ᐃᖃᓗᐃᑦ ᓯᕗᒧᐊᖅᑎᑕᐅᓂᖓᓄᑦ. 

ᒫᓐᓇ ᐊᓕᒎᔭᖅ ᐱᓕᕆᐊᖅ ᐃᖃᓗᐃᑦ 

ᑲᓱᖅᑕᐅᓐᖏᑉᐸᑦ, ᖃᓄᐃᒃᑲᔭᖅᐸᓕ ᐱᓕᕆᐊᒃᓴᖅ 

ᑭᕙᓪᓕᕐᒥ ᑲᓱᖅᑕᐅᖁᓪᓗᒍ ᓄᓇᕐᔪᐊᕐᒥ 

ᖃᕆᑕᐅᔭᓕᕆᔪᓐᓇᐅᑎᓄᑦ ᑮᓇᐅᔭᓄᑦ 

ᑐᒃᓯᕋᐅᑎᒃᑯᑦ? ᖃᑦᑎᓄᑦ ᑐᒃᓯᕋᐅᑎᐅᔪᖅ 

ᐊᑐᖅᑕᐅᕙ? ᑖᒃᑯᐊ ᐊᒥᓱᒻᒪᕆᐅᕗᑦ ᐊᐱᖅᑯᑎᐅᔪᑦ. 

ᒪᒥᐊᑉᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᓐᖓᓱᑦᑎᑦᑎᑎᐊᖅᐳᖓ  

ᐊᐱᖅᑯᑎᒋᔭᐅᔪᓐᓇᕐᒪᑕ. ᑕᐃᒃᑯᐊ ᐊᓕᒎᔭᐃᑦ, 

ᐱᓕᕆᐊᕆᓇᓱᒃᑕᕗᑦ ᐃᖃᓗᐃᑦ ᑖᓐᓇ 

ᐊᒃᓱᕉᑎᒋᔭᕗᑦ ᒫᓐᓇ. ᑕᒪᓐᓇ ᑐᕌᒐᐅᓯᒪᔪᖅ ᐊᒻᒪᓗ 

ᓯᕗᓪᓕᐅᔾᔭᐅᓯᒪᓪᓗᓂ ᐱᓕᕆᕕᐅᔪᒧᑦ 

ᑲᓱᖅᑕᐅᖁᓪᓗᒍ ᐃᖃᓗᐃᑦ. ᓴᖅᑮᓚᐅᖅᑐᒍᑦ 

ᐊᑭᑦᑐᕋᐅᑎᒥᒃ ᑕᒪᑐᒧᖓ, ᐊᒻᒪᓗ 

ᑲᔪᓯᑦᑎᐊᓚᐅᖏᑦᑐᖅ. ᖃᐅᔨᒃᑲᓐᓂᕆᐊᖃᓚᐅᕋᑦᑕ 

ᖃᓄᖅ ᑕᐅᕗᓐᖓᕈᓐᓇᕐᒪᖔᑦᑕ. ᑐᓂᓯᓯᒪᔪᒍᑦ 

ᒪᕐᕈᒃᑲᓐᓃᓐᓂᒃ ᑐᒃᓯᕋᐅᑎᒃᑲᓐᓂᕐᓂᒃ ᐅᕝᕙᓘᓐᓃᑦ 

ᑐᒃᓯᕋᐅᑎᓂᒃ ᓄᓇᕐᔪᐊᕐᒥ ᖃᕋᓴᐅᔭᒃᑰᕈᓐᓇᐅᑎᓄᑦ 

ᑮᓇᐅᔭᓂᒃ ᐊᓕᒎᔭᕐᓄᑦ. 

 

ᑖᒃᑯᐊ ᐱᔾᔪᑎᒋᓪᓗᒋᑦ ᑲᖐᓱᑐᐃᓐᓇᕐᓂᖅ, 

ᐅᑕᖅᑭᓂᐊᖅᑐᒍᑦ ᔮᓐᓄᐊᕆ 2024-ᒧᑦ ᑎᑭᓪᓗᒍ 

ᑕᐃᒃᑯᐊ ᐅᑎᖅᑎᑕᐅᖁᓪᓗᒋᑦ 

ᓇᒧᓐᖓᐅᓂᐊᕐᒪᖔᑕ, ᑭᓯᐊᓂ ᒫᓐᓇᐅᔪᖅ, 

ᑲᓱᖅᑎᒍᒪᒐᑦᑎᒍ ᓄᓇᕗᑦ ᐊᓕᒎᔭᕐᓄᑦ. ᖃᓄᖅ 

ᐱᓂᐊᕐᒪᖔᑦᑎᒍ ᑮᓇᐅᔭᑲᓪᓛᓗᓐᓂᑦ 

ᐊᑐᕆᐊᖃᕋᑦᑕ ᐊᒻᒪᓗ ᐊᒥᓱᓂᒃ ᓇᑭᑐᐃᓐᓇᖅ 

ᐱᓇᓱᐊᖅᑯᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑕᖅᑲᒃᑯᓄᖓ 

ᓇᓗᓇᐃᖅᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ 

ᐊᑎᓕᐅᓚᐅᕐᒪᑕ ᑐᓴᖅᑎᑦᑎᔭᕆᐊᖃᓐᖏᓐᓂᕐᒧᑦ 

ᐊᖏᖃᑎᒌᒍᑎᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ 

ᐱᔾᔪᑎᒋᓪᓗᒍ ᐊᓕᒎᔭᖅ ᓴᓇᔭᐅᔪᖅ. ᐃᒃᓯᕙᐅᑖᖅ, 

ᑖᓐᓇ ᑐᓴᖅᑎᑦᑎᑕᐃᓕᒪᔾᔪᑎᐅᔪᖅ ᐊᖏᕈᑎᐅᔪᖅ 

ᑭᕙᓪᓕᕐᒥ ᐊᓕᒎᔭᕐᓄᑦ ᑐᕌᖓᒻᒪᖔᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᑖᒃᑯᐊ ᓄᓇᕗᑦ 

ᑐᓐᖓᕕᒃᑯᑎᒎᖅᑐᑦ ᑐᓴᖅᑎᑦᑎᑕᐃᓕᒪᔾᔪᑎᒥᒃ 

ᐊᑎᓕᐅᖃᑎᖃᖅᓯᒪᔪᒍᑦ ᑖᔅᓱᒧᖓ ᑲᑎᑦᑐᖅ 

ᐱᓕᕆᐊᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᐃᒃᓯᕙᐅᑖᖅ, ᐃᓱᒪᒋᓗᒍ 

ᑕᒪᓐᓇ ᑐᓴᖅᑎᑦᑎᒋᐊᖃᓐᖏᓐᓂᕐᒧᑦ ᐊᖏᕈᑎᐅᔪᖅ, 

ᐱᒻᒪᕆᐅᓱᒋᒐᒃᑯ ᒥᓂᔅᑕ ᐅᓂᒃᑳᕐᓗᓂ ᖃᓄᑎᒋ 

ᓄᓇᕗᑦ ᑐᓐᖓᕕᒃᑯᑦ ᐱᓕᕆᐊᖃᕐᒪᖔᑕ ᓄᓇᕗᑦ 

ᒐᕙᒪᒃᑯᑦ ᐅᐊᔭᑯᑖᓄᑦ ᐸᕐᓇᐅᑎᖏᓐᓂ.ᒃ 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᔪᖓ ᑕᒪᓐᓇ 

ᓈᒻᒪᒻᒪᖔᖅ ᐅᖃᐅᓯᖃᕐᓂᖅ 

ᑐᓴᖅᑎᑦᑎᓂᒃᑰᖏᑦᑐᖅ ᐅᖃᖃᑎᒌᓐᓂᐅᔪᓂᒃ 

ᐅᕝᕙᓘᓐᓃᑦ ᖃᓄᖅ ᐅᖃᐅᓯᖃᕐᒪᖔᑦᑕ ᑕᒪᒃᑯᓇᓂ. 

ᐃᒻᒪᖃ ᖃᐅᔨᒋᐊᕆᐊᖃᖅᑯᒍᑦ ᐊᖅᑯᑎᑦᑎᐊᕙᒻᒥᒃ 

ᐊᑐᕈᓐᓇᑕᑦᑎᓐᓂ ᑲᑐᔾᔨᓂᕐᒧᑦ ᑐᑭᓯᒋᐊᕈᑎᔅᓴᓂᒃ 

ᒪᓕᒐᓕᐅᖅᑎᐅᖃᑎᓐᓄᑦ ᖃᓄᐃᓕᐅᕐᒪᖔᑕ 

ᐃᓚᖏᑦ ᑖᒃᑯᐊ ᐱᒻᒪᕆᐅᓪᓗᑎᒃ 

ᑲᔪᓯᒋᐊᕋᓱᐊᖅᑎᓪᓗᑕ ᐊᖏᔪᒧᑦ ᐱᓕᕆᐊᕐᒧᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ.  

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓕᑦᑎᐊᖅᐸᕋ. ᑐᑭᓯᐅᒪᕗᖓ ᖃᓄᐃᒻᒪᑦ 

ᑐᓴᖅᑎᑦᑎᓐᖏᓪᓗᓂ ᐊᖏᖃᑎᒌᒍᑕᐅᓯᒪᔪᑦ 

ᐱᒻᒪᕆᐊᓘᖕᒪᖔᑕ. ᑭᓯᐊᓂᓕ, ᐱᒻᒪᕆᐅᓱᒋᕙᕋ 

ᓇᓗᓇᐃᖅᓯᒋᐊᔅᓴᖅ ᑕᖅᑲᒃᑯᓄᖓ ᑕᒪᒃᑯᐊ 

ᑕᖅᑲᒃᑯᓄᖓ ᑮᓇᐅᔭᐃᑦ ᐊᐅᓚᑕᕗᑦ, ᐱᓗᐊᖅᑐᒥᒃ, 

ᑭᒡᒐᖅᑐᕐᓗᒋᑦ ᒐᕙᒪᑐᖃᒃᑯᑦ ᑕᒪᑐᒧᖓ ᐱᓕᕆᐊᕐᒧᑦ 

ᐱᓗᐊᖅᑐᒥᒃ.  

 

ᓇᓗᓇᕈᔪᒻᒪᑦ ᑭᒃᑯᑐᐃᓐᓇᕐᓄᑦ ᖃᓄᖅ ᓄᓇᕗᑦ 

ᑐᓐᖓᕕᒃᑯᑦ ᐱᖃᑕᐅᒻᒪᖔᑕ ᐅᕝᕙᓘᓐᓃᑦ 

ᖃᓄᐃᓕᐅᕐᒪᖔᑕ. ᐱᕕᖃᖅᑎᒃᑲᓐᓂᕐᓂᐊᖅᐸᒋᑦ, 

ᒥᓂᔅᑕ, ᑐᑭᓯᑎᑦᑎᐊᖁᓪᓗᑎᑦ ᓄᓇᕗᑦ ᑐᓐᖓᕕᒃᑯᑦ 

ᖃᓄᐃᓕᐅᕐᒪᖔᑕ ᓄᓇᕗᑦ ᒐᕙᒪᒃᑯᑦ ᐅᐊᔭᑯᑖᓄᑦ 

ᐸᕐᓇᐅᑎᖓᓂᒃ ᐊᑕᐅᓯᐊᒃᑲᓐᓂᕐᓗᑎᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊ ᑲᑎᑦᑐᖅ 

ᐊᓕᒎᔭᐃᑦ ᐊᑐᖅᑕᐅᑎᓪᓗᒋᑦ ᐱᓗᐊᖅᑐᒥᒃ, ᐃᒻᒪᖃ 

ᐅᖃᑐᐃᓐᓇᕐᓗᖓ, ᒪᑐᐃᖓᐃᓐᓇᕋᓱᒃᓯᒪᔪᒍᑦ 

ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᖃᓄᖅ 

ᐱᓕᕆᖃᑎᒌᒍᓐᓇᕐᒪᖔᑦᑕ ᑕᒪᓐᓇ 

ᐱᓕᕆᐊᕆᔭᐅᔪᖅ ᐱᔾᔪᑎᒋᓪᓗᒍ. ᒫᓐᓇᒧᑦ ᑎᑭᖦᖢᒍ, 

ᑕᖅᑲᒃᑯᓄᖓ ᑳᓐᑐᕌᒃᑎᑦᑎᓇᓱᖃᑦᑕᖅᓯᒪᕗᒍᑦ, ᓲᕐᓗ 

ᐊᖏᔫᑎᓂᒃ, ᐱᖁᑎᕐᔪᐊᓂᒃ.  

 

ᑖᒃᑯᐊ ᓄᓇᕗᑦ ᑐᓐᖓᕕᒃᑯᑦ ᐃᓚᐅᓂᐊᖅᑐᑦ 

ᖃᓄᑐᐃᓐᓇᖅ. ᑕᒪᓐᓇ ᐃᓚᓕᐅᑎᓇᓱᐊᖅᐸᑉᐸᕗᑦ 

ᐅᕝᕙᓘᓐᓃᑦ ᑲᑎᑎᕋᓱᐊᖅᐸᑉᐸᕗᑦ ᐊᔾᔨᒌᓐᖏᑦᑐᓄᑦ 

ᖃᓄᐃᓐᓂᐅᔪᓄᑦ ᑲᔪᓯᒐᓱᐊᖅᑎᓪᓗᑕ ᐱᓕᕆᐊᕐᒧᑦ. 

ᑕᒪᓐᓇ ᐱᔾᔪᑎᒋᓪᓗᒍ, ᓱᓕ ᒪᑐᐃᖓᐃᓐᓇᖅᑐᒍᑦ 

ᐊᒻᒪᓗ ᓯᕗᒧᐊᒋᐊᕈᒪᓪᓗᑕ ᑖᒃᓱᒧᖓ ᐱᓕᕆᐊᒧᑦ 

ᐊᒻᒪᓗ ᐱᓇᓱᐊᕐᓗᑕ ᖃᓄᖅᑑᕈᑎᓂᒃ ᑕᖅᑳᓂ. 

ᑕᒪᒃᑯᐊ ᑲᑐᔾᔨᖃᑎᒌᓐᓂᕗᑦ ᐊᑐᑦᑎᐊᕈᒪᒐᑦᑎᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᐃᓱᓕᓪᓗᒍ, ᐅᑎᕆᐊᕐᓗᖓᓗ ᒥᓂᔅᑕᐅᑉ 

ᐅᖃᐅᓯᕆᖅᑲᐅᔭᖓᓄᑦ ᐅᑎᕐᓂᐊᕐᓂᕋᖅᑐᓂ 

ᐊᒻᒪᓗ, ᐃᒻᒪᖃ, ᐊᓯᐊᒍᑦ ᐱᓕᕆᓇᓱᐊᕐᓗᓂ 

"ᖃᐅᔨᒪᑎᑦᑎᓂᕐᒥᒃ" ᒪᓕᒐᓕᐅᖅᑎᑐᐃᓐᓇᕐᓂᒃ 

ᖃᓄᖅ ᑲᑐᔾᔨᖃᑎᒌᓐᓂᖃᕐᒪᖔᑕ ᑕᒪᑐᒧᖓ 

ᐊᓕᒎᔭᕐᒧᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᐊᒧᑦ. ᐱᒻᒪᕆᐅᓱᒋᕙᕋ 

ᑐᑭᓯᒋᐊᕈᑎᔅᓴᖃᑦᑎᐊᕈᑦᑕ ᐊᒻᒪ 

ᑕᐃᒪᐃᓕᖓᑎᑐᐃᓐᓇᕐᓂᐊᖅᐸᕋ. ᑕᐃᒪᑲᐃᓐᓇᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᑕᒪᒃᑯᐊ ᐅᖃᐅᓯᐅᔪᑦ ᖃᐅᔨᒪᓂᐊᖅᑲᒃᑲ 

ᐊᒻᒪᓗ ᓱᓕ, ᐄ, ᓇᓂᓯᓇᓱᐊᕐᓂᐊᖅᑐᒍᑦ 

ᐊᖅᑯᑎᑦᑎᐊᕙᒻᒥᒃ ᑲᑐᔾᔨᓂᕐᒧᑦ ᑐᑭᓯᒋᐊᕈᑎᓂᒃ, 

ᐅᑉᐱᕈᓱᓐᓂᒃᑰᖓᒻᒪᖔᖅ ᐋᒡᒐᓘᓐᓃᑦ. 

ᒪᑐᐃᖓᔪᒪᒐᑦᑕ ᐊᒻᒪᓗ ᓴᖅᑭᔮᑦᑎᐊᕐᓗᑕ 

ᑕᒪᑐᒧᓐᖓ ᐊᒻᒪᓗ ᐊᒥᓱᒻᒪᕆᐅᓪᓗᑎᒃ ᑮᓇᐅᔭᐃᑦ 

ᐊᑐᕋᓱᐊᖅᑕᕗᑦ, ᑭᓯᐊᓂᓕ 

ᐊᖅᑯᑎᖃᑦᑎᐊᕋᓱᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᑕᐃᒫ? (ᑐᓵᔨᑎᒍᑦ) 

ᖁᔭᓐᓇᒦᒃ. ᐊᑎᖁᑎᓐᓂ ᐱᓯᒪᔭᕋ, ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕕᓯ 2023-24-ᒧᑦ ᐊᑭᑐᔪᖅᑐᕈᑎᔅᓴᖏᑦ 

ᐃᓚᖃᖅᑐᑦ $1.5-ᒥᓕᐊᓂᒃ ᐊᑭᑐᔪᖅᑐᕈᑎᔅᓴᓄᑦ. 

ᑎᑎᕋᓚᐅᖅᑕᕐᓂᒃ ᒪᓕᒐᓕᐅᖅᑎᓄᑦ 

ᐅᓪᓗᓕᖅᓯᒪᓪᓗᓂ ᐅᑐᐱᕆ 18, 2022-ᒥᒃ, 

ᓇᓗᓇᐃᖅᓯᓚᐅᕋᕕᑦ ᐃᒪᓐᓇ, "ᓄᑖᓂᒃ 

ᐱᓕᕆᐊᒃᓴᓂᒃ ᐃᓚᓕᐅᔾᔨᔪᖃᔾᔮᓐᖏᓐᓂᖓᓂᒃ 

ᐱᕙᒌᔭᕐᓂᕐᒧᑦ ᑮᓇᐅᔭᓄᑦ ᐊᕐᕌᒎᒋᔭᐅᔪᒥ. 

ᐃᒪᓐᓇᖔᕐᓕ, 2023-24-ᒥ ᑮᓇᐅᔭᑦ ᑐᒃᓯᕋᖅᑕᐅᔪᑦ 

ᐸᕐᓇᒃᑕᐅᔪᓄᑦ $1.5-ᒥᓕᐊᓐ ᑐᕌᖓᑎᑕᐅᓂᐊᖅᐳᑦ 

ᐱᓕᕆᐊᓄᑦ ᐊᖏᖅᑕᐅᓯᒫᓂᒃᑐᓄᑦ ᑮᓇᐅᔭᓂᒃ 

ᐊᐅᓚᑦᑎᔩᑦ ᑲᑎᒪᔨᓄᑦ 2023-24 ᑐᖔᓂ." 

 

ᑎᑎᕋᓚᐅᖅᑕᐃᑦ ᐃᓚᖃᖅᐳᖅ ᑎᑎᕋᖅᓯᒪᔪᓂᒃ 22-

ᓂᒃ ᐱᓕᕆᐊᒃᓴᓂᒃ ᒫᓐᓇ ᐱᕙᒌᔭᖅᑕᐅᕙᓪᓕᐊᔪᓂᒃ. 

ᓇᓕᐊ ᑖᒃᑯᐊ ᐸᕐᓇᒃᑕᐅᕙᓪᓕᐊᓂᖏᑦ 

ᐱᔭᕇᖅᑕᐅᓯᒪᕙᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᒪᒥᐊᓇᖅ, ᐃᒃᓯᕙᐅᑖᖅ. ᐅᑎᕐᕕᒋᔭᕆᐊᖃᕐᓂᐊᖅᑕᕋ 

ᒪᓕᒐᓕᐅᖅᑎ ᑕᒪᑐᒪ ᒥᒃᓵᓄᑦ ᐊᒻᒪᓗ 

ᐊᖅᑯᑎᒋᓗᑎᑦ, ᑎᑎᖅᑲᑎᒍᑦ, ᐊᖏᕈᓐᓇᖅᑐᖓ 

ᐅᑎᓛᕐᓂᐊᕐᓂᕋᕐᓗᖓ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᓂᕆᐅᒋᓂᐊᖅᐸᕋ. ᑕᒪᓐᓇ ᑕᑯᑦᑎᐊᕈᒪᓂᐊᕋᒃᑯ. 

(ᑐᓵᔨᑎᒍᑦ) ᐱᓕᕆᕕᓯ 2024-25 

ᐊᑭᑐᔪᖅᑐᕈᑎᔅᓴᖏᑦ ᐃᓚᖃᖅᑐᑦ $5.0-ᒥᓕᐊᓂᒃ 

ᓄᑖᓄᑦ ᐱᓕᕆᐊᓄᑦ ᑕᐃᒎᓯᖃᖅᑐᓄᑦ 

“ᑎᑎᕋᐅᔭᕐᓂᕐᒧᑦ ᑮᓇᐅᔭᐃᑦ - ᓄᓇᓕᓐᓂ 

ᒐᕙᒪᓕᕆᓂᕐᒧᑦ ᓯᕗᓪᓕᐅᔾᔭᐅᓯᒪᔪᑦ." ᐱᓕᕆᕕᓯ 

ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᔅᓴᖏᑦ 

ᐅᖃᖅᓯᒪᒻᒪᑕ $20-ᒥᓕᐊᓐ ᐊᑐᖅᑕᐅᓂᐊᕐᒪᑕ 

2024-25 ᐊᒻᒪᓗ 2028-29. ᖃᓄᖅ ᑖᓐᓇ 

ᓇᓗᓇᐃᖅᑕᐅᓚᐅᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᕗᒍᑦ 

ᐱᑕᖃᕆᐊᖓᓂᒃ, ᑕᑯᓐᓇᖅᑐᒋᑦ ᐊᒥᓲᓂᖏᑦ 

ᐱᓕᕆᐊᑦ ᒫᓐᓇᐅᔪᖅ ᐸᕐᓇᑕᐅᕙᓪᓕᐊᔪᑦ, ᖃᓄᖅ 

ᐱᓕᕆᐊᖃᑦᑎᐊᕈᓐᓇᕐᒪᖔᑦᑕ 

ᑎᑎᖅᑐᒐᖅᑕᐅᓂᖓᓄᑦ. ᑐᓂᓯᓚᐅᖅᑐᒍᑦ 

ᑎᑎᕋᖅᓯᒪᔪᓂᒃ ᑲᑎᒪᔨᕋᓛᓄᑦ ᖃᓄᐃᑦᑐᓂᒃ 

ᓄᓇᓕᓐᓂ ᐊᖏᔫᑎᓂᒃ ᑖᒃᑯᐊ 

ᑎᑎᕋᐅᔭᖅᑕᐅᓂᖏᓐᓄᑦ ᑮᓇᐅᔭᐃᑦ 

ᑐᕌᖓᓂᐊᕐᒪᖔᑕ, ᑎᑎᕋᖅᓯᒪᔪᓂᒃ ᐱᑕᖃᑉᐸᑦ 

ᑎᑎᕋᐅᔭᖅᑕᐅᓂᖓᓄᑦ. ᓂᕆᐅᒍᒪᒐᓗᐊᖅᐳᒍᑦ 

ᑕᒪᓐᓇ ᑲᔪᓯᖁᓪᓗᒍ ᑕᕝᕙᓂ ᒪᓕᒐᓕᐅᕐᕕᒻᒥ, 

ᑕᒪᒃᑯᐊ ᑎᑎᖅᑐᒐᐃᑦ ᓴᖅᑭᑕᐅᔪᓐᓇᕋᔭᕐᒪᑕ ᐊᒻᒪ 

6-ᓂᒃ ᑕᖅᑭᓂᒃ ᐱᕕᔅᓴᖃᖅᑎᑦᑎᒐᔭᖅᑐᑕ 

ᓇᓗᓇᐃᖅᓱᖅᓯᒪᔪᓂᒃ ᑎᑎᖅᑐᒐᕐᓂᒃ ᐊᒻᒪ 

ᐱᐅᓂᖅᓴᐅᖁᓪᓗᒍ ᓴᓇᔭᐅᓚᐅᖅᑎᓐᓇᒍ. ᐃᓱᒪᔪᒍᑦ 

ᑕᒪᓐᓇ 

ᐊᐅᓚᑕᒃᓴᐅᓪᓗᓂ ᑮᓇᐅᔭᖅ ᓄᓇᓕᖕᓂ 

ᒐᕙᒪᒃᑯᓐᓂ ᓯᕗᓪᓕᐅᔾᔭᐅᔭᕆᐊᓕᖕᓄᑦ 

ᓯᕗᒻᒧᐊᒃᐸᓪᓕᐊᓂᕐᒧᑦ ᐋᖅᑭᒃᓯᒪᓂᒃᓴᖓᓄᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕕᓯ ᐊᑭᑐᔫᑎᓄᑦ ᓇᓗᓇᐃᖅᓯᔾᔪᑎᖏᑦ 

ᐅᖃᖅᓯᒪᒻᒪᑕ ᑖᒃᑯᐊᒎᖅ “ᐋᖅᑭᓯᓂᖅ ᑖᔅᓱᒥᖓ 

ᐱᓕᕆᐊᒥ ᐱᔪᓐᓇᑎᑦᑎᓂᐊᖅᑯ 

ᓱᒃᑲᓕᑎᑦᑎᒋᐊᕐᓗᓂ ᑎᑎᕋᐅᔭᖅᓯᒪᓂᖏᓐᓂᒃ 

ᓄᓇᓕᖕᓂ ᐱᓕᕆᐊᖑᔪᓂᑦ 

ᐊᖏᖅᑕᐅᕙᒌᖅᓯᒪᔪᓂᒃ ᐸᕐᓇᐅᑎᓕᐅᕐᓂᕐᒧᑦ 

ᐊᑐᐃᓐᓇᐅᓕᖁᓪᓗᒋᑦ ᓴᓇᔭᐅᓂᐊᕐᓂᕐᒧᑦ ᑮᓇᐃᔭᒃ 

ᐊᑐᐃᓐᓇᐅᓕᖅᑲᑕ ᓄᓇᕗᑦ ᒐᕙᒪᒃᑯᑦ 

ᐊᑭᑐᔪᖅᑐᕈᑎᔅᓴᖏᑦ ᐅᕝᕙᓘᓐᓃᑦ ᑐᒃᓯᕋᐅᑎᑎᒍᑦ 

ᒐᕙᒪᑐᖃᒃᑯᑦ ᐱᓕᕆᐊᖏᑎᒍᑦ. 

 

ᑭᓱᓪᓚᑦᑖᓂᒃ ᓄᓇᓕᖕᓂ ᐱᓕᕆᐊᒃᓴᓂᒃ 

ᐱᕙᒌᔭᖅᓯᒪᔪᖃᖅᐸ ᓯᕗᒻᒧᐊᑉᐸᓪᓕᐊᓂᐊᕐᓗᓂ 

ᑖᔅᓱᒪ ᓄᑖᑉ ᐱᓕᕆᐊᒃᓴᐅᑉ ᐊᑖᒍᑦ 2024-25-ᒥ 

ᑮᓇᐅᔭᓄᑦ ᐊᕐᕌᒍᒋᔭᐅᔪᒥ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᐊᑐᕈᒪᔪᒍᑦ ᑎᑎᕋᐅᔭᕐᓂᕐᒧᑦ ᑮᓇᐅᔭᓂᒃ ᑕᒪᒃᑯᓄᖓ 

ᖃᑦᑎᕈᑎᖃᕐᕕᐅᔪᓄᑦ, ᐱᓐᖑᐊᕐᕕᐅᔪᓄᑦ, 

ᐊᒃᓯᕕᓐᓄᑦ, ᕼᐋᒻᒪᓚᒃᑯᑦ ᐊᓪᓚᕝᕕᖏᓐᓄᑦ, ᑕᒪᒃᑯᐊ 

ᕼᐋᒻᒪᓚᒃᑯᑦ ᐱᖁᑎᒋᒻᒪᒋᑦ.  

 

2024-25-ᒧᑦ, ᓯᕗᒻᒧᐊᖅᐸᓪᓕᐊᔪᒪᔪᒍᑦ ᐊᕐᕕᐊᓂ 

ᖃᑦᑎᕆᕕᖓᓂ, ᑎᑭᕋᕐᔪᐊᕐᒥ ᖃᑦᑎᕆᕕᖓᓂ, ᐊᒻᒪ 

ᐃᒡᓗᓕᖕᒥ ᓄᓇᓯᐅᑎᒃᑯᕕᖕᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓄᓇᓕᖕᓂ ᐱᓐᖑᐊᕐᕕᐅᔪᑦ ᐊᒻᒪᓗ ᓯᐊᕐᕆᔮᕐᕖᓪᓗ 

ᑕᕝᕙᓂ ᐱᖃᓯᐅᑎᓯᒪᕚᑦ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ):  

ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᒃᑯᐊ 

ᐱᖃᓯᐅᑎᓯᒪᔪᑦ. ᑕᒪᒃᑯᐊ ᐃᓪᓗᐃᑦ 

ᐱᔪᓐᓇᖅᑎᑕᐅᖁᓪᓗᒋᑦ ᐱᓕᕆᐊᑦ ᑲᔪᓯᖁᓪᓗᒋᑦ 

ᐸᕐᓇᓂᕐᒥᒃ ᓴᓇᔭᐅᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ. 

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᐊᐱᖅᑯᑎᒃᓴᖃᕋᒪ. ᑎᑎᕋᕐᕕᒋᓚᐅᖅᖢᒍᓗ ᒥᓂᔅᑕ 

ᑖᔅᓱᒪ ᒥᒃᓵᓄᑦ ᐃᓗᐊᓃᑦᑐᓂᒃ. ᓴᓪᓕᒥ 

ᐱᓐᖑᐊᕐᕕᐊᓄᑦ ᐊᒻᒪ ᐱᓐᖑᐊᕐᕕᖓ 

ᐅᒃᑯᐊᖅᑕᐅᓯᒪᓕᕐᒪᑕ ᐱᔾᔪᑎᖃᖅᖢᑎᒃ (ᑐᓵᔨᑎᒍᑦ) 

ᐃᑭᑦᑐᓕᕆᓂᕐᒧᑦ ᐊᒻᒪᓗ ᐊᕐᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᓴᖅᑕᐅᓂᕐᒧᑦ (ᑐᓵᔨᑎᒎᕈᓐᓃᖅᑐᖅ) 

ᐅᒃᑯᐊᖅᑕᐅᓯᒪᖕᒪᑦ. ᑖᒃᑯᐊ ᑮᓇᐅᔭᕐᒥᒃ 

ᐃᑲᔪᖅᑕᐅᓚᐅᖅᑐᐃᑦ? 

ᐃᑲᔪᖅᑕᐅᒃᑲᓐᓂᕆᐊᖃᖅᐸᑕ 

ᑐᓂᔭᐅᒃᑲᓐᓂᕈᓐᓇᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᑎᑎᕋᓚᐅᕐᒪᑦ ᓴᓪᓕᕐᒥ ᑕᐃᓐᓇ ᕼᐋᑭᕐᕕᖓᑕ 

ᒥᒃᓵᓄᑦ. ᑭᐅᔾᔪᑎᑦᑎᓐᓂᒃ ᓇᓗᓇᐃᔭᓚᐅᖅᐳᒍᑦ 

ᑭᓱᓂᒃ ᑕᐃᒃᑯᐊ ᖃᐅᔨᓴᖅᑎᓄᑦ 

ᐃᑲᔪᖅᑐᖅᑕᐅᓚᐅᕐᒪᑕ ᕼᐋᒻᒪᓚᒃᑯᑦ ᑕᐃᓐᓇ 

ᕼᐋᒻᒪᓚᒃᑯᓐᓄᑦ ᐱᖁᑎᒋᔭᐅᔪᖅ 

ᐋᖅᑭᒋᐊᖅᑕᐅᔪᓐᓇᖁᓪᓗᒍ. ᐃᖅᑲᐅᒪᑦᑎᐊᕈᒪ, 

ᐃᑲᔪᖅᑕᐅᓚᐅᕐᒥᔪᑦᑕᐅᖅ ᑖᒃᑯᓄᖓ 

ᐱᓐᖑᐊᖅᑐᓕᕆᓂᖅ ᑭᐱᓐᖑᐃᔭᖅᑎᑦᑎᓂᕐᓗ 

ᑮᓇᐅᔭᑎᒍᑦ $30,000ᒥ $40,000ᒧᑦ. ᑭᓯᐊᓂ, 

ᑖᒃᑯᐊ ᑐᔪᖅᑕᐅᒐᓱᐊᖅᑐᐃᑦ ᕼᐋᒻᒪᓚᒃᑯᓄᑦ 

ᓴᓪᓕᕐᓂ ᑕᐃᓐᓇ ᐱᔾᔪᑎᒋᓪᓗᒍ 

ᐅᖃᐅᓯᕆᓚᐅᖅᑕᖓ ᒪᓕᒐᓕᐅᖅᑎᐅᖃᑎᒪ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᒥᓂᔅᑕ ᑖᒃᓱᒥᖓ ᑭᐅᒐᕕᑦ. ᑕᐊᐃᒃᑯᐊ 

ᑭᒡᒐᖅᑐᖅᑕᒃᑲ ᓴᓪᓕᕐᒥᐅ ᐃᓱᒫᓗᓛᕈᓐᓃᕐᒪᑕ 

ᒪᒃᑯᒃᑐᖁᑎᖏᑦ ᓄᑕᕋᖏᓪᓗ ᑖᔅᓱᒥᖓ 

ᐊᑐᓛᕐᒥᖕᒪᑕ ᕼᐋᑭᕐᕕᖕᒥᒃ. ᐃᓱᒫᓗᖕᒪᑕ 

ᐃᓚᖏᓪᓘᓐᓃᑦ ᐊᓯᐊᓄᑦ ᓄᓇᓕᖕᓄᑦ 

ᓅᑦᑐᒪᓕᖅᖢᑎᒃ ᐅᖃᖅᓯᒪᔪᐃᑦ ᑖᓐᓇ 

ᐅᒃᑯᐊᖅᑕᐅᓂᖓ ᐱᓪᓗᒍ. ᐃᓚᖏᑦ 

ᐱᓕᕆᐊᒃᓴᕆᒐᓗᐊᕐᒪᒍ ᒪᒃᑯᒃᑐᐃᑦ 

ᐊᔪᕈᓐᓃᖅᓴᕐᕕᒋᓪᓗᓂᐅᒡᔪᒃ. ᐃᓚᖏᓐᓂᒃ 

ᐊᔪᖏᑦᑐᖅᑕᖃᐅᑦᑎᐊᖅᖢᓂᓗ ᑖᒃᑯᓇᓂ 

ᕼᐋᑭᕈᓐᓇᖅᑐᓂᒃ ᓴᓪᓕᕐᒥᐅᓂᒃ. ᑖᓐᓇ ᑮᓇᐅᔭᕐᒥᒃ 

ᑐᓂᓯᔭᐅᒃᑲᓐᓂᖁᔭᒃᑲ ᑳᓐᑐᕌᒃᓯᓗᑎᒃ 

ᐅᒃᑯᐃᖅᑕᐅᔪᓐᓇᖅᓯᖁᓪᓗᒍ. ᖁᔭᓐᓇᒦᒃ.  

ᐃᑲᔪᖅᑐᖅᑕᐅᓂᐊᖅᑐᖅ ᑖᓐᓇ ᒥᓂᔅᑕᒧᑦ?  

ᖁᔭᓐᓇᒦᒃ, ᐃᒃᓯᕙᐅᑕᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᑖᓐᓇ ᕼᐋᒻᒪᓚᒃᑯᓐᓄᑦ 

ᐱᖁᑎᒋᔭᐅᑎᓪᓗᒍ, ᐱᓕᕆᖃᑎᒋᒐᓱᐊᖅᑕᕘᒐᓗᐊᖅ 

ᑖᓐᓇ ᒪᒃᐱᖅᑕᐅᔪᓐᓇᖁᓪᓗᒍ ᐊᒻᒪᓗ 

ᓇᓗᓇᐃᔭᖅᑐᖅᓯᒪᔪᓂᒃ ᑖᒃᑯᐊ 

ᐊᑦᑕᓇᖏᑦᑐᒥᐅᔭᕆᐊᖃᕐᖓᑦ ᑖᓐᓇ 

ᐃᓯᖅᑕᐅᒍᓐᓇᖁᓪᓗᒍ. ᑖᒃᑯᐊ ᖃᐅᔨᓴᖅᑏᑦ 

ᐃᓚᒋᔭᐅᓪᓗᑎᒃ ᐊᒻᒪᓗ 

ᖃᑦᑎᕆᔨᒃᑯᓐᓃᓐᖔᖅᓯᒪᔪᓂᒃᑕᐅᖅ 

ᖃᐅᔨᓴᖅᑕᐅᑦᑎᐊᕆᐊᖃᖅᑎᓪᓗᒍ ᑕᒪᒃᑯᐊ 

ᒪᓕᒋᐊᖃᖅᑕᖏᒃ ᑭᒡᓕᖃᐅᓲᑦ 

ᐊᑦᑕᕐᓇᖏᑦᑐᒦᒋᐊᖃᕐᓂᖏᑦ ᒪᓕᓪᓗᒋᑦ. 

ᑕᐃᒪᐃᑎᓪᓗᒍ, ᓯᕗᒻᒧᐊᒍᑕᐅᓇᓱᒋᐊᖃᖅᑐᖅ 

ᐊᒻᒪᓗ ᐋᖅᑭᒋᐊᕈᑎᓂᒃ ᑮᓇᐅᔭᓂᒃ. ᑭᓯᐊᓂᑦᑕᐅᖅ, 

ᑐᔅᓯᕋᐅᑎᑕᖃᑐᐊᖅᐸᑦ ᕼᐋᒻᒪᓚᒃᑯᓐᓂᒃ, ᑖᓐᓇ 

ᕿᒥᕐᕈᒐᔭᕐᒥᔭᕗᑦ ᓇᓕᐊᖕᓂᒃ ᑮᓇᐅᔭᓄᑦ 

ᑐᔅᓯᕋᐅᑎᒥᒃ ᑐᕌᖓᔪᓐᓇᕋᔭᕐᒪᖔᖅ 

ᐃᓱᒪᒃᓴᖅᓯᐅᕈᑎᒋᓗᑎᒍᓪᓗ. ᖁᔭᓐᓇᒦᒃ,  

ᐃᒃᓯᕙᐅᑕᖅ.      

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ 

ᒥᓂᔅᑕ. ᐅᖃᖅᑲᐅᒐᒪ, ᑖᓐᓇ ᐱᓐᖑᐊᕐᕕᖓ ᐊᒻᒪ 

ᐊᓐᓂᑭᑦᑐᐊᕐᔪᑯᕕᖓ ᐅᒃᑯᐊᖅᑕᐅᖕᒪᑎᒃ 

ᐊᑕᐅᑦᑎᒃᑯᒻᒪᕆᒃ ᑲᑎᓐᖓᖕᒪᑕᐃᓛᒃ ᐊᒻᒪᓗ 

ᐱᑐᖃᐅᓕᖅᖢᑎᒃ. ᑕᐃᒃᑯᐊ ᓇᓕᐊᒃ 

ᑐᒃᓯᕋᐅᑎᓃᑦᑑᒃ (ᑐᓵᔨᑎᒍᑦ) ᒪᑭᒪᔾᔪᑎᓄᑦ 

ᓄᓇᓕᖕᓂ ᐸᕐᓇᐅᓂᖅ (ᑐᓵᔨᑎᒎᕈᓐᓃᖅᑐᖅ) 

ᑐᒃᓯᕋᖅᓯᒪᓪᓗᑕ ᑕᒪᒃᑯᓂᖓ, ᑖᓐᓇᑭᐊᖅ 

ᐸᕐᓇᐅᑎᓄᑦ ᐃᓕᓚᐅᔪᓐᓇᖏᒃᑲᓗᐊᕐᒪᖔᑦ. ᐊᒻᒪ 

ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᒃᑯᐊ ᓄᓇᓖᑦ ᑕᒪᐃᓐᓂᒃ 

ᑕᒪᒃᑯᓇᓐᖓᑦ ᐱᖁᑎᕐᔪᐊᓂᒃ 

ᓄᑖᕈᖅᑎᕆᐊᖃᖅᑐᓪᓗᑭᐊᖅ ᐅᕝᕙᓘᓐᓃᑦ ᐃᓚᖏᑦ 

ᕼᐋᑭᕐᕕᖃᑦᑐᖃᖅᑰᕐᒪᑦ ᐆᒪ ᐃᓚᖓᓐᓂᒃ 

ᓄᓇᓕᖕᒥᒃ ᐅᕝᕙᓘᓐᓃᑦ ᐃᑯᐊᓚᖕᒧᑦ 

ᐊᑦᑐᖅᑕᐅᓯᒪᔪᑦ ᓴᓂᑭᓗᐊᕐᒥ ᑖᓐᓇ 

ᐆᒃᑑᑎᒋᑐᐃᓐᓇᕐᓗᒍ. ᑕᒪᒃᑯᐊᖑᑎᓪᓗᒋᑦ ᑖᒃᑯᐊ 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᖅᑏᑦ ᑮᓇᐅᔭᑎᒍᑦ 

ᕼᐋᒻᒪᓚᒃᑯᓐᓄᑦ ᑐᓂᓯᐊᕐᔪᖃᑦᑕᕋᓗᐊᕋᑦᑕ 

ᐋᖅᑭᒋᐊᕈᑎᓄᑦ. ᑭᓯᐊᓂᑦᑕᐅᖅ ᖄᒃᑲᓐᓂᐊᒍᑦ 

ᒫᓐᓇᒃᑯᑦ ᓇᓕᐊᒃ ᓄᓇᓕᒃ ᕼᐋᑭᕐᕕᒃᑖᕐᓂᐊᕐᒪᖔᑦ 

ᓇᓗᓇᐃᖅᓯᒪᖏᑦᑐᒍᑦ ᐸᕐᓇᐅᑎᑦᑎᓐᓃᖏᒻᒪᑕ ᓱᓕ 

ᑭᓯᐊᓂ ᐋᖅᑭᒋᐊᕈᑎᓄᑦ ᑐᕌᖓᓂᖅᓴᐅᖃᑦᑕᖅᑐᒍᑦ 

ᒫᓐᓇᒃᑯᑦ ᑖᒃᑯᐊ ᑭᖑᓪᓕᖅᐹᒥᐅᖅᑰᖅᑐᖅ 

ᑭᖑᓪᓕᖅᐹᒥ ᑲᖏᖅᓯᓂᕐᒥ ᕼᐋᑭᕐᕕᖕᒥ ᓄᑖᒥᒃ 

ᓴᖅᑭᑦᑐᖃᓚᐅᕐᒪᑦ. ᑭᓯᐊᓂᓕ ᒫᓐᓇᒧᑦ ᑕᐃᒪᓐᓇᑎᒋ 

ᑮᓇᐅᔭᓂᒃ ᑐᕌᖅᓯᒪᖏᑦᑐᒍᑦ ᐱᓕᕆᐊᒃᓴᐃᑦ 

ᓄᑖᕈᖅᑎᕆᐊᓖᓪᓘᓐᓃᑦ ᓯᕗᓪᓕᐅᑎᑕᐅᑲᓚᐅᕐᒪᑕ 

ᒫᓐᓇᒃᑯᑦ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. ᒥᔅᑕ ᒪᓕᑭ.  

 

ᒪᓕᑭ: ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᒃᑯᐊ 

ᐸᕐᓇᐅᑎᒧᑦ ᐃᓕᔭᐅᖁᓪᓗᒋᑦ ᐅᖃᕋᓱᒃᑲᓗᐊᖅᐳᖓ 

ᑕᐃᓐᓇ ᐱᓐᖑᐊᕐᕕᖓ ᐊᕇᓇᖓᓗ ᒥᑭᓗᐊᖅᖢᓂ. 

ᖁᔭᓐᓇᒦᒡᓗ ᐅᒃᑯᐊᖅᑕᐅᑦᑎᐊᒻᒪᕆᒃᖢᓂ 

ᐸᕐᓇᐅᑎᓄᖅ ᐃᓕᔭᐅᖁᓪᓗᒍ. ᑕᓐᓇ ᑭᖑᓪᓕᖅᐹᖅ 

ᑯᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᑕᐃᕕᑎ ᔪᐊᓇᓯ: ᖁᔭᓐᓇᒦᒃ. ᑖᒃᑯᐊ 

ᑮᓇᐅᔭᐃᑦ ᑖᓐᓇ $5-ᒥᓕᐊᓐ ᑐᒃᓯᕋᖅᑕᑦᑎᓐᓂᒃ 

ᓇᓗᓇᐃᕿᐊᒃᑲᓐᓂᐊᕐᒧᒡᓗᒍᖃᐃ ᐊᑭᑐᔪᖅᑐᕈᑎᓂᒃ 

ᓄᓇᓕᖕᓂ ᒐᕙᒪᒃᑯᑦ ᐱᔨᑦᓯᖅᑏᑦ 

ᐃᑲᔪᖅᑎᒋᔭᐅᖃᑦᑕᕋᑦᑕ ᕼᐋᒻᒪᓚᒃᑯᓐᓂᒃ ᓇᓪᓕᐊᒃ 

ᐱᖁᑎᕐᔪᐊᑦ ᓄᑖᕐᒥᒃ ᐱᒋᐊᖃᖅᑐᓪᓗᑭᐊᖅ 

ᐅᕝᕙᓘᓐᓃᑦ ᓄᑖᕈᕆᐊᖃᖅᑐᑦ ᓴᓇᔭᐅᓂᖏᑦ 

ᐋᖅᑭᒋᐊᕆᐊᖃᖅᑐᑦ. ᑕᐃᓐᓇ ᑎᑎᑎᖅᑲᑎᒍᑦ 

ᓇᓗᓇᐃᓚᐅᖅᐸᒃᑲ ᑖᒃᑯᐊ ᐊᔾᔨᒌᖏᑦᑐᑦ 

ᖃᑦᑎᕆᔨᒃᑯᑦ ᐃᒡᓗᖁᑎᐊ ᐱᓐᖑᐊᕐᕖᑦ, ᕼᐋᑭᕐᕖᑦ,  

ᕼᐋᒻᒪᓚᒃᑯᑦ ᐊᒡᓚᕐᕕᖏᑦ, ᓄᓇᓯᐅᑎᒃᑯᕖᑦ, 

ᑭᓈᓗᖕᓄᒃ ᑯᕕᑦᑕᕐᕕᐅᖃᑦᑕᖅᑐᑦ, 

ᐃᒪᓕᕆᔾᔪᑎᓄᓪᓗ. 

 

ᑖᒃᑯᐊ ᐊᔨᒌᖏᑦᑐᓄᑦ ᐊᑐᖅᑕᐅᔪᓐᓇᖃᑦᑕᖅᑐᐃᑦ 

ᑮᓇᐅᔭᐃᑦ ᑎᑎᕋᐅᔭᖅᑕᐅᔾᔪᑎᒋᓂᐊᖅᑕᖏᓐᓄᑦ. 

ᑖᒃᑯᐊ ᐃᓚᖏᑦ ᐸᕐᓈᓂᒃᑕᐅᓯᒪᔫᒐᓗᐊᑦ ᑕᐃᑯᖓ 

ᑎᑎᕋᐅᔭᖅᑕᐅᔪᓐᓇᕐᓂᐊᖁᓪᓗᒋᑦ ᑖᓐᓇ ᑮᓇᐅᔭᖅ 

ᑐᑦᓯᕋᖅᑕᕗᑦ ᑭᓯᐊᓂ ᐃᓱᒪᒋᔭᕆᐊᖃᕐᓂᐊᕐᒥᔭᕗᑦ. 

ᑖᒃᑯᐊ ᐃᓚᖏᑦ ᓇᓪᓕᐊᒃ ᓄᓇᓖᑦ 

ᐸᕐᓇᐅᑎᓄᐊᖅᑕᐅᕙᓪᓕᐊᒍᒪᒐᓗᐊᖅᑎᓪᓗᒋᑦ ᐊᒻᒪ 

ᑖᒃᑯᐊ ᐸᕐᓇᒃᑕᐅᕙᓪᐊᔪᑦ ᐱᔭᕇᕐᔫᒥᖁᓪᓗᒋᑦ 

ᑎᑎᕋᐅᔭᖅᑕᐅᒋᐊᖃᕐᒪᑕ. ᑕᒡᕙ 

ᑎᑎᕋᐅᔭᖅᑕᐅᔪᓐᓇᕐᓂᐊᖁᓪᓗᒋᑦ ᑮᓇᐅᔭᓂᒃ ᑕᕝᕙ 

ᑐᑦᓯᕋᓕᖅᐳᒍᑦ. ᑭᓚᒥᐅᓂᖅᓴᖅ ᑕᒪᓐᓇ 

ᓴᓇᔭᐅᒋᐊᕈᓐᓇᕋᔭᕐᒪᑕ ᑮᓇᐅᔭᓂᒃ 

ᑐᑦᓯᕋᒃᑲᓐᓂᕕᓐᓇᖅᓯᓗᑕᓗ ᖃᒃᑲᓐᓂᐊᒍᑦ 

ᐊᕐᕌᒎᓛᖅᑐᒧᑦ ᐸᕐᓇᒃᐳᒍᑦ, ᐃᒃᓯᕙᐅᑖᖅ. 

ᑐᑭᓯᓇᖅᓯᒃᑲᓐᓂᖅᑐᒃᓴᐅᕗᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ. 

ᐊᑎᖁᑎᒋᓕᕐᒥᔭᕋ ᑭᖑᓪᓕᖅ, ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᓕᕆᕕᓯ ᑐᒃᓯᕋᐅᑎᖏᑦ, 2024-25-ᒧᑦ 

ᐊᑭᑐᔪᖅᑐᕈᑎᒃᓴᖏᑦ ᓄᓇᓕᖕᓂ ᒐᕙᒪᒃᑯᓐᓂᓪᓗ 

ᐱᔨᑦᑎᖅᑏᑦ ᐃᓚᖃᖅᑐᑦ $1.5 ᒥᓕᐊᓐᓂᒃ 

ᐸᕐᓇᐃᓂᕐᒧᑦ ᖃᐅᔨᓴᕐᓂᕐᒧᑦ. ᖃᖓᒃᑯᓪᓕ 

ᐱᑎᑦᑎᓂᐊᖅᐱᑦ ᑎᑎᕋᖅᓯᒪᔪᓂᒃ ᓄᑖᓄᑦ 

ᐸᖅᓇᑕᐅᓂᖏᓐᓄᑦ ᖃᐅᔨᓴᕐᓂᕐᓄᑦ ᑲᑎᒪᔨᓄᑦ 

ᒪᓕᒐᓕᐅᕐᕕᖕᒥ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ, 

ᒪᓕᒐᓕᐅᖅᑎᐅᖃᑎᒃᑲ, ᐊᔾᔨᖏᓐᓂᒃ ᐱᓯᒪᖏᓐᓇᒪ. 

ᑎᑎᕋᖃᑎᒌᓚᐅᖅᑐᒍᑦ ᑐᓴᒐᒃᓴᓂᒡᓗ ᐅᑐᐱᕆ 13-

ᒥ ᓇᓗᓇᐃᔭᐃᓯᒪᔪᑦ ᓄᑖᒥᒃ ᐸᕐᓇᐃᓂᕐᒧᑦ 

ᐊᕐᕌᒍᒧᑦ 2024-25-ᒧᑦ, ᑎᑎᕋᖅᓯᒪᓪᓗᑎᒡᓗ 8-ᓂᒃ 

ᐱᓕᕆᐊᒃᓴᓂᒃ ᐸᖕᓇᒃᑕᐅᔪᒪᔪᓂᒃ.  

 

ᐊᑎᖏᑦ ᑎᑎᕋᖅᓯᒪᖁᒍᕕᒋᑦ, ᐱᔪᓐᓇᖅᑐᖓ. 

ᑲᖏᖅᖢᒑᐱᖕᒥ ᐃᒥᕐᒧᑦ ᓴᓗᒻᒪᖅᓴᐃᕕᒃᑕᖃᖅᐳᖅ, 

ᐃᒡᓗᓕᖕᒥ ᐃᒥᕐᒧᑦ ᓴᓗᒻᒪᖅᓴᐃᕕᒃ, ᖁᕐᓗᖅᑑᕐᒥ 

ᐃᒥᕐᒧᑦ ᓴᓗᒻᒪᖅᓴᐃᕕᒃ, ᓴᓪᓕᓂ ᐃᒥᕐᒧᑦ 

ᓴᓗᒻᒪᖅᓴᐃᕕᒃ, ᖃᒪᓂᖅᑐᐊᕐᒥ ᐋᓐᓂᐊᕕᒃ, 

ᓄᓇᕗᒻᒥ ᓯᓚᑦᑐᖅᓴᕐᕕᒃ ᕿᑐᕐᖓᓕᖕᓄᑦ ᐃᓪᓗᐃᑦ, 

ᐃᖃᓗᖕᓂ ᓂᕕᐊᖅᓯᐊᓄᑦ ᒪᒥᓴᕐᕕᖓ ᐊᒻᒪ 

ᐃᖃᓗᑦᑑᑦᑎᐊᕐᒥ ᒥᕝᕕᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓗᒥᒧᑦ ᑎᑭᖦᖢᒍ, ᓇᓕᐊᒃ ᓄᓇᓖᑦ 

ᑐᓂᓯᓯᒪᓐᖏᓚᑦ ᓄᑖᓐᖑᕆᐊᖅᓯᒪᔪᓂᒃ 

ᐃᓚᓕᐅᔾᔭᐅᓯᒪᔪᓂᒃ ᓄᓇᓕᖕᓂ 

ᑲᔪᓰᓐᓇᕈᓐᓇᕐᓂᕐᒧᑦ ᐱᕙᒌᔭᖅᑕᐅᓯᒪᔪᓂᒃ 

ᐱᓕᕆᕝᕕᒋᔭᔅᓯᓐᓄᑦ. (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

  

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑎᖏᑦ ᐱᓯᒪᓐᖏᑕᒃᑲ, 

ᑭᓯᐊᓂ ᖃᐅᔨᒪᔪᖓ ᐱᔪᓐᓇᑎᑦᓯᒐᑦᑕ, 

ᓂᕈᐊᕐᓇᐅᒻᒪᑦ, ᐅᓪᓗᒥ ᓂᕈᐊᕐᓇᐅᒻᒪᑦ, ᑕᐃᒃᑯᐊ 

ᑲᑎᑎᖅᓯᒪᔪᑦ ᓄᓇᓕᓐᓂ ᒪᑭᒪᑦᓯᓂᕐᒧᑦ ᐸᕐᓇᐅᑏᑦ 

ᑐᓂᔭᐅᒋᐊᓖᑦ ᑲᑎᒪᔨᑎᒍᑦ. ᓄᑖᑦ 

ᓂᕈᐊᖅᑕᐅᒃᑲᓐᓂᖅᑐᓪᓘᓐᓃᑦ ᒪᐃᔭᐃᑦ ᑲᑎᒪᔨᓪᓗ, 

ᐅᖓᕙᕆᐊᖅᑎᑦᑎᔪᒍᑦ ᐃᓱᓕᕝᕕᒃᓴᖓᓂᒃ 

ᑐᓂᓯᓂᕐᒥᒃ ᑲᑎᓯᒪᔪᓂᒃ ᓄᓇᓕᖕᓂ 

ᑲᔪᓰᓐᓇᕈᓐᓇᕐᓂᕐᒧᑦ ᐱᕙᒌᔭᐅᑎᓂᒃ ᑎᓯᐱᕆ 

2023-ᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓯᑉᑕᒻᕙ 16-ᒥ ᑎᑎᕋᓚᐅᖅᓯᒪᒐᕕᑦ 

ᐃᒃᓯᕙᐅᑕᖓᓐᓄᑦ ᑲᑎᒪᔨᕋᓛᑦ ᓄᓇᓕᓐᓂ 

ᐱᕙᓪᓕᐊᔪᓕᕆᓂᕐᒧᑦ, ᐸᕐᓇᐅᑎᓯᓐᓂᒃ 

ᖃᐅᔨᓴᕐᓂᕐᒧᑦ ᐱᓪᓗᒋᑦ ᓄᓇᓕᓐᓂ ᓯᐊᕐᕆᔮᕐᕖᑦ 

ᓄᑖᕐᖑᕆᐊᖅᑕᐅᓂᖏᑦ, ᓄᓇᓖᑦ ᑲᖏᖅᑐᒑᐱᒃ, 

ᑭᒻᒥᕈᑦ, ᑭᓐᖓᐃᑦ, ᑰᒑᕐᔪᒃ, ᓇᐅᔮᑦ ᐊᒻᒪᓗ ᓴᓂᕋᔭᒃ, 

ᒫᓐᓇ ᖃᐅᔨᓴᖅᑕᐅᕙᓪᓕᐊᓕᖅᑐᑦ.  

 

ᐱᖃᓯᐅᔾᔨᔪᓐᓇᕋᔭᖅᐲᑦ ᐃᒡᓗᓕᒑᕐᔪᒻᒥᒃ 

ᑐᒃᓯᕋᓚᐅᕐᒪᑕ ᐋᖅᑭᒋᐊᖅᑕᐅᖁᔨᓪᓗᑎᒃ 

ᐊᓐᓂᑭᑦᑐᕐᕕᖓᓂ ᐊᑐᖅᑕᐅᔪᓐᓃᖅᐸᑦ ᐅᐱᕐᖔᒃᑯᑦ, 

ᑕᐃᓐᓇ ᐃᓪᓗ ᐊᑐᖅᑕᐅᔪᓐᓇᖅᓯᓂᐊᕐᒪᑦ ᐊᐅᔭᒃᑯᑦ 

ᐱᖃᓯᐅᔾᔭᐅᓗᓂ ᕿᑯᖅ ᓇᑎᖓ. (ᑐᓵᔨᒃᑯᑦ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ ᐱᓕᕆᐊᖑᔪᖅ, 

ᐊᓐᓂᑭᑦᑐᕐᕕᐅᔪᖅ ᓄᓇᓕᓐᓂ ᓴᓇᒋᐊᖅᑕᐅᓂᖓ 

1-ᖑᒻᒪᑦ ᐊᒻᒪᓗ ᐃᓛᒃᑯᑦ ᐃᓪᓗᓕᒑᕐᔪᒻᒥ ᐱᖃᖅᑐᑕ 

ᐱᖃᓯᐅᔾᔨᔪᒥᒃ ᐃᓪᓗᓕᒑᕐᔪᒻᒥ, ᐃᒃᐱᐊᕐᔪᒻᒥ ᐊᒻᒪᓗ 

ᐅᖅᓱᖅᑑᒥ. ᑖᒃᑯᐊ ᑮᓇᐅᔭᖃᖅᑎᑕᐅᕙᑦᑐᑦ 

ᓄᓇᓕᓐᓂ ᒐᕙᒪᒃᑯᓂᓪᓗ ᐱᔨᑦᓯᕋᖅᑎᒃᑯᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᒻᒧᖅᑐᖅ. 

 

ᓴᒻᒧᖅᑐᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑕᕝᕙᓂᒃᓴᐃᓐᓇᖅ ᑎᑎᖅᑲᒥᒃ ᒪᑉᐱᒐᖅ 27-ᒥ, 

"ᖃᐅᔨᓴᕐᓂᖅ ᑭᓐᖓᕐᓂ, ᐸᓐᓂᖅᑑᒥ, ᑎᑭᕋᕐᔪᐊᕐᒥ, 

ᓴᓂᑭᓗᐊᕐᒥ ᐊᒻᒪᓗ ᖃᒪᓂᑦᑐᐊᕐᒥ."  

 

ᐱᖃᓯᐅᔾᔨᔪᓐᓇᕋᔭᕆᕕᓯ ᐃᓪᓗᓕᒑᕐᔪᒻᒥ? 

ᐊᑯᓂᒻᒪᕆᒃ ᑐᐊᐸᒃᑖᕈᒪᓕᕐᒪᑕ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᐱᒋᕙᕋ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᓴᖅᑮᒻᒪᑦ. ᑖᒃᑯᐊ 

ᓯᕗᓪᓕᐅᔾᔭᐅᓯᒪᔪᑦ ᑖᒃᑯᐊ ᑐᐊᐸᐃᑦ 

ᖃᐅᔨᓴᖅᑕᐅᓚᐅᖅᑐᑦ ᓇᓗᓇᐃᖅᑕᐅᓪᓗᑎᒃ.  

ᐃᓱᒪᒥᐅᑕᖃᖅᐳᒍᑦ ᐃᒡᓗᓕᒑᕐᔪᖕᒥᐅᑦ 

ᐊᔪᕐᓇᖅᑐᖅᓯᐅᖅᐸᖕᓂᖏᓐᓂᒃ ᐱᓯᒪᓕᕐᓂᕐᒥᒃ 

ᓇᓂᓯᓂᕐᒥᒡᓗ ᓇᒧᓐᖓᐅᓇᔭᕐᓂᖏᓐᓂᒃ 

ᑐᐊᐸᒃᑕᕐᓂᕐᒧᑦ ᐱᔭᕆᐊᖃᖅᐸᒃᑕᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐱᓕᕆᖃᑎᒌᓐᓇᕐᓂᐊᖅᑕᕗᑦ ᕼᐋᒻᒪᓚᒃᑯᑦ 

ᑕᒪᑐᒧᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ. J-3-ᒦᑦᑐᒍᑦ. 

$90,879,000. ᐊᖏᖅᐱᓰ? 

  

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. J-5-ᒨᕐᓗᓯ. 

ᒥᔅᑕ ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ J-5-ᒥ. ᐋᒡᒌᓯ 12, 

2021-ᒥ, ᑲᓇᑕᒥ ᓄᓇᖃᖅᑳᖅᓯᒪᔪᓕᕆᓂᖅ ᐊᒻᒪ 

ᐅᑭᐅᖅᑕᖅᑐᒥ ᐱᓕᕆᐊᑦ ᑐᓴᖅᑎᑦᑎᓚᐅᖅᐳᑦ 

$517.8-ᒥᓕᐊᓐ ᐊᑐᐃᓐᓇᐅᓂᖏᓐᓂᒃ 

ᐳᐊᕐᕆᔭᕐᕕᐅᑐᐃᓐᓇᕆᐊᖃᖅᑐᓄᑦ 

ᐊᐅᓚᔪᓐᓇᐅᑎᓄᑦ ᐃᓄᖕᓄᑦ ᓄᓇᓕᖕᓄᑦ. ᑖᒃᑯᐊ 

ᑮᓇᐅᔭᑦ ᐃᑲᔫᑕᐅᓂᐊᖅᐳᑦ ᐊᐅᓚᔪᓐᓇᐅᑎᓄᑦ 

ᐱᑕᖃᓐᖏᓐᓂᐅᔪᓄᑦ 2030-ᒧᑦ ᑎᑭᓪᓗᒍ.  

ᖃᓄᑎᒋ ᓄᓇᕗᑦ ᒐᕙᒪᒃᑯᖏᑦ ᐱᓕᕆᖃᑎᖃᖅᐸᑦ 

ᓄᓇᕗᑦ ᑐᓐᖓᕕᒃᑯᓐᓂᒃ ᐊᒻᒪᓗ ᐃᓄᐃᑦ ᑕᐱᕇᑦ 

ᑲᓇᑕᒥ ᓇᓗᓇᐃᖅᓯᖁᓪᓗᒋᑦ 

ᐱᓕᕆᐊᖑᓂᐊᖅᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᐊᐱᕆᒐᕕᑦ. 

ᐊᖏᔪᐊᓗᒻᒥᒃ ᐊᖏᔫᑎᓄᑦ ᐊᑭᓕᒃᓴᖃᕋᑦᑕ 

ᓄᓇᕗᒻᒥ, ᐊᒻᒪᓗ ᐱᓕᕆᖃᑎᖃᕈᒪᓪᓗᑕ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ, ᓄᓇᕗᑦ ᑐᓐᖓᕕᒃᑯᓐᓂᒃ 

ᐊᒻᒪᓗ ᐃᓄᐃᑦ ᑕᐱᕇᑦ ᑲᓇᑕᒥ, ᐊᒻᒪᓗ ᓱᓕ, 

ᑕᑯᓯᒪᔪᒍᑦ ᓄᓇᕗᒻᒥ 3,000-ᓂᒃ, ᑕᑯᔪᒪᔪᒍᑦ 

ᐃᓪᓗᓂᒃ ᓴᓇᔭᐅᔪᓂᒃ. ᓱᖁᑕᐅᖏᑦᑐᖅ 

ᑭᒃᑯᐃᓐᓇᐃᑦ ᐃᓪᓗᓕᐅᖅᑕᐅᑉᐸᑕ, 

ᓴᓇᔭᐅᑐᐃᓐᓇᕐᓗᑎᒃ.  

 

ᑖᒃᑯᐊ ᐊᑭᓕᒃᓴᐃᑦ ᐱᓯᒪᒐᑦᑎᒍᑦ, 

ᖃᐅᔨᒪᒍᒪᑐᐃᓐᓇᖅᑐᒍᑦ ᑕᒪᒃᑯᐊ ᐃᓄᐃᑦ 

ᑎᒥᖁᑎᖏᑦ ᐱᓕᕆᖃᑎᒋᖃᑦᑕᖏᓪᓗᑎᒍᑦ, 

ᑲᑎᒪᖃᑎᖃᖃᑦᑕᖅᓯᒪᔪᖓ ᓄᓇᕗᑦ ᑐᓐᖓᕕᒃᑯᑦ 

ᐊᖓᔪᖅᑳᖓᑕ ᑐᖏᓕᖓᓂᒃ, ᐊᒻᒪᓗ 

ᐅᖃᐅᓯᖃᖃᑦᑕᖅᑐᖓ ᐱᖁᑎᕐᔪᐊᓂᒃ 

ᑭᓐᖒᒪᔭᐅᔪᓂᒃ, ᐊᒻᒪᓗ ᓇᓗᓇᐃᖅᓯᓚᐅᖅᑐᖓ 

ᑕᒪᓐᓇ ᐱᓕᕆᐊᕆᖃᑦᑕᕋᑦᑎᒍ ᐊᕐᕌᒍᑕᒫᑦ,  ᐊᒻᒪᓗ 

ᑐᒃᓯᕋᕐᓗᑕ ᑮᓇᐅᔭᓂᒃ ᒪᓕᒐᓕᐅᕐᕕᒻᒥ, ᑕᒪᒃᑯᐊ 

ᓯᕗᓪᓕᐅᑦᔭᐅᖁᔭᕗᑦ ᐊᒻᒪᓗ ᓱᓕ, 

ᓴᖅᑮᓇᓱᐊᕈᒪᒐᑦᑕ, ᐊᒻᒪᓗ ᓱᓕ, 

ᐊᔾᔨᑐᐃᓐᓇᕆᓐᖏᓪᓗᒋᑦ ᐃᓱᓕᕝᕕᖃᖅᑐᑦ 

ᑮᓇᐅᔭᐃᑦ, ᑭᓯᐊᓂᓕ ᐃᑲᔪᖃᑦᑕᐅᑎᓗᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖂᑭᐊᖅ. 

 

ᖂᑭᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᔫᓂ 

15, 2023-ᖑᑎᓪᓗᒍ, ᐃᒃᓯᕙᐅᑕᕆᔭᐅᔪᖅ ᑲᓇᑕᒥ 

ᓯᕗᓕᖅᑏᑦ ᑲᑎᒪᔨᖏᓐᓄᑦ ᑎᑎᕋᓚᐅᖅᑐᖅ 

ᑲᓇᑕᐅᑉ ᐊᖓᔪᖅᑳᕐᔪᐊᖓᓄᑦ ᐱᔾᔪᑎᒋᓪᓗᒍ 

ᑲᓇᑕᒥ ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᖅ, 

ᑎᑎᖅᑲᐅᔪᖅ ᓇᓗᓇᐃᖅᓯᓚᐅᖅᑐᖅ ᑖᒃᑯᐊ ᑲᓇᑕᒥ 

ᐊᕕᒃᑐᖅᓯᒪᔪᑦ ᐅᑭᐅᖅᑕᖅᑐᒥᓗ ᓯᕗᓕᖅᑎᐅᔪᑦ 

ᒐᕙᒪᑐᖃᒃᑯᑦ ᑐᓂᓯᔭᕆᐊᖃᕐᒪᑕ, ᐊᒻᒪᓗ 

ᐅᖃᕐᓗᖓ, "ᐃᓗᐃᒃᑲᓂᒃ ᐱᖁᑎᕐᔪᐊᓂᒃ 

ᓄᒃᑎᕆᓗᑎᒃ."  

 

ᔫᓂ 21, 2023-ᒥ, ᑲᓇᑕᒥ, ᑲᓇᑕᒥ 

ᐊᕕᒃᑐᖅᓯᒪᔪᓂ ᐊᒻᒪ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᓂ ᒥᓂᔅᑕᐃᑦ 

ᐊᐅᓚᔪᓐᓇᐅᑎᓕᕆᓂᕐᒧᑦ ᑲᑎᒪᓚᐅᖅᐳᑦ. ᖃᓄᖅ 

ᒐᕙᒪᑐᖃᒃᑯᑦ 

ᐃᓱᒪᖃᖅᐸᑦ ᑭᖑᕝᕕᖅᓯᓂᕐᒥᒃ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᒥᒃ ᐃᓗᐃᒃᑲᓂᒃ 

ᐱᖁᑎᕐᔪᐊᓂᒃ ᓄᒃᑎᖅᑕᐅᓗᑎᒃ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓄᑦ ᐊᒻᒪ ᐅᑭᐅᖅᑕᖅᑑᑉ 

ᒐᕙᒪᒃᑯᖏᓐᓄᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ 

ᑭᖑᓪᓕᖅᐹᕆᓂᐊᓕᖅᑕᕋ 

ᐊᐱᖅᑯᑎᒃᓴᖃᒃᑲᓐᓂᕐᓂᐊᖅᑐᖓ J-7-ᒧᐊᕈᑦᑕ. 

ᓇᑯᕐᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒐᕕᑦ. 

ᑐᑭᓯᔭᒃᑯᓪᓕ, ᐊᖏᕈᑎᑕᖃᖅᓯᒪᖏᒻᒪᑦ ᐃᓗᐃᒃᑲᓂᒃ 

ᑮᓇᐅᔭᓂᒃ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᑲᓇᑕᓕᒫᒥ, ᑭᓯᐊᓂᓕ 

ᐃᓱᒪᔪᖓ, ᕿᒥᕐᕈᓪᓗᑕ ᖃᓄᖅ ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᓕᕆᐊᑦ 

ᓴᖅᑭᑕᐅᖃᑦᑕᖅᓯᒪᔪᑦ ᐊᕐᕌᒍᓂᒃ ᐊᓂᒍᖅᑐᓂᒃ, 

ᐱᓇᓱᐊᖃᑦᑕᖅᑐᒍᑦ ᓄᑖᓂᒃ 

ᐱᕚᓪᓕᖅᑎᒐᓱᐊᖅᑐᒋᑦ ᐅᕝᕙᓘᓐᓃᑦ 

ᐱᐅᓯᕚᓕᖅᑎᑦᑎᓇᓱᐊᖅᑐᑕ ᖃᓄᖅ ᑕᒪᒃᑯᐊ 

ᐱᓕᕆᐊᖑᔪᑦ ᓴᖅᑭᑕᐅᖃᑦᑕᕐᒪᖔᑕ 

ᓄᓇᓕᑦᑎᓐᓄᑦ,  ᐊᒻᒪᓗ ᓂᕆᐅᒃᑐᒍᑦ 

ᓄᑖᕈᕆᐊᖅᑕᐅᓂᐊᕐᓂᖓᓂᒃ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᐱᓕᕆᐊᖅ ᐊᒻᒪᓗ ᑭᐅᓗᑕ 

ᐊᖅᑯᑎᒋᕙᑦᑕᑎᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, 

ᓱᓕ, ᓄᓇᓖᑦ ᐊᑐᖅᐸᒃᑕᖏᑦ ᐊᐅᓚᔪᓐᓇᖁᓪᓗᒋᑦ 

ᐱᑕᖃᓐᖏᓐᓂᐅᔪᑦ, ᖃᓄᖅ 

ᐱᓕᕆᐊᖃᕈᓐᓇᕐᒪᖔᑦᑕ ᐊᒻᒪᓗ ᑲᒪᓗᑕ, 

ᐆᒃᑑᑎᒋᓗᒍ ᓴᓇᓐᓇᐅᓗᐊᖅᑎᓐᓇᒍ, ᓲᕐᓗ. ᑕᒪᒃᑯᐊ 

ᐃᓚᖏᑦ ᓴᖅᑭᕋᓱᐊᖅᐸᒃᑕᕗᑦ 

ᐃᖅᑲᓇᐃᔭᕐᓂᓪᓚᕆᒃᑎᓪᓗᑕ ᓄᓇᕗᒻᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᓐᓂ 

ᑕᕝᕙᓂ ᐱᖁᑎᕐᔪᐊᓕᕆᓂᕐᒧᑦ J-5, $45,100,000. 

ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐅᖃᐅᓯᕆᒃᑲᓐᓂᕈᒪᑐᐃᓐᓇᖅᑕᕋ. ᒥᓂᔅᑕ 

ᐅᖃᖅᑲᐅᒻᒪᑦ, ᖃᐅᔨᒋᐊᕋᓱᐊᖅᑐᓂ ᑭᓱᑦ 

ᐊᐳᖅᑕᕈᑕᐅᒻᒪᖔᑕ ᐃᓗᐃᒃᑲᐃᑦ ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑮᓇᐅᔭᐃᑦ. 

ᑐᓴᒃᑲᓐᓂᕈᒪᑐᐃᓐᓇᖅᑐᖓ ᒥᓂᔅᑕᒥᒃ ᑭᓱᒃᑲᓐᓃᑦ 

ᐃᓱᒫᓘᑎᐅᔪᑦ ᐋᖅᑭᒍᓐᓇᕐᒪᖔᒋᑦ 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3290 

ᐃᓗᐃᒃᑲᐃᑦ ᐊᖏᔫᑎᓄᑦ ᐊᐅᓛᖅᑕᐅᕙᑦᑐᑦ, 

ᐱᓗᐊᖅᑐᒥᒃ ᓄᓇᕗᒻᒧᑦ, ᖃᐅᔨᒪᓪᓗᑎᒃ ᑕᒪᒃᑯᐊ 

ᐃᓗᐃᒃᑲᐃᑦ ᓄᑦᑎᖅᑕᐅᔪᑦ ᑐᓐᖓᕕᖃᓲᖑᒻᒪᑕ 

ᐃᓄᒋᐊᓐᓂᖏᓐᓄᑦ. ᒥᓂᔅᑕᐅᔪᖅ 

ᐅᖃᖃᑎᖃᒐᓛᒍᓐᓇᖅᐸᑦ ᐅᕙᑦᑎᓐᓂᒃ ᑕᒪᒃᓱᒪ 

ᒥᒃᓵᓄᑦ, ᖁᕕᐊᒋᒐᔭᖅᑕᕋ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ. ᐃᓱᒪᔪᖓ ᐃᓗᐃᒃᑲᐃᑦ ᑮᓇᐅᔭᐃᑦ, 

ᓇᓂᓯᒐᓱᐊᕐᒪᑕ ᓈᒻᒪᑦᑐᓂᒃ ᐱᑦᔪᑎᓂᒃ, ᐅᐱᓐᓇᕋᓂ 

ᐊᔾᔨᒌᓐᖏᑦᑐᓂᒃ ᐱᔾᔪᑎᖃᐅᖅᐸᓪᓚᐃᔪᑦ. ᒪᑯᐊ 

ᐃᓄᐃᑦ ᐊᒥᓲᓂᖏᑦ, ᑭᓯᐊᓂᓕ 

ᑕᑯᒃᓴᐅᑎᑦᑎᓇᓱᐊᖅᐸᒃᑐᒍᑦ 

ᖃᓄᐃᑦᑐᓪᓚᕆᐅᒻᒪᖔᑕ ᓄᓇᕗᑦ ᓴᓕᒍᓱᒻᒪᑕ 

ᐊᖏᔫᑎᓄᑦ. ᓱᓕ, ᐊᖑᒻᒪᑎᔪᒪᒐᑦᑕ 

ᑲᓇᑕᒥᐅᓕᒫᓄᑦ. ᑕᒪᓐᓇ ᐊᓐᖑᑎᓯᒪᐃᓐᓇᐅᔭᖅᑐᖅ, 

ᑭᓯᐊᓂ ᐊᑐᑦᑎᐊᕋᓱᖃᑦᑕᖅᑕᕗᑦ ᖃᓄᑎᒋ 

ᐱᖁᑎᕐᔪᐊᓂᒃ ᐊᑐᖃᑦᑕᕐᒪᖔᑕ ᓄᓇᕗᒻᒥ 

ᐊᔾᔨᒌᓐᖏᑦᑐᓂᒃ ᓵᓂᒃ. 

 

ᐃᒪᐃᒍᒪᔪᒍᑦ, ᐃᒻᒪᖃ, ᐊᖏᓪᓕᒋᐊᖅᓯᒍᒪᔪᒍᑦ 

ᑮᓇᐅᔭᓂᒃ ᐊᑐᕐᓂᐅᔪᓂᒃ ᐱᑦᔪᑎᒋᓪᓗᒍ 

ᐃᓄᖁᑎᕗᑦ ᐊᒥᓱᕈᑉᐸᓪᓕᐊᒻᒪᑕ, ᓄᓇᕗᑦ 

ᐊᖏᔪᐊᓘᒻᒪᑦ, ᐊᒻᒪᓗ ᐃᓚᒋᐊᕈᒪᓪᓗᑎᒍ. 

ᖃᖓᒍᒃᑲᓐᓂᖅ, ᐊᒥᓲᕗᑦ ᐃᓚᓕᐅᑎᔭᕆᐊᓖᑦ 

ᐃᓗᐃᒃᑲᕐᓄᑦ ᑮᓇᐅᔭᓄᑦ, ᑭᓯᐊᓂ ᐅᓪᓗᒥ 

ᐊᖏᕈᑎᑕᖃᖅᓯᒪᓐᖏᓚᖅ ᖃᓄᖅ ᑕᒪᓐᓇ 

ᐱᓕᕆᐊᖑᔪᓐᓇᕐᒪᖔᖅ ᐊᓯᖏᓐᓂᒃ ᓄᓇᓕᓐᓂᑦ 

ᐊᒻᒪ ᐊᖏᕈᑎᖃᖅᑐᑕ ᐊᓯᖏᓐᓂᒃ 

ᐱᓕᕆᖃᑕᐅᔪᓂᒃ ᐱᓕᕆᐊᖃᖅᑐᑕ ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᑕᕝᕗᖓ 

ᐃᓱᓕᑲᓚᐅᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᓇᕿᖅᑲᐅᒐᒃᑯ ᓇᕿᑕᒐᖅ. ᑭᖑᕙᓕᕐᒪᑦ 

ᐅᓪᓗᒥ. 

 

ᑐᓴᕈᒪᑐᐃᓐᓇᖅᑐᖓ, ᐅᐱᓐᓇᕋᓂ 

ᐅᖃᐅᓯᖃᖃᑦᑕᕋᑦᑕ ᐱᔨᑦᓯᖅᑕᐅᓐᖏᓗᐊᖅᑐᓂᒃ 

ᓄᓇᓕᐅᔪᓂᒃ ᑕᐃᒪᓐᖓᓕᒫᖅ ᐅᕙᓂ 

ᒪᓕᒐᓕᐅᕐᕕᒻᒥ ᐊᒻᒪᓗ 

ᓄᓇᕗᑐᐃᓐᓇᐅᓗᑕ, ᓄᓇᓕᐅᒍᑦᑕ ᓄᓇᕗᒻᒥ 

ᐱᔨᑦᓯᖅᑕᐅᓐᖏᓗᐊᕋᔭᕋᑦᑕ ᕿᒥᕐᕈᓕᕈᑦᑕ ᓇᒥ 

ᓈᒻᒪᒻᒪᖔᖅ ᑲᓇᑕᒥ, ᐅᕝᕙᓘᓐᓃᑦ ᑕᒪᒃᑯᓄᖓ 

ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. 

 

ᑕᐃᒪᐃᒻᒪᑦ ᑐᓴᒃᑲᓐᓂᕈᒪᕗᖓ ᖃᓄᖅ ᑕᒪᓐᓇ 

ᓄᑦᑎᖅᑕᐅᓂᖅ ᐃᑲᔫᑎᖃᕋᔭᕐᒪᖔᖅ ᓄᓇᕗᒻᒥ 

ᐱᓕᕆᐊᖑᑎᓪᓗᒋᑦ ᐱᔨᑦᓯᓐᖏᓗᐊᖅᑐᑦ ᓄᓇᓖᑦ 

ᐊᓯᔾᔩᓗᑎᒃ ᑐᔅᓯᕋᐅᑕᐅᕙᑦᑐᓂᒃ ᑕᒪᒃᑯᓄᖓ 

ᐃᓗᐃᒃᑲᕐᓂᒃ ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᓄᒃᑎᖅᑕᐅᓂᖏᓐᓄᑦ. ᖃᓄᖅ 

ᐃᓱᒪᒋᔭᐅᓲᖑᕙ ᓄᓇᓖᑦ ᐊᓯᐅᔨᔭᕌᖓᑕ 

ᐊᐅᓚᔪᓐᓇᐅᑎᓄᑦ ᐃᑭᑦᑐᖃᖅᑎᓪᓗᒍ, ᐅᕝᕙᓘᓐᓃᑦ 

ᐊᓯᖏᑦ ᓂᕆᐅᓇᓐᖏᑦᑐᑦ ᐱᔾᔪᑕᐅᑎᓪᓗᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᓯᐊᓂᓕ, 

ᐱᓕᕆᐊᖃᑦᑐᒍᑦ ᑐᒃᓯᕋᐅᑎᑎᒍᑦ ᐱᓪᓚᕆᑦᑐᒥᒃ 

ᐊᒻᒪᓗ ᑕᐃᒪᓐᓇ ᓴᖅᑮᔭᕆᐊᖃᓚᐅᖅᑐᒍᑦ 

ᓯᕗᓪᓕᐅᑎᒍᒪᔭᑦᑎᓐᓂᒃ ᑐᓐᖓᕕᖃᑦᑐᑕ 

ᐱᔪᒪᔭᐅᔪᓂᒃ. ᕿᒥᕐᕈᓇᓱᐊᖅᐸᒻᒥᔪᒍᑦ 

ᐊᑐᐃᓐᓇᐅᔪᓂᒃ ᓄᓇᕗᒻᒥ, ᑭᓯᐊᓂᓕ ᐄ, 

ᐊᔪᕐᓇᕐᒪᑦ ᐃᓗᐃᒃᑲᓂᒃ ᑮᓇᐅᔭᓂᒃ 

ᐱᓇᓱᐊᕆᐊᒃᓴᖅ, ᖃᓄᖅ ᑕᒪᓐᓇ 

ᐊᐅᓚᓂᖃᕋᔭᕐᒪᖔᖅ ᐊᑲᐅᔪᒃᑯᑦ. ᒪᒥᐊᓇᖅ, 

ᑐᓴᕋᑖᓐᖏᓇᒃᑯ ᐊᐃᑉᐸᖓ ᐊᐱᖅᑯᑎᕕᑦ. 

ᐱᔾᔪᑎᖃᖅᑰᓚᐅᖅᑐᖅ ᐃᑭᑦᑐᓂᒃ, ᐊᓯᐅᔨᒐᐃᒐᑦᑕ 

ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 

ᓂᕆᐅᓇᓐᖏᑦᑐᓄᑦ. 

 

ᐅᕙᒍᑦ, ᐅᐱᓐᓇᕋᓂ, ᖃᓄᐃᓕᒋᐊᕆᐊᖃᕋᑦᑕ 

ᑕᐃᒪᐃᑦᑐᖃᖅᑎᓪᓗᒍ ᐊᒻᒪᓗ ᓴᓂᑭᓗᐊᖅ 

ᐆᒃᑑᑎᒋᓂᐊᖅᐸᕋ. ᕼᐋᒻᓚᒃᑯᑦ 

ᐊᓪᓚᕝᕕᖃᓚᐅᓐᖏᒻᒪᑕ ᓴᓇᓂᐊᖅᑐᒥᒃ, ᐊᒻᒪᓗ 

ᓄᓇᕗᑦ ᒐᕙᒪᒃᑯᖏᑦ ᑲᒪᖔᓕᓚᐅᖅᑐᑦ 

ᓴᓇᔪᒪᓪᓗᑎᒃ ᐊᒻᒪᓗ ᑐᐊᕕᐅᔾᔭᐅᒋᐊᕐᓗᑎᒃ ᓄᑖᒥᒃ 

ᕼᐋᒻᓚᒃᑯᑦ ᐊᓪᓚᒡᕕᖓᓂᒃ ᑕᐃᑲᓂ. ᒫᓐᓇ 

ᐱᔭᕇᖅᑕᐅᕙᓪᓕᐊᓕᕐᒪᑦ. ᐅᑭᐅᑦ ᖃᔅᓯᐊᕐᔪᐃᑦ 

ᐊᓂᒍᖅᑐᑦ, ᑭᓯᐊᓂ ᑕᐅᕗᓐᖓᖅᐸᓪᓕᐊᔪᒍᑦ. 

ᐃᑭᓐᓂᕐᒧᑦ, ᑖᓐᓇ ᒪᓕᒐᓕᐅᕐᕕᒃ ᑐᓴᖅᓯᒪᔪᖅ 

ᐊᒥᓲᓗᐊᖅᑐᓂᒃ ᐃᓕᓐᓂᐊᕐᕕᓐᓂᒃ ᐃᑭᖃᑦᑕᖅᑐᓂᒃ. 

ᑲᓐᖑᓇᖅᐳᖅ, ᐊᒃᓱᐊᓗᒃ ᔭᒐᐃᓇᕐᒪᑦ.  ᓇᖕᒥᓂᖅ 

ᐃᓕᓐᓂᐊᕐᕕᖁᑎᒐ ᐃᓚᒋᔭᐅᓚᐅᖅᑐᖅ. ᓱᓕ, 

ᐅᑎᕆᐊᖃᑦᑐᒍᑦ ᑕᒪᐅᖓ ᐱᓕᕆᕕᐊᑎᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᓴᖅᑮᔭᕆᐊᖃᑦᑐᒍᑦ ᓄᑖᒥᒃ 

ᐃᓕᓐᓂᐊᕐᕕᒻᒥᒃ ᓄᓇᓕᓐᓄᑦ. ᑕᒪᒃᑯᐊ 

ᐊᑐᓃᖅᑕᕐᓗᒋᑦ ᖃᓄᐃᓕᒋᐊᕆᐊᖃᕋᑦᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᑐᒃᓯᕋᐅᑎᑎᒍᑦ, ᒥᓂᔅᑕ, 

ᐅᖃᖅᑲᐅᒐᕕᑦ ᐱᔾᔪᑎᒋᔭᐅᔪᑦ ᓄᑖᓄᑦ ᓄᓇᓖᑦ 

ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᑐᒃᓯᕋᐅᑎᑎᒍᑦ 

ᑐᓐᖓᕕᖃᕐᒪᑕ. ᓇᓗᓇᐃᑦᑎᐊᑐᐃᓐᓇᕐᓗᒍ, 

ᐅᖃᐅᓯᖃᖅᑭᑖ ᑐᔅᓯᕋᐅᑎᐅᔪᓂᒃ ᓴᓇᔭᐅᓯᒪᔪᓂᒃ 

ᕼᐊᒻᒪᓚᒃᑯᓐᓂᒃ? ᐅᕝᕙᓘᓐᓃᑦ, ᐅᖃᐅᓯᖃᖅᑭᑖ 

ᑐᔅᓯᕋᐅᑎᐅᔪᓂᒃ ᓴᓇᔭᐅᓯᒪᔪᓂᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑎᓄᑦ? 

 

ᖃᐅᔨᒪᔪᒍᓪᓕ ᑕᒪᓐᓇ ᐃᖅᑲᓇᐃᔭᖅᑎᖃᕐᓂᖅ 

ᑕᒪᒃᑮᓐᓂᒃ ᒐᕙᒪᓕᕆᓂᐅᒻᒪᑦ. ᑐᓴᕈᒪᔪᖓ ᑭᒃᑯᑦ 

ᓴᖅᑮᕙᒻᒪᖔᑕ ᑖᒃᑯᓂᖓ ᑐᑦᓯᕋᐅᑎᓂᒃ ᐊᒻᒪᓗ 

ᖃᓄᐃᑦᑐᓂᒃ ᐃᑲᔪᖅᑐᖅᑕᐅᕙᑉᐸᑦ ᕼᐊᒻᓚᑦᒃᑯᑦ 

ᑕᒪᑐᒧᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᐅᖃᑐᐃᓐᓇᕐᓗᖓᖃᐃ, ᑖᒃᑯᐊ 

ᐱᖁᑎᕐᔪᐊᓕᕆᓂᕐᒧᑦ ᑮᓇᐅᔭᐃᑦ ᓄᓇᕗᑦ 

ᒐᕙᒪᒃᑯᖏᑎᒍᑦ ᑐᒃᓯᕋᐅᑎᑎᒎᕐᒪᑕ. ᑕᒪᓐᓇ 

ᒪᓕᑉᐳᖅ ᐊᑐᖅᐸᑦᑕᑎᓐᓂᒃ ᐊᕐᕌᒍᑕᒫᑦ ᐊᑭᑐᔪᓄᑦ 

ᐸᕐᓇᐅᑎᒃᑯᑦ. ᐊᑐᓂᑦ ᐱᓕᕆᕕᐅᔪᑦ ᑐᓂᓯᕙᒻᒪᑕ 

ᐱᔪᒪᔭᒥᓂᒃ ᒪᓕᒐᓕᐅᕐᕕᒻᒧᑦ ᐊᒻᒪᓗ ᐸᕐᓇᓂᕐᒧᑦ, 

ᑎᑎᕋᐅᔭᕐᓂᕐᒧᑦ, ᓴᓇᓂᕐᒧᑦ. ᑕᒪᓐᓇ 

ᑕᐃᒪᐃᓕᖓᕗᖅ. 

 

ᐃᓚᖏᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔭᐅᕙᒃᑐᑦ 

ᕼᐊᒻᓚᒃᑯᓐᓂᑦ. ᑕᐃᒫᒃ ᐅᖃᑐᐃᓐᓇᕐᓗᖓ ᐊᒻᒪᓗ 

ᐊᑕᐅᓯᕐᒥᒃ ᐆᑦᑑᑎᖃᕐᓗᖓ ᖃᐅᔨᒪᔭᓐᓂᒃ. 

ᑕᕆᐅᕐᔪᐊᒥ ᓴᐳᔾᔨᓂᕐᒧᑦ ᐸᕐᓇᐅᑎᒃᑯᑦ, 

ᐆᑦᑑᑎᒋᓗᒍ, ᕼᐋᒻᒪᓚᒃᑯᑦ ᑭᓐᖓᕐᓂ, 

ᑐᔅᓯᕋᐅᑎᓕᐅᓚᐅᖅᐳᑦ ᐊᒻᒪ 

ᑐᓂᔭᐅᓪᓗᑎᒃ ᒐᕙᒪᒃᑯᓐᓄᑦ. ᑲᔪᓯᑦᑎᐊᓚᐅᖅᑐᑦ 

ᐊᒻᒪᓗ ᐱᓕᕆᖃᑎᖃᖅᑐᑎᒃ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ ᓯᕗᒧᐊᒋᐊᕈᒪᓪᓗᑎᒃ 

ᑕᒪᑐᒧᖓ. 

 

ᐃᓚᖏᑦ ᕼᐋᒻᒪᓚᐃᑦ ᐊᐅᓚᑦᓯᕙᑦᑐᑦ ᐃᓚᖏᓐᓂᒃ 

ᓇᒻᒥᓂᖅ ᑐᕌᑦᓱᒋᑦ ᐃᓄᖁᑎᒥᓄᑦ. ᑖᒃᑯᐊ 

ᐱᔾᔪᑎᒋᓪᓗᒋᑦ ᐃᑲᔪᖅᑐᐃᓂᕆᖃᑦᑕᖅᑕᖏᑦ 

Hᐋᒻᓚᒃᑯᓐᓄᑦ ᑐᒃᓯᕋᐅᑎᑎᒍᑦ, ᑕᐃᒪᓐᓇᐅᖏᖦᖢᓂ 

ᑭᓯᐊᓂ ᕼᐋᒻᓚᐅᔪᑦ ᑐᓴᐅᒪᑎᖃᑦᑕᖅᑕᕗᑦ 

ᑕᒪᒃᑯᓂᖓ ᐱᔪᓐᓇᕐᒪᖔᑕ. ᑐᓂᓯᔪᒪᑉᐸᑕ 

ᑕᕝᕙᑦᑕᐅᑎᒋ, ᓄᓇᓕᐸᐅᔭᖓ ᐃᖃᓗᐃᑦ ᐃᒻᒪᖃ 

ᐆᑦᑑᑎᑦᑎᐊᕙᐅᑐᐃᓐᓇᕆᐊᓕᒃ 

ᐱᕐᓗᐊᕿᔪᖃᖅᑐᒥᓂᐅᑎᓪᓗᒍ ᒥᑭᓪᓕᑎᕆᓂᕐᒧᑦ 

ᑮᓇᐅᔭᓂᒃ ᐃᒥᕐᒧᑦ ᐊᐅᓚᔪᓐᓇᐅᑎᖏᓐᓄᑦ ᑕᒫᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᖅᓯᑲᓐᓂᑐᐃᓐᓇᕐᓗᖓ, 

ᐅᖃᖃᑎᒌᖏᓐᓇᐸᑉᐹᑦ ᓄᓇᕗᑦ ᒐᕙᒪᒃᑯᖏᑦ 

ᐊᒻᒪᓗ ᒐᕙᒪᑐᖃᒃᑯᑦ ᐱᓕᕆᖃᑎᖏᑦ ᐱᓕᕆᐊᓄᑦ 

ᐅᕝᕙᓘᓐᓃᑦ ᐱᔭᐅᔭᕆᐊᖃᖅᑐᓄᑦ ᓄᓇᕗᑦ 

ᒐᕙᒪᒃᑯᑦ ᐱᔪᓐᓇᖏᑕᖏᓐᓂᒃ, ᐅᖃᕈᒪᖏᑦᑐᖓ 

ᑮᓇᐅᔭᖃᖅᑎᑦᑎᔪᒪᖏᓐᓂᕐᒥᒃ, ᑖᒃᑯᐊ ᓈᒻᒪᑦᑐᑦ 

ᒐᕙᒪᑐᖃᒃᑯᑦ ᑎᒥᖁᑎᖏᑦ ᖃᐅᔨᒪᓂᐊᕐᒪᑕ 

ᐱᑕᖃᒻᒪᑦ, ᐱᑕᖃᕆᐊᖃᕐᓂᖅᓴᐅᒻᒪᑦ ᑐᒃᓯᕋᐅᑎᓂᒃ 

ᐱᒍᑎᒃ ᐱᔨᑦᑎᖅᑕᐅᖏᑦᑐᓂᒃ ᓄᓇᓕᓐᓂᑦ?  

 

ᖃᓄᐃᑦᑐᓂᒃ ᐃᑲᔪᖅᑐᐃᕙᑦ ᓄᓇᕗᑦ ᒐᕙᒪᒃᑯᖏᑦ 

ᑕᐃᒃᑯᓄᖓ ᐱᔨᑦᓯᖅᑕᐅᓐᖏᓗᐊᖅᑐᓄᑦ 

ᓄᓇᓕᐅᔪᓄᑦ ᑮᓇᐅᔭᓂᒃ ᐊᑐᓐᖏᓗᐊᖅᑐᓄᑦ 

ᐱᑕᖃᕆᐊᖃᓪᓚᕆᑦᑐᓂᒃ, ᖃᐅᔨᒪᓪᓗᑎᒃ 

ᐃᓚᐃᓐᓇᖏᓐᓂᒃ ᑮᓇᐅᔭᓂᒃ ᐊᑐᐃᓐᓇᖅᑕᖃᕐᒪᑦ. 

ᐃᑲᔪᕆᐊᖃᖅᑐᒍᑦ ᓄᓇᓕᓕᒫᓂᒃ ᐃᑲᔪᕐᓗᑕ 

ᑮᓇᐅᔭᓂᒃ ᐱᔪᓐᓇᕐᓗᑕ ᐊᖏᔫᑎᓄᑦ 

ᐊᔪᓐᓇᖏᑉᐸᑦ, ᓄᓇᕗᑦ ᒐᕙᒪᒃᑯᖏᑕ 

ᑮᓇᐅᔭᖅᑖᕐᕕᖏᓐᓂᒃ ᐱᒐᓗᐊᖅᐸᑕ ᐅᕝᕙᓘᓐᓃᑦ 

ᑲᓇᑕᐅᑉ ᒐᕙᒪᒃᑯᖏᑕ ᑮᓇᐅᔭᖅᑖᕐᕕᖏᓐᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ. 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ 

ᒪᓕᒐᓕᐅᖅᑎ ᐊᐱᕆᒻᒪᑦ. ᐊᐱᕆᖅᑲᐅᒻᒪᑦ 

ᐅᖃᖃᑎᖃᐃᓐᓇᖃᑦᑕᕐᒪᖔᑕ ᒐᕙᒪᑐᖃᒃᑯᓐᓂᒃ 

ᐅᕝᕙᓘᓐᓃᑦ ᐊᓯᖏᓐᓂᒃ ᑎᒍᒥᐊᖅᑎᐅᖃᑕᐅᔪᓂᒃ 

ᑭᓱᓂᒃ ᐱᑕᖃᖁᔨᒻᒪᖔᑕ. ᓄᓇᓖᑦ ᐊᑐᖅᐸᑦᑕᖏᑦ 

ᐊᐅᓚᔪᓐᓇᖁᓪᓗᒋᑦ ᐊᑭᓕᒃᓴᐃᑦ, 

ᐅᖃᐅᓯᐅᕙᓐᖏᓚᑦ. ᑕᒪᒃᑯᐊ ᐱᑕᖃᕆᐊᖃᕐᒪᑕ 

ᐊᒻᒪᓗ ᑕᒪᒃᑯᐊ ᑲᑎᓐᓇᓱᐊᖅᑕᕗᑦ ᐃᒪᐃᑦᑐᑦ 

ᐃᒥᕐᒧᑦ ᐊᒻᒪᓗ ᑭᓈᓗᒻᒧᑦ, ᐱᓕᕆᕕᒋᔭᕋ 

ᓄᓇᓯᐅᑎᑖᕋᓱᐊᕐᓯᒪᒻᒪᑕ ᑕᒪᒃᑯᓂᖓ ᒪᕉᕐᔫᓐᓂᒃ.  

 

ᐊᒻᒪᓗ ᑖᓐᓇ ᑐᖏᓕᕋ 

ᐅᓂᒃᑳᖅᑎᒃᑲᓐᓂᕐᓂᐊᕈᕕᐅᒃ ᖃᓄᖅ ᑖᒃᑯᐊ 

ᐅᖃᖃᑎᒌᖃᑦᑕᕐᒪᖔᑕ ᐅᕝᕙᓘᓐᓃᑦ ᖃᓄᖅ 

ᐊᐱᕆᖅᑲᐅᒻᒪᖔᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓰᓕ. 

 

ᓰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᒥᓂᔅᑕ. ᐱᓕᕆᕝᕕᒋᔭᐅᔪᖅ, 

ᐊᕐᕌᒎᓵᖅᑑᖕᓂ ᒪᕐᕉᖕᓂᒃ, ᓴᖅᑭᑎᑦᑎᓯᒪᕗᖅ 

ᐊᔾᔨᒌᓐᖏᑦᑐᓂᒃ ᐱᓇᔪᒍᑕᐅᔪᓂᒃ-ᑐᓐᖓᕕᓕᖕᓂᒃ 

ᐱᓕᕆᐊᒃᓴᓂᒃ ᕼᐋᒻᓚᒋᔭᐅᔪᓄᑦ ᐱᒋᐊᕐᓗᑎᒃ 

ᕼᐋᒻᓚᒃᑯᑦ ᓄᓇᓯᐅᑎᓄᑦ ᓄᖅᑲᖓᕝᕕᐅᕙᒃᑐᓄᑦ 

ᐱᓕᕆᐊᖑᕙᒃᑐᒥᒃ, ᖃᖓᓐᖑᒃᑲᓐᓂᖅᑎᓪᓗᒍ 

ᓯᖁᓪᓗᐃᓂᕐᒧᑦ ᐱᓕᕆᐊᖑᕙᒃᑐᒥᒃ. ᑕᒪᓐᓇ 

ᐃᓚᓕᐅᑎᕗᖅ ᐊᓯᖏᓐᓄᑦ ᑐᔅᓯᕋᐅᑎᓄᑦ 

ᐱᓕᕆᐊᓄᑦ ᓄᓇᓖᑦ ᒐᕙᒪᖏᓐᓄᑦ 

ᑐᓂᔭᐅᔪᓐᓇᖅᑐᓄᑦ ᐱᓕᕆᐊᓄᑦ ᑐᔅᓯᕋᐅᑎᓄᑦ. 

 

ᑕᑯᓯᒪᔪᒍᑦ ᑲᔪᓯᑦᑎᐊᖅᑐᓂᒃ ᑕᒪᑐᒧᖓ, ᑭᓯᐊᓂᓕ 

ᑐᓴᖅᑕᑦ ᓄᓇᓖᑦ ᒐᕙᒪᖏᓐᓂᒃ, ᐊᖏᔪᑦ ᐊᒻᒪᓗ 

ᒥᑭᔪᑦ, ᐱᐊᓂᒃᓯᓂᖅ ᑖᒃᑯᓂᖓ ᑐᒃᓯᕋᐅᑎᓂᒃ 

ᐊᑯᓂᐊᓘᖃᑦᑕᕐᒪᑦ ᐊᒻᒪᓗ ᐊᐅᓚᑦᑎᓂᒃᑯᑦ 

ᖃᐅᔨᒪᓂᖃᑦᑐᑎᒃ ᐱᑕᖃᓗᐊᖏᒻᒪᑕ. ᑕᒪᓐᓇ 

ᐊᔾᔨᑐᐃᓐᓇᐸᓗᒋᕚ ᒥᑭᓂᖅᓴᐃᑦ ᑲᓇᑕᒥ 

ᐊᕕᒃᑐᖅᓯᒪᔪᑦ 

ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ ᑲᓇᑕᒧᑦ 

ᑐᓂᔭᐅᖃᑦᑕᖅᓯᒪᕗᑦ ᑐᔅᓯᕋᐅᑎᓂᒃ.  

 

ᐊᐅᓚᑦᑎᓇᓱᐊᖅᓯᒪᔪᒍᑦ ᐊᒻᒪᓗ 

ᐋᖅᑭᒃᓯᓇᓱᐊᖅᓯᒪᓪᓗᑕ ᐊᑐᖅᑕᐅᒍᓐᓇᖅᑐᓂᒃ 

ᐃᑲᔪᖅᑐᐃᓪᓗᑕ ᓄᓇᓖᑦ ᒐᕙᒪᖏᓐᓂᒃ ᑕᒪᑐᒧᖓ. 

ᑕᒪᓐᓇ ᐱᖃᓯᐅᔾᔨᔪᖅ ᐃᒪᐃᑦᑐᓂᒃ ᓴᓇᓂᖅ 

ᖃᐅᔨᒪᓂᒃᑯᑦ ᐱᔨᑦᑎᓂᕐᒧᑦ ᐊᖏᖃᑎᒌᒍᑎᓂᒃ 

ᐱᑕᖃᑦᑐᓂᒃ ᑳᑦᑐᓛᑦᑎᐅᔪᓂᒃ ᓴᓇᔨᒻᒪᕆᓐᓄᑦ 

ᐊᑐᐃᓐᓇᐅᔪᓂᒃ ᓄᓇᓕᓐᓄᑦ 

ᐃᖏᕐᕋᖃᑦᑕᓂᐊᖏᒻᒪᑕ ᕿᓂᕆᐊᖃᖏᑦᑐᑦ 

ᑖᒃᑯᓂᖓ ᐱᓕᕆᕕᐅᔪᓂᒃ, ᐱᔪᓐᓇᑎᐊᖅᑐᑦ 

ᐊᖏᖃᑎᒌᒍᑎᓂᒃ. 

 

ᐊᒻᒪᓗ ᓱᓕ, ᓴᖅᑭᑕᐅᓂᖓ ᓄᑖᖅ ᑎᑎᕋᐅᔭᕐᓂᕐᒧᑦ 

ᑮᓇᐅᔭᐃᑦ ᑐᒃᓯᕋᖅᑕᐅᔪᑦ ᑕᒫᓂ ᐊᕐᕌᒍᒥ, ᑕᐃᒪᓕ 

ᓯᕗᕙᕆᐊᖅᑎᑦᑎᒐᔭᖅᑐᑦ ᐱᓕᕆᐊᒃᓴᓂᒃ 

ᐸᕐᓇᑎᕆᓂᒃᑯᑦ ᑎᑎᕋᐅᔭᕐᓂᒃᑯᑦ ᐱᔭᕇᖅᑕᐅᓗᓂ 

ᑎᑎᕋᐅᔭᖅᓯᒪᓂᖓ ᐊᑐᐃᓐᓇᐅᓕᕐᓗᓂ ᐊᒻᒪᓗ 

ᑎᑎᕋᐅᔭᖅᑕᐅᓗᓂ. ᑕᐃᒪᓕ ᑲᓇᑕᐅᑉ 

ᒐᕙᒪᒃᑯᖏᓐᓂᑦ ᑮᓇᐅᔭᐃᑦ ᐊᑐᐃᓐᓇᐅᓕᖅᐸᑕ, 

ᓄᓇᓕᐅᔪᑦ ᑐᓂᓯᔪᓐᓇᖅᑐᑦ ᐊᒻᒪᓗ 

ᐃᓚᓕᐅᑦᔭᐅᓗᑎᒃ ᑐᒃᓯᕋᐅᑎᒧᑦ ᑕᑯᒃᓴᐅᑎᑦᑎᓗᑎᒃ 

ᐱᔪᓐᓇᕐᓂᖏᓐᓂᒃ ᓯᕗᕙᕆᐊᖁᓪᓗᒍ 

ᐱᓕᕆᐊᖑᔪᖅ ᐊᒻᒪᓗ ᑕᐃᓐᓇ ᐱᓕᕆᐊᖑᔪᖅ. 

 

ᒥᓂᔅᑕ ᐅᖃᖃᑎᖃᕇᖅᓯᒪᒻᒪᑦ ᑲᓇᑕᐅᑉ 

ᒐᕙᒪᒃᑯᖏᑕ ᐱᓕᕆᐊᖏᓐᓂᒃ 

ᐊᑐᐃᓐᓇᐅᑎᑕᐅᔪᓂᒃ ᐃᑲᔫᑕᐅᓂᐊᖅᑐᓂᒃ 

ᐱᖁᑎᕐᔪᐊᓂᒃ ᐱᑕᖃᓐᖏᓐᓂᖏᓐᓂᒃ 

ᐱᔨᑦᓯᕋᐅᓯᖃᓐᖏᑦᑐᓂᒃ ᓄᓇᓕᓐᓂ, ᓲᕐᓗ 

ᓄᓇᓕᓐᓂ ᐃᓪᓗᓕᐅᕐᓂᕐᒧᑦ ᑮᓇᐅᔭᐃᑦ 

ᐅᕝᕙᓘᓐᓃᑦ ᓱᕈᖅᑎᕆᓗᐊᓐᖏᑦᑐᓄᑦ ᐊᒻᒪᓗ 

ᐃᓚᓕᐅᔾᔨᓂᒃᑯᑦ ᓄᓇᓕᓐᓂ ᐃᓪᓗᓕᐅᕐᓂᕐᒧᑦ 

ᑮᓇᐅᔭᓂᒃ, ᐊᑦᔨᒌᖏᑦᑐᓂᒃ ᐱᓕᕆᐊᒃᓴᓂᒃ 

ᐅᕝᕙᓘᓐᓃᑦ ᐱᓕᕆᐊᒃᓴᓂᒃ ᑕᐃᒪᐃᑦᑐᒐᓚᓐᓂᒃ. 

ᐃᓱᒪᕗᒍᑦ ᑕᒪᒃᑯᐊ ᓯᕗᒧᐊᖅᑎᒋᐊᕐᓗᒋᑦ ᓄᓇᓕᓐᓂ 

ᐱᓕᕆᐊᖑᔪᑦ ᑎᑎᕋᐅᔭᕐᓯᒪᓂᒃᑯᑦ ᐊᒻᒪᓗ 

ᐊᑐᐃᓐᓇᐅᑎᓪᓗᒋᑦ ᐊᒻᒪᓗ ᐃᓚᓕᐅᑦᔭᐅᓗᑎᒃ 

ᑲᓇᑕᐅᑉ ᒐᕙᒪᒃᑯᖏᓐᓂᒃ ᑐᒃᓯᕋᐅᑎᖏᓐᓄᑦ 

ᑕᐃᒪᓕ ᐊᑲᐅᓂᖅᐸᐅᒐᔭᖅᑐᒃᓴᐅᕗᖅ ᑕᒪᒃᑯᐊ 

ᐱᓕᕆᐊᖑᔪᑦ ᓯᕗᕙᕆᐊᕈᓐᓇᖁᓪᓗᒋᑦ ᐊᒻᒪᓗ 

ᐃᓱᒪᒋᔭᐅᔪᓐᓇᕐᓗᑎᒃ ᐊᔪᕐᓇᕋᔭᓐᖏᒻᒪᖔᖅ 

ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᕝᕙᓘᓐᓃᑦ ᐅᕙᓂ 

ᒪᓕᒐᓕᐅᕐᕕᒻᒥ.  

 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᒃᑯᐊ ᑕᕝᕙ ᐊᑐᖅᓯᒪᔭᕗᑦ ᑕᒪᒃᑯᐊ ᐱᓕᕆᐊᖑᔪᑦ 

ᐊᑐᐃᓐᓇᐅᖁᓪᓗᒋᑦ ᐱᕕᒃᓴᖃᓕᑐᐊᖅᐸᑕ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒥᔅᑕ 

ᓰᓕᐅᑉ ᐊᐱᖅᑯᑎᒋᒃᑲᓐᓂᕐᓂᐊᖅᑲᐅᔭᕋ ᑎᒍᖕᒪᒍ.  

 

ᐊᐱᖅᑯᑎᒋᒃᑲᓂᖅᑕᕋ, ᓄᓇᓖᑦ 

ᐊᑐᐃᓐᓇᐅᔪᓐᓇᕐᒪᖔᑕ ᑕᒪᒃᑯᓄᖓ ᐱᓕᕆᐊᓄᑦ 

ᑐᓂᒍᒪᔭᖏᓐᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

ᓇᓗᓇᐃᑦᑎᐊᕐᓗᒍ, ᑖᓐᓇ ᐱᓕᕆᐊᖅ 

ᐱᒋᐊᕋᑖᕐᓂᖅᐸ ᐊᒻᒪᓗ, ᑕᐃᒪᐃᑉᐸᑦ, ᖃᑦᑎᑦ 

ᓄᓇᓖᑦ ᐊᖏᖅᓯᒪᕙᑦ ᑎᑎᕋᐅᔭᕈᓐᓇᓂᕐᒥᒃ 

ᑐᓂᓯᓂᐊᕐᓗᑎᒃ ᑐᒃᓯᕋᐅᑎᓂᒃ?  

 

ᑖᓐᓇ ᒥᔅᑕ ᓴᒻᒧᖅᑐᖅ ᐅᖃᐅᓯᖃᖅᑲᐅᒻᒪᑦ 

ᓯᖁᓪᓗᐃᓂᕐᒥᒃ ᐊᒻᒪᓗ ᑕᒪᓐᓇ 

ᐆᑦᑑᑎᒋᑐᐃᓐᓇᓕᕋᕕᐅᒃ. ᒥᓂᔅᑕ ᐊᖏᓚᐅᕐᒪᑦ 

ᐅᖃᖃᑎᒌᒃᑎᓪᓗᑕ ᑕᒪᓐᓇ ᑲᔪᓯᖁᓪᓗᒍ 

ᓴᖅᑭᑕᐅᔭᕆᐊᓕᒃ. ᑭᓯᐊᓂᓕ, 

ᖁᔭᓐᓇᒦᓚᐅᖅᑎᓪᓗᓯ ᑕᒪᓐᓇ ᓴᖅᑭᖃᑦᑕᕋᕕᐅᒃ, 

ᒪᓕᒐᓕᐅᖅᑎ ᓱᓕᓂᐊᕐᓂᕋᑐᐃᓐᓇᖅᐳᖅ 

ᖃᖓᑐᐃᓐᓇᖅ ᓄᓇᓕᖓᑦ ᑕᐃᒪᐃᑦᑐᒥᒃ 

ᐱᔪᓐᓇᑐᐃᓐᓇᕆᐊᖃᕐᒪᑦ.  

 

ᑐᑭᓯᑦᑎᐊᕋᓱᑐᐃᓐᓇᖅᑐᖓ ᖃᓄᖅ ᒪᓕᒐᓕᐅᖅᑏᑦ 

ᖃᐅᔨᒪᑦᑎᐊᕋᓱᐊᕈᓐᓇᕐᒪᖔᑕ ᓄᓇᕗᑦ ᒐᕙᒪᒃᑯᖏᑦ 

ᓯᕗᓪᓕᐅᔾᔨᔪᓐᓇᖏᑉᐸᑕ ᐱᓕᕆᐊᒥᒃ, 

ᐃᑲᔪᖅᑐᐃᒍᓐᓇᕋᔭᖅᑐᑦ ᐅᖃᐅᓯᕆᔭᕐᓂᒃ 

ᓴᖅᑮᓂᕐᒧᑦ ᐊᖏᔫᑎᓄᑦ ᑐᒃᓯᕋᐅᑎᓂᒃ ᐊᓯᖏᓐᓄᑦ 

ᒐᕙᒪᐅᔪᓄᑦ. ᐅᑎᕐᓗᖓ ᐊᐱᖅᑯᑎᓐᓄᑦ, ᖃᑦᑎᑦ 

ᓄᓇᓖᑦ ᐱᔨᑦᑎᖅᑕᐅᓐᖏᓗᐊᖅᑐᑦ 

ᐃᑲᔪᖅᓱᖅᑕᐅᓯᒪᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᔪᐊᓇᓯ.  

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ (ᑐᓵᔨᑎᒍᑦ): 

ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ; 

ᐊᔾᔨᒌᓐᖏᑦᑐᓂᒃ ᐅᖃᐅᓯᖃᖅᓯᒪᕙᓪᓚᐃᔪᑦ. 

ᓇᓗᓇᐃᕆᐊᑐᐃᓐᓇᕐᓗᒍ ᑎᑎᕋᐅᔭᕐᓂᕐᒧᑦ 

ᑮᓇᐅᔭᐃᑦ, ᑕᒪᓐᓇ ᐅᖃᐅᓯᐅᒃᑲᓐᓂᖅᑰᖅᑲᐅᒻᒪᑦ.  

 

ᑖᓐᓇ ᓯᕗᓪᓕᖅᐹᖑᒻᒪᑦ $5 ᒥᓕᐊᓂᒃ 

ᑐᒃᓯᕋᕆᐅᕋᑦᑕ ᑎᑎᕋᐅᔭᕐᓂᕐᒧᑦ ᑮᓇᐅᔭᓂᒃ 

ᓄᓇᓕᓐᓂ ᒐᕙᒪᒃᑯᑦ ᓯᕗᓪᓕᐅᑎᒍᒪᔭᖏᓐᓂᒃ. 

ᑕᒪᓐᓇ ᐊᖏᖅᑕᐅᑉᐸᑦ, ᐱᖓᓱᓂᒃ 

ᐱᓕᕆᐊᖑᓂᐊᖅᑐᓂᒃ ᐋᖅᑭᒃᓯᓯᒪᓕᖅᑐᒍᑦ. 

ᖄᒃᑲᓐᓂᐊᒍᑦ, ᐊᓯᖏᓐᓂᒃ ᑲᔪᓯᔪᓂᒃ ᑐᒃᓯᕋᐅᑎᓂᒃ 

ᐱᑕᖃᕐᒥᔪᖅ ᐱᓕᕆᕕᑦᑕ ᐊᑐᐃᓐᓇᐅᑎᑕᖏᓐᓂᒃ 

ᕼᒻᓚᒃᑯᓐᓄᑦ ᐊᕐᕌᒍᑕᒫᑦ ᑐᓂᕐᕈᑎᓂᒃ ᐊᒻᒪᓗ 

ᑐᓂᕐᕈᑎᓂᒃ. ᐱᔾᔪᑎᒋᓪᓗᒍ ᒪᓕᒐᓕᐅᖅᑎᐅᖃᑎᕗᑦ 

ᐃᓪᓗᓕᒑᕐᔪᒻᒥ, ᓄᑖᖅ ᑐᐊᐸᓕᐅᕈᑎᓄᑦ ᐱᓕᕆᐊᖅ, 

ᐱᖓᓱᓂᒃ ᑐᔅᓯᕋᐅᑎᓂᒃ ᐱᓚᐅᖅᐳᒍᑦ 

ᖃᒪᓂᖅᑐᐊᕐᒥ, ᐃᓪᓗᓕᒑᕐᔪᒻᒥ, ᐊᒻᒪ ᑭᓐᖓᕐᓂ, 

ᕿᒥᕐᕈᓛᖅᑐᑎᒍᓗ ᑐᔅᓯᕋᐅᑏᑦ.  

 

ᐊᒥᓲᕙᓪᓚᐃᒻᒪᑕ ᐅᖃᐅᓯᐅᓂᐊᖅᑐᑦ ᐊᒻᒪᓗ 

ᑭᓱᓕᒫᓂᒃ ᐅᖃᐅᓯᖃᓐᖏᒃᑯᒪ, ᑕᒪᓐᓇ 

ᐅᖃᖃᑎᒌᓐᓇᕈᓐᓇᐸᓪᓚᐃᔭᕗᑦ ᓯᕗᒧᑦ, ᑭᓯᐊᓂᓕ 

ᒫᓐᓇᐅᔪᖅ, ᓄᓇᓕᓐᓂ ᒐᕙᒪᒃᑯᑦ ᑎᑎᕋᐅᔭᕐᓂᕐᒧᑦ 

ᑮᓇᐅᔭᐃᑦ ᑲᔪᓯᓇᓱᐊᕐᒪᑕ ᓯᕗᓪᓕᖅᐹᒥᒃ ᓄᑖᖑᒻᒪᑦ 

ᑕᕝᕙᓂ ᑮᓇᐅᔭᓂ ᐊᑐᖅᑐᒃᓴᐅᔪᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐳᕉᔅᑐ. 

 

ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ, ᖁᕕᐊᒋᔭᕋ ᑕᒪᓐᓇ ᐅᖃᐅᓯᐅᓂᖓ ᐊᒻᒪᓗ 

ᐱᕕᖃᒃᑲᓐᓂᕆᐊᖃᖅᑰᖅᑐᖓ ᐊᐱᖅᓱᑲᓐᓂᕐᓗᖓ. 

ᑖᓐᓇ ᐱᔾᔪᑎᒋᓪᓗᒍ, ᐱᒋᐊᖅᑎᑦᑎᕗᖓ 

ᓄᖅᑲᕆᐊᕈᒪᓕᖅᖢᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ):  ᖁᔭᓐᓇᒦᒃ, ᒥᔅ ᐳᕉᔅᑐ. 

ᐱᒋᐊᖅᑎᑎᒻᒪᑦ ᓄᖅᑲᖅᐸᓪᓕᐊᔪᒪᓕᖅᑐᓂ. 

ᐊᐃᕙᐅᑕᐅᔪᓐᓇᕋᓂ. ᐊᖏᖅᑐᐃᓐᓇᐃᑦ. ᑲᔪᓯᕗᖅ.  

 

ᐃᓕᔅᓯᓐᓂᒃ ᐊᓂᑎᑦᑐᓐᓇᖅᑐᓯ. ᐅᖃᖅᑎ 

ᐅᑎᕐᓂᐊᓕᕐᒪᑦ. ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᑲᑎᒪᔾᔪᑎᒃᓴᖅ 20. 

ᑲᑎᒪᑐᐃᓐᓇᕐᓂᕐᒧᑦ ᐅᓂᒃᑳᑦ. ᒥᔅᑕ ᕼᐃᒃᔅ. 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, 

ᐃᓱᒪᒃᓴᖅᓯᐅᕈᑎᖃᖅᑲᐅᔪᑦ ᒪᓕᒐᒃᓴᖅ 31, 

ᓄᖅᑲᖅᐸᓪᓕᐊᔪᒪᓕᖅᖢᑕ. ᐅᖃᖅᑏ, ᑖᒃᑯᐊᓗ 

ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ.  

 

ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ. 

ᐱᖁᔨᕗᖔᖅᑕᖃᒻᒪᑦ. ᐊᐃᑉᐱᖅᑕᐅᕚ? ᒥᔅᑕ 

ᖂᒃᑭᐊᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓂᑦ  

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22.  

ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᒃᑲᓐᓂᕈᒪᑐᐃᓐᓇᖅᖢᖓ 

ᒪᓕᒐᓕᐅᖅᑎᑐᐃᓐᓇᐃᑦ ᑲᑎᒪᓂᐊᖅᑐᑦ 9-ᒥ 

ᐅᓪᓛᒃᑯᑦ.  

 

ᑲᑎᒪᔾᔪᑎᒃᓴᐃᑦ ᐊᒃᑑᕝᕙ 24-ᒧᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 31 

• ᒪᓕᒐᒃᓴᖅ 32 

• ᒪᓕᒐᒃᓴᖅ 33 

• ᒪᓕᒐᒃᓴᖅ 35 

• ᒪᓕᒐᒃᓴᖅ 36 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 1 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 73 - 6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 120 - 

6(2) 

• ᓴᖅᑭᑕᐅᓯᒪᔪᖅ ᑎᑎᖅᑲᖅ 163 - 

6(2) 



ᓇᒡᒐᔾᔭᐅ, ᐅᑐᐱᕆ 23, 2023 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

3295 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

>>ᐸᑦᑕᒃᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᐅᓇ ᒪᓕᒐᓕᐅᕐᕕᒃ 

ᒪᑐᓯᒪᑲᐃᓐᓇᓐᓂᐊᖅᑐᖅ ᐊᐃᑉᐹᕈᕋᓱᓐᓂᖓᓂ,  

ᐋᒃᑐᕝᕙ 24, 1:30-ᒥ ᐅᓐᓄᓴᒃᑯᑦ ᐱᒋᐊᓪᓗᑎᑦ.  

 

ᐃᖅᓱᖅᑏ. 

 

>>ᑲᑎᒪᓂᖅ ᓄᖅᑲᖅᑐᖅ 17:58ᒧᐊᖅᑎᓪᓗᒍ



 

 

 


